
Кыргыз Революциясынын каармандарына жана
Кыргыз мамлекетинин келечек тагдыры
үчүн күрөшкөндөргө арналат!
«Ааламдан келген каттарды» окуп жатканда,
Көкүрөк туштан жылуулук урат ачканда.

Арбайын соккон элиңдин сыры салынган,

Саптары көзгө урунса шашпа жапканга.

Кабарын аалам талкуулап бирден изилде,

Эмне деп жатат Кудайдын өзү асманда!

Бал китеп жазып жалпыга бердим кабарын
Бийликтин сырын, иритип барган абалын.

Билимдүү адам илгиртпей баарын түшүнөт,
Бал китеп сыры кай жакка алып бараарын.

Кыйналып турган кыргыздын жолу ачылсын,

Көрбөсүн элим шумдардын чексиз залалын.

I БӨЛҮК

Таланттын  ташкыны
...Чындыгында Өмүрбүбүдө кандайдыр бир таланттын ташкыны, баягы кадимки нормалдуу адамдардан ашыгыраак бир касиет – Ааламдан, Теңирден, кыргыздар айткандай жөлөмөсү бар талант экенине ишендим, бул кызды үч күч таасирленткенин байкадым. Биринчиси – бул биз жашаган дүйнө, экинчиси арбактардын түбөлүктүү делген дүйнөсү, үчүнчүсү Кудай, Аалам, ишеним, чындык күчү.

Бүгүнкү эркиндик демократия заманы болбосо, мечиттердин жүздөп-миңдеп салынып жатканы, ислам, башка диндердин кеңири жайылганы мындай “көзү ачык” таланттардын чыгышы, биздин эркин доордогу карлыгачтардын бири сыяктуу элес калтырат. Жаш акында насаатчылык, философиялык ой толгоолор ыр саптарында да, кара сөздөрүндө да камтылган. “Адамдын пейилин кантип агартуу керек, адамзат кандай болгондо жакшылыкка жетет, бир-бирин түшүнө алат жана сыйлай алат? – деген алгылыктуу ойлор берилген.

Мен бул дүйнө дегеним “Теңир, Аалам жана Мен” жыйнагындагы “Ак Мөөр, Жантай баяны” поэмасында тагдыр чындыгы, улуу, кичүү баш кошкондордун бара-бара түшүнүп, сыйлашып чын дилден берилген махабаты ишенимдүү, кызыктуу сүрөттөлгөн. Мына ошондуктан “Ак Мөөр, Жантай баяны” мага абдан жакты. 

Кыргыз адабиятында, тарыхында Ак Мөөр жаатында сыйлуу-сындуу, колдон колго өткөн чыгармалар жаралып келатат. Бизге белгилүү Калыктын, А. Токтомушевдин “Ак Мөөр” поэмалары, С. Эралиевдин абдан көркөмдүү поэтикалык поэмасы, А.Осмоновдун драмасы, У. Абдыкаимовдун либреттосу, “Ак Мөөр” киносу да бар. Ал чыгармалардын басымдуу көпчүлүгүндө Жантайды апсайган абышка кылып эле сулуу, акылдуу кызды бийликтин күчүнө салып зордук менен жалчы эне-атасынын колунан жулуп кеткенин көргөзүп келишпедиби. Сыягы таптык, саясий көз караштын натыйжасынан болуу керек.

Өмүрбүбүнүн дастанында ал өзү Мөөргө жакын, арабдын ханынын кызы болуп жаралгандан бешинчи кайталанып жаны Ак Мөөргө салынганы айтылат. Балким ааламдык жөлөмөлөө күчү Өмүрбүбүгө Ак Мөөрдүн дилин берип, жазганда кыздын жүрөгү, кыздын сезими Жантай ханга, Жантай хандын кызга болгон ыкласы, мээримдүү мамилеси ушунчалык адамды өзүнө тартып берилиптир. Мен ойлодум, бул кызда поэтикалык ийкемдүүлүк жетпей калса кандай болоор экен? Биринчиден, Соң Көлдөй кооз жерде туулган, эрке, акылдуу, адамгерчиликтүү, назик тарбияланып өскөн. Биздин жердешибиз Мөөр жөнүндөгү даъазаларды чындыгында көп эшиткенбиз, билебиз. Экинчиден, Мөөр, Адыл деген чоң байдын кызы. Келдибек деген атактуу манап көзгө басар кызы катарында ага нөөкөр кыздардын чөйрөсүн түздүрүп, оюн-шоок, оймочулук, уздук иштерди үйрөттүргөн. Ак Мөөр эркелеп, баарына жагып, шайыр, наздуу өскөн. Өмүрбүбү ошол чындыкты укканбы, же жөлөмөсү ааламдан айтканбы?..

Дөөлөтү, сөөлөттүү чөйрөдө эркин гүлдөй бапестелип өскөн Мөөрдү автор поэтиканын көрктүү боегу менен келиштире сүрөттөйт:
Денеси тал чыбыктай гүл буралган,

Кыз өзү мээрим алган күн нурунан.

Бой жетип турган чакта наздуу болуп,

Гүл сымал жыпар чачып көз уялткан.

Көрдүңүздөрбү, татынакай кыздын таң калаарлык портрети. Ал эми Жантайды жек көрүмдүү, апсайтпай шайдоот, күч-кубаттуу, мээримдүү, бой келбети да келишкен, кыздын жүрөгүн ээриткен жароокер, хандык сөөлөтүнө акылман, асыл адамгерчилиги айкалышкан жоомарт, сырттан кылып көргөзүптүр:

Калдайып келсе Жантай чоң күч-кубат,

Жактырчу асыл жарым – мөлтүр булак.

Ажайып аткан таңдын шооласындай,

Кучактап эрдим сүйсө жан жыргатат.

Арадан бир топ убакыт өткөндө Мөөр өгөйлөбөй эле Жантайды жактырган, ага берилген, урматтаган түрмөктөр арбын:

Бурганак, бороон чапкын бсаңдады,

Оо, турмуш! Махабаттын атты таңы.

Суйсалып турган Ак Мөөр Жантай ханды – 

Жактырып чын дилинен сүйүп калды.

Жайдын толугунда көйкөлгөн Соң-Көлдөгү Ак Мөөрдүн кош аталары: манап Келдибек, бай Адылдын айлында, кыргыздын аттуу-баштуу  билермандарын чакырып, төрт түлүк малды күпүрөтө айдатып, калың берип, көп күнгө созулган шаан-шөкөттүү той өткөрөп, хан Жантай кыздын жүрөгүн жибитип Кеминге келгендеги окуялар да абдан жеткилең берилиптир. Бул – Ак Мөөр темасындагы жакшынакай толуктоо: тагдыр, урмуш, махабат чындыгына шайкеш жаъылык.

Өмүрбүбүнүн жыйнактарында аалам аркылуу миң жылдар аралыгындагы тарыхый залкарлар менен баарлашкан окуялар мени кызыктырды. Маселен, Мухаммед пайгамбар менен Өмүрбүбүнүн өзү – Ак Мөөр (поэтикалык образ) болуп, аны жигиттин гүлүнө теңеген өтө элестүү саптары бар экен.

Атактуу Фирдоуси менен маегинде келечекте акын болоруна шыктандырып ырдан сый берүүсү, таланттын сыйкырын жугузуп кеткен аян сыяктуу ыр түрмөктөрү бар экен. Бул акын кызыбызда кандайдыр башка акындарга окшобогон оригиналуулук бар. Жаш таланттардын көбү алдыдагы, өткөндөгү чеберлерди үйрөнчүк учурунда туурайт (тематикасы же өлчөмү жагынан). Өмүрбүбү өзүнчө жол издеген, абдан катаал, сйкырлуу багытка ынанып, тайманбай бараткан аракетчил калемгер экен да. Өмүрбүбүнүн поэтикалык тили бар экен, ажарлуу кооздукту көрө билген көзү бар экен. Ушу басыгын токтотпой чыгармачылыктын машакаттуу сапарын эч чегинбей жаалдуу тайманбай баса берсе бул кызыбыздан накта рухий дөөлөттөр жараларына ишенүүгө болот.

Шөкөрбек Бейшеналиев,

Кыргыз эл жазуучусу,
 Токтогул атындагы Мамлекеттик сыйлыктын лауреаты, Ханс Кристиан Андерсен (Andersen) атындагы дүйнөлүк сыйлыктын лауреаты,

“Эркин-Тоо”, 1-май, 1998-ж.

Ак Мөөр, Жантай баяны

(Дастан)

Эсимде, бул дастан аалам менен байланышкан учурдан бир жыл өтпөй оозума куюлушуп түшө баштаган. Оозеки келген дастанды (1996-жылдын биринчи жарымында жазылды) азыр да үйдө турган кызыл магнитофонго жаздырган элем. Бул дастан менин жанымдын бешинчи жашоосу болгон Ак Мөөр сулуунун тагдыры менен байланышкан. Арадан жүз жыл өткөн соң кайра жер бетине жаралып келген жан (ал азыркы мен),  өткөн доордогу жашоосун азыркы күн менен эскерип жатышы менимче адам тагдыры үчүн өтө уникалдуу маселе. Бул дастан менин 1996-жылы “Акыл”мамлекеттик концернинен ((Кыргызполиграфкомбинаты) жарык көргөн экинчи “Теңир, Аалам жана Мен” деген көлөмдүү китебиме киргизилген. Бул дастан 1997-жылдан бери Орто Азиядагы Америка Университетинде кыргыз этнологиясы предметинен Ак Мөөр тууралуу поэмалардын жаңы варианты катары студенттерге окуу куралы катары колдонулуп келүүдө. “Теңир , Аалам жан Мен” китеби 1997-жылы мамлекеттик Токтогул сыйлыгына да көрсөтүлгөн эле. Поэмадагы Хава хан  менин жанымдын аравия жергесинде жерге келип экинчи жаралышындагы менин атам болгон адам. Жантай хан да көп жылдар аралыгында жер астында көп сурактарда болуп “Теңир, аалам жана Мен” китебинин чыгышы менен акталып бейишке чыкты. Буга себеп Жантай тууралуу таралган айрым терс мамилелер. Аларга анын образын каралап жазылган көптөгөн поэмалар жана “Ак Мөөр” телефильми кирет. Бул поэма ааламдан кандай келсе ошол калыбында китепке киргизилген. Поэманын негизги максаты - Жантай, Ак Мөөр тууралуу чындыктын жер бетинен орун алышы жана ааламда бардык нерселердин кайталанып, бири-бирине байланыштуу экендигине көз салуу аркылуу адам тагдырын оң жолго бурууга аракет жасоо. Анда эмесе аалам кабарларына көңүл салыңыз. 

Сиздерди урматтап, Өмүрбүбү.
АК МӨӨР,  ЖАНТАЙ БАЯНЫ 

Сөз башы

Өткөн  доор окуясы нак куралган,

Жуздөгөн жылдар өттү бул арадан. 

Буулуккан сырлар келип ашып-ташып,

Айтылат түгөнбөгөн сырдуу баян.

Бурулуп карап мен да  бурулуштан.

Айталбай сүйүү жайын болгом арман.

Махабат – көөнөрбөгөн улуу сезим.

Кең-кесир болсун баян өткөн чактан.

Ата-эне бапестеди чүрөк кызын,

Сулуу кыз айтып бүтпөс дастан узун.

Жүрөккө тузак салып айта турган-

Сүйүүнүн бул баянын уксун журтум.

Денеси тал чыбыктай  гүл буралган.

Кыз өзү мээрим алган күн нурунан.

Бой жетип турган чакта наздуу болуп,

Гүл сымал жыпар чачып көз уялткан.

Улуу да карап турду ушул кызды.

Кичүү да сурак салды: «Ушул кызбы?»

Менменсип бекзаадалар сөз айталбай,

Артынан узатышты  бул сулууну.

Алкымы ай нурундай ажарданган,

Сулуунун  атап атын басам ылдам.

Ай жаркын ак жүзүн айт бул сулуунун,

Көргөндү бир каратып тамшандырган.

Ал учур боюн түздөйт кыз суналган,

Күндөн, айдан кем эмес нур чыгарган.

Нур жүзү жер бетине чачса жарык,

Ага теңдеш таппадым бу жалгандан.

Капырай кайдан келген бул  сулуулук,

Ким айтты: «Сулуу деген бул  улуулук»

Улгайба! Сулуу  жүздүн сыйкыры бар, 

О адам! Тагдыр өзү бул чоң буйрук.

Адамзат! Сулуулуктун бийиги бар,

Байыркы өткөн заман баяны ал.                                                                                                                                                            

Мөөркан –  ал сулуунун аты-заты.

Бизге эми ак сүйүүнү аян кылар.

Ууртунан чачып  күлкү жер бетине.

Ал ак куу сүзүп жүргөн көл четинде.

Келишкен сулуу жүзү ай чырайлуу,

Нур болуп чачырады таңдан-кечке.

Артынан карап туруп ал сулууну,

Апаппак сүйүү салган сыр улуубу?

Улгайып бара жаткан хан Жантайдын,

Арзуусунун тоо суусундай тунуктугу.

Сезилет ар бир сөздөн айкын жүзү,

Дээри, жан дүйнөсү, оттуу көзү.

Тамшанткан сулуулугу кеч күздөгү,

Жүзүмдөй турат бышып үзүлгөнү. 

Кыз курак

Турамын көпкө карап көлдү улук,

Күн чубак мээрим төктү миң кубулуп
Урпактар угуп турчу узун жомок, 

Айтамын калкыма сыр – уруп кулдук.

Улгайып барат күндө ата - энем,

Ар кайсы сөздү сүйлөйт үйгө келсем.

Бак конуп, ордун тапсын деген ойдо,

Апакем анда айткан сөздү бекем:

–  Кулунум,  угуп турчу кулак салып,

Өсүп калдың сен эми бой суналып.

Абийирин таза сактап каада  менен –  

Күйөөгө кыздар барат маңдай жарык.

– Жок, апа! Азыр эрте, муну айтпасаң!
Мөл  булак жаштык  кезди көрдүм араң.

Өмүрүм таңдай болуп жаңы атканда,
Башыма түйшүк үйүп кууратпасаң.

– Мөөркан!  - деди атам мага карап,

Сөз укчу, көп адамдар кылат сурак. 

Кеп кылып өз мүдөөсүн кулак кагыш,

Кызыңды күйөгө бер деп суранат.

Олдо, ай! Ата-эне эмне демек,

Бир келчү өмүр деги кайдан келет?

Ириген сүттөй көңүл ирээнжиди,

Эмне үчүн кыз баланы күйөөгө берет?

Сурады күлүп  турган күндүн нуру:

– Эмне үчүн тартасың баш күндө утуру?

Ай нуру төгүлгөндө түн ичинде,

Балбылдап карап мага акыл сунду:

–  Айтпа антип, кесир кылба! Калпыс го бу сөз,

Күйөөгө барчу маалың мына ушу кез. 

Түйшөлүп жүрө бербе ата үйүндө,

Буралган болдуң го кыз асыл мүнөз,

Саксактап көз салышкан ата-энем,

Толгонуп эзилгеним  сезип минткен:

– Бой жетип кыз  суналып турган чакта,

Сезимге  келбейт нелер ченебесең. 

Кападар болбосо экен ата-энем,

Барк алып көңүл бөлчү бүтүн дүйнөм.

Чай куюп чебелене сыйлап келген,

Күүгүм түшө үй ичине кеч киргенден.

Таап айтчы…Тагдыр деген эмне экен?

Бул дүйнө ал тагдырга башын ийген.

Балапан чакта болгон улуу сезим,

Жаныңа бүлүк салат эрте-кечтен.

Каалагам ошол чакта өзүм сүйгөн,

Болотту  көөнүн салып мелмилдеген.

Көп учур эркелетип бирге басып
Жүргөн күндөр түшөт эске тээ мейкинден.

Бел ашып көп учурда көңүл шашып,

Сейилдеп жылга бойлоп кубалашып,
– Болот, Болот! Чакырчумун жаныма –

Бетимден өптүрчүмүн кайра  качып. 

Шарактайт кыз-жигиттер кыз оюнда,

Болотту көрдүм анда түн койнунда.

Жүрөктөр түрс-түрс соксо балкыйт дене,

Жалбырттап  күйгөн оттун кубатына.

Жүрөктүн черин жазып ачкан көңүл,

Махабат чачса жалын төгүлөт нур.

Апыртып айтып салчу мүнөзүм жок,

Калайык - калкым тыңша, ачылсын сыр.

Көөнүмдү баса албастан кээ бир учур,

Көпчүлүктөн ката албагам баяндуу чыр.

Бууракандап  ашып-ташып жаткан сезим,

Сүйүүнүн ал сырлары – бул  тунук ыр.

Болотко берчүм белги эңсеп кээде,
Ал айтчу: «Шашпай турчу келечекке.

Ташкындайт сезимимде улуу сүйүү,

Бир болсок, - деп тилеймин таңдан-кечке».

Болотко жанган кумар жагылган от,

Башкага кыпындай да көңүлүм жок.

Кыялым сезген апам тынчсызданып:
– Кызым, - дейт, кеп айтайын болуп   орток.  

 – Кыз деген кыл учурда кымбат нерсе, 

Кылтылдап  турган чагың билгиң келсе.

Буйругу кимге болот билбейм азыр, 

Далайлар көөнүн салды кадыресе.

Курган жүрөк опкоолжуйт. Кандай арга?

Буйрук болсо баш ием тагдырыма.

Кем кылба, о Жараткан жакшылык сун.
Сураарым колдоп турчу жабыкканда.

…Түн  ичи. Уктай албайм. Түштү бүлүк,

Оолугам, тура калам жүрөк күйүп.

Кусалык  каптап кетсе апам айтчу:

– Көөнүң ач, кызым, күндө болбой күдүк.

Жалтангам тагдырымдан ошол учур,

Сезимим бырчаланган кыйнап утур.

Жан дүйнөм жалындаса байрак болуп

Махабат бак берсин дейм болуп кыдыр.

Жетилип курчуп калган ал сезимдер,

Ыйыктык сүйүү деген күч кезигээр.

Жалбырак бүчүр байлап ачкан сымал,

Бууракан бүлүк салат жаштык жигер.

Кыялым өйдө болду көккө сермеп, 

Жүрөгүм күчкө толду  тээ бийиктеп.

Кеч курун олтура албайм бир ордумда,

Ошол кез эске түшүп жалын бүркөт.

Арадан күндөр өттү, айлар өттү,

Карабай жуучу келет эрте-кечти.

Артымдан бүлүк салып издеп келген,

Мыктылар сөз айталбай  үнү өчтү.

Маалкатып барган кезим айттырбай сөз,

Жуучуну салам жолго кеп түшүнбөс.

Жомоктун аркы жагын улантайын,

Бүтүн дүйнө уккунуң! Сүйүү – бул, көч!

Кайгырбайм, өткөн чагым – тагдырым ал,

Тамаша тагдыр эмес ал учурлар,

Жашоонун күчү сүрдүү жалын чачкан,

Сыр сура! Айтам журтум жуурулушаар.

Ууртумда күлкү жайнап күлүп турган,

Ал учур өтүп кеткен бул арадан,

Бууракан ашып-ташкан чоң махабат –

Болгонун жер бетине жар салалам.

Ойлонуп эстеп барам жаштык кезим,

Бүлүк салган кыз үчүн тунук сезим,

Кайраттан тайып барып кээ учурда,

Сүйүүнүн бул сырларын эстейм өзүм.

Соң Көл

Жаркырап жарык тийип күн нурунан,

Суунун да көркү чыкты жылуу турган.

Курдаштар сейил куруп сууга чөмсө,

Ал учур кызык тура алып-учкан.

Сезимим күлүп-жайнап турган чакта,

Чүмкүдүк Соң Көлдөгү жылуу сууга.

Үн чыкты… арттан келди бир топ атчан,

Калдым буруп көңүлүм ал тарапка.

Бөрктүү адам колун жаңсап шилтеди:

​– Издеп жүргөм бул чүрөк-периштени.

Тилегим укту Кудай, таптым эми…
​​

Башка сөз айталбастан «Бастыр!» - деди.

Байкалып турат өнөр – мыкты адам,

Көөнүмө түштү бүлүк. Тыбырчылайм.

Бейкуттук турмуш доорон сүргөн кезде,

Бул адам келди кайдан? Тынчтык бузган.

Бурулуп Жантай барды чоң айылга,

Топурап тосуп алды эл жабыла.

– Мөөркан, - деп кыздын атын айтты, - деди,

– Сурак сал! Издеп кызды тез тапкыла.

Таң калып  акыл калчайм. Сыр угулат,

Ойлонуп көпкө калдым сөздү курап:

– «Хан Жантай каалап мени калса эгер,

Алдыма  келсин түшүп колум сурап».

Боортоктоп жатып калдым азаптана,

Болотту таба албадым  издейм жана.

Белеске кетти дешти жылкы айдап,

Тоскоолдук болобу дейм тагдырымда.

Жүрөгүм бырчаланып акты каны,

Кантейин? Сүйүү өрттөп жалындады.

Бүркөлүп кабак калды каптап түтүн,

Уулангандан көңүлүм болду жарды.

Улгайып чабыттаса  өмүр көчү,

Хан Жантай айтты мага: «Өчүрбөчү –

Сезимим жалбырттады, болгун жарым,

Асылым келчи мага, эркелечи!»

Эреркеп туралбадым Жантай ханга,

Жүрөгүм албууттанса от жанында.

Бүркөлгөн кабак азга ачылаар, - деп 

Жашымды аарчып карайм ал тарапка.

Өрөпкүп  кээ бир кезде үнүм чыкпай,

Солуктап ыйласам да эч ким укпай,

Сезимге  бүлүк салган баатыр Жантай.

Акылман сөздөрүңдү уктум качпай.

Күбөлөр бүтүн карап турат эми,

Айтышсын чындык кайдан келди деги.

Келберсип турган Жантай мени карап,

Мөкүнтай, укчу, - деди: Айтам нени?

– Капыстан сени көрдүм, салдың бүлүк,

Канжарды  сайгым келет жүрөк тилип.

Жаагыңдан аккан жашың салааласа,

Жан дүйнөм оттой ысыйт жанып-күйүп.

Берекем, бакыт кушум кыйнабачы,

Мөлтүр жаш булак кылып ыйлабачы.

Келбеттүү адам турат бет алдыңда,

Хан Жантай  издеп жүрүп тапкан бакты.

Улардын этин жеген картайбаса,

Жөлөгүм таппай турам башка арга.

Каалабай көңүл турса жашырып не?

Жүрөккө сайчы канжар бырча-барча!

Таптым бакыт белестен белес ашып
Каныма сиңсин сүйүү черди жазып.

Башымды турсаң аттап улгайды, - деп

Жүрөгүм сууруп чыгам тарсылдатып.

Урмат - сый кылам сага кейибечи,

Ак өргөө көтөрөйүн  аккуум – пери.

Чүрөгүм болсоң боло мени каалап,

Ханыша болосуң! - деп сөзүн берди.

Барк албай туралбадым, жашырып не?

Хан Жантай салдың бүлүк сезимиме.

Буйрукпу ушул адам? Карап калдым,

Буулугуп ыйлап турган муңдуу кезде.

Мүнөзү сылык анын – көркөм дүйнө,

Сүңгүдү карегиме жалын бүркө.

Жароокер баатыр турду бет алдымда,

Чачырайт от бул адамдан өрттү күтө.

Кыйналдым. Сыздайм ичтен кабак чыта,

Кайгырдым, О Жараткан! Тапчы  арга.

Жалооруп турган баатыр – Жантай хандан,

Канткенде кутуламын? Болдум го ыза.

Жалдырап карап туруп Жантай ханды,

Жабыккан ичте бугум чыга калды:

– О баатыр, мени ташта суранаарым,

Арада чогуу болбойт биздин тагдыр.

Сөзүмө көңүл кушун салды дагы,

Мурутун бир жанып ал күлүп калды:

– Бүт дүйнө кезип издеп тапсам араң,

Мен сени кантип таштайм эсиң барбы?

Кагылам перизатым бери кара,

Кападар болом кээде сары - санаа.

Улуулук –  сүйүү күчү бал жыттанса,

Нур болуп тамгым келди сага гана.

Айтылган сөздү укпады. Эмне кылам?

Жебенин аттым огун катпай ылдам:

– Кападар болбо! - дедим. Түн ичинде – 

Жаркылдап айдай балкып сүйалбасам!

Салаалап ылдый аккан көздөн жашым,

Саргайтып кууратты го сыздап жаным.

Күлмүңдөп турган күндөй мээрим төккөн,

Хан Жантай жашым сүртүп жандап бастың.

Эңкейип көпкө карап сөздү улайт: 

– Жүзүмдөй бышкан кезиң мөл-перизат.

Арзуудан арып ачкан  жүрөк-тирек,

Сүйүүдөн адам көөнү – дил тазарат.

Жүрөгүм ысып күйөт, не табалат?

Кеч курун ойлор келип эзип барат.

Болотту кантип таштап кетем эми,

Кексе хан төксө көөнүн баш айланат.

Муундарым калч-калч этип дирилдештен,

Миң сыздап, жүрөк дирт-дирт муздайт денем.

Башымдан өткөн тагдыр эстеп эми,

О адам уккун деймин, жомок белен.

Муң-зарлуу болбо! - деди ата-энем,

Жөлөгүм, бар таяныч үмүттөнгөн.

Каарданса хан Жантайдан кол астында,

Чадабас бүтүн айыл элиң менен.

Артымдан барды Болот сөздү улай:

– Качалы бирге, - деди, чуулган кылбай.

Айтканы чыгып эстен  ата-эненин,

Көөнүмдөн чыкпайт сүйүү, не капырай!

Кеч курун кечире көр Кудай  дедим,

Кетем мен Болот менен ырыс бергин.

Эркелеп күлгүн чакта жарым болсун,

Жараткан! Жардам кылгын ченебегин!

Энеси сезет тура кыздын көөнүн,

Кылымга кетер дайнын, барар жерин.

Уурданып чыгалбастан түн ичинде,

Ал күнү уктум сөзүн ата-эненин.

Түн ичи… Болот келди көз чачырап,
– Мөөркан, - деди – тездетсеңчи, бол батыраак,

Кең дүйнө  астын-үстүн ыйлап жатса.

Кеспе менин кендиримди барам куурап.

Болот, - дедим, сыр чечели көмүскөдө,

Кантейин  тагдыр ушул, айып көрбө.

Кумар-от жанар тоодой атылса да,

Ата-энем калбасынчы чоң өкүттө?..

Таң сүрүп, жарык кирип, булбул сайрап, 

Жантай да тез шашылат сөздү кайрап.

Даяр кыл кызды деген кабар келди,

О тагдыр! Чоң түйүндү ким чечалат?

Той

Булак чети… Мээрим сала бөпөлөдү,

Жабыркаба, жарым болчу Мөөркан,- деди.

Бут өмүр тилек кылып издегеним,

Армандан арылайын, таптым сени.

Кем жерим толду, - деди. Кебелбеди,

Кемитпей багам сени кейибечи.

Артымда калаар ырыс-бактым болдуң,

Колумду сунам сага келчи бери!

Кусалуу ойлор келди… Салды бүлүк,

Болотту  эстейм кайра өксүп-күйүп. 

Эркелеп туралбадым хан Жантайга,

Чын дилден сүйгөн жарды өксүттүрүп.

Апакем анда айтат: – Кой ыйлаба!

Хан Жантай жакшы адам – аны сыйла.

Мал-жанын, сыйын берип көңүл бөлдү,

Артыңдан келди далай, алсыраба!

Атакем мээрим төгүп тынчтык каалап,

Абайлап басып келди бакыт арнап.

–  Балапан кызым элең бактылуу бол,
Ыймандуу болгун бүлө, кыл далалат!
Чакырып шибер төргө Жантай ханды,

Эл дагы айтчу сөзүн сүйлөп барды:

– «Бак консун, дөөлөт консун асыл башка!»

Бак-таалай  кабыл болчу бата алды.

Кантип мен жары болом бул адамдын?

 Көл четиндей урунуп толкундадым,

Көөнүмө ысык жалын тарап аздан,

Тагдырдын буйруганын мойнума алдым.

Жалпыга айтам эми чындык жайын,

Алдыртан хан Жантайга көз кыр салдым.

Көңүлүм тоюп-тойбой көп учурда,

Оргуштан чыккан сөзүн карманамын.

–  Мээримим төктүм Мөөркан көп зарыга,

Көрсөм,- деп дегдейт жүрөк кусалана.

Берекем, жарым болуп жаркып турчу,

Жактырдым жарык нурум сени гана,

Мынакей той  башталды  опур-топур,

Чогулгандар: жаш-кары, сый коноктор.

Бай келди, манап келди, жарды келди,

Ак чөлмөк, кыз оюнга көөнүң толтур.

Алдымда  баатыр  турат, эмне керек?

Барктуунун барктуусу ал – асыл  белек.

«Береке ашып-ташсын кызгалдагым»,

Хан Жантай беттен  сүйдү жылмайып тек. 

Айтылган сөздөрүнөн тарады нур,

Жаркырап күн чыккансыйт ачылып гүл.

Кайрадан Болотту  эстеп ичтен сызып,

Айлана караргансыйт төгүлүп кир.

Буулугуп ич тарыткан ушул дүйнө,

Болотту элестетпе, болбо кексе.

Ырысым жерге житип кетпесинчи.
Ыза менен кусалык чөгөлөтсө.

Дагы да Жантай келет – эң чоң сөөлөт,

Келбети сыйкырлантып  жүрөк ээлейт.

Эзелки өткөн өмүр эске түшүп,

Ак Мөөр да ал тагдырын айтып берет.

– Мөөркан,- дейт, колдон тарта жүзүм сылап,

Махабат кумары күч – нур чачырайт.

Өрүкзар  жазда гүлүн ачкан сымал,

Бакубат болсун жашоо – өмүр куунак.

Шалдырап турдум анда сөз айталбай,

Эмне дейм? Ысык жашты төктүм далай.

Каруумдай кармап Жантай алды булкуп.

– Мөөркан,- дейт, сөзүмдү ук жарың сыйлай.

Сен деп мен уктай албайм түйшүктөнөм,

Аячы, жалбырттанат өрттөй денем. 

Түгөйүм болчу,- деди ысык сүйүп,

Сен үчүн жүрөгүмдү сууруп берем.

Жабыкпа! Айдай жарым болчу эми, 

Бул дүйнө астын-үстүн тегеренди.

Таалайым, күнүм менин, асыл нурум,

Аппагым, көңүл бурчу кантем деги.

Көзүмдүн жашы кургап акырындап,

Мээрими тарайт бойго эми чындап.

Артымдан келген адам баатыр болсо,

Мен кантип сүйбөй турам көөнүм чырлап?

Жарк этип карап калдым бир убакта,

– О баатыр! Укчу,- дедим сылык гана.

Кааласаң жаныңдамын өрттөнгүнүң,

Мен дагы самайм сүйүү гүлгүн чакта.

Кубанып ханым Жантай күлмүңдөдү
– О Мөөркан! Асыл жарым! Басты бери.

Кучактап боорго кысып беттен сүйүп,

Хан Жантай оттуу сырды айтып берди:

– Берекем, күнүм, айым болгун эми,

Алоолоп  сүйүп денем төгүлгөнү.

Көңүлгө толбой аял бир да  жолу,
Дүйнөнү кезип издеп тапкам  сени.

Кучактап көпкө турса көз жалтанат,

Алкымдан өптү бекем белден кармап.

Көлкүлдөп эрип барам мен ансайын,

Балдай ширин махабат эс тандырат.

Сүлдөрүн карайм көпкө сыймыктана,

Бул баатыр бүркүт сымал кылактаса.

Жактырып өз ичимден алоолонсом,

Жаш жүрөк балкып барат ачык-даана.

– Улгайып барсам дагы сени сүйөм,

О Мөөркан чоктой ысып  үмүттөнөм.

Кебелбей айтып турам эмне үчүн,

Махабат – улуу сезим ыйык белем?

Бел кылып улуу тоолор Жантай  жатты,

Той жасап дубан элге сыйын чачты.

Мөөркандын капа кылбай  ата-энесин,

Кеминге кызды алып эми кайтты.

Кеминге жол

Кеч  курун чыктык жолго сапар тарта,

Убайым  кысты жүрөк санаарката.

Карачы, о хан Жантай! Жылдыздардай –
Махабат бийик тура жарык чача.

Тууган жер, Соң Көл жайлоо калды артта,

Баратат турмуш нугу кай тарапка?

Кайгымбы же бактымбы айрый  албайм,

Чылбыры тагдырымдын хан Жантайда.

Ээгимден өйдө тартты. Күйөт карек,

Эрдиме эрди тийди. Жалын дүрт дейт.

Мээрими  жүрөк-жүлүн  өрттөп чыкты,

Махабат сүрү күчтүү болсо кантмек!

Алкымдан  жыттап-жыттап  кубанганы,

Атыңды өзгөртөм,- деп сылайт дагы.

Айжамал,  ай  чырайлуу  тунук жүзгө,

«Ак Мөөр» деп ысым койду, кабылдайлы.

– Ак Мөөрүм, алтын жарым укчу мени,

Күйүп  денем  алоолонду самап сени.

Жаркырап күнүп болчу, айым болчу,

Кааладым жалгыз сендей периштени.

Алоолонот махабат күндөн-күнгө,

Жабыркатпайт сар-санаа болсом түндө.

– Ак Мөөрүм, айтчы,- деди эмне себеп,

Кабагың  бүркөлөт көп кеч киргенде?

Болотту  эстейм кээде эрким сынып,

Хан Жантай сурак кылат… Кылдат сылык.

Эрээркеп кайра кетем кучак  жайып,

Баатырдын махабаты өрттөйт ысык.

Эрини ысык чокпу бал татыган,

Чыгалбайм шербет толгон кучагынан.

Чок салып жалындаткан ыссык лаззат,

Махаббат балы ширин даамын татсаң.

Кучагы Жантай хандын оттой жанса,

Коргошун болуп эрийм кайра-кайра.

Эркелейм гүлдөй жайнап, баатырым,- деп

Эрээркеп түн ичинде эстен тана.

Кайратым тайып кээде мукактанам,

Ырк алып мен көнүшүп эми барам.

Элжиреп Жантай ханды эңсейм дайым,

Махабат майрамына малынгандан.

Мээримиң күндөн күнгө ашып-ташып 

Мөөрүңө чарк  айланып жандап басып.

Шербетин махабаттын мелтилдеттиң,

Сүйүүнүн эң ыйыгын арнап жатап.

Табышмак – сүйүү деген улуу сезим,

Карабайт улуу-кичүү, эмне дейин.

Лаззатын махаббаттын  күчтөп сезсем,

Кээ сырым түшүналбай термелгениң.

Арт жактан  чыкты дабыш. Келди Жантай,

– Кабагың бүркөлдү не? Көңүл кандай?

Элечек башка кийдиң, муңайбагын,

Ханыша затың бийик – аткан  таңдай.

Калдайып келген Жантай чоң күч-кубат,

Жактырчу асыл жарым – Мөлтүр булак.

Ажайып аткан таңдын шооласындай,

Кучактап эрдим сүйсө жан жыргатат.

Бурганак,  бороон - чапкын басаңдады,

Оо, турмуш! Махабаттын атты таңы.

Суйсалып турган Ак Мөөр Жантай ханды –

Жактырып чын дилинен сүйүп калды.

Кылымдан кийин эскерүү
Күн өттү, айлар өттү, кылым өттү,

Ошол кез эске келет, үмүт өчтү.

Жантай хан кайра кантип сени табам,

Бул күндө жалгыз жашайм. Кайтып келчи?!

Аткан таң нурун чачат жарык суна,

Мээримиң  төгүп салчы келип мага.

Шекер, бал шимиришкен ошол түндөр,

Ыйык дейм махабаттан саргайганга.

Түн ичи. Сен  жөнүндө ырлар жазам,

Бул күндө кантип сендей жарды табам?

Жантай хан бир кайрылып келсең боло,

Ой-санаа чырмалышат жалгыздасам.

Эркелээр адамым жок, не кылайын?

Бул күндө жалгыз калды курган жаным.

Артымдан ээрчип келген баатыр Жантай, 

Баркыңды жакшы билдим, буулукпагын.

Улуунун улуулугун айтаар кезде,

Жашырып чындык жүзүн кемитпесе?!

Хан Жантай, аралашып айтып берчи,

Не болгон ошол доордо, ошол кечте?

Жантайдын эскерүүсү
Жабыкпа? Эркем Ак Мөөр куйкаланба,

Жалгыздык  сезилбесин, мен жаныңда.

Баянын өткөн доордун жаз калтырбай.

Аңгеме айтып берем –  бал тамыза.

Эркетай Ак Мөөрүм сен үлпүлдөгөн,

Ай кылып айга теңеп, күнүм дегем.

Шоолалуу махаббаттын балын татып

Ыйык сезим бийлеп келген эңсегенден.

Аз-аздан ошол күндөр эске түшөт,

Жылдызы жанды жомок  эмне дешмек.

Капалуу кылып жүргөн хан Жантайды,

Кыргыз эл бүгүн кайра эскеришет.

Кыргыз, - деп далай жолу кебелбестен,

Кан-жаным журтум үчүн бөлүштүргөм.

Асыл жар күтсөм деген ыйык тилек,

Ишке ашты перизатка кезиккенден. 

Кудайдын белеги ал – Ак  Мөөр деген,

Айкашып бүтүн аалам сүрүн берген.

Салкын төр, Соң Көл жайлоо, көл четинде,

Көрүп мен ушул кызды – сүйүү келген.

Айланам карааныңдан асыл жарым,

Көңүлүң кээде оорутуп ылдыйладым.

Сүйдүм мен, ыйык болдуң сезимимде,

Ааламда теңдеши жок жан курбалым.

Махабат – улуу сезим ардактаса,

Бир келсе сактап бекем ыйлап-сыкта.

Ыргалып турсаң дагы оордук келип,

Сүйүүнү алсыратып тепсеп баспа.

Кылым аралыгындагы ой

Кайрадан артка кайтам өткөн кезге,

Кайрылып көрдүм сени элестете.

Берекем, асыл жарым калкка жаям,

Ал доордун бүт сырларын ушул кечте.

Кечээ өткөн ошул доордун жомогун,

Айтам бүгүн, угуп элим ойлонгун.

Нагыз жүзү, тунук ою, чоң сезим,

Хан Жантайдын чындыгы ким болгонун.

Урмат кылчу хан Жантайга көп урпак,

Кайдан келет оттуу сырлар ой улап.

Калкым сурап качанкы сөз угам деп,

Бүгүн кайра жомок айтып ким турат?

Бурулуп мен анда карап хан Жантай,

Айткам ага: « Оо, баатырым иш кандай?»

– Ирип-чирип ичегилер кеткендей,

Ичим толуп бук боломун. Ушундай…

Сагынчым – ал, баатыр Жантай кайдасың?

Бүгүнкү күн аччы сырдын пардасын.

Акыретте биз көрүшпөй калдык го,

Капырай ай, кандай кылам айласын?

Калтар сымал турмуш жүзү кубулма,

О хан Жантай! Көңүлүң ач! Жол мына.

Түшүр эске өтүп кеткен ал тагдыр,

Акыретте болсун жолуң. Буулукпа.

Буулукпачы! Айтам азыр чындыкты,

Арка жаткан үндөр келет, бул чуубу?
Бурултпастан айтып баарын башташты,

Бака-шака түшкөн ошол башатты.

Дүбүртү күч аттар келет, үн чыгат,

О, баатырым! Азыр эмне сыр чыгат?

Айкалышсак айлуу түндө ак боз үй,

Арт жагымдан келген кандай чуулдак?

Жер бетинде адам деген – улуу сыр,

Жоокери бар ал заманда – улуу чыр.

Уруш болуп эки-экиден эр сайып.

Ар хандыкта төгүлчү кан ал учур.

Чуулдашып келип калган көп колдон –

Баш айланат. Эмне мынча тополоң?

Бүлүнтүптүр чаап салып башка журт,

Бул баатырлар элин коргойт болжосом.

Баатыр Жантай тосуп жолун сурады:

– Кел жигиттер, айткылачы сөз барбы? 

Эрдик кылып жоону сайып келгендер –

Аттан түшкүн! Үйгө баштап жол салды,

Иргеп-иргеп карап жоокер сыдыра,

Ичинде бар баатырлары чынында.

Төргө чыгып суналганын бир тиктеп,

О Жантай хан! Көзүм түштү сынына.

Сулуу жүзү, кер муруту керилген,

Кенен далы, келберсиген эринден –

– Кимдер өпкөн койну толо бал татып,

Көргүм  келди жаш аялды периден.

Сыртың салып карабачы заматта,

Чыдай турган. О Жантай хан! Адашпа!

Билем сага оор келет кызганыч,

Түнөрбөчү түнүң түшүп жатса да.

Турмуш жүзү адилдикке, сыйга бай,

Адамдардын көөнү дайым болсун жай.                                                                    

Эчен-эчен баатыр көрдүм даам сызып

Үйгө кирип кымыз ичкен бир далай.

Өкүмдарым – Жантай баатыр угуп тур, 

Эсеп жеткис эрдиктериң толуптур.

Эбегейсиз айтып бүткүс сыр жомок,

Жантай жайын айтпай койсо кордуктур.

Азыр гана айтып өттүм бир жигит,

Баатыр дагы колунда бар чоң бийлик.

Капырай, ай!  Билбей жургөн бул адам---

Ким экен?- деп ичтен сыздым бир кирип.

Мээнети күч, мээрман адам – бул жигит,

Шабдан баатыр, - деп айтышты билдирип.

Шам чырактай нур чачырайт жүзүнөн,

Жантай уулу мыкты тура. Не дейлик?

Ар кыл конок биздин үйдө көп болчу,

Төрдө олтурган Жантай мага козголчу.

Көрүп алчы Мөөркан муну азыр деп,

Тааныштырып көп адамга токтолчу.

Жоо-жаракчан жоокерлер бар ал заман,

Кыйын мезгил болгон экен карасам.

Эчен-эчен сөздөр болуп үй ичи,

Эл тапырап айыл ичи көз салган.

Булак чети

Булак бойлоп сейилдеп мен бир азга,

Ары баскам салкын төрдө күн бата.

Жолугушкан сулуу жигит, сулуу кыз,

Калдым карап мен аларды узата.

Кыздын чачы белден ылдый оролот,

Сулуулуктун сыйкыр күчү чоң жомок.

Жаштык күчү – сөз шербети, кызыл гүл,

Балын татсаң махабаттан жол болот. 

Жаштар кетсе карайм арттан аларды,

Качанкы сыр… Жүрөк кайра зарлады.

Уу ичкендей жанды кыйнайт кумар-от,
Сөз  төркүнү хан Жантайга барганы:

 – Баатыр Жантай! Укчу мени, сөзүм көп,

Урушпачы  кээде айтсам сырды бек.

Жүрөк сүйлөйт. Тыңша аны бир азга,

Эмне үчүн көңүл сыздайт чөгүп көп?

Кечээ гана көрүп калдым жаш жигит,

Жанында кыз, сулуу экен каш чийип.

От оронгон кыз курагым тартылды,

Тагдыр бирок буйрук экен баш ийип.

Сөз айтпастан турду Жантай сүрдүүрөк,

Унчукпады. Ичинде эмне ким билет?

Капалантып алдымбы дейм кейиште,

Болдумбу деп ойлойм кайра тилдүүрөк.

– Оо, баатырым!  Жабыкпастан укчу сен,

Болсоң да улуу ак дилимден чын сүйөм.

Сезим бийик, өйдө болот турбайбы,

Махабаттын  күчү ушунда  мен билген.

Жадырап ал жүзүн бурду заматта,

Чыкты эстен курактагы каргаша.

О акылдуу Жантай ханым, баатырым!

Сүйөм сени жаш жигиттей гүл бакта.

Тагдыр 

Үйдүн ичи көркөм болчу эсимде,

Түркүн килем, макмал төшөк бетинде.

Алты канат ак боз үйдөн кумарлуу –

Керемет от – нур төгүлчү кечинде.

Бала кыял болгонумда кээде мен,

Махабаттын лаззатына тойчу элең.

Бешик термеп мен жаныңда олтурсам,

Созчуң колду берекем,- деп секинден.

Эстеп азыр күлкү салам ууртума,

Бактылуу мен болгон экем чынында.

Суранайын Жараткандан сыйкырды,

Дагы кайра кездешсем деп умтула.

Оо, баатырым барктап дүйнө өткөнүң,

Баштан - аяк айтчу сырлар жөндөпсүң.

Жадымда  ал ошол кезде биз турган –

Чоң жайлоонун аркы өйүзүн көргөздүң.

Буркан-шаркан агат дайра таш уруп,

Көпөлөктөр сансыз экен кубулуп.

Сылык-сыпаа айттың мага: Мөкүн,- деп,

Көгүлүңдү чөгөрбөчү умсунуп.

Тизе басып мандаш урдуң көк чөпкө,

Кел жаныма олтур дедиң тээ көптө.

Айлана кооз. Теребелге суктансам,

Кеп жолдодуң жашыл шибер үстүндө:

– Жашсың азыр, бул дүйнөгө зар койбо,

Буйрук экен гүл төшөлдү чоң жолго.

Бузукулар кара түтүн каптатса,

Кулак салба, тыңшап аны кор болбо!

Коюндашып жаткан жарың мен болом,

Жактырбаймын Болотту көп ойлосоң.

Оордук салба жүрөгүмө таш коюп,

Тагдыр деген ушул тура болжосом.

Эчен-эчен кыя ашып, жол басып,

Талыкпастан биз келаттык жанашып.

Нур – перизат жанымдасың, буйрукпу?

Жарым болдуң кучагымда каалашып.

Көпкө карап кулак салдым сөз айтпай,

Байкап сырды чечмеледиң тил таптай.

Тагдыр берген оор ташын моюндап,

Аңтардың го жан дүйнөмдү салмактай.

Ойлондум да кайра өзүңө сөз салдым:

– О хан Жантай! Эмне мынча сурдандың?

Түшүрбө түн. Бүрдүү бакчаң гүлдөсүн,

Алоолонттуң кызганычтын аптабын?

Билем, сага оор келет кызганыч,

Перизатың башка адамга ыйгарыш.

Жүрөгүңдү жылытайын дайрадай,

Болбосунчу тагдырларда кыйчалыш.

Эркелетсең, чачым сылап нурдана,

Бактылуумун азыр туйсам гүлдана.

Ошол кезең, ошол сүйүү дале эсте,

Жанымда жок ал сүйүүлөр бир гана.

Билесиңби? Айлуу түндү нур чачкан,

Берекем,- деп бек кучактап карашкан.

Мезгил-мезгил жытым искеп жалындап,

Чечип белиң бешенеңди нурданткан.

– Сүйөм сени башкага түк карабайм,

Башканы мен жарым деп эч санабайм.

Жалгыз гана мени сүйүп жалында,

Жактырганым Жантай баатыр, садагам!

Иргеп-иргеп кумарлуу сөз жаралттың,

Көзүмдөн өөп карегиңди кадалттың.

– Кыйнабачы, эркетайым Ак Мөөр,- деп,

Жүрөк кыйнап жүргөн суроо узаттың:

– Махабатың сезе албайм кээ күнү,

Чын айттыңбы асыл сөздү бул түнү?

Кайрат берип капа кылбайм,- деп ойлоп,

Калптан эле айттыңбы? -деп күлдүрдү.

Жарпым жазчу эчен сырлар куралттың,

Шербет кошкон мүрөк сууга чыланттың.

Качан гана уйкуң келип калганда,

Укта, - дедиң, эркем эми таң атсын.

Ойлоп азыр өткөн доорго суктанам,

Ичим күйүп, муздайт денем, кыйналам.

Турмуш нугун бурсаң мага болбойбу?

Бул жашоомдо жалгыздыктан уктабайм.

Элес-булас болуп калды бул күндө,

Ал тагдырым, ошол кезде түнүндө –

Айкалышып бек кучактап нурданып,

Турганыңды эстей берем күнүгө.

Күүгүм кирсе нуру балкып шам чырак.

Жөлөнгүчүм сүйлөөр элең курчураак.

Жабыктырбай болуп күндө жанымда,

Берекем,- деп көзүмдөн өөп үч убак.

Айткын салам урпактарга

Эсимде ал – булак акчу шылдырап,

Кыялданып барып калчум сыр улап.

Колум чайкап, жүзүм чайкап булакка,

Кайра келчүм ал булактан сыр сурап.

Ал булактай тунук таза ниетимден.

Нурлар чыкчу үй ичинде сезилген.

Качан гана кирип келсе хан Жантай,

Ыйык сүйүү ашып-ташкан сезимден.

Камырабай кээде жалгыз баратсаң,

Жактырчумун күлүк минип кыр ашсаң.

Капырай, ай! Эмне болду Жантай?- деп,

Сыр айтпастан көпкө жүрсөң болчум таң.

Сезим – жандуу, бийик болот кулпура,

Ар бир адам жашайм десе умтула.

Байкап көрдүм бүтүн аалам, жер бетин,

Айтам сырлар –  аалам өтө зор тура.

Ойлоп - ойлоп ал күндөрдү эскерем,

Өкүмдарым сага таазим эткенден.

Берекеси ашып-ташсын чоң Кемин.

Бака-шака өткөн доорум – жан биргем.

Таалайымды сага байлап күлгүн чак,

Тагдырлашым болуп өттүң жаш убак.

Бешик термеп бакыт толуп ак  боз үй,

Келбээрсиген ошол кездер – гүл бурак.

Кайрылсаңчы ошол кезим – чоң тагдыр,

Таалайымды кайрып кайра кубандыр.

Тектир-тектир түрмөк болгон окуя,
О баатырым, айтып берип кубандыр.

Тегеректин бүт баарысын сугара,

Жардам кылгын кыйын күндө сен мага.

Эркелетип болчу дайым жанымда,

Эрмек кылар адам таппай турганда.

Хандын жары болгон кезим кылгыра,

Эркелеп мен жашап өттүм чынында.

Ургаачылык назик сезим, ай чырай,

Баарын сактап калган сенсиң кылымга.

Элесиңди көрдүм сенин – бул кызык,

Сакал-мурут өсүп кеткен сын бузуп.

Тозок отун сага эми жагышкан –
Турбайды,- деп чырылдаймын. Не жазык?

Ылаажы бар мында келип көргөнгө,

Тээ илгерки сырлар айтып бергенге.

Ордум таптым жалган дүйнө, чын дүйнө,

Айтчы сөзүң арман кылбай бул күндө!

Башты чайкайт карап көпкө курбалым:

– «Арманым жок. Жакшылыктуу турганым.

Бала-чака Аман-эсен болсун»,- деп
Урпактарга айттың салам нурларын.

Хан Жантай карып барат

Береги турган жайдын аты Кемин,

Өчүрбөй ушул атты бапестегин.

Эркелеп турган чагым – ошол кездер,

Дүйнөнүн сулуу, көркөм жайы,- дедим.

Жактырып турган чакта өкүмдарды,

Тунугу махабаттын бажырайды.

Кайрылып карап көрчү ошол тагдыр,

Кылымдан кылымдарга эсте калды.

Баяндап кайра барсам санжырага,

Чоң Кемин даңкын айтам бүт ааламга.

Жаркырап жарашыктуу келген нурлар,

Дүйнөгө мээрим чачсын ушул маалда.

Улгайып бара жатат Жантай ханым,

Айтайын келбээрсиген жөнүн, дайнын.

Ичимден дүртүлдөгөн мээрим төгүп,

Кучактап өкүмдарым кылыктандым:

– Эмнеге чөгүп бардың айтчы мага,

Күндөн-күнгө ылдыйланып карыптана.

Капырай бойду түзөт тыңданса,- деп

Санаа тарттым жабыркайм ошол жайда.

Жадырап - жайнап турган өкүмдарым,

Элесиң көрбөй калсам сагынамын.

Өзгөгө көздү салбай самап сени, 
Жан биргем сүйүп оттой сыймыктандым.  

Өрдөгү туурум болдуң. Эмне дейин?

Бийиктеп учкан кезде кол сермейин.

Эркетай Ак Мөөр болсом ак шооладай,

Үрөнүн аткан таңдын иргеп септиң.

Оорукчан болуп калды кээ күндөрү,

Кайрылып айтам эми ал күндөрдү.

Акыйып калдым карап санаам тынбай,

Коштогон татаал тагдыр тим жүрбөдү.

Элжиреп айткан сөздөр жүлүн өрттөп,

Кээ учур муңканганым жүрөк мөгдөп.

Улгайып бара жатат тагдыр кошкон –

Жубайым эмнеликтен тез эртелеп?

Элейип карап тышты көңүл сала,

Кээ учур тамызып жаш көздөн салаа.

Кайрылып артка карап муңайганым,

Жантай хан улгайабы? Дилде санаа…

Колумда балдарымдын чоңойгону,

Кол-кабыш кылып кайра торолгону.

Кагылам ошол тапта уулума мен,

Улгайып бара жаткан ата жолу.

Аркалап ата салтын кайкалата,

Сейилдеп далай бастым гүлдүү бакта.

Өргөөдө конок толо. Кең досторкон  –

Дүр-дүйүм тамак-ашка толо кара.

Бараандуу Жантай ханым төрдө олтурат,

Капасын бөлүп кээде сөздү бурат:

– «Кагылам, уулум чыгып карап келчи,

Апакең кетти кайда? Бол батыраак!»

Кабатыр болуп анда тургам сыртта,

Санаамды бөлө албай куру убара.

Жарыгым карып барат, эмне кылам?

Эчкирем, мөлтүр көздөн жаш тамыза.

Байкабай калгам экем. Ойдо санаа,

Кулунум арка жаткан келип калса.

– «Атакем тез келсин,- дейт. Күтүп жатат»,

Бурулсам күлүп-жайнайт бир кубана.

Жадырап-жайнап Жантай карап мени,

– Мөөркан, - дейт. Олтур мында кебим келди.

Айтамын сөздөр толо орночоктуу,

Алтыным, - деп айланып делбиреди.

Эркелеп жаш чыгымдай калдым карап,

Жантай хан дагы бардым сени самап.

Үлбүрөк гүлдөй болуп буралган кез,

Жантай хан билесиңби, эмне каалайт?

…Эсимде, айттың анда мындай кепти:

– Эзелки доорлор эми өтүп кетти.

Ал күндөр артка кайра кайрылбайт го,

Сырды аччу кезегим келип жетти.

Оозуңдан шекер чууруп айткан кечти,

Сөздөрүн тизмектечү келди кези.

Унутуп эстей албай жаткан болсом,

Калтырбай түшүр эске ал мезгилди.

Ал кезде конок камын көрсөм талбай,

Көп адам биздин үйгө келчү самай.

Кайкалап турган Ак Мөөр баарын тосуп,

Дасторкон жайып салчу далай-далай.

Карадым, тагдырым чоң ошол кезең,

Оор эмес, бирок муңду ичтен сезем.

Картайбас Жантай баатыр болгон болсо,

Армансыз бул дүйнөдөн өтпөйт белем.

Өргөөгө кирген кезде ошол күнү,

Сен айттың:  Ак Мөөр! Сөзүм төгөм эми.

Төркүндүү сөздүн маани чоо-жайларын –

Уккунуң, келди мага Кудай деми.

Тагдырдын буйругу го мээрим кушу,

Бир далай өмүр сүрдүк – жашоо ушу.

Кечээги өткөн жаштык кездериңден –

Эстеп көрчү кызыган бул турмушту.

Төрдөгү бир топ адам көңүл салып,

Жагымдуу жылмайышты карап калып.

Алакан жайып көпкө бата арнашты,

Асыл жан  – Ак Мөөр дешип барбакташып.

Баатырым, айтаар сөзүм али алдыда.

Акырын сыр чыгарам көп кайгырба.

Капаңды жазайынчы, угуп турчу,

Ошол кез, ошол доорлор көз алдымда.

Көңүлүм Жантай ханга тез бурулуп.

Карадым кайра-кайра өң кубулуп.

Жылмаюң жүздөн кетпей турган кезең,

Али да көз алдымда кайра туулуп.

Капырай ал көз караш сездим эми,

Дүртүлдөп бүтүн дене өрттөнгөнү.

Өзгөчө адам болгон Жантай хан,- деп

Бүт аалам салам айтчу келди кези.

– Торолуп балдар аздап калган маалы,

 Боорлордун жерден алып барган чагы.

Маал-маалы атакелеп жүгүрүшкөн,

Чүрпөлөр канат-бутак болоор дагы.

Кагылам Мөөрканым карааныңдан.

Кабатыр болом кээде кабагыңдан.

Картайып бир азга мен чөгүп барам,

Мен кетсем эми кандай болоор айлаң?

Боор тартып жакшы көргөн аялымсың,

Ардактап мени сүйгүн жамалымсың.

Жаркырап теребелим турган кезде,

Өйдөлөп жаш барганы караанымсың.

Улгайып барган чагым тынчтык бузуп,

Эстегенде жүлүнүм кетет ысып.

Айла жок табалбастан башка арга,

Тагдырга башым ием ичтен сызып…

– Айт! - дедим. О баатырым, кулак сенде,

Кайгырба, жашың өтүп калган кезге.

Буйругу Кудайымдын ушул тура,

Ар сөзүң мага жылуу, демдүү кантсе.

Денемдин баары дирт-дирт зырпылдады,

Көпчүлүк ахвал сезбей тынчыганы.

Өрттөнүп курган жүрөк ыйлап-ыйлап,

Жантайлап булкуп-булкуп ичтен алды.

Баамымда Жантай ханым көптү сезген,

Барк алып жарык дүйнө өтүп кеткен.

Өрнөктүү адам болчу баатыр Жантай,

Бүт баарын кантип элге мен жеткирем?

Желаргы согуп калды ошол тушта,

Үй ичи салкын болуп куюлуша.

Көкүрөк ыйлап-ыйлап ылдыйланып,

Жантайлап жабыркады ичтен сыза.

Кош канат кабыргама жакын адам,

Сен кетсең жетимсиреп жалгыз калам.

Жалтанба ажал келсе башың тосуп,

Мен кантем балдар менен жан сактаган?

Ыргалып көздөн жашым кетти ыргып,

Кансырап ичим муздап өрттү бузуп.

Өргөөдөн чыга албай алсырадым,

Көңүлүм таштай катып жүрөк мыкчып.

Жабыгып Жантай карайт, көлбүп барат:

– Мөөркан, жашыбачы… Көзүм турат.

Жактырган жарың айтат бул акылды,

Бөөдө сен кор болбо!-деп кайрат курап.

Тагдырдын буйруганы ушул өмүр,

Жетимиш жаңы аштым. Кем бериптир.

Өзөгүм өрттөйт жалын жетип мээге,

Керээзди айтчу кезим эртелептир…

Биринчи түш. Шумкар

Жайында көргөн түшүң минтип айттың:

– Бийик жар. Кулап бара жаткан чагым.

Шартылдап учкан шумкар илип кетти,

Бул шумкар эмне болчу, айтчы дайнын?

Ак Мөөрүм асыл жарым, айкын күнүм,

Асылды сендей жандап өмүр сүрдүм.

Тапкан соң бүтүн дүйнө кезип аалам,

Тердим го махабаттын өмүр гүлүн.

Өргөөмдө алтын болдуң, күмүш болдуң,

Акылдуу сөздөрүңө жык толтурдуң.

Аялуу асыл жансың Ак Мөөр жарым,

Перизат мен өзүңө ыраазымын.

Өзгөчө аял болуп жаралдың – сен,

Өрттөнүп жүрөк-канга таралдың – сен.

Тапкычым, айтчы бул түш эмне болот? –

Деп сурап карегиме кадалдың – сен.

Капырай, Жантай дагы эмне айтты?

Жабыгып жүрөк сыздап келе жатты.

Кагылам о Жараткан! Айтчы деги –

Бул дүйнө кай тарапка сапар тартты?

Капалуу болбо! - деди баатыр Жантай,

Түшүмдү өзүм жоруйм мына мындай:

Жогортон келген алгыр кушум сенсиң,

Көтөрүп учкан мени асман жандай.

Бийик жар… Жардан учтум ылдый карай,

 Көөнүмдө токтоолук бар, эстейм далай.

Шумкардын келип илип кеткен чагын,

Азыр да көрүп турам унуталбай.

Ургаачы шумкар экен кең асманда,

Көзүнөн нур чачырайт кенен ачса.

Түшүрбөй жар түбүнө илип кетчү,

Шумкардын шумкары бар чанда гана.

Жашыл төр, жайлоо бети кенен жайкап,

Ылдыйдан эл көрүндү. Мени байкайт.

Жантай хан кең ааламга чыккан кезде,

Адамдар угуп дайнын чындык айтат.

Ургаачы шумкар кетти бийик-бийик,

Ааламга кирип барды ойноп ийип.

Ортодон келген куюн бөлүп азга,

Кайтадан биригиштик көңүл сүйүп.

Кагылам асыл жарым уккун мени,

Арт жагын дагы айтам сөздүн деди.

Ай-аалам бүт айланып кеттик анан,

Бул дүйнө мен армансыз өтөм деги.

Өйдөгө чыгып барып бийиктедим,

Аркалап бүтүн аалам серпилгениң.

Кокуйлап турган кезең менде болот,

Бийиктен ылдый кулап кеткен кезим.

Асмандан атырылып сен келесиң,

Ааламдын нурун төгүп дем бересиң.

Тээ төмөн чуңкур жайга түшүрбөстөн,

Ылдыйдан сууруп алып кол сермейсиң.

Кокуйлап турган чагым ошол болоор,

Куладым тээ бийиктен. Кимдер зордоор?

Капыстан чөгүп бара жаткан кезде,

Ал шумкар илип кетип кайра коргоор.

Боздобой калат экем, уккун мени,

Ургаачы шумкар сенсиң учкан тиги.

Аркалап бүтүн дүйнө, бүтүн аалам,

Тээ бийик учарыңды билгин,- деди.

Ал шумкар бийик-бийик алып учту,

Кең аалам жаркып ага колун созду.

Кокустан түшүрбөстөн бекем кармап,

Алыскы Бейиш жайга келип конду.

Коротпой бир да талын эч бир жерге,

Ал шумкар айланганы ай-периге.

Бейкуттук, тынчтык болуп айланада, 

Ал пери – Ак Мөөр дешти ошол жерде.

Перинин перилигин көрдүм анда,

Бүт аалам колун созду акылманга.

Ай-аалам жаркып нурун чачып турса,

Чогулган топтон чыкты асылзаада.

Кагылам Ак Мөөр жарым сөзүмдү ук,

Бул түшүм бекер эмес көңүлүм ток.

Көргөн түш көңүлүмдөн кетпей келет,

Кадырын ал түштөрдүн билгин демек.

Келберсип турган кезиң ушул чакта,

Түштөрүм төп келерин эске сакта.

Береги балдар сени коргойт далай,

Жантай хан атын сактап, очок ачпа!

Тагдырдын буйруганы ушул,- деди,

Уруксат кылды Кудай түшүн эми.

Түбөлүк кетчү жайым жакын калды,

Акылман ой айтылаар учур келди.

Тууганың болот аалам нурун чачкан,

Бүт дүйнө көрөт сени жашыл бактан.

Сүйкүмү жер бетинин ашып-ташып,

Ак Мөөр деп сени сурайт тунук асман.

Хан Жантайдын биринчи керээзи

Кокустан көргөн түштүн элестери,

Дем берсин келечекке белестеги.

Тың болуп эрктүүлүктөн тайбай тургун,

Атагың дүйнө кетет. Күткүн демди.

Кесирлик кыла көрбө, ханышасың,

Хандыктын сырын мыктап салмактагын.

Аркалап келген тагдыр башка түшөөр,

Сактай жүр кыргыз элдин каада-салтын.

Желкеңе чачты бекем түйгүн эми, 

Кыркалап карап турар кезиң келди.

Канатташ болор журтуң кыргыз калкы,

Кайраттан тайбай бекем тургун! - деди.

Туугандан тууган чыгат унутпаса,

Душмандар тишин салаар ар убакта.

Алсырап алдан тайса өрттүү дене,

Керээзим  эсиңе ал ошол тапта.

Байлык – бул дөөлөт эмес мен чиренген,

Бакытым кайда экенин билем күткөн.

Даанышман акыл сөздөр топтолгонун,

Эсиңе сактап калгын ушул кезден.

Элечек баштан түшпөй өйдө болуп,

Карагын бүтүн кыргыз элин коруп.

Эсиңден танып калба кыйын кезең,

Акылман аял элең тез токтолгун.

Токумсуз аттай болуп жайдактала,

Сырыңды эл алдында ачпа аста.

Душманың балталаса арттан келип,

Алдастап ыйлактаба мүшкүл чакта.

Ырымдап айтаар сөзүм кайра-кайра,

Береги карагат көз – сырдакана.

Бектердин көзү келсе теше тиктеп,

Алдыртан аста басып тик караба!

Жаркырап турган чагың айымпача,

Өйдө-ылдый сөздөр болот көзүң кара.

Өргөөдөн чыкпастан сен ушул бойдон,

Жантайдын өргөөсү деп бекем сакта!

Ак Мөөр деп сөздү салат кээси арам:

– «Эмнеге кор болосуң сен суйсалган.

Толукшуп турган чагың, кел кучакка!»

Имерсе көздү кысып алданбасаң.

Айтайын жаман көрбө асыл жарым,

Акылдын тунук кенчи байырласын.

Алдыңа келген хандын, келген бектин,

Жактырып бирин дагы каалабагын.

Кайратың тайбай барсын. Айтаар сөзүм:

Капыстан  келет Болот. Аны сездим.

Артыңдан издеп келип сөздү салса,

Каалаба! Кетиргиниң! Ал келбесин!

Артымда калчу урпак Жантай хандан  –

Жактырып турат кыргыз – баатырлардан.

Ханыша атка конуш – бийик сөөлөт,

Булгабай сактап жүрүп дүйнө салсаң!

Хандыктан хандыгы бар ардактачу,

Кайраттуу болсун балдар тартпа кайгы.

Кейибе жаш калдым деп Жантай хандан,

Белиңди буугун бекем. Кумсарбачы.

Өргөөмө келген жандын көөнү толсун,

«Хан Жантай өргөөсү»,- деп сөзү болсун.

Суйсалып турган жары – аппак Мөөрү –

Билгизбей жайгарат,- деп тополоңун.

Темирдей эркти берген Кудай сага,

Акылман, чыгаан болгун дагы артымда.

Жан эркем, асыл Мөөрүм кеп салайын,

Аялдан асылзаада чыгат чанда.

Түшүмдө көргөнүмдү айттым сага,

Абайла. Айың сөзгө кулак салба.

Акыры жүрүп Ак Мөөр атың сенин –
Ааламды дүңгүрөтөт асылданта.

Сезилип калды мага ушул тапта,

Жөнөкөй тагдыр эмес болгун аста.

Жактырып турган жарың Жантай болсо,

Төшөгүн булгатпастан аруу сакта.

Айланам, асыл жарым – кымбат белек,

Кудай да табышмагын айтып келет.

Ханыша атка конгон ушу аял –
Теңирдин нак белеги – мага демек.

Маал-маалы карап сени ойго батам,

Толгонуп уктай албай таң атырам.

Түшүмдө аян берген табышмак – сыр

Дүйнөдөн кантип көчөм сага айтпастан.

Жаш күнүң, ал кезеңде бир аз гана,

Кетирдиң бир кемчилик. Бирок мага – 

Жамандык алып келбейт, эске салбайт,

Тагдырдын арттыраары чындык тура.

Тагдыры балдарымдын зор болсун дейм,

Кыргызды сыйлап пейли кең толсун дейм.

Мойтоңдоп жүргөн балдар баатыр болуп,

Кыргыздын элин жоодон коргосун дейм.

Койнумда жаткан жарым асыл элең,

Бал - шекер аралашкан сүйүү берген.

Сүлкүлдөп турган чагың эстен кетпей,

Азыр да тамшанамын жерибестен.

Саратан жайдын толуп турган чагын.

Эстеймин түшсө оту чагылгандын.

Өрттөнүп барган жүрөк жалындатып,

Мөлтүлдөк сүйүү чачкан таттуу балым.

Байкагам. Бүт көңүлүң маган буруп.

Болотту эстей калчуң ичтен тынып.

Ыргалып турсаң дагы билдирбестен,

Сүйөм, - деп айтчу элең нур толтуруп.

Башыңда элечегиң түшпөсүн дейм,

Бүт аалам сени гана сүйлөйт белем.

Сүлкүлдөп турган Ак Мөөр ушул дешип,

Асмандан жерди көздөй үндөйт экен.

Ургаачы болсоң дагы арстан болдуң,

Сыр бербей унчукпастан колдогонуң.

Жантайдын асыл жары Ак Мөөр делип,

Кыргызга маалым кылып мени койдуң.

Манчыркап кетпесин, - деп жаш чагыңда,

Чыгарбай жүргүн элем капаланба.

Калтырып кетер чагым келди азыр,

Айтылсын каткан сырлар картайганда.

Жантайдын жамандыгын көп чыгарбай,

Бааладың барктап - сыйлап милдет кылбай.

Мээримиң төктүң мага жаш балача,

Мөлтүлдөк бул жашоодо сырды бузбай.

Сырымды айтаар жарым – акылманым.

Артымда калчу белек кадырлайын.

Сезилчү улуу мүдөө айкын болсо,

Махабат ысык оттой жалбырттасын.

Улуунун улуулугун сенден билдим,

Сулуунун сулуусу деп сени сүйдүм.

Ай-аалам тунук акыл сага берген  –

Жалындап турган чокко далай күйдүм.

Улгайып калдым бүгүн… Аттиң арман,

Аркамда калсын балдар өсүп барган.

Көөнүмө бүтүн аалам чачкан сүйүү,

Жер бетин каптап толсун болбой жалган.

Каныма сиңип калган ширин күлкүң,

Ардактуум асыл жарым күлүп жүргүн.

Мүңкүрөп калбагының кеткенде мен,

Артыңда балдар менен өмүр сүргүн!

Тунуктук  аруулукка катарлашса,

Түңүлтпө! Төшөгүмдү түк бастырба!

Тазартып ак өргөөнү балдар менен.

Өткүнүң бул дүйнөдөн сен такыба!

Тагдырың коштуң мага буйрук экен,

Ал буйрук Кудайдан го сезе билсең.

Балбылдап келген сүйүү адамдарга, 

Ааламдын чоң белеги ушул бекен?

Мээримиң төктүң мага асыл жарым,

Баатыр, - деп сыйлаганың сыймык дагын.

Саргайып турсаң дагы билгизбестен,

Тазасын махаббаттын чачтың дайым.

Күнсүңбү? Айсыңбы?-дейм ойлоп кээде,

Ортоктош болоюн мен ушул кепке.

Башыңды өйдө кылып сөзүм укчу,

Манчыркап сүйүп өттүм кадыресе.

Эрезе жетип барат балдарың да,

Эркелеп жөлөк болчу мал-жаныңа.

Буралып турган чагың деле болсо,

Эч кимге кыйбаганым чындык жана.

Калдайып турсам жакшы болоор эле,

Кам-чомуң дайым көрүп катарлаша.

Дардактап салган кээ бир акмактардын,

Жолун бууп, жолдук кылып бүгүн сага.

Кайрадан унчукпастан башты салып,

Ойлонуп көпкө калды Жантай барып.

Жабыркап ичтен сыза кабак чытый,

Жөтөлүп сөз сүйлөдү жол  уланып.

Эрдигим далай айтып кыргыз келген,

Ала Тоо ичинде мен баатыр делгем.

Ардактап Жантай ханды сыйласаң да,

Билгизбей сыр жашырдым далай сенден.

Саал азга башты буруп карап мени,

Кагылып жүзүм сылап төгүлгөнү. 

Тунжурап, айтчу сырын ойлонгонсуп,

Ордунан тура калып мындай деди:

–  Кылычым, асыл белек бабам берген,

Бактылуу болот ата  – бала деген.

Баланын бал жытындай жыпар жыттан,

Дүйнө да бал татыган өмүр сүргөн.

Карачы! Оттуу кылыч жоону сайган,

Бел кылып сактаганың, алгын ылдам.

Коштошуп о дүйнөгө кеткенимде  –

Уулума берип койгун унутпастан.

Уктум да жүлүн күйүп өлгүм келди,

Ойлорум бырчаланды. Эмне деди?

Эрезе жете элек балдары, - деп,

Жанчылып денем түтөп өрттөлгөнү.

- Өргө чык. Кемибе сен кесир кылып,

Кээ учур жаман сөздү сүйлөп туруп.

Жактырбай калсаң эгер жат адамды,

Кабагың чытай көрбө жүздү буруп.

Кам-чомдуу жакшы аялды сенден көргөм,

Мөлтүрөк белегимсиң Кудай берген.

Артымда калган дүйнө, сансыз мүлктөн,

Бөлдүрүп өз-өзүнчө белгилегем.

Маал-маалы чылк ойлонуп үн катпады,

Ал - ахвал жайды сурап тим жатпады.

Текчеден алып туруп бир кутуча,

Алгын,- деп сунуп мага сөз айтканы:

– Алтындын алтын деген сырлары бар,

Бул алтын ата-баба белеги ал.

Жоготпой катып койгун бекем жайга,

Балдарга чачсын жарык алтын нурлар.

Эзелки алтын буюм сырдуу тура,

Чийими көз талдырат, миң кубулма.

Көөнөрбөс сүйүү сымал алтын буюм  –

Каухардын түсү өчпөйт. Сыры ушунда. 

Карачы кызыл көздүн кызыл нурун,

Жаркырап үй ичинде толду сырың.

Капырай, алтын – кымбат асылзатпы?

Асылзат сезгим келди асылдыгың.

Колуңа ал. Алтын буюм белек кылам,

Мойнуңа илип алгын, сунду ылдам.

Сапарың болсун бийик чөкпөй көңүл,

Салкын төр, жашыл жайлоо мекен кылсаң.

Саргайып сары ооруга батпасын, - деп

Бак-дөөлөт  үйдөн такыр качпасын,- деп.

Ырымдап катып койгом ушул жайга,

Бул алтын бакыт-таалай апкелсин көп.

Саал азга кабак чытып карап калдым,

Бул алтын кандай белек? Айтчы дагын.

Сыры бар болгон дедиң. Чечмелечи,

Неликтен сырларыңды буган салдың?

Бурулуп карап мага мындай деди:

– О Ак Мөөр эсиң бар го кара эми.

Кан-жанга мыктап сиңген кызыл  жүздөр,

Ар көздүн бир көзүндө бакыт деми.

Байлыгым болсоң  өзүң айдай толгон,

Өзгөрүп көңүл кетчү тополоңдон.

Ток жүрүп, сүйсөм дагы тагдырлаш деп,

Көңүлүң кирдетипмин кээде ойлосом.

Кызыл көз алтын сымал баалуу элең,

Барктачу маалың келди, эми не дейм?

Бек сактап бул алтынга сырды салып,

Жашоомдо арнап сага камдагам мен…

Капырай, кандай адам Жантай деген,

Сүйлөгөн ар бир сөзүн салмак менен.

Саргайып турса дагы жалбырактай,

Көп сырдуу сүйлөй алган адам экен.

Айтылды мүдөө. Окуп ойду сезимдеги –

– Алгының. Жапты куту. Белек,- деди.

Бекитип сактап койгун жоготпостон,

Баатырдын сырлары көп белестеги.

Бетимден сылап азга карайт дагы,

Таң калам бул адамда өрнөк барбы?

Өмүрдү  өйдө кылчу жылаажындай,

Чоң сырлар чыгып аздан айтылганы.

Сырдуу куту

Карачы. Колун мага азга сунду,

Капырай, кандай сырды айтып туру.

Акырын бурулуп ал артка карап,

Сууруп чыкты кайрадан башка куту.

Карадым көзүм артып эмне деген,

 Кутуда сыр сакталып бапестелген.

Ачылчы куту, - дедим сүйлөп ичтен,

Жантайдын жан дүйнөсүн ача билген.

Капкагы чоң ачылды. Эчтеме жок,

Болгону ийне-жипти катып койгон.

Колумдан түшүп кетсе ийне кокус,

Жоготуп издеп таппай шорлобосом.

Иргилтпей Жантай мени карап азга,

– Мөөркан, колго алчы, муну карма.

Ийне-жип баяны бар угуп тургун,

Кутуча түйүндүү сыр бу жалганда.

Ийненин көзү деген өмүр, - деди,

Бүт өмүр ийне сымал ичкергени.

Улантып ойду салып ал кайрадан,

Мелмилдеп аккан суудай мемиреди.

Аз өмүр ийне көзү ичке сымал,

Адамдар жип болобуз көңүл улаар.

Бүлбүлдөп ийне көзүн жип өткөндөй,

Биз дагы сүрдүк өмүр жашоо татаал.

Көзүнөн ал ийненин өттү тагдыр,

Жип сымал жалгыз өмүр жабыккандыр.

Ийненин көзү эгер бүтөлбөсө,

Жип үчүн турмуш, жашоо – салтанат бул.

Ичке жол… өтүп бардык ийне көзүн,

Ийрейип турган жипти түздөп көргүн.

Түздөсөң кайра ийрейип калган сымал,

Турмуштун жолу ийри өзүң көрдүң.

Көзүнөн ийне өттү. Жипти байка,

Узун жип колдонулбайт узанганда.

Өмүрү адамзаттын кыскаргандай,

Жип дагы кыркылат көп. Сыр ушунда.

Жип сымал өмүр сүрдүк түздөп-чомдоп,

Тайкысын тагдырлардын келдик комдоп.

Корсоюп кээде калдык ушул жиптей,

Түз болсок кээ учурда койколоктоп.

Колумдан ийне түштү – тагдыр көзү,

Байкоосуз талкалаба өмүрлөрдү.

Ийненин көзүнөн жип өткөн сымал,

Өмүр да кууш-кыска экен көрчү!

Теңирдин табышмагы кызык тура,

Тагдыры адамзаттын миң кубулма.

Жип сымал ийри-буйру биздин жолдор,

Түздөлбөй өмүр өтөт чындыгында.

Түздөймүн жипти улам өмүр түздөп,

Өрөпкүйт оттуу жүрөк көзөп-көзөп.

Көөнүмдөн кетпей турду ушул тагдыр,

Тагдырдын сызыгында мээнет күчөп.

Улайм сырды кеч курун толгон айдай,

Керемет жашоо болсун аткан таңдай.

Күн сымал бүтүн дүйнө сырга бөлөп,

Адамдар отту алсын сенден тандай.

Экинчи түш. Ак булут

Жай түнү… Жылдыз жайнайт… Аба мелүүн,

Теребел тыптынч экен сени көрдүм.

Көрктөнүп туруптурсуң бийик жайда,

Ааламдын нурларына чылк бөлөндүң.

Көөдөндөн чыгат нурлар тарап-тарап,

Чачырап жерге жетет, кабатталат.

Жаркырап жердин бетин шаңга бөлөп,

Үзүлбөй бүтүн-бүтүн болуп барат.

Карадым, нурлар барат жерге тарап,

Тагдырдын табышмагын кимдер табат?

Каптап жатса булуттар аппак болуп,

Кара күчтөр булуттан тез жалтанат.

Жашарып жердин бетин шоола чалды,

Атты го адамзаттын аруу таңы.

Ак Мөөрдүн шооласынан жарык түшүп,

Бүт дүйнө нур сиңирип жалпыланды.

Анда сен суроо салдың тээ бийиктен:

– Оо, калкым! Жердин бетин ким кемиткен?

Кээ бирлер кесир кылса бул турмушта,

Жер дагы жүзүн жапты кейигенден.

Чачып жерге жарык нур бүтүн барат,

Калайык-калк шимиргени нурду каалап.

Ак булут алдейлесе жердин бетин,

Адамдар аппак болуп ден тазарат.

Кеңири айтып сырды улантайын,

Түшүндүм көргөн түштүн чоо-жайларын.

Асмандан сага нарктуу нурлар келсе,

Дүйнөнү тазарткандан жалтанбадың.

Артыңдан аппак болуп келген булут,

Денеңди чулгаганы нур толтуруп.

Ак Мөөр деп колун созду периштелер,

Нурларды жер бетине төгүп туруп.

Ийилип гүлдөр айтты: – Саламатпы?

Бүт дүйнө кол булгалап бара жатты.

Секелек кыз да сага колун созуп,

Ак Мөөргө шыңгыр үндүү күлкү чачты.

Хан Жантай болсом дагы эл башында,

Сен бийик болуп бардың гүлдүү бакта.

Карадым тээ асманда турган сени,

Алдастап кол созсом да жетпейм аста.

Ылдыйдан карап сени умтулупмун,

Кулпунуп күлкү арнап колуң сундуң.

Нурланган жумшак мээрим келип мага,

Шарпасын сездим келген жылуулуктун.

Нурлардан тепкич курап жер бетине,

Өйдөдөн күтүп алдың ай четинде.

Ал-жайым сурап көпкө кайрат берип,

Бапестеп сылаганың али эсимде.

Кемтигиң толуктайын кечир, - дедиң,

Кездешип көралбадым, эмгектендим.

Эзелки Жантай ханың унутпастан,

Өйдөдөн төгүлтүп нур сезим бердиң.

Ошондон өйдө болуп жер бетинен,

Нурланып бийик болдум келбетимден.

Кечикпей нурлуу жайда туруп калдым,

Кандай түш, сырды көрдүм эмнеликтен?

Биле албайм, бул окуя качан болот,

Болжолдоп кээде өзүм жоруйм жомок.

Сыр-сандык болгон түштүн чоң тагдырын,  

Айтайын угуп турчу Кудай колдойт.

Ылдыйлап барган кезең жылдар болот,

Өйдөлөп колдон тартсаң иш оңолот.

Баркымды көркөм кылдың кыйналганда,

Жылытып нурлар жиреп сен колмолоп.

Түшүмдүн чындыгы бар аны сезем,

Дүйнөдөн чындык издеп безеленем.

Кыйналып алдан тайып калган чакта,

Көөнүмдү өйдө кылаар кезиң бекен?

Көөнүмдө сездим чындык, жалган дебе,

Жакшы түш ойлонтту го көрдүм неге?

Унутпай ушул баян сактап келем,

Ондогон жылдар өттү эң кеминде.

Айтпастан бапестедим ушул түштү,

Билгизбей катканымдын бар себеби.

Тагдырың бийик болот, уккун Ак Мөөр,

Сырдуу түш баяндоонун бар кезмеги.

Бир азга унчукпастан мага карап,

Мөөркан,- дейт аткан таңым батып барат.

Кайрылып келбейм эми жер бетине,

Жексур сөздөр таркаса жабыркатат.

Көөнүңдө катып сырлар нечендеген,

Ак Мөөрүм түйгүн эске түштү бекем.

Сыр сандык сактагының кабат-кабат,

Ханыша затың бийик болсун элден.

Турмуштун аргымагын көп теминген,

Жашоосу адамзаттын күрөш экен.

Жашы да карысы да кайрат кылып,

Күлсөм,- деп, ойносом,- деп сурайт экен.

Тагдырдын тагдыры бар шамы күйгөн,

Жылдыздай жымыңдашкан тээ бийиктен.

Артыңдан келсе аалам ээрчип сага,

Ал дагы Кудай берген кудуреттен.

Ак булут – акыл болот бийиктеги,

Нурлары келди курчап чырмап денди.

Чыр дүйнө, капкара түн тез жоголуп,

Чоң акыл каптайт жерди, бүтүн элди.

Үчүнчү түш. Периштелер 

Булбул конуп шүүдүрүмдүү гүл бакка,

Булак бойлоп жүргөн кезиң сай жакта.

Жылга бойлоп периштелер нурданса,

Жыпар жыттан баш айланат бир башка.

Кетти алар торго илинбей мендеги,

Гүл оронгон сага учуп жеткени.

Тартуулашса кумар отун чоң жагып,

Аалам нуру жер бетине дем берди.

Колум созуп артыңан чуркаганча,

Периште болуп учтуң нур чулгана.

Ордумдан козголо албай ичтен күйүп,

Умтулуп  солуктадым чаңкап даана.

Ойгонуп чоочуп кетсем капкара түн,

Жаздыгым болуптур суу жаш төккөндөн.

Жаркырайт үмүт оту, аалам кенчи,

Артыңдан издеп келген периштеден.

Улгайып калган чакта көргөн түшүм,

Жан дүйнөм сыйкырланды ээлеп сезим.

Элестеп турат дале көз алдымда,

Периште болуп учуп кеткен кезиң.

Түштөрүм ыйык болуп каткам нечен,

Кайраттан тайып сайын алым кеткен.

Кадырың билип ылдам көкөлөгөн,

Миң кыйналып перизаттан жашырдым мен.

Кылгырып дүйнө сырын сезген чагың,

Созулган нурдан таза перизатым.

Элжиреп жарык чачып ай нурундай,

Билгиниң кереметтүү түштүн жайын.

Жанына олтургузуп дагы далай,

Тоту кушум,- деди секин чарчагандай.

Мекениң жер бетинде болбостон сен,

Бийикке чыгып бардың. Бул иш кандай?

Буйругун Кудай уктум: Периште,- деп,

Периште бийиктесин, кемитпе көп!

Бул түштүн түйүнү көп, чечүү керек, 

Сыр билги адамсың го, чечели бек.

Төртүнчү түш. Тагдырлаш адам

Таалайың бийик болот жер бетинде,

Тагдырлаш адам келет чоң сепилге.

Кеч курун келип арзуу тартуу кылып,

Шербет сөз төгүп жатты көл четинде.

Келбээрсип турган чагы ошол адам,

Мага окшош, бирок башка баамдасам.

Билимдүү, баатыр сымак, бийик кабак,

Канжарды малгым келди кызганычтан.

Эмне үчүн бул адамды сага берет,

Балдан таттуу Ак Мөөрүм – жалгыз белек.

Жаркырап бүтүн аалам созсо колун,

Жандаган менден башка адам жүрөт?

Ажайып дүйнө жүзү – күндүн нуру,

Ал адам келип сага колун созду.

Жыпар жыт аңкыгандан баш айланып,

Лаззаттуу махабаттан сыр угулду:

– Хан Жантай – баатыр Жантай болгон жарым,

Көзү өткөндө артынан мен да салдым.

Тээтиги турган өргөө менин жайым,

Кеч курун ак өргөөгө келип калгын.

Ал адамдын конду бакыт жылдызы,

Ак өргөөгө келип кирди нур кызы.

Таттуу халва, жемиш толо дүр-дүйнө,

Тарс-тарс соккон добуш чыкты. Тынчтыкпы?

Жүрөгүн көрдүң байкап антка бекем,

Жолборспу же баатырбы? Сүрдүү экен.

Сыйпалап түрсө-түрсө соккон жүрөк,

Бийикке көтөрдүң кол от ширеген.

Суйсалып турган чагың, жаштык кезиң,

Азыр да эстеп кээде чебелендим.

Бул түштүн аяк жагын баяндайын,

Кызганыч – жан дүйнөмдү тебеленттиң.

Сыр бербей байкамаксан болуп азга,

Боор тарттың кайра карап Жантай ханга.

Ууртуңдан күлүп азга гүлдөй жайнап,

Башың ийип макул болдуң бир заматта.

Бакубат болгун дедиң жарым болуп,

Жактырдың ойлонгондо көөнүң толуп.

Махаббат лаззатына малындың го,

Келечек ал тагдырың карап коюп.

Ушул түш эстеп кээде кыжаалатмын,

Эмне үчүн ал адамга лаззат ачтың?

Капырай, башка тагдыр дедиң айтып,

Кайсы өмүр? Суранаарым чынын айткын!

Түшүнгүн, табышмактын улуу күчү,

Мен кетсем буйрук кылам, тагдыр ушу.

Оолукпай так өтөсүң бул дүйнөдөн,

Эч кимге ыраа көрбөйм бу кордукту!

Койкойгон мойнуң жыттап башка барса,

Колуңду сурап анан жүрөк салса.

Мээримин төгүп турган хан Жантайды,

Тепселеп калайыкка шылдыңдатпа!

Алдыңа келген адам башка дүйнө,

Байкасам азыр эмес бөлөк күндө.

Түрдөнөт гүлдөр жайнап айланада,

Түшүнбөй көп ойлондум, бул эмине?

Кийинген кийми башка бажырайды,

Сен дагы суналасың, көркөм баары.

Көөнүмө салдың бүлүк ойго малып,

Бөтөн дүйнө кай жактан келип калды?

Же дагы сен жашоого келесиңби,

Жаркыган бул дүйнөнү көрөсүңбү?

Буруксуп турган жытын жыттап-жыттап,

Кайрадан жашап турмуш өтөсүңбү?

Эсиме келди баары кыйналбагын,

Башка өмүр берилет,- дейт. Ыйлабагын.

Бурулуп карап айтам: ыраазымын,

Кудайдын зор буйругун сыйлаганым.

Артымдан келди жетип көп адамдар,

Сөз кылышты бул тагдырды кабыл кылаар:

– Акырын жолугушуп кеткин кайра,

Ак Мөөргө жаңы өмүрдүн жардыгы бар.

Жай-кышы ойлоп келем ушул түштү,

Сырларын чече албаган түйшүк өттү.

Түрдүүчө жандырмактан башым катты,

Кызганыч күчүркөнттү – кечтим өрттү.

Тамаша эмес тагдыр сенде болот,

Бакубат ай-ааламдан бакыт конот.

Таалайың бийик болгон ал өмүрдө,

Жантайга Ак Мөөр колун кайра созот.

Койкоюп турган моюн көрүндү ал,

Колуңдан мээрим келип куюлду саал.

Куйкалап кетти ысып жүлүн-жүрөк,

Жантайды алып чыктың – сөзүң курал.

Бийлигиң салаар кезиң кербезделет,

Баатырың кайрадан бир сени өбөт.

Буруксуп турган жытың искеп-искеп,

Мөөрүнө жалын чачып пейлин төгөт.

Бешинчи түш. Аравия чөлү. Хава хан

Буйлалуу төө алдыда бара жатты,

Артынан келген адам изди тапты.

Аравия кең чөлүндө суусап турсам,

Жантай! - деп басып келип сөз узатты:

– Ак Мөөрдүн алдына бар, айткын муну,

Аравия кең мекени, туушкан журту.

Көргөнү келсин мында алдыма тез,

Атасы болгом анын. Хан тукуму.

Карасам, араб адам мени карайт,

Балбылдап көздүн нуру түз чачырайт.

Хава хан, араб жери – кең мекеним,

Өз атын атап айтып сыр угулат:

– Буйругу чоң Кудайдын бийик болот,

Мелмилдеп жер бетине нурлар толот.

Адамзат кызыл гүлдөй кулпурганда,

Ак Мөөрдүн аты аталып сөз топтолот.

Атасы айтты дегин. Мээнет жансын,

Хава, - деп атым менин атап баргын.

Супсунум суутпастан көрүп кетсин,

Аравия кумдуу чөлдөр – ыйык жайын.

Бетинде оту барбы? Нур чачырайт,

Башында тунук акыл. Ойлор туулат.

Сулуу жүз, аркар мүчө, бийик адам,

Алдымда мээрим төксө болду кубат.

Хан кызы болгон, - деди, айтты сени,

Бүт аалам салган издер чындык, - деди.

Кең-кесир Аравия тууган жериң,

Артымдан издеп келчи кызым мени.

Көзүнөн жашы тамды тып-тып кулап,

Таркалса сиңип жерге кум оюлат.

Мөлтүлдөк булак чыгып оргуштаса,

Сеңселип өсүп чыкты жашыл дарак.

Турдум көпкө нурларын карап адам,

Айтайын, - дедим Мөөргө. Кулдук урам.

Чиркин, ай! Хава кызын сагыныптыр,

Боор этке жакын болот тура балаң.

Хан Хава кайрат кылды көзүн сылап,

Мөлтүлдөп аккан жашы жүзүн жубат.

Кайдасың жаркын жүздүү кызым элең,

Аравия эли сага сурак кылат.

Хава хан сунду мага Алтын Кушту,

Ала бар кызыма,- дейт. Бийик учту.

Айланып бүтүн аалам жер бетине,

Ак Мөөргө барам, - деди. Туу тутунтту.

Туурадан чыга калды бир чоң жолборс,

Сүрүнөн көз тайдырган баатырга окшош.

Термелет жер күркүрөп үн чыгарса,

Адамча сүйлөгөнү – мээрман жолдош.

– Ак Мөөргө баратабыз мээрим арнап,

Алтын Куш кетти издеп учуп кылдат.

Айжаркын жүзүн көрбөй дүйнө кезип,

Издедик, таппай келдик жанды кыйнап.

Мекени Аравия – бул жер бети,

Табалбай кызын издеп ата келди.

Хава, - деп атым айт деп, кайра-кайра,

Кайрылып мага карап сурак берди:

– Хан Жантай мүдөөң эмне? Кызым кайда?

Ал кыздын атасымын жабыркатпа!

Бетме-бет жолугуштук кумдуу чөлдө,

Жаш тагдыры талкаланат кыя чапса.

Туурадан чыккан жолборс айтты дагы:

– Ак Мөөргө ала барчы мобу жааны.

Жаркырап турган жаанын бул огунан  –

Атылса бир атылаар дүйнө заары.

Түндүктөн чыккан октун бир карааны,

Аравия жерине тез жетти дагы.

Жер бетин бүт айланып учкан жаадан,

Жалбырттап бүтүн дүйнө нурданганы.

Кол берип кош айтышты жолун улап,

Аравия чөлдөрүнөн ысык урат.

Талыкпай дүйнө кезип кызын издеп,

Хава хан жер бетине өрнөк сунат.

Ойгондум. Түшүм экен. Түндө көргөн –

– Окуя чындыктары кайдан келген?

Аравия жери, - деди, хан Хава, - деп,

Бул түштүн аземи күч бапестелген.

Аравия эмне үчүн түшкө кирди?

Түшүнбөй көпкө жүрдүм андан бери.

Айтайын сага дедим унут кылбай,

Бул түштүн жандырмагын тапчы! - деди.

Сырларын түштүн сурап акылмандан,

Бир жолу түшүндүрүп сөз чыгаргам.

Ал адам айткан мага Ак Мөөр кыздын,

Жашоосу болгон тура Аравиядан.

Кыз болуп жер бетине жаралганда,

Аравия турак болуп таралганда.

Хаванын кызы болуп туулган тура,

Тагдырдын буйругу ал, чочулаба.

Хава хан айтып салам издеп жатса,

Санаркап жер бетинде жүзүн ачса.

Бул түштүн арты келчү мезгил болот,

Сырларын көкүрөккө бекем сакта.

Жүрөктүү адам экен ал – Хава хан,

Кайрылып карап турдум көпкө артынан.

Кайраттуу басып кетти андан ары,

Бүт дүйнө түйшүктөндү из жашырган.

Биз жашап өткөн доордун ушул чагын,

Эскерчү мезгил келет унутпагын.

Аравия чөлү болгон мен көргөн түш,

А бирок жайык жерин көрүп калдым.

Бакубат жашап жаткан адамдар көп,

Адилет башкаруучу Хава хан, - деп,

Эзелки каада-салттын баарын сактап,

Арабдар жүргөн экен ханын барктап.

Сыйлашат калкы-журту көңүл каалап,

Купулга толду дешти ханды баалап.

Бу хандын дүйнө салды бой жеткенде,

Мөлтүрөк сулуу кызы суу аралап.

Хан Жантай карап мени кубаттанды,

Нымшып ден от чачырап жалбырт жанды.

Тагдырың чоң болоор дейм. Бирок качан –

Билалбайм ачыгын, - деп ырастады.

Бурулуп карап калгам сөз айталбай,

Тагдырлар кайдан келет о хан Жантай?

Өмүрү окуяга бай тура, - деп

Мен дагы салдым сурак тим туралбай:

–  Кандайча мынча түштү көрдүң дагын,

Капырай ар бир түшкө маани салдың.

Маал-маалы айтып салбай керемет-сыр,

Эмнеге жашырдың да сактап бардың?

Улгайып калган Жантай тез обдулду,

Суркун салса мелтилдейт көңүл кушу.

Көөнүңдү бурчу мага оо перизат,

Бул түштөр сыр сандыкка акыл куйду.

Турмуш – бул, бийик экен баалай келсем,

Гүл бакка булбул консун тээ бийиктен.

Айтылып калды го дейм далай сырлар,

Тоту куш күткөн сымал бапестеген.

Берекем, эркем менин мээрман элең,

Бек сактап жүрөгүмдө жоругам мен,

Жомоктой болуп өтөөр тагдырың, - деп,

Таңданып көз алдыга элестеткем.

Оолугуп калган Жантай сырды ачып,

Туралбай тим кубарганы үн чыгарып.

Ортодо чагылгандай тез чартылдап,

Сүйлөдү оттуу сөздү көзү жанып:

– Эртеңиң болоор тагдыр байка тушта,

Эл ичи өнөр кенчи болгон журтта.

Береке толсун десең турмушуңда,

Кудайдан кайрат сура кордук жукса.

Тагдырдын тагдыры бар сезе билсең,

Ал тагдыр татаал жолду элестеткен.

Асылдын асылысың Жантай ханым,

Бул күндө айткан түштөр бүтүн келген.

Улантып сөзүн кайра Жантай эми,

Жарыкты өйдө кылып ойго чөмдү.

Мөөркан карап көрчү ушул сырлар,

Чоң тагдыр болот деди калчап мени.

Капырай, Жантай мынча сырды катып,

Унчукпай жүргөнүн көр жерде басып.

Керемет чачылбастан ушул үйдө,

Бек сактап жүргөнүн айт ушунчалык.

Жараткан жардам кылсын дедим ойлоп,

Түштөрдү жакшылыкка жоруп болжоп.

Жок жерден айтпайт Жантай дедим ичтен,

Түштөрдүн келээр жолун божомолдоп.

Суу бойлоп эртесинде келген ойлор,

Жантай хан айткан сөздөр – калпыс жолдор.

Алоолоп ысып денем от чабыттайт,

Кордолдум сезе албай… Акыл толоор…

Колумду өйдө кылып серепчилеп,

Күн нурун калдым карап алеп-желеп.

Жер бети жарык болот шооласынан,

Төгүлсө кереметтүү күндүн желек.

Ой келет. Эмне мынча себеп берет –

Бул ойлор кайдан келет сырларга бек?

Хан Жантай көрүп чыккан бул түштөрдүн,

Түпкүрү кайда экен деп жүрөк мелжейт.

Түн ичи. Жылдыз толгон жай ичинде,

Эшикке чыкканымды укчу пенде.

Ойлонуп кайра-кайра сырлар сурап,

Кайрылып айга калдым: айтчы неге.

Ай айтты: шашпай тургун, чоң керемет –

Жантай хан айткан сөздөр – тагдыр келмек.

Тагдырлаш адам сага айтып турса,

Чагылган оту түшүп жалын бүркөт.

Акырын үйгө басып кирдим кайра,

Хан Жантай көз кыр салды мелүүн гана.

– Мөөркан, келчи бери жаныма, - деп,

Көзүн ымдап чыкырды сылык-сыпаа.

Жаныма олтура тур сыр улайын,

Баяндап далай-далай сөз кылайын.

Тагдырдын буйруганы керемет-сыр,

Ар сөздөн каухар-алтын чуурутайын.

Көл жөнүндө уламыш

Илгери-илгери деп ал баштады,

Иримчик көлдөр болгон тээ баштагы.

Тескери бата болгон ал көлдөргө,

Деп айтып уламышты баштаганы.

Айрылыш жолдон келип бир кембагал, 

Айтты, - дейт көз жашымда таарыныч бар.

Көлдөтпөй мээрим салчы болуп жандооч,

Оо, Көл! - деп башын ийди жүгүнүп ал.

Сурак салды. Көл аны карап туруп:
Мээрим төкпөйм,- кетчи деди жүзүн буруп.

Курган чал мөлтүлдөгөн жаш агызып,

Арманын айталбастан кетти улуп.

Көл жээктеп башка адам жете келди,

Баштыгын коюп жерге: Оо, Көл,-деди.

Айтчы сен: Улуп-уңшуп кеткен адам –

Эмне сөз айтып сага кейигени?

Көл айтат: – Кеткин! - дедим жүзүм үйрүп,

Сага окшош бечараны жүрбөйм сүйүп.

Карабай көзүндөгү мөндүр жашты –

Сурабай сыр, куудум, - дейт мелүүн күлүп. 

Ал адам башын чайкап кейийт дагы:

– Оо, Көлүм! Кудай сени уруп салды.

Ур-берге алып неге сүйлөп бардың,

Жазалайт акмак болуп кабылганды.

Көл анда шарпылдады тез алсырап,

Артынан ал адамдын ээрчип барат.

Ызага чылангандан кетип калган – 

Кудайдын кудурети жазалайт бат.

Көл соолуп чыгарбай үн муңканганы,

Көлчүктөр ылайланып буу чалганы.

Бурулуп карай турган бир адам жок,

Бака чардап өттү анын чуулдагы.

– Өңгүрөп ыйлап-ыйлап алды далай,

Бир адам басып келбейт жайды жайлай.

Какжырап калган Көлдүн бүт турпатын –

Айтайын. Бул уламыш жайы мындай:

Адамдар келчү Көлгө жүзүн чайкап,

Бел кылып кетишчү эле көркүн байкап.

Көл дагы мактангандан чартылдачу,

Адамга көөнүн салып миң шарпылдап.

Баатырлар ат бастырып келген кезең,

Сулуулар куруп сейил иңир кирген.

Махабат оту күйүп жанган сүйүү –

Соолудуң… толбойт орду эңсегенден.

Кудайдын келген чагын көралбады,

Теңирдин сырын сезбей Көл барганы.

Жаркырап жарык чачып келет деп ал,

Кудайды ойлоп жүргөн же жалганбы?

Жараткан сапар тартып Көлдү көрдү,

– Жүзүмдү чайкайынчы суу бер, - деди.

Жүз үйрүп турган көлдүн бүт сүлкөтүн –

Көрдү да таарынгандан өпкөлөдү.

Кайтадан көл болалбай муңкан, - деди,

Шор басып соолуп суулар чаңка эми.

Чатырап жарылсынчы сенин жүзүң,

Камышка бети толсо кемигени.

Көл калды соолуп ыйлап мактаналбай,

Сулуу кыз келбей калды Көлдү жандай.

Жигиттер шатырачу ушул Көлдө,

Бири да көрүнбөдү жайды-жайлай.

Көөнү адам Көл сыяктуу шарпылдаган,

Ташыса алып урат кээде барсаң.

Бул көлдүн тагдырындай болбочу деп,

Оо, адам! Баарыңарга айтып жатам.

Чаңкаган адам келсе көөнүн буруп,

Сугаргын ушул Көлдөй болбой туруп.

Көөнүңдөн ысык мээрим төгүп адам,

Баргының камкор болуп үнүн угуп.

Аксакал кары адам айтты маган,

Көл соолуп ыйлап жатсы бүгүн барсам.

Буулугуп ичтен сызып эңсесе да,

Булганган Көлгө эч ким барбай калган.

Уламыш айттым сага, - деди Жантай,

Көзүнөн от чачырайт карап таамай.

Секетим укчу эми ал көл соолду,

Көөнүңдү тунук кылгын соолуп калбай.

Зыркырап көңүл барды о Жантай хан!

Акылман адамсың сен эсте калган.

Ал түнү уктай албай сырлар чечип,

Уламыш жүрөгүмдөн орун алган.

Эртеси, капырай! - деп тамшанганым,

Хан Жантай кандай сырдуу бүлүк салдың?

Бүркөлүп турган кабак гүлдөй ачып,

Турмуштун сыноосунан азыктандым.

– Карачы, Мөөркан, - деди өмүр өтөт,

Артыңда балдар өсүп бойго жетет.

Боор тартып турган бала, небере да,

Атам, - деп ачса көңүл нур себилет.

Сөзүнө Жантай хандын маашыр болуп,

Жан жыргап күлүп калдым күчкө толуп.

Күлмүңдөп турган мени карап азга,
Бараандуу басып келдиң колду созуп…

Кожожаш тууралу уламыш

Бар экен, жок экен бул асыл дүйнө,

Дүйнөнүн айлампасы канча өмүрдө.

Кайрадан жердин бети гүлгө жайнап,

Адамдар өсүп-өнүп өмүр сүрсө…

Өзгөчө бир жаралган адам болгон,

Ал адам хан атагын алып койгон.

Кылдаттап калкын сурайт адилет, так,

Бул баян хан сырларын ачсын жолдон.

Каратып дүйнө өткөн ошол хандын,

Ордунда болсо экем деп эңсеп калдым.

Эр жүрөк баатыр хандын бүт турпатын –

Элестеп ушул күндө жашаганым.

Жайкалган жайык мүчө, кенен далы,

Келбээрсип турган сүлдөр сымбатталды.

Эр жигит жолборс мүнөз баатыр болуп,

Жылдызы ушул хандын кайра жанды.

Хандын да ханы бар, - деп айтчу анда,

Бул сырлар ооздон-оозго өтүп барса.

Адамдар өмүр менен жашоо үчүн –

Күрөшүп камчыланып дүйнө салса.

Тактысы ошол хандын бийик чакта,

Мергендер келди алдына чакыртканда.

– Оо, ханым! Айтаар сөзүм угуп тургун, 

Бир мерген айтып берди бул окуя.

…Туу башын аттап-аттап кийик каптап,

Буркурап турган жытын тоонун барктап.

Мергендин мекени, - деп зоо-асканын –

Арасын аралады буту аттап.

Бурулуп артын карап кээде шашпай,

Кээ учур ашып-ташып анталаңдай.

Артынан ал кийиктин кууду жетпей,

Кармай албай алактап барат таппай.

Жеткизбейт. Кууп барат ал кийикти,

Карматпайт эмне үчүн же бийикпи?

Жандайын деген сайын жетпей калып,

Күйгүзүп тоготпостон кетти ичти.

Өйдөлөп дагы чыгып күйүп каны,

Асканын тээ учуна жетип алды.

Тектирден карап көпкө кийик издеп,

Табалбастан ичи эзилсе куйкайт жанды.

Айлана күңүрт боло түштү замат,

Бир убак көрбөй калды бийик карап.

Зоо-таштын баары кетти жаңырыктап,

Учкан кийик тээ жогортон карайт наалат.

Кожожаш өйдө болуп чыкты дагы,

Аз-аздан жакындашып сыздайт жаны.

Бүлүнтүп албайын, - деп ушул ишти,

Кийикти бир шыкаалап атып калды.

Кийик карап Кожожашка жаңырды үн,

Тил бүтүп ал адамча сүйлөйт мелүүн:

– Оо Кожожаш! Арттан аттың, жетпеди ок,

Чыгып келгин бийик жерге тездеп бүгүн!

Андан ары узап барат… Зоока бийик,

Жетсем деген тилеги күч ичтен кейип.

Тирек кылса аска-зоону жылдан жылга,

Аппак чоку Ала-Тоолор  – чоң тирилик.

Жүрөк лак-лак… Кийикти ал кубалайт,

Жетпей келет. Убарасы уланат.

Андан-мындан аттап зону тез ылдам,

Бийиктиктен эт-жүрөгү ууланат.

Мына-мына жетип калды кийикке,

Ал кийикти азыр кармайт бийикте.

Биргелешип чапчаң болсо аска-зоо,

Арткы бутан тартат азыр ийилте.

Кийик жылып дагы өйдө болгону,

Арттан карап Кожожаш да болжоду.

Ана жетем, мына жетем, - деп жүрүп,

Кылда учуна чыгып аска койгону.

Кожожаштын ою дайым бийикте,

Жетсем, - дейт ал октой учкан кийикке.

Карматпаган бул кийикти талкандап,

Кызартпай көз, өч алсам, - дейт түңүлтө.

Ылдам жылып өйдө болуп барганы,

Кийик айтты: – Жетип мени кармачы. 

Кожожаштын колу тийсе кийикке,

Сурданып ал кыйкырыкты салганы.

Канаттудай кийик учту ааламга,

Зоока учуна камап мерген барганда.

Баш айланып, булут каптап тумандап,

Көз тунарып Кожо түштү арманга.

Кийик келип булаң-булаң деп барды,

– Оо, Кожожаш! Адамдарча үн салды.

Көз жүгүртүп төмөн жакты карачы,

Ушул зоока үйүң болсун!-деп калды.

Ылдый карап баш айланды. Не демек?

Бийик жайдан кантип түшөт? Жан керек.

Жандалбастап жатты мерген зоокадан,

Зулайкалап акса жашы күймөнөт.

Кайдан-жайдан бүркүт келип сөз салды:

– О Кожожаш, ишиң болбойт, деп калды.

Кудай сага кийик болуп көрүнсө,

Кармаймын! - деп каарданттың же жалганбы?

Үйүң сенин болот бийик чоң аска,

Кудай сени каарып салды ырас да.

Ач-кыйкырык салсаң дагы жок жардам –

Мүңкүрөйсүң кылба башка далбаса.

Тээ бийиктен үн жаңырды муң салып,

Дүңгүрөдү зоока-зоока үн барып:

– Оо Кожожаш! Адам атын булгадың –

Аттың кийик калтырбастан… сенде айып.

Пейлиң буздуң. Эскертип көп сурандым,

Кулак салбай табигатты ууладың.

Жакырданттың терип атып бүт кийик,

Айткам сага: Сакта байлык! Атпагын!

Кийик аттуу тукумдарын калтырсаң,

Кудай-кийик бармак эмес артыңдан.

Кийик кейпин кийип келген чоң Кудай,

Ызаат кылып бөлмөк эмес калкыңдан.

Тирөөч кылар элиң кайда? Кыйын чак –

Кылда учуна бул асканын ким чыгат?

Тепкич жасап желимдешсин баары бир –

Пайдасы жок. Жата бергин тынчыраак.

Сала-салаа көздөн акты ысык жаш,

Кожожаш да өзүн-өзү кылды пас.

Сыртын салып карап калган Кудайдын –

Каары күчтүү экендигин танбайт баш.

Мерген боздоп катып калды ал жайда,

Ташка айланды урса дагы далбаса.

Кайрат кылып барган адам таап алат,

Авлетимдин чоң зоокасын караса…

Уламыштын артын айтам тыңшагын,

Оо, адамзат! Жер бетинде байлыгың.

Кудай берген азык-оокат, кен-байлык,

Талкалабай сактай билгин кымбатың.

Бара-бара жердин бети жашарса,

Булбул сайрап, гүлдөр жыпар жыттана.

Жаркыраган аалам  нуру чачырап,

Даанышмандык жер бетине таралта.

Андан ары Жантай мени карады:

– Бул уламыш, чындык болгон аягы.

Хан астында баян кылган бул мерген –

Атабызга тууган болчу сыягы.

Адам деген нарктуу болсун дейт элем,

Уламышты акыл калчап теңдеген.

Адам атын булгабагын көр пенде –

Деген сөзүм жайылтамын элге мен.

Адалдыкка адамды түз үндөгөн,

Даанышмандык сөздөр толсун түрлөнгөн.

Кожожаштай кырбасын деп жандууну,

Бүт адамзат пенделерин эскертем.

Кудай берген байлыгы көп жер бетин,

Барктай билгин көркөм түстүү келбетин.

Жыпар жыттуу макмал төшөк төрлөрдүн,

Ырахатын, сый-сымбатын көр дейин.

Жантай мени карап дагы кеп салды:

Бул уламыш, бирок чындык деп барды.

Жаратылыш берген байлык кордосоң,

Ал да сени кор кылаарын айталы.

Колдо бакыт турган ушул чагында,

Баала кудай. Ал да сенин багыңда.

Ардактасаң улуу Кудай аркалап,

Баарын төгөт берешен ал дагы да.

Учкун тийип жүрөгүмө өрт койду,

Уламыштын чындык жолдо болгону.

Кожожаштын арзып сүйгөн аялы,

Зулайканын муң-зарлары толгону.

Муңканганда Зулайкадан үн чыгып,

Кожожаш!!! - деп ыйлады дейт тумчугуп.

Кордук көргөн айбанаттай чаңырса,

Чыркырады бүт ааламга угулуп.

Чыдабастан Кудай айтты сыр кылып,

– Оо, Зулайка! Эмне мынча муң куюп?

Байлык мене бакытты сен өнтөлө,

Бул туу болот берекелүү кут сунуп.

Кайра-кайра зыркыраса Зулайка,

Кудай барды өргөөсүнө күн чыга.

Кайрат айтып ак өргөөгө киргенде,

Карап калды Зулайка да муңкана:

– О карыя, төргө өткүн. Төшөк сал,

Чүрпөлөрүм ойногула, эшикке бар.

Карыянын сөз салганын угайын,

Дасторкон жай, кымыз сунуп келе кал.

Айт, карыя, угайын, - дейт Зулайка,

Баш көтөрдү. Көзүндө жаш он талаа.

Бийик аска… эмне деген чоң азап,

Солуктады ыйлап-ыйлап сурдана.

Карыянын кеткен кеби дапдаана:

– О Зулайка, балам, - деди жай гана.

Кудай кебин кулак салып укпастан,

Аркар-кийик тукум курут кылды да.

Зулайкадан сызылып үн муңканды:

– Асыл башты кандай мээнет чырмады.

Жандык атып элин баккан Кожожаш,

Эмне үчүн бул азапка чулганды?

Карыянын айткан сөзүн ук ары:

– Жандык көрсө калтырбастан атканы.

Алдейлебей жаратылыш, байлыкты,

Таш-талканын чыгарып бүт кырабы?

Баарысынын кожоюну болсом, - дейт,

Кудай сындуу колго алып койсом, - дейт.

Улуу тоолор падышасы болгондон,

Кийик аттуу калтырбай бүт сойсом, - дейт.

Андай болбойт, адамга сыр сунулат,

Жаратылыш улуу болот сыр улап.

Кудай берген бакубаттуу жер бети,

Жабыктырбай азык берип кулпурат.

Терикпеди. Анда айтты Зулайка:

– Ал Кудайды кайдан көрөм? Ким айтса –

Сураар элем арманымды азайт, - деп,

Бүт ааламды чындап Кудай жаратса.

Карыядан чыккан сөздү угуп ал:

– Кудай мында, алдымда, - деп сурак сал.

Зулайканын эси чыгып сүйлөндү:

– Ээ, жаман чал, былжырабай кетчи, бар!!!

Кендиринин кесилгени ушул да,

Унчукпады карыя да тынч уга:

– Мейли, балам, кейибегин жакшы кал,

Чыгып кетти ак өргөөдөн тумчуга.

Түшүрөм, - дейт Зулайканын болжолу,

Кылды аракет, кантсе дагы болбоду.

Кайталабай Кожо-Зулай тагдырын,

Жаратылыш кор тутпасак оболу.

Айтты Жантай көзүн оттой нурдантып:

– Кудай күчтүү. Баарын өзү жаратат.

Жердин бетин бүт гүлдөтүп көз сала,

Ай-ааламга жардык салып таратат.

Үчүнчү уламыш. Араб ханышасы

Бар экен, жок экен ошол кезде, 

Акылман хан атыкты бүтүн элге.

Биригип уга турган бул баяндын,

Чоо-жайын көпкө эстеймин элестете.

Аптабы мээ кайнаткан араб жери,

Өкүмдар турмушунун бир илеби.

Жалбырттап күйүп кеткен от көзүнөн,

Бул хандын окуясын айтам эми.

Жүргөн малай ак сарайда жашаган,

Кабак чытып кирип келди таң азан.

Оо, өкүмдар! Уруксаат кыл айтайын,

Башын ийип жүгүндү ал капыстан.

Не шумдук? Карап көпкө ал малайды,

Хан айтты: – Айта бергин... Кулак салды.

Күүгүмдө келип түшкөн соодагердин,

Жайларын угуп-билип ачууланды.

Уктум, - дейт. Пери кыздар келди мында,

Соодагер сатты кызды кулга, байга.

Курмандык чалып сыйга сулуу кыздан,

Базардын ичи толду нур сулууга.

– Таң калам. Эмне деген жандар булар,

Ардагын адамзаттын кор тутунтаар.

Илгиртпей соодагерди кармап келсин,

Менин да айта турган сөздөрүм бар.

– Макул, - деп чыгып кетти келген малай,

Аргасыз айталбады сөздү далай.

Салбырап көңүл чөгүп башты салган,

Малайдын ичте калган сыры мындай:

Кур кыял болсо дагы айтчу сөзү,

Көңүлүн ханга төшөп малай келди.

Кыз сурап, жар күтсөм,- деп тилек кылып,

Кулдук уруп, баш ийип, айтам, - деди.

Аргасыз артка кеткен бул малайдын,

Айтайын багына кыз табылганын.

Соодагер алып келген көп кыздардын,

Ичинен тандап бирин жар кылганын.

Соодагер келди ханга күн чыкканда:

– Падышам чакырыпсың башым мына.

Көп кыздан тартуу кылам эң сулуусун,

Батынып айталбагам кечээ гана.

Кесирлүү сөздү айтты бул соодагер,

Эмне үчүн кызды сатты күңдөн бетер.

Гүл болуп кыз буракта жанып турган,

Кыздарды сатчу адам канды ичээр.

 – Соодагер, башты көтөр! Мени кара!

Кыз сатып күн көрөсүң пайдасына.

Буйругум эки кылбай жөнөп кеткин,

Эркиндик алсын кыздар хандыгымда.

Соодагер түштү эми айла-амалга,

Кыз деген таттуу кумар бу жалганда.

Сулуулук тартып турса кызыл гүлдөй,

Пенделер батсын дейм кыз лаззатына.

Чыкылдап айткан сөзү соодагердин,

Хан сөзүн эки кылды пенделерим.

Өзөртө жүрөк тепсеп талкалады,

Ачуусу келди хандын эмне дейин?

Эсирген акмак башы алынсын,- деп,

Чыгаан хан чакырганы желдетти көп.

Аябай бирден баарын кармагыла,

Кыз саткан соодагерлер келбесин! - деп.

Кыздардын баары чыкты боштондукка,

Ак жүздүү ай чырайлуу периси да.

Ордо ичи жаркырады күн тийгендей,

Жамалы шам чырактай толуп нурга.

Алсырап дене барды күз келгенде,

Арман күн, кыш келдиби өмүрүнө?

Сыркоолоп кайрат тайып кыйналгандан,

Улгайып калган сымал кебетеде.

Дарыгер келип кечте сырын айтты:

– Жашартчу дары табам саргайбачы.

Илгиртпей жапжаш жигит болосуң деп,

Сыйкыр сөз падышаны мээлеп атты.

Оорусу сакайгандан тыңыйт дагы,

Көңүлдүү ой ташкындап эргийт жаны.

Дүр-дүйнө жайнап турса элес албай,

Хан көңүлүн жалгыз пери ээлеп алды.

Бак ичи, гүлдөр жайнап, жыты аңкып,

Жадырап жашоо кумар от тутантып –

Чай ичип көңүл балкып турган кезде,

Көөнүнө хандын түштү пери жаркып.

Тынчыраак жагын көздөп жатты кайра,

Перини көрбөйүн, - деп гүл дайрада.

Камалып турган сымал зоо ичинде,

Кумар от жүлүн өрттөйт бу жалганда.

Алкымы нур чыгарып көз уялтат,

Жүзүнөн өпкүң келет. Бир кубантат.

Кусалык азаптантса  падышаны,

Суйсалат бал-шекерлүү бул перизат.

Сугу артат падышанын. Эмне демек,

Перини күндө көрүп дене өлөт.

Тамыры балкып кетсе жалын өрттөп,

Түн ичи уктай албай туйлайт жүрөк.

Хан ордо… кыздар жүрөт күлкү чайып,

Падыша карайт пери кумарланып.

Балбылдап турган карек мээрим төксө,

Кымбатым болсо, - деди Кудай даарып.

Хан ойлойт: – кыз сүйүүгө тез кабылса,

Махаббат лаззатына өрттү чача:

– «Сөөлөтттүү ханым сени сүйгөндүктөн,

Жүрөктө канжар тилет бырча-бырча».

Хан күттү. Кыз унчукпайт. Эмне кылат?

Эртеңки күндү ойлоп жүрөк туйлайт.

Ордодо бул перинин башын байлап,

Канткенде аялдыкка нике кыят?

Ойдолойт. Түк көнбөдү айткан сөзгө,

– Падышам! Чыкпайм азыр мен күйөөгө.

Оюмда сары-санаа, кара булут,

Ата-энем кантти жоо чапкан кезде?

Эрезе жеткиришкен ата-энем,

Ардактап бапестеген, бөпөлөгөн.

Перидей нур төгүлтүп чоңойтушуп,

Жөлөп-таяп ушул кезге алып келген.

Элибиз жоо чапканда талкаланды,

Чоң хандык бырча-бырча балталанды.

Байланды бак. Үрөй учуп журтубуз –

Айла таппай кумсаргандан кан жутабы?

Элиме кетсем деген тилегим бар,

Эркелеп жүрө албасмын өрттөп кумар.

Болоюн күң. Өкүмдарым сурак салчы,

Биздин эл эмне болду? Тирүү жандар…

Перизат тизе бүктү. Баш ийилди,

Өкүмдар өйдө кылып айтып ийди:

– Капаска түшкөн туткун сен болгондо,

Канткенде куткарбайын асыл дилди?

Мөл булак, тунук зат,- дейт өз ичинен,

Билгизбей сыртын салды болбой күмөн.

Тазарды дили аппак, жүрөк толкуп,

Кагылды ушул кыздын тилегинен.

Тилеги күн нурундай асылзатпы?

Ардактап күтүп барчу акыйкатты.

Асылдын-асылдыгын ушундан бил,

Жанынын жыргалынан башын тартты. 

Эзели мындай кызды көрбөгөндөн,

Көкүрөк зилдеди го чөлдөгөндөн.

Какырак ээн талаада калды окшойт,

Перини жактырып ал чын көңүлдөн.

Муңайып хан жанына пери барды,

Сөз айтып, суроо салып муңканганы:

– Падышам! Тилек кылып кайрылганда,

Бул сөзүм таштабачы, айтылганды.

Арадан айлар өттү, жылдар өттү,

Акыйкат жер бетинде отту кечти.

Муңканган кыз тилеги ишке ашып,

Ордону асыл кабар өрттөп кетти.

Ал хандык аман-эсен чогулганы,

Кыз сындуу ата-энеси жабыркады.

Жалтайлап турган кезде бүтүн жерде,

Хан барып кулчулуктан бүт куткарды.

Жанган от перизаттан сыр-керемет,

Махабат таржымалы – аппак тилек.

Мөлтүрөп бышкан жүзүм кирпик ирмеп,

Сүйөм,- деп өкүмдарга кылды белек.

Махабат – кылыч белем от чыгарган,

Чартылдап жалын ойнойт алсырасаң.

Жанында акса кашка мөл булагы,

Чаңкаган ичет сууну уу чыланган.

Муңканган кыздын өңү ачылганы,

Жыпар гүл жыттуу болуп чачылганы.

Мээримге кенен толуп ордо ичинде,

Хан менен жыргап-куунап жашап калды.

Жаркырап тийген күндүн нуру – дилде,

Махабат – мүрөк суусу иче билсе.

Ордолуу хан шаарында ичкен мүрөк,

Тынчтантты көңүлдөрдү кадыресе.

Махабат гүлдүү бакта ачылганда,

Шүүдүрүм мөлтүр тамчы тамчылата.

Шербетти куйган сымал чөйчөктөргө,

Толтургун жүрөктөрдү махабатка!

Махабат – кумар оту өрттүү белек,

Ааламдан түшкөн октор сезим мелжейт.

Сыйкырдуу от тутантып, уу жуткурган,

Жүрөктү көзөп өтчү чоң керемет.

Кумарлуу сөз айтылды ортобузда,

Мөөрканым, чоң махабат дил толтурса,

Оозумдан бал-шекерлер тамызганда, 

Оолугуп жүрөк турат тынчтык буза.

Нурданып көпкө карап ал олтурду, 

Окуя тез бүтүрүп сыр окулду.

Түн ичи. Ай чыкканда уйку келип,

Улантам, эртең деди отубузду.

Эртеси күүгүм кире от жагылса,

Ортодо балдар ойнойт тапырата.

Антаңдап кирип келсе кичүү уулум,

Кайыктай толкуйт жүрөк дарыяда.

Апа, - деп сөздү салып эркелесе,

Элжиреп өрттөйт денем теше-теше.

Тагдырым тайкы эмес о Жараткан!

Өзүңө ыраазымын ушул кечте.

От күйсө албууттанып ысыйт дене,

Магдырап уйкум келет эминеге?

Жантайдын сөзүн угам,- деп олтуруп,

Уйкуга алдырыпмын түн киргенде.

Кабылан баатыр жатты өйдө карап,

О Ак Мөөр, тургун,- деди колун жаңсап.

Келбети келишкенден ай-ааламдын,

Бул сырлар мекенин таап жерде калат…

Шум ажал

Аткан таң, күйгөн шам болчу чырак,

Катылган сырлар айтсам келет кубат.

Курган жүрөк чыдабай булкуп алса,

Артымдан келген сыйкыр сөздү курайт. 

Аттиң ай, арман дүйнө эминең кем?

Эзелки доордун сүрүн элестеткен.

Алапай таппай калган учурлардын –

Кээ бирин айтпай жанга эске түйгөм.

Элтейип карап турсам шум ажалды,

Өлүмдүн сүрү күчтүү басынтабы?

Апкаарып калгам анда сөз айталбай,

Не дейин? Бул окуя эсте баары.

Жаргылчак данды жарса азык болот,

Артымдан келген дүйнө нени ойлойт?

Жоготтум бир акылман азаматты,

Айрылдым, катыгүн ай бүгүн шорлоп.

Айлана күңүрт тартты капа кылып,

Жароокер көз нурларын тыйпыл тыйып.

Көөнүндө айтылбаган сырлар калды,

Каран түн башка түштү жашты куюп.

Боз үйдүн ичи толду адамдарга,

Жараткан! Кылам эми кандай арга?

Кайрылып канат калды не кылайын,

Кайраттан тайдым бүгүн барбы айла?

Балдарым байкуш болду жетимсиреп,

Ажалдын сүрү күчтүү каңгып жүрөт.

Каарыңды токтотподуң о Жараткан!

Капамды көбөйткөнгө жан түңүлөт.

Курган жаным! Малындым кандай шорго,

Айрылып жолборсумдан кор болдум го.

Кайрылып келбес жайга кеткен адам –

Тандырып эс-акылдан кайгырттың го.

Кайдан келет ажал  деген шум өлүм?

Аргымакты жандап минип жүргөнүң.

Айрыдыңбы Жантай хандан шум ажал,

Жабыктырып медеримди – түгөйүм.

Канкор ажал шумкарымды алдыңбы,

Чабыттатпай көөмп көргө салдыңбы?

Түн ичинде сопсоо турган  Жантай хан,

Жайдак кылып канын ичип кандыңбы?

Куураттың, куураттың го, куураттың,

Курдашымды алып мени ыйлаттың.

Тирүүчүлүк нуру турса чачырап,

Ардагымды жулуп колдон суналттың.

Шордуу жаным кылайын кандай арга,

Кайгым толо чөмүлдүм го азабыңа.

Арманы көп атаганат бул дүйнө,

Тосо албадым төшүмдү ажал сага.

Мөөр кошогу

Кубатым менин Жантай хан,

Арбап бир кеттиң шум ажал.

Алты бир канат боз үйдө,

Ардагым өттү шум ажал.

Чуурултуп көздөн ысык жаш,

Алып бир кеттиң шум ажал.

Жарык бир нурум Жантайды,

Жалп эттирген шум ажал.

Жабыктырып Ак Мөөрүн,

Кан төктүргөн шум ажал.

Не кыламын бул күндө,

Ардагым көчтү о дүйнө.

Алты бир канат ак боз үй,

Туу кылайын тигиле.

Кайрылбай кеткен Жантайым,

Ардактадым бул дүйнө.

Бурултпай жеткен шум ажал,

Буулуктурба сен мени.

Бууданым көчтү дүйнөдөн,

Акыл берет ким эми?

Жабыркап дүйнө көчтү асыл жарым,

Ардагым, сүйгүнчүгүм, акылманым.

Ажайып дүйнө сыры мына ушунда,

Бүгүн бар эртең кетет билем дайның.

Не айла? Өлүм келди. Алып тынды,

Акыркы сөзү кайда? Не угулду?

Тагдырдын жазмышы бул – Өлүм тура,

Өзгөчө адам элең – таң жылдызы.

Дайрадай ашып-ташкан ушул дүйнө,

Дагы да адам жашайт көп жүгүнө.

Көрктүүлөр бул дүйнөдөн өтөт далай,

Жылдызым! Айтам сырды ушул түндө.

Кыңайып жаткан элем, Мөөркан, - дедиң,

Айтайын жашыруун сыр. Ук медерим!

Ууртуңдан күлкү чачып жашаргансып,

Ошол түн жаш баладай мелтилдедиң.

Кайратың ашып-ташты о баатырым!

Оозуңдан шекер чачтың жарык нурум.

Каармандык кылып азга бойду түзөп,

Чакырып тез жаныңа айттың чының:

– Тагдырым ушул тура. Барбы айла?

Ичер суу түгөндү го бу жалганда.

Ажалдын буту басты ушул үйдү,

Мөөрканым, жаның кыйба. Жабыркаба!

Чакыргын тууган-туушкан. Айтам сөздү,

Акыркы керээз ушу. Кейибечи.

Ууртумдан чыккан кепти эстеп калгын,

Акыйкат жер бетинде өрттү кечти.

Кагылам кыргыз элдин караанынан,

Дем берип кайратына туу тутунткан.

Эзелки өткөн доордун окуясын –

Улантып айтам чындык унутулган.

Кең-кесир өргөө ичи… Эл топтолду,

Энтигип Жантай сүйлөп сел козголду.

Саамайым жыттап-жыттап көпкө олтуруп,

Кагылып караанымдан айтты ойду:

– Жаркыным, жарык нурум кейибечи,

Жашоонун аягы ушул – өмүр кечи.

Кайтайын сапар тартып бул дүйнөдөн,

О дүйнө кетчү мезгил келген кези.

Жабыркап Жантай турду сыздап азга,

Кайрадан күч жыйнады бул капаста.

Кадырман эли-журтум уккула кеп,

Жашоонун бул өйүзүн таштайм аста.

Жоругум жомок болоор журтум билсе,

Ак Мөөрдү баарың сыйла калбай мүлдө.

Ажайып аткан таңдын шооласындай,

Бул аял барктуу болоор калк ичинде.

Кайратым тайды бүгүн, келди кезек,

Акыркы сөздү айтам колду кезеп.

Керээзим – сөзүм ушул уккула, - деп,

Акырын көтөрдү баш Жантай түзөп:

– Балдарым, урпактарым болсун мыкты,

Байкагын, түйгүн эске кеп чындыгын.

Салынган төшөк болуп жер астында,

Көрөйүн тагдыр жазмыш – өлүм сыйын.

Өрттөнүп жүрөк кетти сыздап-сыздап,

Зыркырап көкүрөгүм жатты туйлап.

Жардам кыл о Жараткан! Төгүп жашты –

Жалдырап катты көзүм денем муздап.

Чын эле Жантай хандан айрыламбы?

Жактырган асыл жарым жан кыябы?

Жадырап турса боло жанымда, - деп,

Дем менен чыккан жалын көз тунартты.

Көөнүмдө жаттым ыйлап далбас ура,

Жаркырак күнүм батса болом куса.

Баатырым таштап мени дүйнө көчсө,

Ордуна жатам эми кимди кыса?

Жантайдын айткан сөзү кайталанды,

Шаңк этип бир убакта үн улады:

– Калайык калкым уккун, кайрат кыл, - деп,

Бир азга тыныгып ал сөз чыгарды:

– Сөөлөттүү адам болсо Жантай ханың,

Аталап чуркурагын, ыйды салгын.

Бапестеп көмөөр жайым тээтигинде,

Көрсөттү колду кезеп батыш жагын.

Балдарым, атаке, - деп ыйлагыла,

Атаңар дүйнө салат бүгүн мына.

Калкымда жоолашуулар аз болсо дейм, 
Биримдик – мурас кылган ата-баба.

Булгалап азга колун сөз сүйлөдү,

Артынан унчукпастан аз күлгөнү.

Акырын үнү чыкпай секин пастап,

Ылдыйлап куш жаздыкка баш сүйөдү.

Оң жакка башты буруп айтты кайра:

– Ажалдын оозун буучу барбы айла?

Адамзат баласына мезгил сыноо,

Ар адам өмүр жолу – аккан дайра.

Өлөмүн, - деп ойлогон жок элем го,

Ажалдын айбалтасы бүгүн колдо.

Кейибе жер бетинде боорлорум,

Баарыңды бек кучактайм кетер жолдо.

Кыйналды сүйлөй албай аздан кийин,

Тунарган көзүн көрүп кейип ийдим.

Кээ жерде кебин таппай булдуруктайт,

Ажалдын күчтүү оту каптайт түтүн.

Көпкө ал карап мени көз тунарды,

Энтигип айталбады сөзүн жаңы.

Буйругу тагдыр деген ушул тура,

Жантайдын жаны үзүлдү! Бүттү баары…

Апкаарып калдым азга эстен тана,

Мөлтүлдөп аккан жаштын изин кара.

Чыкпай үн буулуккандан куйкалантып,

Ысык жаш өрттөп кетти от тутана.

Күл болуп алдан тайды курган жүрөк,

Акырын дем кысылып жаным күйөт.

Эриним дирт-дирт этип токтоналбай,

Жер көчүп муунгандан издейм тирек.
Буулуккан ой ичинде өлүм зары –

 Денеме таркаганда жер карарды.
Дем жетпей муунуп барам колум муздап,

Дарыя болуп акты жашым дагы. 
Карайгандан карайганы айлана,

Эстен тандым. Билбейм кимдер бул жайда.

Үнүм буулуп көрбөй калсам эч нерсе,

Туңгуюкта бардым кайда камала.

Элес келди… Колунда чоң айбалта,

Антаңдады мени карай жай баса.

Жарык нуруң өчтү бүгүн сенин деп,

Карк-карк күлдү көзүндө от жайната.

Ал аңгыча келди үрөй капкара,

Кайдан-жайдан пайда болду аптыга.

Эки көздөн жалын чыкса шыркырап,

Жаның алат келип сага чынында.

Кейип-кейип ал, - деди,

Кейишке башты мал, - деди.

Кетти Жантай дүйнөдөн,

Жесир болуп кал, - деди.

Жер жай айланды,

Дабырт келип шайланды.

Дүңгүрөгөн жер бети,

Атты чапты камданды.

Берди кабар, кайра жерге бар, - деди,

Отту бекем карап эми кал, - деди.

Кыйналбастан мында калбай баргын да,

Кайратмандык жер бетинде ал, - деди.

Артымдан келип ак жуумал бир адам,

Атты берди: –  Карма муну чылбырдан.

Көтөр башты, хан Жантайга кошок кош!

Караламан ушул түндө жабыксаң.

Карачы!  Будуң-чаң түштү айлана,

Байкасам, таныпмын эстен мен гана. 

Тапыр-тупур үндөр чыгат белгисиз,

Жатсам соолуп капкара түн далдаада.

Келгенсип азга эсиме,

Ажалга бардым кезиге:

– Жантай ханды сен алсаң,

Албадың неге кечиге?

Кечээ бар, бүгүн жок, - деди бул адам,

Тагдыр деген ушу экенин бил дамам.

Өмүрдүн ойку-кайкы сырлары көп,

Кеткин жерге! Уккун сөздү тил алсаң.

Айдан келди көз тунартып бир элес,

– Жантай сени бир кетелик жүр дебес.

Жер бетинде баары күтүп турушат,

Жесир болдуң, айткын кошок эл билбес.

Тур! - деди бир адам,

Көргүн өлүк суналган.

Жашыл кемсел чечкин да,

Жамынгын чепкен карадан.

Сергек көңүл өчүргүн,

Айткын кошок чыңалган!

Ачтым көзүм… Айланамда адамдар,

Акылымдан адаштымбы? Ким булар?

Асылзаада адам элең эр Жантай,

Кантем эми? Сенсиз дүйнө кор тутаар.

Ургаачы жолборс сыны жараланды,

Жаркырап турган жүрөк караланды.

Кайгыга, муңга баттым айла канча,

Канткенде кайра табам Жантай ханды?

Киргилт суу, аккан дайра шаркырагы,

Шамалдын уусу өтүп кансыратты.

Калканыч болду мага жарык дүйнө,

Жутканым болду уулуу кайгы каны.

Капалуу шумкар сымал шагым сынды,

Мөлтүлдөк шылдыр булак укту муну.

Түнөрүп турган мени карап көктөн,

Ай дагы сунса колун келди нуру.

Улгайдым… кантип эми табам арга?

Тагдырдын жазмыш күчү татаалданса.

Жараткан жабыктырбай кылчы жардам,

Канткенде бороон жиреп кылам айла?

Уулдарым, кулундарым не кылалы?

Кансырап кайрып бер деп сурайлыбы?

Буйругу улуу Кудай ушул тура,

Жаткан жай болсун торко аңкып жыты.

Жергемде адамдар көп толгон күчү,

Акырын бастым жүрөк кайгы көчүн.

Өрттөнөт, жалбырттанат күйгөн денем,

Суу куюп өчүрө албайт өрттүн ичин.

Өзгөчө адам элең о Жантай хан!

Өзүңдү сүйгөн элем акылмандан.

Тагдырдын татаалдыгын карап көрчү,

Өмүрлөр кыскартылып жол уланган.

Душмандар, туугандар да эл ичинде,

Жантайдын акыл сөзүн кемитпесе.

Кесээртип салбас деймин бүтүн кыргыз,

Жардыгы Жантай хандын болсун эсте.

Жабыктым, көздөн акты жашым ысык,

Жараткан жаалдандың көөндү кысып.

Кечээги тирүү Жантай кетти бүгүн,

Шум ажал шаштың мынча кан кустуруп.

Асыл жарым күттүң мүнөз жайдары,

Күрөштүң Акыйкат деп жашаганы.

Жалпыга маалым болсун атың күчтүү,

Айтайын ушул кошок-дарыяны:

Тагдырдын салар изи ушул беле,

Хан Жантай салдың дүйнө эминеге?

Эрезе жетпей калды кулундарың,

Канткенде өксүбөймүн күйүп дене?

Жалынга, өрткө салган Ак Мөөр жарын,

Асылдын асылдыгын кеп кылайын.

Береке төккөн журттун тээ кырында,

Жантай хан болгон элең элге дайын.

Жабыкпа, о баатырым, мээрманым,

Акыйкат, чындык үчүн күрөш салдың.

Каарданып, каарыңа алып кээ учурда,

Кыргыздын эли үчүн күйгөн жаның.

Элге кеткен дайның айтам кантейин,

Капилеттен кете бердиң алпейим.

Артык адам таппайм эми сенчелик,

О баатырым, толбойт ордуң, кең пейлиң.

Ойдолоткон бул дүйнөнүн тагдыры –

Тамашабы? Кайда дүйнө акыры?

Жүрүп-жүрүп адам өтөт дүйнөдөн,

Эмне тапты? Алды неге баатырды?

Келди ажал хан Жантайга кол салды,

Өттү жанга жаалданткан муң-зары.

Өрттүү ажал тынбай артка куугандан –

Асыл баатыр о дүйнөгө аттанды.

Күйүт басты, санаа басты демимди,

Тагдыр деген ушул белем кемиди.

Башымдагы ак элечек алмашып,

Капкара түн чулгап кысат пейилди.

Чоочун жанга кор боломбу кантемин,

Кандай айла кылаарымды билбедим.

Артык бекен ал дүйнөнүн жашоосу,

Кеттиң таштап кимге мени, кетпегин!

Жети катар жер астында жай барбы,

Жантай баатыр кеттиң кайда,? Айгабы?

Жашыл жайлоо, ак чокусун Ала-Тоо,

Ардактайлы, келчи бирге басалы.

Ооз толтура орошон ой келгенде,

Айталбады баш айланып теңселе.

Оордотуп салдың мыкчып жүрөктү,

Ошондуктан ушул дүйнө тар беле?

Тардык кылба. Зарлантпачы шум дүйнө,

Сынды шагым, дүйнө бүтүн кан беле?

Кабыргамын теңи кетти сөгүлүп,

Кантип чыдайм пейили тар дүйнөгө?

Миздүү кылыч жер алдына кетеби,

Же бул дүйнө тойбой көзү өтөбү?

Тагдырлардын татаалдыгы ушунда,

Кызыл жалын канын ичсе кечээги.

Эркелеймин эми барып мен кимге,

Элестетчи, о шум ажал дилиңде.

Тагдырымдын калпыстыгын карачы,

Өмүр деген кыйма-чийме жол беле?

О шум ажал! Алып кеткин сен мени,

Тагдырымдын тайкы бели теңделди.

Пейлиң тарбы? Берекесин кетирдиң,

Төктүм сырлар көөнүмдөгү – дилдеги.

Каран түндү салдың башка түңүлтө,

Кийдим кара жумурткадай ак үйдө.

Аргасыздан ойлойм сени шум ажал:

– Кайдан келдиң биз жашаган чоң үйгө?

Чакырдымбы? Келдиң неге чоң желдет,

Алдың Жантай көпкө жүрүп титиреп.

Ак элечек баштан алып салдырып,

Капкара түн чүмкөгөнгө не себеп?..

Кеткин мындан, келип болбо убара,

Эрегиштиң ушул жолдо журтума.

Кадырлашты алып тындың жалмаңдап,

Баш бакпагын, босогомо жутунба!

Ойго батты… ойлоп жатты бул дүйнө,

Орду толгус жоготууну бул үйдө.

Ойрон болгон бул жашоонун кайгысы –

Көөдөнүмдү көпкө басты түңүлтө.

Оо, Жантай хан! Баатыр элең, шер элең,

Кыргыз элдин даңкын сыйлап сыр билген.

Топурагың болсун торко кааларым –

Болсун сыйың ал дүйнөдө чын дилден.

Сый-сыпаттуу мырзалар көп келгенде,

Оокат-аштан ооз тийишсе чирене,

Оолжуп жаткан Жантай хандын денесин,

Көргүм келди жандай калып тигиле.

Алдан тайып турган кезим… Кыйлага –

Аргасыздан төктүм жашты кылгыра.

Карааныңдан кагылайын Жантайым,

Кеттиң кайда таштап мени бу жайга?

Жабыктырбай чыгарганда белеске,

Жалтайлаган жаштык кезим калды эсте.

Бажырайган тирүүлүктүн жыргалын –

Барк албадым, арман кылам бул кечте.

Буйруганы тагдырымдын бул тура,

Жеталбадым бийик турган чокуга.

Туурдугумдун шумкары элең. Сен кайда –

Кеттиң таштап зыркыратып муң суна.

Кагылайын Жантай ханым – асылым,

Ак Мөөрүңдү кантип кыйдың баатырым.

Ажал келсе каршы ага туралбай,

Алсыз болдук. Бөлүндүк го жакыным.

Буулугамын… азыр эсте ал өмүр,

Апыр-тапыр болгон кезең кир көңүл.

Эстен тана жыгылганда келди күч,

Кеттим кирип туңгуюкка терең бир.

Алдымда жар… таппай амал ыргалам,

Барам кайда, кантип мындан чыгалам?

Бийик жардын коркунучун көргөндө -

Тырмышамын, жандалбастайм, тырмалайм.

Келдим эске, айланамдан көп адам –

Ыйлайт баары Жантай дешип кыйладан.

Кетти мырза, кетти асыл адам, - деп

Эскеришип жатты баары кыйбаган.

Коштум кошок… көзүмдө жаш көп салаа,

Көнөктөгөн кызыл көзгө из сала.

Эрдим тиштейм элестетип көп жолу –

Жүргөн кезин эл башкарып бу жайда.

Күйүтүмдөн салаңдады кайран баш,

Каран түндү салды башка ушул жаш.

Улуу-кичүү ыйлайт баары дүңгүрөп,

Кыйын экен ажал чапчып кансыраш.

Уул таптым, кыз таптым мен төрүңдө,

Кагылайын Жантай ханым, түңүлбө.

Буйруганы тагдырымдын кем тура,

Калдым артта кайгы-муңга чөмүлө.

Кан жуткурган шум ажалдын элеси –

Алды сени. Келди кайдан бул өзү?

Кайырмагын сага салган желмогуз –

Алат демди. Кайдан келет сүрөөсү?

Шүүдүрүмдүү чөптөр ыйлап, тал ыйлап,

Тагдырлашка салдым муңду зыркырап.

Кыргыз элдин баатыры, деп кыйла журт,

Калчылдашып буркурашса – чуулдак.

Кайгы-муңдун залдары көп болобу?

Бул асырет адам көөнүн жоёбу?

Жошологон көздөн жашым салаалайт,

Тагдыр минтип тороп жолду кордоду.

Оо, шум ажал! Таптың ордуң чырмалып,

Адамдардын өмүрүнө муң салып.

Кайгы берип, касыретти алдың сен,

Оңбой калчы о шум ажал мынчалык!

Тадыр деген татаал тура кылымдан,
Тамашасын бул жашоонун туюнган.

Чоо дайрасын айтам азыр кулак сал,

Айран калбай о Жантай хан ук ылдам.

Ооздон оозго өткөн жомок чоо жайы,

Карапайым кыргыз элде жатабы?

Алды-артын билбей хандын кеп кылса,

Ак Мөөр сыздап угуп кепти айтабы?..

Жантай ханды узатуу

Жалындап жалбырттаса күйгөн дене,

Көпчүлүк аяйт мени: «Курган неме».

Ажырап калды баатыр хан Жантайдан,

Шор туздун даамын татып күлгүн кезде.

Көктөгү жылдыз учса кең ааламга,

Өткөөлү бул дүйнөнүн өлүм тура.

Туурадан чыга калган о шум ажал,

Жашоомду кылдың бөксө чындыгында.

Калайык калкым укчу кылып кайрат,

Ажалдын учса огу көз жалтанат.

Тараза ташы оорлоп тез картайтып, 

Бул өлүм адамзаттты кайда алпарат?

Жүрөгүм кетти толкуп этип тыз-тыз,

Эркелейм эми кимге болуп жылдыз.

Аттаймын кантип үйдө босогону,

Оюма түшө берсең өзүң жалгыз.

Жүзүмдөн аккан жашым сызат ылдый,

Жаагымдан тып-тып тамды. Көңүлдө ый.

Айрылдым хан Жантайдан калайык-журт, 

Канткенде өткөөл өмүр төктүрөт сый.

Адамдар топтолушту калбай бири,

Кабыргам кайышкандан өрттөп ийди.

Демиме колун салды шумдук ажал,

Мен дагы өлүп барам… Күүгүм кирди…

Көңүлүм кара таштай болду жарды,

Боорума кысам эми кимди дагы.

Кегиңди алдың беле о Жараткан,

Махабат оту өчүп, кайгы калды.

Кабырга кайышканча ыйлагандар –

Журтумда хан Жантайды сыйлагандар.

Озондоп үн чыгарып бир боорум, - деп

Баатырды узатчулар, бул – кыргыздар.

Көкүрөк ылдый кетсе аккан жашы,

Өкүрүк чыккан сайын басып кайгы.

Дүйнөнү таштап кеткен хан Жантайдын –

Уулдары чуулган түшүп ыйлап жатты.

Ый менен Жантай ханды таппадык – биз,

Мөлтүрөп аккан жашты катпадык – биз.

Каарман, элин сүйгөно о баатырым,

Ордуңдан таппай бүгүн какшадык – биз.

Босого аттап кирген топ адамдар,

Үй ичин карап тынчтык сурайт булар.

Капшытта жаткан Жантай сөөгүн алып,

Кайрадан сууга малды туушкандар.

Буулуга үн чыгарбай ойлойм азга:

– Карк кылар не кылалдым мен Жантайга.

Каркыра чоң белестен ашкан кезде,

Алдынан тоту куштай чыккам анда.

Жесирлик башка түшүп сыздап-зарлайм,

Бул жайда турам кантип куруп алдан.

Куураган турмуш куру башка түшсө,

Аттап башын кеталбасмын ушул жайдан.

Сөөгүңдү алып чыкты бир учурда,

Буйругу Кудайымдын ушул тура.

Коомайлап үстүң жапса килем менен,

Кубулган нурлар тарайт көз тайылта.

Көңүлүм алды булкуп, озондодум,

Оордугу бул турмуштун тосту жолум.

Токтотуп чыркырадым: оо, калайык,

Жантайды алып кетпе, мага койгун!

Боорума кыссам дедим, торойт жолду –

Томуктай бир топ адам кармап колду.

Карайлап капилеттен эстен тандым,

Көңүлүм карайгандан алым соолду.

Күчүмдү топтоп кармап кайрат кылсам,

Жоготпой эс-учумду белди буусам –

Берекем эр Жантайды бек кучактап,

Бир жолу беттен сүйөр белем ылдам.

Жер тиреп туралбадым айла канча,

Куладым аргасыздан алга умтула.

Алымдын тайыганы ушул белем,

Жантайга жетпей калдым чукул бура.

Чуулдаган үндөр чыкты. Тополоң тоз,

Кыргыздар салды муңду «Оо кайыр кош!».

Колумдан кармап турган аялдардын –

Сөзүнөн келдим эске: «Жолунан тос!»

Жоолугум түштү баштан жайылып чач,

Көркөмдүү узун чачтан кармайт жылас.

Кайрадан туруп алга чуркадым мен:

– Хан Жантай кетпе таштап!  Кылдым далбас…

Көпчүлүк алга умтулду кармап мени,

Акылдан айныдыбы? Кокуй! - деди.

Обдулуп турган Шабдан колду шилтеп:

– Ак Мөөрдү алып кет! - деп буйрук берди.

Топурап топ адамдар турган тышта,

Узатып жапырт келди хан Жантайга.

Жарыгы бул дүйнөнүн жабылды го,

Жантайды алып кетип тээ кылымга.

Темирдей эрктүү экен кыргыз калкы,

Кылымга кетер үнү жалпы наркы.

Мырзасы, мансап күткөн мыкты адамдар,

Коштошуп күтүнүштү каада-салтты.

Жантайга жаннат жайы болсун дешти,

Жаназа көп окулду, этти жешти.

Эртеси кайра дагы чогулушуп,

Адамдар биздин үйдөн сөздү кечти.

Жантайдын жардыгы бар ушул дүйнө:

– «Жабыкпай Ак Мөөр укчу ак боз үйдө.

Ургаачы болсоң дагы эр жүрөктүү –

Аялсың, белди бекем буугун кантсе».

Буулугам. Сөз айталбайм. Эмне дейин?

Туугандар калбай келди. Билгем кебин…

– Хан Жантай айткан керээз наркы ушул,

Башкага байлабай баш так өтөмүн.
Боорумда балдарым бар бактылуумун,

Баарысы өсүп калды. Белди буудум.

Буйругу тагдырымдын ушул тура,

Куураган сөз токтолсун! - айттым чынын.

Уулдары Жантай хандын мыкты болсо,

Журтуна ээлик кылып күчү толсо.

Ак Мөөрдү ардакташып багып алаар –

Канатым,бутактарым опол тоо го.

Жараткан кайрат берсин. Барбы арга?

Башыма түшкөн тагдыр – түн капкара.

Ардактуу хан Жантайга кыргыз элдин –

Баарысы келген чыгаар ошол маалда.

Кыл торко чепкен кийген акылманым,

Алдейлеп өстүрдүң го Мөөркан жарың.

Адалдык сезим козгоп из калтырган,

Дүйнөнүн түркүм сырын сенден алдым.

Сенчелик таппай турам бу жалгандан,

Буйругу ушул тура тагдыр салган.

Таалайың жер бетинен кетти учуп,

Кеселман болуп калдың не кылалам?

Тегерек четтин баары келип мында,

Улагам толуп кетти көп адамга.

Чоочуну, тууганы да чогулушту,

Жантайды узатышып чоң сапарга.

Үзүлүп жүрөк турса болуп арман,

Боолголоп жатам эми эмне жалган.

Ишенбейм сөөгүң жерге бергендерге,

Көөнүмө түшсө бүлүк жакырланткан.

Жантайды эскерүү
Тапырайт көп адамдар биздин үйдө,

Береке төгүлчү жер ушул өргөө.

Уучумдун кур эмесин сездим азыр,

Келгендер хан Жантайды эскеришсе.

Башымды өйдө кылып карайм азга,

Карыя кепти салса бир башкача.

Береги турган өргөө хан Жантайдын –

Өргөөсү аталсын, - дейт чогулганга.

Акылман сөздү айтты бул карыя:

– Буулукпай укчу Ак Мөөр болот арга.

Бооруңду жерден көтөр, берешен бол,

Береке кыргыз элде, кыйла журтта.

Акмарал келин элең биздин элде,

Эсиңди жыйсаң боло укпай жеме.

Саргайып муңканбачы кагылайын,

Жардамга келет элиң калбай пенде.

Башыңда болгон бакыт толсун кайра,

Чогулуп калкың келди, капаланба.

Жантай хан кетсе дагы ушул өргөө -

Жантайды жоготпосун болуп дайра.

Жүзүмдөн акты жашым сала-салаа,

Жарыгы бул дүйнөнүн Жантай кана?

Байрагым, асылзатым, жарык күнүм,

Калканыч канатымдан айрылдым да.

– Жабыкпа Ак Мөөр, - деди анда кары,

Акылым уккун менин алдыңдагы.

Боордошуң, кыргыз элиң турган кезде,

Жантайды жоготпойсуң кайгырбачы.

Жантай хан жарык берген кыргыз элге,

Кыйлага даңкы кеткен ушул жерде.

Чоң Кемин даңктуу болоор, барктуу болоор,

Кыргыздын түп атасы ушул белде.

Жолуңдан кас душманың чыкса эгер,

Касташып жата бербе болуп безер.

Бооруңду көтөр жерден чабал болбой,

Жантайдын керээзинин даңкы кетээр.

Улага жакты карап катпадым тил,

Каарына албасын деп апаппак дил.

Асылым, Жантай ханым дүйнө көчсө,

Кыргыздын жүрөгүнөн атылды зил.

Жөн-жайын айтам, - деди угуп тургун,

Бир кочуш кыргыз элге угут болгун.

Бар болгун, таалайлуу бол толуп бакыт,

Көтөр башың узарсын колуң-жолуң.

Байыркы тээ заманда кыргыз элде,

Баатырлар чыккан көп-көп ушул жерде.

Улгайып калсам дагы эстеп баарын,

Жантайдын окуясын айтам элге.

Оолугуп турган жигит жаш чагында,

Жантайды барктап турчум мен жанында.

Оозанткан беле дүйнө баатырлыкка,

Баатырдын баатыры ал чоң чабытта.

Жалаңкыч келсе дагы баш тартпаган,

Кылычын кыя шилтеп кеп айтпаган.

Кесирлер кесирликти салышса да,
Каарданып бекер жерден баш чаппаган.

Баатырдын баатырдыгын ушундан бил,

Байкачы Ак Мөөр эми ачылсын сыр.

Ажайып дүйнө уксун Жантай жайын,

Урпактан урпактарга айтылып ыр.

Жүрөктүү адам сырын ачсам эгер,

Дүйнөнү дүңгүрөткөн даңкы кетер.

Жантайдын баатырдыгын айтсам эгер,

Тарыхты угат дүйнө үзбөй күдөр.

Эсимде ошол кезде биз барган жер,

Элестеп турат дале кеп салган төр.

Хандыктар чогулганда кеңеш куруп,

Баатырдын айткан сөзүн калкы эстээр.

Биринчи окуя. Бөлүнбө, кыргыз бөлүнбө!

Теңирим берген сыйлуу кыргыз эли,

Жылгалуу суулары көп кыргыз жери.

Кылымдан кылымдарга келе жатат,

Кутмандуу кыргыз элдин бийик деми.

Урууга бөлүнбө көп кыргыз эл деп,

Уучуна толо ташты иргеп-иргеп –

Жайылтып септи жерге бирден карап:

– Бириккин чачылбастан бул ташчылап.

Уучуна кайра топтоп калды кармап,

– Бул ташты карагыла бирден санап.

Кыргызда уруулар көп майда таштай,

Урууга бөлүнсөң көп таш-талкандайт.

Таң калба, баамдап кара канча уруу,

Ич ара бөлүнсөңөр көп болот чуу.

Чакырам биримдикке о калайык,

Дөбөдөн бийик болчу жасайлык туу.

Акылга салып көпкө сындап баарын,

Сыр издеп асте карайт адамдарын.

Байкады жалтаңдаган Сапарбайды,

– Келгин, - деп чакырды ал. Кайда бардың?

Түн киргенде көрүнбөй кеттиң кайда,

Жалтылдап турган көзгө барбы айла?

Байкадым кайра-кайра көз кыр салып,

Уккунуң, калк ичинде чуу чыгарба!

Уурданып кеттиң түндө айдап жылкы,

Атыңды кайда алпардың тээ былтыркы?

Ууктуруп өлтүрбөстөн жамаат, журтту,

Жамандык издебестен тынчтык кылчы.

Жылкыны айдап бардың өз атаңа,

Өз атаң өйдө болуп калбайт анда.

Каарыма алсам агер бул кылыгың,

Таш-талканын чыгарбайын бир заматта.

Нээтиңдин каралыгын ушундан бил,

Туптунук аккан сууга төгүлөт кир.

Жамандык үйүп башка не кыласың,

Арамдык ишке барсаң басылбайт чыр.

Ажырап элден калба чатак сала,

Бузуку ишке кирип жалгыздаба.

Жардыгым ушул болсун: Артыңа кайт,

Экинчи уурулукка мындай барба!

«Бөлүнүп элден барсаң бөрү жейт»,- дейт

Береги кыргыз элди эт семиртпейт.

Бөтөн журт, бөтөн калктын алдында биз,

«Арсыз», - деп уят болсок көңүл кирдейт.

«Эл ичи – өнөр кенчи», билгин аны,

Эл менен бирге болсок – болот баары.

Ачсыңбы же токсуңбу кылгын кайрат,

Журт менен бирге болгон майрам дагы.

Өз атаң, өз энчиңди бөлүп алба,

Жардыланта өзгөгө бүлүк сала.

Көөнүмдү көп кирдетпе оо жигит, - деп

Ордунан тура калды каарына ала.

Ууланып жүрөк карайт Сапарбайды,

Хан Жантай бул жорукка капаланды.

– Баатырлар уккулачы зээн кейиткен,

Бул жигит кем акылды кайдан алды?..

Жөн-жайды сурап көпкө баатыр турду,

Жоо-жарак даяр турсун! Көңүл бурду.

Аттарды коё бергин, оттосун, - деп

Көтөрүп каш-кабагын айтты муну:

– Калкка жаккан баатыр болгон бабабызда,

Журтун коргоп калкалаган канатына.

Эл-жерин каптап келген жоодон сактайт,

Кыргыздын туу тутары Манасы да.

Манастын айткан кебин туу кылалы,

Тарынтпай бабаң Манас кол курайлы.

Боз улан, топ баатырлар топтолушса,

Кыргыз элин жоо-душмандан калкалайбы?

Кыргыздын жигиттери чыккан мыкты,

Жабылып күч сынатып караан тутчу.

Башына кайгы түшкөн кезең болсо,

Кыл аркан кармап алып антты укчу.

Ант

Антым – бул, кыргыз деген элим бар,

Антым – бул, кыргыз деген жерим бар.

Антым – бул, өлүм үчүн мен даяр!

Жүрөгүм кенен ар качан, 

Элим үчүн кармашам.

Эзелтен келген салт экен 

Жоо душмандан сакташкан.

Атам Манас салты бар,

Атактуу кыргыз калкы бар.

Акыл калчап кеп айткан,

Хан Бакайдай наркы бар.

Кагылайын эр Манас,

Кымбаты бар, журту бар.

Кылымга кетчү атагы, 

Кыргыздын да курчу бар.

Кыргыз деген эл болгон,

Кылымга ал тең болгон.

Кылчайып карап тургандар,

Баарысы ага таң болгон.

Аттангыла жигиттер,

Атактуу кыргыз эл билээр.

Бүгүндөн калбай бүт баарың,

Коркпогула дем кирээр.

Токтолуп турган топ жигит сурады:

– Оо, баатыр! Көрсөткүн жол, ишти кандай кылалы?

Сурданып карап эл баатыры хан Жантай,

Колду жаңсап анда айтып турганы:

Жоо-жаракты бүт камда,

Аттарыңды тез тапта.

Эрегишсе чоочун калк, 

Карап бекер тим жатпа!

Калкың кыргыз эл үчүн

Айбыкпай жоого түз башта!

Жүрөгү тирүү жолборс Жантай баатыр,

Жардамын алышты көп кыргыз калкы.

Кылымга даңкы кеткен бул баатырдын,

Дайыны өтө бийик – арстан наркы.

Экинчи окуя. Тирешүүлөр жоюлду

Эсимде ошол кезде биздин айыл –

Чоң жайлоо четиндебиз. Кабар бардыр. 

Качырып келип калган көп душмандан –

Жантайдын кетти айласы жылас калгыр.

Хандыгы Жантай хандын мыкты болгон,

Алкымдан кысса жоону кол токтогон.

Коомайлуу жагдай күтүп кыргыз калктан,

Жоо дагы бир учурда күч топтогон.

Жоокерлер бир учурда топтолушту,

Тоолуктар мылтык кармап октолушту.

Ордунан тура калды Жантай баатыр:

– Атпагын! Атпагыла! Тим коюшту.

Озунуп өзүң атпа жоокер келсе,

Ал жоокер адам болот антты билсе.

Ойлонбой атып калсаң адам өлөөр,

Атпагын! Өмүр кымбат асыл нерсе.

Сүйлөшүү болду арада. Басылды мөөр,

Касташуу токтотулуп ачылды жол.

Жоо дагы, биздин хандык кайтып артка,

Ортодо тирешүүлөр жоюлган кээр.

Үчүнчү окуя. Жантай жана акын

Жапан тал ийип башын муңканганда,

Бууругуп аккан дайра шарпылдаса.

Көөнөрбөс чыгаан сүйүү – чоң махабат,

Адамга айтат сырды көөндү кыса.

Жылга өрдөп биз келаттык үн катпастан,

Уу чалып чыктык жолго тим жатпастан.

Тилдүүнүн тилдүүсү бар ушул дүйнө,

Бир акын ырлар окуйт булбул бактан:

«Жалынып, жалбырт күйүп сүйгөн жүрөк,

Мээримин салып күндө өмүр өтөт.

Күн болуп тийген нурум өчсө шактан,

Жалындап турган жүрөк кошо өчөт.

Өрт койдуң жүрөгүмө оо перизат,

Ошол кез түшөт эске күүнү чалат. 

Сыймыгым, сүйүүм элең келчи кайра,

Жолугуп чечишсек сыр чырак жанат».

Баатырлар карап калып бул жигитти,

Акындык талантына баш ийишти.

Жантайга арнап айтты бир топ ырлар,

Бийиктеп барган кезде тил дүрмөтү:

«– Жашоонун бийиктигин баалап баатыр,

Акылман ай чырайлуу кызды жактыр.

Кылыгы эске келсе мөл булактын –

Кыйналбай атка минип жоого бастыр.

Аттанып жоого чыксаң ал сулуунун –

Элеси көөндө калса кандай сонун.

Көркөмү перизаттын кер маралдай,

Жүрөгүң малса өрткө сүргөн дооруң!».

Жантай хан курсант болуп күлүп дагы,

Мурутун жанып-жанып жылмайганы:

– Кыз деген кылыктанып турса дайым,

Канткенде жүрөк чыдап таштайм аны.

Кайраттан тайбайм азыр күчүм даяр,

Үлпүлдөк жарды күтсөм санаа тынар.

Колума консо аалам перизаты,

Жароокер тоту кушка жаным кумар.

Жантайдын ысып-күйгөн жүрөгү бар,

Ал жүрөк эли үчүн соккон тумар.

Жоо сайып жоокерликтен баш көтөрбөй,

Кыргыздын камы үчүн болгон даяр.

Жоо келсе аттанчу ал чечпей белди,

Кайраттан тайбай тиктеп теребелди.

Алдында башка элдин кол куушурбай,

Кыргыздын келечегин ойлоп келди.

Күлүктү тандап минсе баатыр Жантай,

Жоокерлер баш ийишти бирден жандай.

Тарбия, акыл берсе уулдарына,

Баарысы болду мыкты Жантай хандай.

Төртүнчү окуя. Жыйын 

Баянды улантайын айтып кайра,

Кыргыздын мыктылары болгон дайра.

Кылымга калчу эстелик тургузалы,

Кыргыздын мүлдө журтун баккан ханга.

Бийик дөбө… адамдар анда келчү,

Чогулушса бүт баары Жыйын дечү.

Кары-жашы калбастан тегиз келип,

Жантайга кулдук уруп сөздү берчү.

Буурул сакал адамдар келди баштап,

Кеменгер кыргыз элди калчу сактап.

Жүрөктүү адам экен жашырып не,

Жантайды баамдап көркөм наркты ачсак.

Улуктар келишкенде атты буруп,

Акырын салам айтып алга умтулуп.

Жантайдын жанындагы азаматтар,

Сый-сыпат көрсөтүшөт уруп кулдук.

Улуусу, кичүүсү да башты иет,

Жигиттер урмат кылып сыйлап жүрөт.

Карачы, көркөм бекен ушул дүйнө,

Хандыктын бийиктиги түшкө кирет.

Түрдөнтүп салган килем көк шиберде,

Алдыртан көз тайгылтты улуу белде.

Урушка аттанышкан жоокерлерди,

Жандаган аксакалдар келди эпке.

Албеттүү эстүүлөрү келип мында,

Кабарды таратышты бүт ааламга.

Бийикте тургандарга кесир сүйлөөр,

Акмагы табылат да бул арада.

Буйругу Жантай хандын ушул болду:

– Топтогун о кыргызым калың колду.

Кайраттан тайбай курап күчтү турсак, 

Кыргызга жоо болчулар кимдер болду?

Канакей сөз баштагын карыялар,

Тагдырын кыргыз калктын чеччү муундар.

Баатырлар чыгып албан кыргыз калктан,

Саябан бак тургузсун болуп чынар.

Жаргактап турган кыргыз калкы калыс,

Жантайды карап алды – жолборс нагыз.

Угалы сөз баштасын кабылан деп,

Кайрат күч топтоп жатат алдан тайгыс.

Жараткан жардам кылсын хан Жантайга,

Баатыры кыргыз элге болсун калка.

Боюна ширелишкен айбат менен,

Кыргызды коргойт дайым арстандарча.

Жигиттер топтолушту көз кыр салып,

Жантайга кулак түрөт сөзгө маарып.

Байкачы карап турган калың элден,

Жылдызы Жантай барат бийик жанып.

Калайык калкта тынчтык мелүүндүк бар,

Мекени Ала Тоонун ээси ушулар.

Жортуулга камданышат жоо келгенде,

Жоокерлер элин коргоп эрдик кылар.

Элестеп көрчү азыр тээ алысты,

Абайлап көз кыр салып тынчтанышты.

Бүлүнтүп албайлы деп кыргыз элин,

Азамат мыктылары сөз салышты:

– Жантай хан жактырабыз бүт баарыбыз,

Кыргыздын жигиттерин өрттөйт намыс.

Баш ийип колду курап келдик мына,

Баатыры кыргыз элдин болгун калыс.

Өрөпкүп жүрөк турса эмне кылмак,

Жаш баатыр ат ойнотуп кылыч сунмак.

Жантайдын кол астында башын ийип,

Кыргыздын калың колун ал курамак.

Айтайын угуп тургун ушул баян,

Атаңдын атасынан бери калган.

Акыйкат жер бетинде орнолот го,

Кыргыздар бул суроону карманагандан.

Бийликте мыкты адамдар болсун дешет,

Адилет башкаруучу ханды көксөп,

Даң салып Ала Тоонун кучагында,

Акылын кеменгердин туу көргөзсөк.

Жалпысы карап калды бул жигитти, 

Бүтүрчү калк алдында чоң тирдикти.

Өткүр көзү бул дүйнөнү тик караса,

Учкун өртү чартылдап турган күчтү.

Капырай, баатыр тура көзүн кара,

Жалтанбай турган көздүн оту даана.

Кас-душман батыналбайт келсе дагы,

Бир баатыр кыргыз элде туулган тура.

Баамдашып карап баары сынын берди,

Салмагы ар бир сөздөн көрүнгөнү.

Ажырым болбосун деп баатырларга,

Акырын жүзүн буруп: «Суроо», - деди.

Соболду салган жигит шумкар-шамча,

Кайраты кыргыз элдин бир башкача.

Акылман адамдары хан Бакайдай,

Илгертен болуп келген. Болот канча?

Бооруна колун алып айткан адам,

А дагы өткүр баатыр элге жаккан.

Буйруган иш аткарып турган кезең,

Жантайдын кол астында болуп калкан.

Эрки күч жигит анда күлө багып,

О мырза! Уккун, - деди сөздөр марыйт.

Ордумдан тура калсам төштү керип,

Көтөрөлүк кыргыз туусун бийик алып.

Апаппак мөңгүсү бар Ала Тоону,

Бел кылып келгем дайым бийик зоону.

Биримдик кыргыз элде болсун деген,

Тилегим ашсын ишке, кармайм тууну.

Оожалып турган жигит артты карап, 

Кыйкырды колду кезеп: – Бол батыраак!

Алып кел аркы жакта турган тууну, 

Жантайга өз колунан туу тапшырмак.

– Хан Жантай, баатыр Жантай! О кабылан!

Алдыңа башты ийип сөздү салам.

Сар-санаа болбосун деп асыл жандар,

Колун курап кыргыздын алып барам.

Качанкы кеткен кектин өчү бар дейт,

Өктөмдүү кыргыз туулса душман зар дейт.

Туугандын туугандыгын ушундан бил,

О баатыр! Келдим мында мен даяр дейт.

Жапырт кол тура калды дуу-дуу этип,

Алакан кең жайылды сөздү эшитип:

– Калайык калың журтум уккулачы,

Баатырга бата берсек бийиктетип.

Хан Жантай колду жайды кенен кылып:
– Калайык калкым турчу сөздү угуп.

Жакшылар калбай келди байка баарың,

Кыргыздын туусу бийик болсун дешип.

Ала Тоо аркайса кең кулач жайып,

Аргымак атты минген кыргыз барып.

Калайык калкын коргоп сырткы жоодон,

Кыргыздар турсун дайым кучакташып.

Жалбырттап күйгөн оттон болсо кубат,

Ар дайым кыргыз калкым бийик турмак.

Бешенең жарык болсун асыл баатыр,

Артыңда турган элиң сени сыйлайт.

Уулдарым өсүп жатат карап көрчү,

Шабданга кол куратып ээрчит эми.

Эрезе жете баштап турган кезде,

Ага да көргөзгүнүң кыргыз чепти.

Мыктынын мыктысы бар ушул дүйнө,

Хан Жантай айтып өттү ушул кечте.

Намысты чыгарбайбыз колубуздан, 

Кыргыздын туу кылары калкын сүйсө.

Өйдөдөн Кудай колдоп берсе бата, 

Бабабыз Манас келип жолду чапса,

Жакшылап карап көрчү о кыргыздар,

Бул баатыр коргойт элин кыйын чакта.

Жолуңдан жолборс сындуу душман чыкса,

Жалтактап качпагының арт тарапка.

Ажайып дүйнө сыры мына ушунда,

Өткүр көз, алгыр кушча болгун сыпаа.

Боюңду мыктап карап алдан тайба,

Айкырып келген жоодон качпа артка.

Кайкалап чоң сайышка түшкөнүңдө,

Манастын өзү келип колдойт накта.

Атагың дүйнө жарсын чыгып дайның,

Төгүлтүп түркүн сырлар айтып салдым.

Калайык калкка дайым көз салгының,

Кыргызым – ар намыстуу мыкты калкым.

Баштапкы баатыр Жантай өзүм болсом,

Артымдан ээрчигенге колду созом.

Коомайлуу болбогунуң келечекте –

Шабданды – мыкты уланды сага кошом.

Жабыла элдин баары берди бата,

Байкашып өнөрү күч азаматка.

Бактысы бийик болсун, жоо азайсын,

Жоготуу болбосунчу кыйын чакта.

Тээ алыс карап турду Жантай азга,

Көзүнөн от чачырайт сүйлөп жатса.

Оозунан чыккан нарктуу кебин коштоп,

Кыргызга кайрылды ал аста-аста.

Жоо деген бизге окшогон элден турат,

Этек-жең ылдый болгон желден турат.

Жабыркап турсаң дагы ок атпагын,

Жоону да бизге окшогон адам курайт.

Жоонун да калк башында хандары бар,

Акыйкат сүрүштүрчү каарманы – ал.

Каран түн башка салган адам болсо, 

Кудайдын жазасына кабыл кылаар.

Кантсе да ынтымакка издейм арга,

Келишпес наадан болсо болбойт айла.

Борошо урган бороон тозоң болсо,

Токтото турган күчтү тапсак кана.

Карачы кыргыз элим кайрат менен,

Бир-бирин коргоп келген эзелтеден.

Курмандык болбосунчу арабызда,

Акыйкат туу тутунган дайым жеңген.

Жайдары мүнөз күткөн хан Жантайдан,

Жабылып бүтүн калкы сурак салган.

Аргымак минген баатыр жолдуу болсо,

Касташкан душман-жоосу тез жалтанган.

Жакшылап кулак салып айтты баатыр:
– Толбосун арабызда капа ар кыл.
Калыстык өркүндөсүн эл ичинде,

Калпыстык иш өөрчүсө ачылбайт сыр.

Жаңдады Жантай баатыр Ала Тоону,

Ала Тоо бийик чоку аска зоону:

– Аркайып тең тайлашкан асман менен –

Бул тоонун чокусунда кенен жолу.

Жогортон келген салкын желдүү толкун,

Жантайдын жүрөгүнө урат шоокум.

Айбаттуу арстан жүрөк жалдуу баатыр,

Кылчайбай коргоп келди элин-журтун.

Жакшынын жакшы аты элде калмак,

Эрегиш эки-экиден чуу чыгарат.

Сайышка түшкөн кезде эки баатыр,

Бири өлүп, бир мыкты эр аталмак.

Калың кол турса коргоп кыргыз калкын,

Эч бир жоо келе албасын билгин жалпың.
Санааркап турбасын, - деп кыргыз элим,

Куратты калың колду сүрөп даңкын.
Бешинчи окуя. Жантай жана Шабдан

Айкындык болсун деймин жер бетинде,

Айтылсын мыкты иштери калбай мүлдө.

Кечээги өткөн доордун чындыктарын,

Калайык калкым уксун ушу күндө.

Эсимде, - деди анда ошо кары,

Жантайдын окуясын айтам дагы.

Жай ичи толуп турган мезгил болгон,

Адамзат келечеги – бала наркы.

Адамдар чогулушту баары келип, 

Кең-кесир баарлашканга жаны шерик.

Бойтоктоп жүргөн балдар борсоңдошсо,

Бөйтөйтүп өпкүм келди бирден терип.

Шаңкылдап ойнойт калктын келечеги,

Кемитпей өстүрүшсө ата-энеси….

Хан Жантай туйган сымал менин оюм,

Акырын ээк шилтеди. Мына кеби:

– Балдардын келечеги кең болсун дейм,

Кемибей оокат-ашы мол болсо экен.

Тагдыры кыргыз элдин ушуларда,

Бөйтөйгөн ушуларым эр болот бейм.

Жамырап чуркап ойноп балдар жүрөт,

Бытыйган ак колдору канат күүлөйт.

Байкоосуз бири келип хан Жантайга,

Ата! - деп эркелесе көңүл сүйөт.

Карачы, бул бөйтөгөй кимдин уулу?

Кучактап жүзүң сүйсө жаздын нуру.

Атаң ким? - деп сураса айтты бала:

– Жолдошбек, Жолдошбектин. Колун сунду.

Тизеге олтургузуп ал баланы,

Ойлонду Жолдошбекти таппай дагы.

Аздан соң баш ийкесе эстедим деп,

Жыргап куунайт алдындагы балапаны.

Баягы баатыр жигит тура,- деди,

Батасын алган элдин. Мыкты дээри.

Байрагын кыргыз элдин көтөрсө ал,

Кыргыздын туусу бийик болор эми.

Бойтогой бул кулуну мыкты чыгат,

Барбагай мурдун кара. Көөнү куунак.

Тагдыры бул баланын чоң болот го,

Атасы мыкты болсо мыкты уул туулат.

Жадырап Жантай көпкө ойлоп жатты,

Оюнун акырында муну айтты:

– Шабдандын эрки күчтүү өрттөй жанган,

Өзүмдү тартып өргө канат какчу.

Ажары толгон нарктуу адам болоор,

Артымда казынама акыл толоор.

Боорукер, Алдан тайбас сөзгө чечен,

Тагдырын кыргыз элдин Шабдан ойлоор.

Боорума тартпадым көп тартип түптөп,

Акырын көз кыр салам карап түздөп.

Баатырдык мүнөзү бар ушул уулум,

Урматка бөлөнтсө дейм калкын көздөп.

Ар жактан Шабдан келет. – Кел жаныма,

Кечээги кептин артын уланткыла.

Жоолашкан адамдарың канча экен,

Сайдың нечөө? Эсептечи тактап мага.

Шабдандын көз карашын туям азга,

Өткүр көз эр жүрөктүү баатыр бала.

Байкасам акылынын наркы күчтүү,

Ажарлуу нур жүзүнөн жылдыз жана.

– Атаке! Айттың азыр кандай кепти,

Кан төгүп уруш кылчу убак кетти.

Ич ара келишкенден эл ичинде,

Адамзат тагдырларын өмүр кечти.

Өзөгү айткан сөздүн айкын даана,

Өмүрү адамзаттын кымбат тура.

Шабдандын залакасы болбойт журтка,

Адамдын өмүр күчүн барктайт канча.

Көңүлү карк болдубу билбейм азыр,

Хан Жантай маашыр болуп сүйлөйт накыл.

Жадырап тамылжыган нурдуу жүздөн,

Жашарып бараткансыйт күндө баатыр.

Дайрадай кең пейилдүү Жантай баатыр,

Жакындан карап кайта айтат азыр.

Кыргыздын келечегин ойлоп көпкө,

Кыйлага үн катпастан чайналгандыр.

Чаарчыгым, балапаным, мээрман уулум,

Урматка бөлөнтөт го калың журтун.

Кыргыздын бел болоору жолборс сындуу –

Шабдан да сезет элдин ар кыл муңун.

Чар-тарап карайт аны чын айтты деп,

Жантай уулу мыкты чыкты, элин сүйөт.

Шатыра-шатман болгон кыргыз элдин –

Тагдырын бул баатыры алга үндөйт.

Даңкан сал, ушул турмуш болгун өйдө,

Бүйрөсү Ала Тоонун калк бийлесе.

Уулдары кыргыз элдин мыкты болсо,

Журт ичинде табылгыс баалуу нерсе.

Улуунун улуулугун ушундан бил,

Жантайдын ар сөзүнөн төгүлөт сыр.

Артында кала турган уулдарын –

Бир-бирден көз алдынан өткөрсө бир.

Өгүнү калк четине барган кезде,

Капыстан айтылган сөз али эсимде.

Баласы атасынан мыкты чыкса, 

Кудайдан келген белек бүтүн элге.

Мээрими хан Жантайдын балкып ташыйт,

Баласы Шабдан турса көңүл чалкыйт.

Атасын тартып бүгүн ушул уулу,

Эл баркын, эл кадырын билет жаркып.

Чамасын жаш Шабдандын көрдү карап,

Көңүлү көтөрүлдү асман жандап.

Ажарлуу жүзү жанып өрт кеткендей, 

Бетине кан балкыды нурдай тарап.

Калайык калк ичинде арман болбойт,

Атаңдын көрү дүйнө мени колдойт.

Түбөлүк эсте тутаар кыргыз элим,

Кантсе да ушул уулум жолум жолдойт.

Жоо келсе аттанышка баары даяр,

Эске түшөт капа сунган ар кыл жылдар.

Кайраттан тая түшсөм жаза басып,

Кырсыктан, элин жоодон сактайт булар.

Санаасы тынды бүгүн Жантай хандын,

Жактырган уулун сындап мен да бардым.

Акылман жүзү балкыйт мырза Шабдан,

Баатырдын баатырдыгы бийик барсын.

Баатырдын баатырдыгын ушундан бил,

Шабдандын ар сөзүнөн төгүлөт сыр.

Эл ичин тегиз карап кыргыз элге,

Мамиле кылат жалпы баарына бир.

Береке төгүлгөндө болуп дайра,

Толукшуп турган кези Шабдан мырза.

Шагына мөмө байлап турган Жантай,

Шаң менен тосуп алчу ал барганда.

– Карагым, о баатырым келдиңби сен,

Айткының! Кандай ойду бүгүн сезем?

Бүйрөлүк кылып турсаң дагы күндө,

Мыкты ой, акыл айтчу атаң экем.

Шабдан да карап көпкө сурак салчу:

– Ата! - деп көңүлүндө айтып барчу.

Манастын урпактары кыргыз неге –

Төмөндөп башка элдерден артта калчу?

Кыргыздын кыргыз деген атагы бар,

Байыркы элдерден го болгон чынар.

Береги коңшу жашап турган элден,

Эмне үчүн кыргыз калкы азыр чабал?

Хан Жантай анда карап сурак салат:

– Уулум! Элди баштап кимдер барат?

Эл башы – элдин наркы болгон адам –

Акылман болгон күндө баш куралат.

Боюңа сиңир накыл сөздөн азыр,

Кыргызды баштап барчу асыл баатыр.

Артыңда турган калктын камын көрүп,

Бириккен эл башына болгун чатыр.

Жараткан жардам кылсын бир өзүңө,

Бийликти сунам сага аз-аз күндө.

Азгырык жолго кирбе мансап күтүп,

Элиңди баш коштургун бир дөбөгө.

Атагын кыргыз элдин чыгарчулар,

Артынан айтылчу көп санжыралар.

Ак бата алуу керек бабалардан,

Бабанын батасынан эрдик туулар.

Эрегиш кылса душман бөтөн журтта,

Белиңди бекем буугун, мыктап чурка.

Чаңдатып бүлүк салбай эл ичинде,

Ынтымак-ырышкерлик топто кыйла.

Журтуңа тегиз кара кыргыз деп сен,

Хан Манас атаң өткөн ушул жерден.

Улуту кыргыз болгон мыкты адамдын –

Намысы бийик болгон эзелтеден.

Элеси хан Манастын келсе сага,

Бекемдеп кам-чомуңду көрөт а да.

Хан Бакай атаң келсе бата берип,

Батасын бекем кармап узат анда.

Улгайып калган энең Каныкейдин –

Кайратын алып калып элге бергин.

Мекениң кең Ала Тоо кыргыз калкын –

Башкарчу кезиң келет эске түйгүн.

Эзелтен кыргыз калкы салттуу болгон,

Бабалар акылынан кут топтолгон.

Эрегиш болбосун дейм эл ичинде,

Журт бөлгөн эрегиштен – чоң тополоң.

Чоочундар келип калса жериң басып,

Журтуңду коргой алгын элди катып.

Өмүрү кыргыз элдин болсун узун,

Бирин да салба өрткө бирден сатып.

«Эл ичи - өнөр кенчи», асылдар бар,

Акыйкат, чындык үчүн болгон кумар.

Жайкалган аксакалы  күмүш сындуу,

Акылман карыялар чанда чыгар.

Чар-тарап колун созсо келип карап,

Ал демек көңүл буруп самап барат.

Санжыра болгон Манас бабаң келсе, 

Ал дагы көтөрмөлөп акыл салат.

Жайдары күткүн мүнөз, жакшы болгун,

Жардыга, жалчыга да кол созулсун.

Соймоңдоп келе жаткан чаар жылаанды,

Өлтүрбөй актан чачып жол бошоткун.

Жонуңдан басып келсе өткүр душман,

Өзүңө каршы койбо жүрөк туштан.

Жүрөгүң кетсе сайып өлүм келээр,

Өзөртчү өмүрүңдү кан кустурткан.

Андыктан эрегишти кылба сунган,

Элиңди сактап жоодон чурка ылдам.

Чуркурап калбасынчы кыргыз элиң,

Жаның сай, тынч жашоого умтул мырзам!

Тынчтык – бул тирек болот адамзатка,

Акыйкат жер бетинде ордун тапса.

Боорукер адамдар бар эл ичинде,

Аларды жаза тайып укпай жатпа.

Улгайып калган кары келсе алдыңа,

Этекти кайрып ага сурак салба. 

Карыга кулак төшөп, тыңшап сөзүн,

Акылын угуп көргүн баалап аста.

Эзелтен кыргыз элдин салттары бар,

Аздектеп көңүл салчу нарктары – ал.

Дайрадай кенен жайык көйнөк кийген,

Балпайган байбичелер кутман журттар.

Башыңдан суу айлантып чачса эгер,

Акырын түкүргүнүң кылбай кесир.

Жамандык кыргыз элден кетсин алыс,

Акыйкат болсун калкта үзбөй күдөр.

Туурдугуң, ата-тегиң кыргыз элиң,

Акылман Манас, Бакай бабаң сенин.

Ала Тоо чокусуна туу сайганда,

Айтылат нечен-нечен өнөрлөрүң.

Каармандык болсун кыргыз жерин коргоп,

Эзелки кыргыз элди бекем колдоп.

Чачылып кетпесинчи кыргыз калкым,

Кантсе да бир азамат эл коргомок.

Акылман азаматтар элден чыгат,

Эл өзү коргоочусун айкын тандайт.

Кыргыздан чыкчу жигит сен болосуң,

Элиңди колдобосоң душман дуулайт.

Саратан жайдын тушу ысык болсо,

Сугаргын азап чеккен элди жолдо.

Ызгаары кыштын өтсө жан кейитип,

Жалгызды таштап салбай болгун ордо.

Алдыңдан чыкса кары эңкейгиниң,

Салам айт, акыл-кебин уга билгин.

Аткарып нарк-дөөлөттү мурас калган,

Акыйкат бийлик өтө сактап кенчин.

Апкаарып келсе кары арман айтып,

Колуңду шилтеп салба жандай басып.

Жактырбай турсаң дагы ал адамды,

Билгизбей алгын сөзгө көөнүн басып.

Азапты көрбөсүн дейм элим кыргыз,

Бейкүнөө өлбөсүн дейм учуп жылдыз.

Бойтойгон мобуреки урпактарым,

Кайгыга келбесин туш орду толгус.

Чачылып колдон кетсе бакыт кушу,

Байыркы бабалардын сөзү ушу:

– Бир-бирден калтырбастан тизгин мончок,

Турмуш – бул татаал нерсе көп чачылчу.

Ажырым ич арада болбосун дейм,

Боор тарткан арамдарга оңбосун дейм.

Оюңдан чыгарбагын ушул кепти,

Кыргызды Кудай өзү колдосун дейм.

Кокустан душман сага колун салса,

Коомайлуу жерден келип атып калса,

Артыңа карабагын тез качыргын,

Талкала душманыңды таап арга.

Каарыңа алгын баарын найза сайып,

Таш-талкан кыла билгин сүрдүү барып.

Акылсыз душманыңдын жазасын бер,

Качырып кол салбасын жандай калып.

Энелер кыргыз элде мыкты болгон,

Акылман Каныкейдей аял толгон.

Сенин да дооруң келет эл башкарган,

Эне – ыйык. Сыйлай билгин бийик жолдон.

Жабыркап турса элиң кол баштаган, 

Акпасын адам каны жоо сайгандан.

Жадырап-жайнап келбейт душман көзү,

Ортодо мамилени бузба баштан.

Кошуна элдер болот эркин баскан,

Арышын кенен таштап жоону чапкан.

Көз караш болсун ысык чоң досторчо,

Акыл калчап сүйлөшкүн тээ баштатан.

Кыдыры кыргыз элдин колунда де,

Кыргызым душманыңдын жолунда де.

Жоо-жарак белендегин болуп даяр,

Тынчтыктын таянычы тоолуу элде.

Жакырлар кыргыз элде көп болушкан,

Кедей деп ага дайым ат коюшкан.

Алды-артың абайлагын Шабдан уулум,

Алар да чоң пенделер мал союшкан.

Кудайдын пенделери бүтүн баары,

Көзүңдүн кырын салгын ага дагы.

Жакырды жакырсың, - деп алдастатпа,

Букара элиң болот – калктын саны.

Жалчыга жардам кылгын сунуп колду,

Түйшүгүн жеңилдетип ачкын жолду.

Калкыңа тегиз карап байлык чачсаң,

Көтөрөт сүйгөн элиң зоболоңду.

Жай өтүп күз келгенде эгин бышса,

Азыкты оруп алып камдап турса –

Кыш келет – каардуу болот ач душмандай,

Ызгаарга көз салгының алгыр кушча.

Карачы! Уулум Шабдан арка жакты,

Артыңда адамдарың келе жатты.

Кээсинин мине турган унаасы жок,

Алапай таппай турган ушул чакты.

Аты жок адам келсе ат бергиниң,

Камы жок адам келсе кам көргүнүң.

Калайык-калкты сыйла каада күтпөй,

Адилет, чынчыл болгун, элиң сүйгүн!

Калк башы баатыр болсоң бороон тоскон,

Кыргыз эл ээрчийт сени улуу жолдон.

Журтуңа баш-көз болуп кургун ордо,

Бабаңдай Манас баатыр эл топтогон.

Жабыркап дүйнө зарын уккандар бар,

Уурулук жолун илдет туткандар бар.

Туюму төмөн болуп акылы аз,

Кыргыздын ичиндеги шум ажалдар.

Чакырып баарын аздан сына кайра,

Ушак сөз уят кылат укпа айтса.

Ириңин алып салгын эл ичинен, 

Илдетти жугузбастан ич арага.

Жамандык көрсөтпөгүн эч адамга,

Жакшылык толо берсин сен турганда.

Урпактан урпактарга сөзүң калаар,

Кыргыздын башчысы, - деп Шабдан мырза.

Шактарын сындырбагын кайрып колду,

Кантсе да кыргыз элиң болот жолдуу.

Жогору жактан келген чоң акылдан –

Үйрөтүп турам сага – чындык жолду.

Орустар, Орусия көп калкы бар,

Мен билген алардын да өз салты бар.

Сапсары өңү келет көздөрү көк,

Көгүлтүр ал көздөрдө акыл даяр.

Батек сака койгон алар чоң жомок,

Орусия падышасы жерди болжойт.

Бабаң Манас белек кылган ыйык жер,

Коргоп калгын кыргыз жерин тосмолоп.

Орусия эли менен сүйлөшсөң,

Тилин тапкын тынчтык менен үндөшкөн.

Оокат-ашың кыйын болбой оңолсун,

Бирок жерди сатпагының билбестен.

Бийиктикте турат алар көл дайра,

Петр деген падышасы дапдаана –

Орус калкын өйдөлөтүп көтөргөн,

Падышанын даңкы кеткен далайга.

Тагдырына карап көпкө суктангам,

Угуп дайнын ызаланып муңканам.

Кыргыз элин канткен күндө бийикке –

Чыгарабыз? Эстегенде ууланам.

Кыргызымдын эли-жери толсо дейм,

Билим алып көзү ачылып койсо дейм.

Коюн-колтук алышканда башкалар, 

Биздин дагы балдар өйдө болсо дейм.

Кантсе дагы Орусия мыкты эл,

Опол тоодой марттыгы бар кенен жер.

Кайрат кылып бир көрүшүп келсем дейм,

Билим алса кыргыз элим жазат чер.

Жүрөгүмдүн толтосунан үн алган,

Кыргыз элдин ата-салты байыртан.

Башым байлап кыргыз үчүн жан үрөп –

Келдим дайым. Ушул ишти уласаң.

Кыргыз деген туткасы бар чоң элбиз,

Акыйкатчыл улуу элге тең элбиз.

Тээтигини карап көрчү алдыртан,

Ала Тоонун ак чокусун мелжейбиз.

Жарашыктуу келин-кыздар көрүнсө,

Бажырайып суктанамын өзүмчө.

Кыргызымдын сулуу-нурдуу кыздары –

Кем болбосо, - деп тилеймин ичимде.

Иргелсе дейм эл ичине нарк толуп,

Оору-сыркоо элде такыр токтолуп.

Той-тополоң, шайыр күлкү көбөйсө,

Кандай сонун зор ырахат кут конуп.

Куру эмес бул ойлорум ишке ашат,

Кыргыз элдин мүрөк суусу чоң башат.

Чоочун элдин алдында биз байыркы –

Элбиз деймин, ушул накта чоң казат.

Жоролорун алып келсе эр Манас,

Кыргыз элди баштап бармак тээ алыс.

Буйрук кылып кыргыз элдин ичинде,

Кайрат менен коргоп элди бол калыс.

Тээтигини карачы сен экөөнү,

Ойноп жүрөт. Эртеңки күн сезеби?

Жылга бойлоп топоңдогон жаш балдар,

Өсүп калат сен сыяктуу кечээги.

Кыргыз элдин кулундары көбөйсө,

Мыкты болсо акылы көп миң эсе.

Атпай журттун бириктирип кыйласын,

Чындык үчүн күрөшсө дейм бел чече.

Кээ учурда сайды бойлоп санааркайм,

Уучум куру болбостур деп баратам.

Ата салтын уланткының урпакка, 

Баш коштуруп кыргыздарга бол калкан.

Жоодон коргоп эли Манас эр сайса,

Эзелтеден кыргыз деген эл калса.

Каныкейдин кайратынан таш эрип,

Даңкан салып кыргыз калкым кубанса.

Шабдан уулум, шаңды салып эл башта,

Эзелтеден келе жаткан салт аста.

Санааркаба, баатыр жүрөк эр болгун,

Эртеңки күн эмне болот бул жакта?

Айттым сага акыл ойдун жайларын,

Кыргыз элди баштап сенин бармагың.

Жол көрсөтүп бабаң Манас колдосун,

Шабдан уулум байрак бийик кармагын!

Жантай хандын керээзи

Кайдан келет акылмандын баарысы,

Адамдардын жүрөк мүшкүл дабышы.

Жарганаттын канатынан ыр жазган,

Акындардын ай чырайлуу аңызы.

Аргымак атка минген Жантай хандын, 

Жашыруун сырын айтып элге бардым.

Журт менен бирге болуп өнүп-өскөн –

Жантайдын окуясын айтам дайым.

Гүл аңкып, буруксуп жыт талаа-түзөң,

Тагдыры хандын бийик болгон кезең.

Боолголоп эстеп көрсөм ошол мезгил,

Жантай хан мыкты хандан болгон экен.

Жалжылдап күйгөн оттой көз кареги,

Баатырдын баатырдыгы мыкты кеби.

Эл ичин бүлдүрбөстөн тынчтык тилеп,

Баш кошуп бириктирчү хан керекпи?

Тилеги Жантай хандын эли болгон,

«Эл үчүн, жер үчүн!» - деп ураан койгон.

Журтумда канча баатыр болсо дагы,

Баянын хан Жантайдын өйдө койсом…

Өлөрман кыргыз мени карайт анда,

– Жантайды не актайсың ушул маалда?

– Из салып калк кызматын аткаргандар –

Даңкталып өтөт экен кайда барса.

Кеч курун эл топтолуп калган кезде,

Карыя сөзүн баштайт бүт эскере.

Бүгүн да көп адамдар чогулушту,

Айтылган нарктуу сөздөр али эсте.

Бойлуусу кыргыз элдин болсо мыкты,

Акылман, даанышмандар элден чыкчу.

Эл-журтун коргоп сырткы жоо-душмандан,

Сырттаны кебелбестен кайдан чыкты?

Карыя андан ары кеп улады:

– О элим, уккун! – деди сөз кылалы.

Жантайдын көзү өтүп бизден кетсе,

Артында калган журту жол улайлы.

Кабылан Манас баатыр сүр бергенде,

Жантайдын айткан түшү али эсимде.

Акырын Манас келип башын ийип,

Жантайга сунган дешет алтын чүкө.

– Хан Жантай кыргыз элдин кымбатысың,

Калк бийлеп журт чогултчу урматысың.

Белендеп келген чүкө сундум сага,

 Бириксин кыргыз калкы чачылбасын.

Жантай хан жаркып турган чүкө алды,

Алакан ичи толуп алтын барды.

Чачырап ал чүкөдөн кеткен нурдан,

Жер жүзү жаркыгансыйт – мээрим таңы.

Алыстан дүбүрт келип ат үстүнөн,

Угулат үн тээ алыстан күңкүлдөгөн:

– Хан Жантай кыргыз элге болсун башчы,

Эзелтен кыргыз калкын Кудай сүйгөн.

Алдында эр Манастын башын ийип,

Хан Жантай кулдук урду көөнү сүйүп.

– Эр Манас, кагылайын баатыр Манас,

Кыргыз, - деп жаным үрөйм бүгүн күйүп.

Канткеде кыргыз элдин эрки болот,

Эр жетип азаматтар элин коргойт?

Жоо чапкан, жерин коргоп элин баккан –

Кабылан Манас, кыргызды өзү колдойт.

Алп Манас колун сунуп берген чүкө,

Баатырга келген шоокум ырыс-мүчө.

Эзелки бабалардын кеби экен,

«Чүкө тиет баатырлардын энчисине»

Ойгонуп кетсе түшү о капырай,

Түшүнө кирди Манас аткан таңдай.

Кайратын ташкындатып келген белги,

Жашатты журттун сөзүн эки кылбай.

Эр Жантай анда жапжаш жигит болгон,

Жер кезип, тоо кыркалап ою толгон.

Арадан айлар өтүп, жылдар өтүп,

Шер болду сын-сыпаты топтолгондон.

О калкым, көрчү карап Жантай хандын,

Мыкчыгер сапаттарын элге салдым.

Жаркыган ушул дүйнө көңүл бурса,

Өткөн доор окуясын айтам дайым.

Карыя андан ары сөз улады:

Карап көр кыргыз элим, - деп сурады.

Жантайдын артта калган кулундарын –

Биз дагы медер тутуп бел кылалы.

О Шабдан, келчи! - деди сен жаныма,

Береги турган кыргыз элин сура.

Аксакал абышкалар баш кошушса,

Баарысы сөз кылышат: Ордо кайда?

Ордолуу кыргыз эли болгон кезде,

Шер Манас даңкы чыгып койгон кезде –

Кыргыздар биригишет бир дөбөгө,

Айтылчу ушул сырды салгын эске.

Байрагы кыргыз элдин болсо бийик,

Жоо-душман тие албайт кордоп ийип.

Карайган калың түмөн калың колдон –

Кыргыздын бийик чебин бузбайт тийип.

Жашыңдан Жантай баатыр берди бийлик,

Бактылуу кылгын элди салбай бүлүк.

Санжыра боло турган Жантай хандын – 

Артында калган уулсуң. Башты ийдик.

Баркыңа барк кошулсун Шабдан уулум,

Бул дүйнө бактылуусуң. Корго журтуң.

Көлөкө жерлери көп салкын төрлөр,

Кыргыздын энчисине кылгын бийлик.

Береги турган кыргыз калкын кара,

Кайраты ташып барат. Кээде санаа.

Кеч курун чогулабыз күндө эскерип,

Атаң да ыраазы болсун Шабдан мырза.

Бүйрөлүк кылган баатыр дүйнө кечти,

Түркүн сөз ээрчип арттан элге жетти.

Санжыра болгон атаң – баатыр Жантай –

Кыргыздын мүлдө журтун бийлеп кетти.

Шабданым сен да мыкты акылмансың,

Кыргызды бага турган катуудансың.

Кайратың ашып-ташсын калба артта,

Ак батам кабыл болуп башкар элиң.

Бак болсун, дөөлөт менен байлык толсун,

Кыргызды капа кылбай бийлеп койгун.

Белендеп турган сенин акылыңдан,

Калк ичи арып-тозбой тынчтык болсун.

Тилегиң элге жетсин Шабдан уулум,

Шаркырап аккан дайра үнүн уктум.

Жантайдын мага айткан керээзи бар,

Калтырбай баяндайын уккун уулум.

Дүйнөдөн өтсө көзүм айткын деген,

Шабдандын мыктылыгын эчак билем.

Көзүнчө мактай албайм бул уулумду,

Дайындайм бир өзүңө жеткир бекем.

Шар аккан дарыядай мүнөзү бар,

Шаркырап аккан сайын туптунук – ал.

Тууган журт, калкым десе жанат оту,

Жаркыган ушул уулум мыкты чыгар.

Эл ичин эзелтеден бийлеп койгон,

Шабдандын уюштургуч жагын ойлойм.

Берешен, март колунан эли сүйсө,

Мен дагы ушул уулум сүйөм жолдон.

Жайдары мүнөз күткөн бул уулумдун,

Урматы болсун бийик уккун журтум.

Улуу журт – кыргыз калкын уулу сүйсө,

Калкы да аны сүйөт ук кулунум!

Кууралы бул дүйнөнүн – көргөн азап,

Ал азап өмүрлөргө болот казат.

Эрегиш ач душмандай жаныңды жейт,

Жан-дүйнөң жакырланса калба жашап!

Жашоонун кызыгы бар – жалган дүйнө,

Жакырлар жанын сабайт неге күндө?

Көңүлүн күндө оорутсаң адамзаттын,

Жашаба бул дүйнөнүн наркын күтө.

Ала Тоо ак чокусу аркайганда,

Адамга сурак салат: – Тагдыр кайда?

Мөңгүдөн ылдый кулап аккан суулар,

Мөлтүлдөп чогулушса болот дайра.

Шабдандын бийиктиги ак мөңгүдөй,

Ала Тоо чокусунан чыккан күндөй.

Мөңгүдөн аккан суулар Шабдан сындуу,

Жер бетин жашылдантат ушул күндө.

Эл ичи адамзаттын нуру балкыйт,

Бектерди тегерекке чогулт жаркып.

Шаар куруп, ордо салып кыргыз журтун –

Багалсаң элге келет жаркын бакыт.

Балдарды аздап-аздап үйрөтсөк дейм,

Артымда калчу мурас урпактар сен.

Жер бетин каптап жаткан бакыт кушу,

Баарыга тегиз тийсе бактылуу мен.

Ала Тоо ак чокусу мөңгү берсе,

Суулары ашып-ташып элге келсе –

Эл-журтун багып жатса Ала Тоосу,

Мөңгүдөй азаматтар эл ичинде.

Эзелки кыргыз калкы болгон баатыр,

Баш коштур чачыранды кылбай тагдыр.

Чар-тарап жайылышкан кыргыз журтун,

Чогултуп баш-көз болуш нарктуу салттыр.

Чамамдын болушунча кылдым кызмат,

Кыргызым – элим, - дедим, журтка – урмат.

Ич ара согушпасын тууган эл деп,

Алдыртан акыл салдым: «Кандай кылсак?»

Жараткан жардык кылсын кыргыз элге,

Кыргызым кымбатымсың кыйын белде,

Туу кылып Ала Тоону, кыргыз журтун –

Жашоодон өтөөрүм чын ушул күндө.

Калдайып турган калктын мээнети бар,

Түгөнгүс акылмандар – мына ушулар.

Ала Тоо бетин кара – аппак мөңгү,

Бул мөңгү жакыр кылбайт о туугандар.

Мөңгүдөн келген суулар чоң дарыя,

Жер – Эне, сугарат ал кең тойгуза.

Дан өсүп мелмилдеген сары талаа,

Адамга азык болот. Кубан буга.

Жантайдын жабыкканын көрүп кээде,

Мен дагы ачынчымун кеч киргенде.

Канткенде бактылуулук болот элде,

Байлыгым, кыргыз калкым – асыл мүлдө.

Керээзи Жантай хандын мына ушу:

Кыргызга консо дейт ал бакыт кушу.

Өйдөлөп кыргыз барса бактылуумун,

Таалайым, ойлогонум кыргыз журту.

Тагдыры кыргызымдын болсо өйдө,

Бөтөн журт, бөтөн калктан досту күтө,

Тоо-таштын арасында көргөн жашоо,

 Кыргызды жүдөтпөсүн ушул күндө.

Чеп кургун, шаарлар курса, - деп ойлойт ал,

Жантайдын бул сырларын эсиңе сал.

Мүдөөсүн ойлой-ойлой өттү Жантай,

Тилегин ишке ашырчу урпактар бар.

О уулум, о Шабданым!  Атаң айтты,

Бул уулум иш аткарат! - деген сапты.

Тараза болсун дүйнө, кыргыз элим, 

Кыйлага ойлоп сени көзү катты.

Сен анда тээ алыста жүргөн болчуң,

Атаңдын ой-берметин жолдогунуң.

Жолдошуң бүтүн аалам болсо деймин,

Кыргызга жол көрсөткөн уулдан болгун!

Тунжурап мемиреген кыргыз калктан –

Сыдырып карайм азга о Жараткан!

Жакшылар чогулушту келип мында,

Жантайдын окуясын угуп баштан.

Уулдары урмат кылды хан Жантайга,

Кең дүйнө болбойт го дейм чоң арманда.

Чоочундар келген кезде көп айтышат,

Хан Жантай мыкты болгон өз калкында.

Асылым Жантай баатыр кеткен кезде,

Дүйнөдөн көз жумулуп өткөн кезде –

Өзөндү бойлоп азга серүүндөсөм,

Жыш ойлор бой толтурат жаш төктүрө.

Жалдырап мен олтурдум угуп кайра,

Улантып сөз айтылды болгон дайра.

Боюма сиңген кошок эстейм-эстейм,

Хан Жантай табылбайт го ыйлаганда.

Эл-журту баатырына сый көргөзсө,

Мени да таштап салбайт кылып бөксө.

Кыйлага көз жүгүртөм олтургандар –

Кыргыздын барктуулары накта кантсе.

Бир-бирден көз алдымдан өткөрөм тез, 

Кимиси кайдан келди? Боломун нес.

Береги турган адам түлкү ичикчен –

Ким эле? Эстей албайм… өткүрлүү көз…

Бул дагы бир уруунун мыктысыдыр,

Манчыркап олтурган ал шыктуусудур.

Шыр эле айта турган сөздөрүнөн –

Акылман сөз төктүрчү мырза ушул.

– Жантай хан – баатыр ага болгон кезде,

Ой топтоп колун созуп койгон кезде,

Биз дагы ырктан чыкпай баш ийгенбиз,

Кыргыздар чогулса деп бир белеске.

Жантайдын кылган ишин улантса дейм,

Баатыр уул – Шабдандан да күдөр үзбөйм.

Көөнүбүз түк чөкпөсүн баатыр кетсе,

Иштерин улантчулар бар го бизде.

Шабдандын мыктылыгын калкы билет, 

Баш ийип, сыйлап баары аны жүрөт.

Эл ичин аралаган шыбыр сөздөр –

Кайталайт: Шабдан мырза – эр көкүрөк.

Биз дагы сыйлап турсак Шабдан баатыр,

Кыргыздар чачырабас болор тагдыр.

Эзелтен кыргыз калкы кол топтогон,

Көп колго душман басып келбейт такыр.

Шабданга арнап азыр айтылган сөз,

Керээзи Жантай хандын эрдик мүнөз.

Баатырдын артындагы уулу мыкты –

Болгону чоң дөөлөт го айтып бүтпөс.

Мырзага кол куушурду ийип башты,

Ийигип Шабдан баатыр сүйлөп жатты.

Сөздөрүн оргуп чыккан кең пейлинен–

Кыргыздын мыктылары угуп кайтты.

Урмат-сый көрсөтөм дейт кыргыз элге,

Кыргызга кыйынчылык болгон кезде.

Башыбыз көп бирикпейт айлап-жылдап,

Кантсе да кыргыз элим чоң бийикте.

Манчыркап туралбадым калк ичинде,

Кыргызга күйүп-бышам ушул күндө.

Хан атам өтүп кетти бул дүйнөдөн,

Керээзин аткарамын. Журт, түңүлбө!

Калк ичин каптап сырдуу толкун басты,

Шабдандан ыраазылык алды калкы.

Топурап келген мыкты адамдардын –

Ойлору, мүдөөлөрү жалпы айтылды.

Олтурган адамдардын арасында,

Акыйкат сөз айтылды нээти туура. 

Адамдар кезек менен сүйлөп жатты,

Акылман – адамзатка ууч толтура.

Баарысы Жантай хандын керээзинен,

Эч кайда чыгалбасын айткан билем.

Шабдандын баатырдыгын туу туталык,

Биримдик болсун дешип эскертишкен.

Кыргыз калк мыкты тура эзелтеден,

Манчыркап кетпегенин эске түйөм.

Манастын урпактары ушул тура,

Хан Жантай көп эскерчү чын дилинен.

Жадырап-жаркып турган нурдуу жүздөн,

Бир шоокум келип жатты таасын төккөн.

Өрттөнүп турган жүрөк тыз-тыз этти,

Баатырча сүйлөйт экен өртүн сезсем.

– Хан Жантай дүйнө кезди, кетти бизден,

Канткенде толтурабыз ушул ичтен.

Керээзин хан Жантайдын аткаралык,

Айлуу түн ак дилимден башым ием.

Жантайдын уулу Шабдан болсо мыкты,

Кыргыздын келечеги мыкты чыкты.

Бүлүнтпөй кыргыз калкын багып алчу,

Шабдандай баатыр уулда элдин ыркы.

Баш ийип колун боорго алып айтты:

– Баатырдын ачык сөзү мага жакты.

Алдында ием башты таазим кылып,

Тагдыры кыргыз элдин сага батты.

Ооба! – дейт. Оордук кылат ушунча жүк,

Опол тоо кыргыз элде – каармандык бүт.

Кыргызым, алдастаба ушул күндө,

Калкыма каалайм бакыт калтырбай түк.

Кош колдоп баары Жантай сөзүн айтты,

Баш кошуп чогулалык дешип жатты.

Кол курап баатыр Шабдан алдында биз –

Кыргызды коргойлук! – деп бата тартты.

Байкадым карап көпкө жолборс сындуу,

Кыргызда уулдар туулган көзү муңдуу.

Кыргызды канткен күндө өйдө кылам? –

Деп ойлоп толкуйт баары жандуу, ырктуу.

Кыргыздан чыкса мынча мыкты уулдар,

Кыргызым талкаланбай кайра туулар.

Кол курап чыгып жаткан азаматтар,

Душмандан элин-жерин коргойт булар.

Боюма чымыраган күч кеттиби, 

Тоолуктар айткан сөздөн өрт жеттиби?

Денемдин баары ысып күйүп барат,

Балкыдым жанга сүйкүм угуп кепти.

Чакырды Шабдан анда бир уланды,

Тез баргын! Чакырып кел ак Кубанды.

Куйкумдуу сөздөрү бар жигит эле,

Ат минип тез бастырсын! - деп турганы.

Аздан соң кирип келди жигит сындуу,

Көзүндө жолборс сымал оту нурдуу.

Бат эле аралашып кетти кепке, 

Сүйлөсө куюлушкан сөзү куттуу.

Кубан – бул сыйлай билген кыргыз калкын,

Сөз сүйлөп чыгара алган элдин наркын.

Чечендик өнөрү бар эл күлдүрүп,

Даңаза  кыла билген баатыр даңкын –

Эр жигит. Эл ичинде атын угам,

Кез-кезде угуп сөзүн ойго тунам.

– Ээ Кубан! Айтып койчу баягыдан –

Хан Жантай сыйлап сени эчен уккан.

Жамырап турган мыкты адамдарың,

Көз үйрүп карап калды Кубан жайын.

Шабдандын көтөрүлүп колу барып,

Берди белги, айткын! - деп чоо-жайларын.

– Хан Жантай жардыларды сүйө билген,

Жакшылык сунсам деп ал өттү бизден.

Көөнүндө жамандык жок эч адамга, 

Мыктынын мыктысы, - деп эчак билем.

Элинде жаргак шымды кийген болгон,

Жардылар кыйналбаган, карды тойгон.

Кур-бекер көп сөздөрүн айтпастан ал –

Адилет башкаргандан журт топтолгон.

Жуураттан ичкен кезде акчыл жүзү,

Күлмүңдөп көзү турчу – күндүн өзү.

Гүл сымал чачыраган күн нурунан,

Тап алып кайрат кылып айткан сөзү:

– Жарык нур кыргыз калкы алар деймин,

Аз-аздан эл оңолуп бараар деймин.

Балдары билим алып көп окушса,

Кыргыз да орустарга чамдаар деймин.

Чачырап акчыл жүздөн тамган нуру,

Жантайды сүрөп барчу кылбай куру.

– Хан ата! Урпактарың болот мыкты,

Кайгыдан алгын башты – журт тутуму.

Ойлонуп Жантай карап жатчу анда,

Жактырып акылмандар бул кылымда.

Байыркы бабалардын накыл сөзүн –

Тактап ал айтып турчу эл-журтуна.

Жардыгы Кудай ушу: «Эл ичинен –

Мыктылар чыгып келген. Чыгат нечен.

Эл бийлеп, журт башкарып, калкын сүйүп,

Каармандык кылган журтун эл эскерген».

Ушундай мыкты чыкма уландар бар,

Кыргызды көтөрүшөт мына ушулар.

Балпайган энелерин сыйлай билген,

Журтун журт кыла турган бул кулундар.

Байыркы бабалардын салты экен,

Эл бийлеп башкаргандар нарктуу делген.

Ажайып бул дүйнөгө кооздук берчү, 

Хандын да ханы бар дейт элин сүйгөн.

Хандыкты сунса мага элим кыргыз,

Баш ийип айтаар элес болгун жылдыз.

Боорума тартам баарын калкалаймын,

Канатым, бутагым ал – кыргыз, кыргыз.

Урматка кыргыз калкы бөлөнсө дейм,

Орусия калкына ал жөлөнсө дейм.

Аз-аздан жардам алып орус элден,

Билим алып өйдөлөп көкөлөсөң.

Баатырдын айткан сөзүн уккам нечен,

Ар дайым ичтен сыза ойлоп келген.

Калк ичи билим алып окуса дейм,

Тилегин уккам далай мен билгенден.

Шабдандын айта турган билди оюн,

Акырын сөздү буруп созгон колун.

Баяке! Жан жигитти чакырды ал,

– Айтчы сен атам кандай болгондугун?

Баялы келди анда ийип башын, 

Сөз алды, бирок көрдүм көздө жашын.

– Хан Жантай, баатыр Жантай атакебиз,

Дүйнөдөн кетти өтүп шордуу башым.

Акылман, мөлтүлдөгөн сөздөрү бар,

Хан Жантай бардык элге болгон чынар.

Боюна топтогон ой элге чачкан –

Акылман – чоң дарыя чанда туулар.

Салтанат мүнөзү бар хан атамдын –

Байкадым жан кыйнаган иш сапарын.

Баялы! Келчи, жакын олтур, - деди

Хан атам түшүндүрүп иштин дайнын.

Иштериң айтчы, - деди сынап мени,

Шабдандын ахвалынын күүсү, деми –

Кыжаалат кылат сезим күчүркөнтүп,

Капалуу кара түтүн имергени.

Акырын баш көтөрүп айткам анда:

– Хан ата! Кейибегин картайганга.

Артыңда уулдарың – азаматтар,

Кыргызды сурап алчу кыйын жайда.

Саал мага буруп башын капалана,

– Баялы, айтчы, - деди күчүң канча?

Сөзүндө хан атамдын турду белги,

Чакырып кел дегенсийт Шабдан мырза.

Шабдандын өргөөсүнө бардым дагы, 

Хан атам чакырат деп айттым жайды.

Мырза уулу кол куушуруп салам айтса,

Аманбы, эсенби?- деп алик алды.

Баамымда хан атамдын сезим өртү,

Алсырап бараткансыйт өткүр көзү.

Жалындын изин салган жүрөктөргө –

Чоң отту о хан ата өчүрбөчү!

Оолугуп көз жүгүрттү карап мени,

Баялы, отур, - деди… Шабдан эми –

Шартылдап элди бийлеп турган кезиң,

Иштер бар. Акылдашчу келди кези.

Хан ордо кыргыз жерде болсун дедим,

Хандыгын Кокон жерип өмүр сүрдүм.

Өгүнү айтып өткөн сөздөрүмдү –

Акылга салып калча угуп кебим.

Жер-жерде адамзатка болсо энчи,

Ар пенде өз үлүшүн алат дечи.

Белендеп койгон тагдыр жок эч кимде,

Кыйчалыш жашоо басты кыргыз элди.

Ордосу Кокон хандын жакпайт мага,

Жардамды бере албайт кыйналганда.

Букара элин эптеп башкара албай,

Бул хандык эмне берди? Элге, сага?

Жанында турган элдин караанын көр,

Какшатып элди сабап барганын көр.

Салыкты күчтөп алат кайрымжы жок,

Бул хандык кимге керек карап көрсөк.

Оозунан сөзү түшүп алсырады,

Акырын берип белги кансырады.

Кагылам эр Шабданым, укчу мени,

Кыргыз эл эмне мынча жардыланды.

Кыргыздын кыйла журтун башкарган бар,

Бактысын сынап милдет аткарган бар.

Башайы кымкап кийип баштан аяк,

Эл бийлеп, эл ичинде каткырган бар.

Коомайлуу сөздөр эмес уккун балдар,

Хандыгын Кокон хандын ким калкалаар.

Эрдемсип турган кезде басып алса,

Оруска каршылашчу барбы кабар?

Хандыгын кыргыз элдин түзсөм дегем,

Коконго баш ийбестен үзсөм дегем.

Үйрүлүп турган тоолук журтту топтоп,

Кыргызды кыргыз кылып түтсөм дегем.

Тилегим ишке ашпады аттиң арман,

Акылым тунук бирок алдан тайгам.

Орусия падышасы басып келсе,

Кокондун хандыгынан эч жок жардам.

Жардамды бере албаса ордо Кокон, 

Оожалыш кимден сурайм орто жолдон.

Айласыз алака бар орустарга,

Маанисин тез түшүнүп колмолосоң.

Ордого барып келдиң Кокон шаарга,

Коомайлуу, далбасалуу ажыдаарга.

Хан болуп чектерин ал чектебеди,

О арман кыргыз элде кандай айла?

Орусия эли аздан басып келет,

Көзгө илбей башкаларды көөндү керет.

Хандыгы кыргыз элдин жок болсо деп,

Алкымдан муунтканын айтайын бек.

Арга жок. Ук балдарым акыл көзүн,

Кокондун алсыздыгын көрдүң өзүң.

Жардамды алалбастан бул хандыктан, 

Аргасыз баш ийгеним билсин элим.

Көөдөндү жарса чет эл кордуктары,

Бабалар жоону чапкан кылбай кайгы.

Кармашып баш ийбеген башка элге,

Каармандык болсун эсте, алданбайлы.

Артымда калкым турат. Ойлойм көпкө,

Канткенде сактап калам тепсеп өтсө.

Тагдыры ушул тура кыргыз элдин,

Баш ийип калкты сакта зээн кейитсе.

Сезимиң жалтанбастан болуп жалкы,

Бооруңа тарта билгин орус калкты.

Ойронду чыгарбасын билгин сырын,

Бирок да ийбегин баш кармап наркты.

Баамымда баалуу заттар көп го бизде,

Жериңди орус тартып алам десе.

Эптешип ынтымакка чакыра көр,

Эч качан жерди сатпа саткын десе.

Бабабыз Манас келген коргоп жерди,

Кор кылбай кыргыз калкын чебеленди.

Кайгырчу жагдай болот ук сөзүмдү,

Орустар мында басып келди эми.

Арга ушул. Коюлду кол ийип башты,

Орустар келип мага айтып жатты.

Болбосо чагылгандай чартылдаган –

Замбирек отторунун оозун аччу.

Ордолуу кыргыз калктын күнү бүтсө,

Кантмекпис ушул күндө түндүк түшө.

Кайкалап турган кыргыз тез чабылат,

Балдарым түшүнгүлө ыйык күндө.

Тагдыры кыргыз элдин болбойт тайкы,

Жүрөккө жакын кармайм тээ маңдайкы –

Бабалар белек кылган кыргыз жерин,

Коргойлу, мыкты болгон ата-салты.

Баш ийип Орусия падышанын –

Жиберген өкүлдөрүн кабыл алдым.

Кантейин, аргам жоктон мөөрдү басып,

Чуулгандуу кызыл октон сактап калдым.

Калк өлүп, кырылбасын азайып журт,

Замбирек окторунан абал курчуп.

Оордукту түшүрбөстөн кыргыз калкка,

Ахвалды түшүнсөм да урдум кулдук.

Боорума тартам күндө кыргыз калкын,

Толгонуп башка арга табалбадым.

Тагдыры тууган элдин кыйылбасын,

Уккунуң о Шабданым иштин жайын.

Кыргыздар өз алдынча болсо ордо,

Кордугу болбос эле кыйын жолдо.

Акылды тегеретип тапкан аргам,

Кырылбай кыргыз калса ошол олжо.

Кокондун хандыгынан эч жардам жок,

Алсырап калган кезде Кудай колдойт.

Кокондун хандыгына ийбедим баш,

Кыргызды куратсам деп колдоп-коргоп.

А бирок бардык максат ашпай тилек,

Өмүр да өтүп келет ойду жиреп.

Бириккен кыргыз калкын көрсөм десем,

Кээ бирлер бүлүндүрсө ичим күйөт.

Орусия падышасы күчтүү жолдо,

Кансырап кыргыз элим кор болбосо…

Зорчулук башка салса бул орустар,

Жараткан колдосо экен канат боло.

Эл ичи тополоң - тоз түшпөсүн дейм,

Оокат-аш түгөнүп ач өлбөсө экен.

Көөнүмдө турган ойлор жан сыздатат,

О уулум канткен күндө тагдыр түзөйм?

Кокон – бул кыргыз элге бербейт жардам,

Бектери сунбайт колун алдан тайсам.

Оокаты кыргыз элден башка болгон –

Бул хандык бекем эмес тээ байыртан.

Элиме баш-көз болчу болсо хандык,

Адилет хан алдында болмок жардык:

– Хан Манас баскынчыдан коргоп өткөн – 

Кыргыздын урпагында акыл-байлык.

Кансырап кыргыз өлүп жатса жерде,

Кантмекмин ушул күндө калып элде.

Кайгыдан баш көтөрбөй барса элим,

Кордуктун эң татаалы билгендерге.

Уулдарым, тыңшагыла угуп сөздү,

Аракет кыла билгин. Кыргыз көчү –

Кылымдан кылымдарга өнүп-өскөн,

Муундары толукталып өссүн эми.

Орусия ойрон тапсын барса кордоп,

Тебелеп таштандыдай муунтса зордоп.

Жоокерлер басып келсе кыргыз жерин,

Кыргызым барбасынчы ыйлап-боздоп.

Жок…Андай болбойт! Жетет көзүм,

Падыша – Орусияга барам өзүм.

Баамдап, карап көрүп аздан-аздан,

Аттиң ай, убайымдуу кайгы сездим.

Жеңилдик. Жеңилдик го кыргыз калкы,

Кайрымжы болот чыгар күтсө наркты.

Алсырап турган кезең… Арга жоктон –

Кол коюп макул болдум калып жалкы.

Бүлүнтүп албайлы дейм кыргыз калкын,

Башына түн түшүргөн оңбой калсын.

Кылтылдак көпүрөдө турган ахвал –

Түшүнгүн о Шабданым, асыл наркым.

Артыңда сүйөр-таяр эч кимиң жок,

Берендер келсе баары сөзү чоркок.

Чамдагын кыргыз элди коргоп дайым,

Тап душман жок кылбасын кордоп-зордоп.

Тагыраак айтканда эми уккун нары,

Орусия падышанын бар залалы.

Береги кыргыз калкын тебелетип,

Зомбулук, корчулукту берчү жагы.

Кол коюп сүйлөшүүлөр токтотсок биз,

Зордукту көрсөтөт ал журт көтөргүс.

Окко учуп, кызыл-жаян кан агызып,

Кыргызым азап чегет айтып бүткүс.

Алдына падышанын баргын уулум,

Баш ийип менден салам салгын уулум.

Улгайып калган чагым, айтам акыл,

Кыргызды сакта өлүмдөн – асыл журтуң.

Айткының калкын кыргыз көп зордобо,

Алапай таппай калса көп кордобо.

Колумдан келген жардам аябаймын,

Алкымдан кыспасын көп коога болсо.

Сураган дүйүм-түркүн асылзатты,

Канаттуу учкан куштай аргымакты –

Алдына тартуу кылам, алсын баарын,

А бирок кордобосун кыргыз калкты.

Кылымдан кылымдарга кеткен наркы,

Кыргызды сактап калчу баатыр калкы.

Барасың Орусияга тынчтык көздөп,

Бирок да жерди сатпа элдик жалпы.

Баш ийип кылгын таазим падышага,

Акырын көңүлүн тап жарпын жаза.

Жамалын байкап көрүп улуктардын,

Айткының, кыргыз деген асыл калк да.

Алпарып алтын бергин, дилде бергин,

Таамайлуу сөздөн айтып дилин билгин.

Байкасам падышасы орус калктын –

Акылман адам эмес. Бил насилин.

Куралдуу күчтөрү бар. Басып коёт,

Чамынсаң замбиректин оту тозот.

Байкатпай бирден атып жок кылышып,

Кыргыздын алын соолтуп, элин соёт.

Эрдигиң болсун ушу калкты сакта,

Көтөр баш! Элиң сакта, жериң сатпа!

Жемиштүү жерлери көп Ала Тоону,

Ардактап күтүп алгын ыйлап жатса.

Бийлиги падышанын келсе бизге,

Бектерди коюп чекке калкты көздө.

Баш ийип турсаң дагы сыр билгизбей,

Кыргызды көтөрмөлөп жөнүң жөндө.

Жакырдык келбесин дейм кыргыз калкка,

Алданып барсак дагы тээ алыска.

Байкоосуз басып алса калк жоюлат,

Эркиндик жоголбосун жамы журтта.

Жалтаңдап кыргыз калкы барса эгер,

Байкатпай күчүн алып орус жүрөөр.

Акылга салып аздан күч топтошуп,

Омоктуу бирөө чыкса кыргыз жеңээр.

Жоон топко айталбадым, уулум көрчү,

Акырын чыгардым сыр – акыл көзү.

Ары жак, бери жакты көрүп байкап,

Көөнүшө катып алгын эки сөздү:

Элиңди сатпа! – дедим. Биринчи сөз,

Жериңди алдатпагын! Экинчи сөз.

Жер менен элди сактап калган кезде,

Кылымга кыргыз калат. Жоюлбайт эч!

Абалдын оордугунан айтам азыр,

Акырын бир өзүңө сырды баатыр.

Сыртымдан билгизбестен жылмайсам да,

Ичимден күйгөн өрттөн жан калбастыр.

Ыйымды көргөзбөдүм жамы журтка,

Жардылык каптабасын ушул тушта.

Уйкудан ойгономун чоочуп кээде,

Орусия басып алса бүт куруйт да.

Жалпыга маалым болсун ушу сөзүм,

Кыргыздар чоочубасын – чоң кеңешим.

Орусия калкына биз кул болбойбуз,

Кыйналган жүздөрүнөн нээтин сездим.

Артыңан доорлор келет. Адам өсөт,

Акыйкат үстөмөндөп тагдыр чечет.

Түрдүү сөз, окуялар айтылаар дейм,

Жантайдын кылган ишин бирден көзөп.

Жаңылып-жазганым жок ушул сапар,

Урмат-сый көргөзөйүн катар-катар.

А бирок эл-жеримди кор кылбасын,

Орусия падышасы болуп начар.

Бурганак бороон басып каптап жатса,

Кыргыздар баш көтөрүп качса артка.

Кайкалап турган жерлер басып алып,

Орусия тепсеп келип кайра сатса…

Не болот ошол күндө Шабдан уулум,

Жер ээси болалбастан куруйт журтуң.

Бабабыз Манас сактап калган жерди –

Эч кимге тарттырбайлы ушуну уккун.

Чар-тарап карап сага сөздү салса,

Кыргыздар жеңилди деп айтып барса,

Көзүңдү ымдап койгун ийип башты,

Өлүмдүү чыр-чатактан элиң сакта!

Ал-жайын сурап көрсөк орустардын –

Тирлиги мыкты болот. Уккам дайнын.

Үйрөткөн илим-билим, нак эмгекке,

Пётрдын асыл наркын сыйлайм дайым.

Жарактуу бул адамдар мыкты азыр,

Манчыркап турган кези билгин баатыр.

Көөнүмдө бүлүк турат. Башка арга жок,

Тынчтыкка кол коюлду. Айткын накыл.

Туура, - деп анда Шабдан айтты сөздү:

– Атаке, бул кылганың акыл көзү.

Жүрөктү кыйнап турган бул суроолор –

Улантып максатыңды көздөйм бетти.

Калкыма аз-аздан мен айтам салам,

Акырын жардык кылып бирден карайм.

Манастан калган кыргыз элим болсо,

Канткенде арамдыкты журтка каалайм.

Айтканың акыл көзүн аткарайын,

Падыша алдын көздөй жол салайын.

Тогуз жол тоомду жиреп издеп барып,

Кулдугум уруп ага гүл сунайын.

Гүлүмдү алар бекен ак падыша,

Акырын жардык салып ал камынса.

Чаап салбай кыргыз журтун тим коёр деп,

Белекти тартуулап көп барам ага.

1996-жыл

Адамдын акыйкаттык жолун чапкан,

Жогору чыккан сайын өргө шашсам.

Дүйнөнү термелтсең сен о Жараткан!

Өзүңдөн мен дагы бир алдым дастан.

Аруулук ырын жазсам таңдан-кечтен,

Түркөйлүк кетээр элден кыйын-кезең.

Түбүнө бул дүйнөнүн ким жетиптир?

Хайямдын айткан кебин уктум нечен.

Аткаргын милдетиңди, жазгын сапты,

Жаркыган бул дүйнөнүн багын аччу.

Акылман, даанышмандык келди сага,

Кемитпей жаза бергин мээрман катты.

Тилегиң ишке ашып жазган сайын,

Дарбыган бул дүйнөдө ишиң дайын.

Урмат кыл жазган ырдын ар сабына,

Кылымдын башталышы келди мына.

Бурганак ой басса да качпа андан,

Калкыңда даанышмандык кимдер тапкан?

Кылымдар кылым ачкан адам сырын,

Окуган арман кылар угуп чынын.

Тагдырга бул буйрукту жазган себеп,

Жараткан акыл арнайт сага демек.
* * * 

Тагдырдын бул машакаты тапты кандай мээнетти,

Кадырмандар жер бетинен келбес жакка кетмекпи?

Хайям айткан түрдүү сырлар жер бетинде жомокпу,

Жандырмагын тапкан билээр бул ырларды омоктуу.

Дүйнө кезип барган сайын издейм сенден казатты,

Иргелген соң акын болуп түзүп тунук башатты.

Кайгы тартпа кыйналбагын, Хайям айтат сырларды,

Калк ичинде түрдүү-түрдүү махабаттуу жыргалды.

Дили таза, тунук наздын делбиреген чырагы,

Жер бетинде махабаттын эң сулуусу – чырайы.

Кимде экен деп издеп келем таппай андай аялды,

Кайда кеткен сулуулуктар жер бетинде баягы.

Жеңип келдим азгырыкты жерде жашап көп жылы,

Күткөн мээнет келдиби дейм? Уккун ушул чындыкты.

Суроо салам оо адамзат! Суроо салам селкилер!

Махабатты тунук тутуп жашап жаткан эмкилер.

Зылдай болгон оор турмуш каптап турса дагы да,

Караңгылык кетер элден жасай билсең камылга.

Аракет кыл келечекке көптү байкап алдыдан,

Адам деген улук болот. Бас алдыга! Бас ылдам!

Кудай сага айтса сырды омоктуу ой жаза бил,

Оорутпагын көңүлдөрдү, жүрөгүңдү ача жүр.

Журт ичинде азаматтар – арбын колдуу далайлар,

Калк ичинде сулууу селки, жаркын жүздүү апалар.

Азап тартпай өтсүн деймин, махабатка чырмалсын,

Маңдайыңар жарык болуп таалайыңар нурдансын.

Түнү менен ойлоп чыктым. Аялзаты не болот?

Эр жигиттер тунук болбой ылайланса кордолот.

Мүрөк суусун иче билгин аксын сүйүү сырлары,

Махабаттын эң тазасы анын сыйлуу жыргалы.

Ак төшөктү ыргыт дагы жамынчы более селкиге,

Бекем кысып кучактагын эрмектебей бир түнгө.

Сүйгүн аны, сакта дайым, аял – сенин сырларың,

Азгырыкты салба ага, үзбө жүрөк кылдарын.

Эмки жаштар не болууда? Арзып сүйүп баралбай,

Азгырыктуу жолду басып ак никеде калалбай...

Курган жүрөк ыйлабасын, көрсөт селки сыйларын,

Кабырылган сөөк сыздайт табалбасаң жыргалын.

Эзилишсең селки менен эрмектебе бекерге,

Нээтиң сенин болсун таза колуң ага жетээрде.

Этектерин ачпа бекер көрсөң селки сыйларын,

Көөнүңдөгү азыткынын алып ыргыт кылганын.

Жалтайлабай көңүлүң бур, какшап жатам ким үчүн,

Хайям сага кайрылганын сезе алдыңбы түгөтүм?

О, эр жигит! Кулак салгын Хайям келсе жаныңа,

Калдастабай өйдө болгун махабаттын таңында.

Кубангының, кучактагын селки консо багыңа,

Сезимиңди алоолонтуп жалындагын жалында.

Көөнүң каалап, дене дүрт деп баса албасаң башкага,

Баркын билгин ал селкинин, азаптантып таштаба.

Түшүн жигит, түшүн сырды, махабаттын салты бар, 

Маалкатпай кабыл алып айткан сөздү угуп ал:

Кандай гана таттуу сезим кармалбасын дилиңде,

Эң биринчи улуулуктун сыйы сага билинсе.

Балбылдаган таза сүйүү ыйыктыкка айланат,

Нурлар балкып бүт денеңе махабаттан салтанат.

Кана эми эрдиңди тос эр жигитке жалынгын,

Сулуу селки кабагың суз неге анча таарындың.

О роза гүл! Оймоктой ооз, келишкен жүз тынчыба,

Махабатты Теңир берген мага окшогон сынчыга.

Кайрат айтып барам бүгүн камынгыла бүт баарың,

Роза гүлүн тандай билүү - сезүү жашоо  жыргалын.

Уккун селки, уккун жигит урмат менен сактай бил,

Махабаттын улуулугун эл ичинде даңктай жүр.

Бек кучакта белин селки ийкем назик кумарлуу,

Оттой жанган денесинен балкыган ай сыңар бу.

Хайям келип урмат кылып айтты ушу сырларды,

Эр жигиттер жер бетинде сезет бекен жыргалды?

Сулуу менен эзилишсең... бир төшөктө жатканда,

Алды-артыңдан нурлар келет түшүп алып капканга.

Кандыргының мээрим кушун, жаткын жайлуу төшөккө,

Теңир берген махабаттын бал-жууратын бөксөртпө.

Өзгө сырын айтпасам да мен буларды айтайын,

Миң азаптуу түндөрүмдө төмөнкүнү байкадым!

Жыттаганда аял жытын азып кетип көңүлүм,

Көөнүмдөгү ысык нурдан эрип сага төгүлдүм.

Түшүмдөбү, өңүмдөбү оттой жанат кумарым,

Колуңду бер бек сүйөйүн татынакай чырагым 

Кумдай болуп эшилемин көөнүм түшүп баратса,

Роза гүлдөй таттуу назым күттүрбөй кел, заматта.

Мээримимди чачып назик кайрат берип кайрадан,

Сылап сенин көкүрөгүң эстен танам садагам.

Таңдан-кечке унутпадым, эңсейм сенин жытыңды,

О эрмегим, о турагым алып келчи ырыскы. 

Үлбүрөгөн ак көйнөгүң ал ан сайын тазартат,

Роза гүлүм, асыл нурум күлкүң мени жашартат.

Көзүңдөн өөп карайм көпкө кадырманым чырагым,
Тал чыбыктай буралганың, мээрим чачат ыраңың.

Кумарымды өрттөп барат кандай кылам айласын,

Көгүлтүр көк тунук асман каалайм бизди жандашын.

Көк асмандан келсе нурлар уктум мукам шарпаны,

Бир сен үчүн ырлар жазам угуп муңдуу арфаны.

Күүлөр тыңшап ал арфадан сыбызгыган жепжеңил,

Роза гүлдөй селки турат муң-зарларга толгон бир.

Оймоктой ооз келсе жакын сездим назик жыргалды,

Көмөкөйдөн жалын ширеп жүзүмө нур урганды.

Кучактайын ничке белиң, аймалайын дидарың,

Малынганды денем балга, көзүм бүлбүл тунарган.

Жалындаган бул махабат – эс тандырган назиктик,

Эки жүрөк кошулганы бир шооладан кезиктик.

Арфа күүсүн уктум азыр араб кызы чыгарган,

Арген үндүү туптунук кыз, сөзүм тыңшайт угарман.

Ак тамагы бүлкүлдөсө ай нурундай чырайлуу

Сурмалуу көз, узун кирпик эс тандырат кумарлуу.

Сүрүң кандай? Күттүм сени жалындаткан жыргалым,

Роза гүлдүн эң назиги – менин сүйгөн ырларым.

Акак тиштен сыбызгыган муңдуу күүнүн арманы,

Адатымча шаштым сага араб кызы таңдагы.

Көөдөн күүгө арзып турса – махабаттын илеби, 

Менден сага келген сүйүү - ал ааламдын ардагы.

Маңдай чачың желпилдесе карап көпкө жылмайдым,

Карааныңды сагынганда бук боломун кумарым.

Акын жазган бул ырларды Хайям бизге берди де.

Белек кылам арфа күүсүн тилегимдин дээринде.

Күттүрбөгүн, сен да күтпө тапкын кыздын сырларын,

Махабаттын эң таттуусу таза дилди сунмагын.

Ак төшөктө дене сулайт. Бардым анын жанына,

Беттен сылап өбүшкөнүм түшөт эске дагы да.

Маңдай чачын өйдө кылып ак тамагын аймалап,

Жумшак төшүн кармаганда дүрт дей түшүп от жанат.

Кандай таттуу назиктик бу кумарым түк канбады,

Кырча тиштеп эрдим барам мына жыргал ал дагы.

Жүзүн сылап өпкөн сайын кумар отум жалбырттайт.

Жараткандын бул сыйынан кыз да жигит дарбыйт бат.

Жакын жатып, денем жыргап сенден алам жылуулук,

Сезимиңди берген кезиң кандай сонун улуулук.

Урмат менен карайм көпкө, карайм сени талбастан,

Кагылайын, о сүйгөнүм, тилден калып далбастайм.

Ич киймиңди бүтүн чечип көрдүм дене жыргалын,

Көөдөнүңдөн урса илеп жалбырттаймын ан сайын.

Бир кезекте ырлар жазам ал сулууга арналган,

Роза гүлдөй татынакай көргөн сыйлуу жайлардан.
Түнү бою колун артып, кирпик ирмеп жылмайган,

Роза гүлүн кучактагам ак сүйүүдөн талбаган.

Денесине денем батып телмиргемин далайга.

Теңиримдин берген сүйүү таштай албай талаага.

Кандай назик аялдар бар эр жигитке жагалган,

Тунуктуктан өрттөнүшсө эр азамат танбаган.

Бир сулууну айткым келет. Жазгам далай сырларды,

Ал сулуунун атын атап сүйгөн ыйык жылдарды.

Шарап ичип, көңүл жыргап, канааттанып ар качан,

Күч жыйначум ал сулуунун кумарына кангандан.

Чөйчөк кармап бир колуна роза гүлүн жыттаган,

Дүйнөдөгү бир да адам андай сүйүү татпаган.

Хайям сындуу акын барбы махабаттан танбаган,

Арзып турган сулуулуктун ыйык жерин кармаган.

...Аялдардын азабы бар. Аны дагы көргөмүн,

Көңүлүмдө түнөк тапкан сулуу эле сүйгөнүм.

Кучактасам бекем кысып арбап көзү тигилген,

Көөдөнүндө ысык жалын дем алганда билинген.

Төшүн сылап эрдин сорсом андан кумар канбачу,

Денесин ак чечинткенде көңүлүм тез арбалчу.

Өзүм дагы тунук болуп чечип салып бүт баарын,

Жалынчумун ал сулууга арнап сүйүү ырларын.

Балкып турган денем тийсе жалын бизден агылчу,

«Шыр» дей түшкөн махабаттан жүрөгүм аз жарылчу.

Аппак дене аста болуп кыймылга ал келгенде.

Акактай жүз соолуп калчу киргенде мен энчиме.
Кумар канып эстен танып жыргал сыйды көргөндө,

Жыгылчумун ак шейшепке андан денем бөлгөндө.

Далбастачум кайра-кайра ал жаныма бириксе,

Көңүлүмдө назиктикти уучтап туруп тирилтсе.
Акын жазган бул ырларды Хайям бизге берди де.

Белек кылам арфа күүсүн тилегимдин дээринде.

Күттүрбөгүн, сен да күтпө тапкын кыздын сырларын,

Махабаттын эң таттуусу таза дилди сунмагын.

Ак төшөктө дене сулайт. Бардым анын жанына,

Беттен сылап өбүшкөнүм түшөт эске дагы да.

Маңдай чачын өйдө кылып ак тамагын аймалап,

Жумшак төшүн кармаганда дүрт дей түшүп от жанат.

Кандай таттуу назиктик бу кумарым түк канбады,

Кырча тиштеп эрдим барам мына жыргал ал дагы.

Жүзүн сылап өпкөн сайын кумар отум жалбырттайт.

Жараткандын бул сыйынан кыз да жигит дарбыйт бат.

Жакын жатып, денем жыргап сенден алам жылуулук,

Сезимиңди берген кезиң кандай сонун улуулук.

Урмат менен карайм көпкө, карайм сени талбастан,

Кагылайын, о сүйгөнүм, тилден калып далбастайм.

Ич киймиңди бүтүн чечип көрдүм дене жыргалын,

Көөдөнүңдөн урса илеп жалбырттаймын ан сайын.

Бир кезекте ырлар жазам ал сулууга арналган,

Роза гүлдөй татынакай көргөн сыйлуу жайлардан.

Түнү бою колун артып, кирпик ирмеп жылмайган,

Роза гүлүн кучактагам ак сүйүүдөн талбаган.

Денесине денем батып телмиргемин далайга.

Теңиримдин берген сүйүү таштай албай талаага.

Кандай назик аялдар бар эр жигитке жагалган,

Тунуктуктан өрттөнүшсө эр азамат танбаган.

Бир сулууну айткым келет. Жазгам далай сырларды,

Ал сулуунун атын атап сүйгөн ыйык жылдарды.

Шарап ичип, көңүл жыргап, канааттанып ар качан,

Күч жыйначум ал сулуунун кумарына кангандан.

Чөйчөк кармап бир колуна роза гүлүн жыттаган,

Дүйнөдөгү бир да адам андай сүйүү татпаган.

Хайям сындуу акын барбы махабаттан танбаган,

Арзып турган сулуулуктун ыйык жерин кармаган.

...Аялдардын азабы бар. Аны дагы көргөмүн,

Көңүлүмдө түнөк тапкан сулуу эле сүйгөнүм.

Кучактасам бекем кысып арбап көзү тигилген,

Көөдөнүндө ысык жалын дем алганда билинген.

Төшүн сылап эрдин сорсом андан кумар канбачу,

Денесин ак чечинткенде көңүлүм тез арбалчу.

Өзүм дагы тунук болуп чечип салып бүт баарын,

Жалынчумун ал сулууга арнап сүйүү ырларын.

Балкып турган денем тийсе жалын бизден агылчу,

«Шыр» дей түшкөн махабаттан жүрөгүм аз жарылчу.

Аппак дене аста болуп кыймылга ал келгенде.

Акактай жүз соолуп калчу киргенде мен энчиме.

Кумар канып эстен танып жыргал сыйды көргөндө,

Жыгылчумун ак шейшепке андан денем бөлгөндө.

Далбастачум кайра-кайра ал жаныма бириксе,

Көңүлүмдө назиктикти уучтап туруп тирилтсе.

Жанган жалын, ширелген суу – аруу болуп угулмак,

Айттым го көп махабаттан жамандыктар куулмак.

Кумарымдын себеби бар, сезгем анда жыргалды,

Сеникиндей туйлап турган жүрөк менен мен дагы.

Күчтөн тайбай назик сылап далай жолу жаткамын,

Сүйгөнүм да бир мен үчүн жалындачу ак таңым.

Таңдан-кечке жыттап аны кое бербей эч жакка,

Сүйгөн элем ал жашоодо күнү-түнү башкача.

Кумарымдын сырлары бар кумдай гана эшилген,

Кудайымдын ырлары ал мага арналып берилген.

Мээнет качпайт адамзаттан анын да бар жыргалы,

Кээ адамдар айрый албайт адал менен чырларды.

Жума бою ойлоп жаттым кандай сырды ачсам деп,

Жер бетинде Ак Мөөр менен махабатты жазсам деп.

О адамдар! Уккун дагын, Хайям кайра тирилди,

Топтоштурсам көп ойлорду ак берметтер тизилди.

Ак Мөөр менен жазам сырлар кайра келип жаралдым,

Кармангыла ал сырларды – эл ичине таралсын.

Ак Мөөр салып тунук сырлар махабатты таратат,

Хайям менен ушул күндө ыйык ырлар жаралтат.

Чыракданып чыксын нурлар камынгының алдыга,

Канжар кылып сайган сырлар малынсын дейм далыга.

Урдум, мына... кан атылды. Дайра болуп агылды,

Тим жатпаган махабатым жер бетине сабылды.

Хайям  бир күн айтты мага: жазгын адам сырларын,

Махабаттын улуулугун, анын тунук жыргалын.

Күндөр өтүп, айлар өттү. Жазбай койсом саптарды,

Мына бүгүн жаздырышты берип далай каттарды.

О кудурет! Улуу Күчтөн – Жараткандан алдым сөз,

Жаркыгының жер бетинде, ылдамдаткын, болгун тез.

Теңиримдин алдындамын – жактырамын сөздөрүн,

Улуулугун Улуу Күчтүн адам неге сезбедиң?

Көңүл бургун о адамзат Кудай берген ыйыктык,

Кооздукту  - Махабатты бүгүн неге унуттук?

Урматтасаң Кудай сырын, бассаң анын жолдорун,

Махабаттын эң тазасы колдойт сен да колдогун.

Коомайлантпай уккун дайым, Кудай сага жолдогон,

Махабаттын эң сулуусу жерде дайым болбогон.

Кармай билсең махабатты алды жакка алпарат,

Бактың ошо о адамзат! Ал – дүйнөнү тазартат.

Тилегимди уккула дейм, Кудай айткан сырларды,

Ак Мөөр бүгүн жер бетинде жазат көп-көп ырларды.

Күттүм сени Омар Хайям, күттүм далай өмүрдө,

Биз экөөбүз көрүшкөнбүз тээ байыркы серүүндө.

Араб жери кандайлыгын, билесиң го сыйларын,

Сын-сыпаттуу арабдардын жер бетинде туулганын.

Жүрөгүмдө мурас барбы? Көрчү карап ар жагын,

Канталаган көзүң неге? Муңга баткан... кел дагын. 

Хайям менен көпкө болдум кармап анын колдорун,

Махабаттын ыйыктыгы кайра аны колдогун.

Күүлөр тарайт, күндөр карайт. Кантет экен бул заман?

Жер бетинде адамдардын алды-артын арбаган.

Жыргал заман келээр дагы күткүн адам жакшылык,

Күрдөөл күздө баарың текши дан-эгинди бастырып.

О Жараткан! Уктум сөзүң, башым ием ар качан,

Бакыт кушум жер бетинде. Кең ачылды дарбазаң.

Кудай айткан улуу сырлар башым ийип кабылдайм,

«Жазылганды, мыйзамдарды адамдарга бер ылдам!

Аздап-аздап жаздым сырын: Мыйзам менен Жолдорун,

Көрсөткүчү Бийиктиктин жер бетинде болмогун.

Бирок алар аз жаздың деп сурап жатат арт жагын,

Улуулуктун жер бетинде ыйык жолун тапмагын.

Кармалбагын. Жазгын бүгүн Кудай айткан сөздөрдү,

Көрсөткүчү Жараткандын жер бетинде өзгөрдү.

Күлүп-жайнап Хайям келет, махабаттан арылбайт,

Мыйзам жазып жатсам бүгүн роза гүлүн маалымдайт.

Омар Хайям, кое турчу. Токтой турчу сен азга,

Кудай айткан мыйзамдарды таратсам дейм бүт жакка.

Анда Хайям жылмаят да, жазгын анда жазгын,- дейт,

Махабаттын мыйзамдарын ыр түрүндө айткын,-дейт.

Макул болуп башым ийип жылмайдым да бурулдум,

Хайям келген ушул түндө махабатка суурулдум.

Биз экөөбүз көпкө чейин аалам сырын айтпадык,

Азыткынын жер бетинде азаптарын жазбадык.

Кээде гана салмак салып алды-артты каранып,

Тээ узакка отуруппуз сансыз ойго таранып.

Сын-сыпаттуу Омар Хайям колум кармап акырын,

Олтурчу, – дейт, көргөзөйүн эмне үчүн чакырдым.

Анда мен да карап аны жылмайганым өзгөрттүм,

Эң күрдөөлдүү сөздөр үчүн олуттуу түр көргөздүм.

Анда Хайям колум тартып, Ак Мөөр мени карасаң,

Күлө сүйлөп турган менен муңайганың жаратам.

Мына ушинтип сырды айтып түн ичинде баштадык,

Бул дүйнөдөн канча адамдар өткөндүгүн тактадык.

* * * tc "* * * "
...Роза гүлдөй ачылган нур аппак назик таризде,

Кара чачы төгүлгөнү, кулпурганы дале эсте.

Дал ушинтип Хайям анда айтып сырды баштаган,

Тээ качанкы өткөн өмүр издесең да таппаган.

Суктандым мен окуяга, Хайям айткан сөздөргө,

Роза гүлдөй татынакай кыз элестеп өзгөчө.

Кандай гана назик сулуу роза гүлдөй периште,

Хайям менен сыр чечишкен ар бир күнкү келиште.

Кайрыламын роза гүлгө каада-салтты унутпай,

Караңгыны жарык кылган кандай аруу сулуу ай.

Бүгүнкү күн жер бетинде адамдарга сөз салсам.

Тээ байыркы Хайям менен көз көрүнөө мен барсам.

Көп адамдар ишенишпейт. Эмне үчүн билбедим,

Хайям менен олтурамын... жер бетинде жүргөнүм.

Ак Мөөр деген ат коюшкан, аалам берип сыналткан,

Өз ысмымды унуткартып ушул атка сугарткан.

Көз көргөзүп Хайям мага колум менин кармады,

Ошентсе да жер бетинде адам болуп калбады.
* * * tc "* * * "
Андан бери күндөр өтүп, айлар сызып, күн батты,

Көңүлүмдө турган сулуу акак сымал таң атты.

Кайрадан бир жолугуштук Хайям менен бакчадан,

Буулуккандан ошол кечте айттым ага астадан.

О улуу журт – акын Хайям! Кездештимби кайрадан,

Көңүлүмдө көп сырларды айталбагам, армандайм.

Анда Хайям колум сылап, чекемден бир өптү да,

Көңүлүндө назиктикти айтып көпкө төктү да:

– Булут басып турган кезде жердин үстүн ар качан,

– Тээ жогортон үндөр келет, уга билгин талбастан.

Жан дүйнөмдө нелер турат билди Хайям айттырбай,

Колум кармап турган кезде бакка кирдик шашылбай.

Түркүн мөмө, жемиш төгүп Омар мени сыйлады,

Ал экөөбүз ошол кезде олтурганда сыр дагы.

Төгүлдү го о чиркин күн! Ырлар – мөндүр табылга,

Эл ичине таратууга жасадым мен камылга.

Күндөр өтөр. айлар сызар, аргымакка мингизээр,

Отко түшкөн махабаттын табы өзүн билгизээр.

Журт ичинде нелер болмок ысык илеп урганда,

Сулуулуктун тазалыгы жер бетинде турганда...

Жерде эмес тээ бийикте Хайям менен сырдаштым,

Улуулуктун күчтүү сырын алган сайын ыр жаздым.

Хайям мени алып барат. Учуп бардык заматта,

Улуулукту жер бетине жазыш үчүн тазарта.

Татынакай нурдуу жүздөн тунук, таза акылдар,

Агып келип жатты бизге ар сезимди макулдаар.

Сезимталдуу назик саптан көңүлүм да удургуп,

Каалаганча ырды жазгын деген ойду туюндук.

Хайям менен учуп барам, өйдөлөдүк заматта,

Өрт ичинде болгон кезим барат жүрөк тазарта.

Андан ары сызып бардык. Кай жерлигин билбедим,

Канаттуу куш учкан кезде көзүмдү албай ирмедим.

Канаттуу куш сызып барат: Хайям, Ак Мөөр келди деп,

Салабаттуу бир адамга айтып жатты ушул кеп.

Омар бүгүн Ак Мөөр менен конок болот биз жакта,

Булут үстү тээ бийикте асман сырды ачмакка.

Баатыр мүнөз эр жигиттин көрдүм кабак-каштарын.

Сулуулуктун тазалыгы – азаматтын басканын.

Көргөн кезде ашык болдум, карап турдум нес болуп,

Көркөм, сындуу эр жигиттин булчуңдары сопсонун.

Басыгы да барктуу экен кең далысы керилген.

Эки найза эки жакка кол шилтесе берилген.

Нурдуу жүзү алп жигиттин мени карай агылса,

Көлкүп барам коргошундай махабатым сагынта.

Жакын басып башым ийип колум алдым жүрөккө,

Ошол кезди, ошол мүнөт сагынгансыйм түн өтө.

Аруу жигит, эр азамат жер бетинде табылбайт.

Табылса да бул жигиттей улуулукка малынбайт.

О Жараткан! Кандай кылам? Көрдүм жигит-азамат,

Тагдыр кошсо айып болбос? Жерге барып жашасак!

Баш чайкады Аалам Күчү. Болбойт! -деди ал жакка,

Барбайт жигит. Жашаш үчүн жер бетинде калмакка.

Андай болсо тагдыр башка. Сурайм жигит сырларын,

Баатыр мүнөз бул жигиттин кең ааламда турганын.

Куттук айтып ошол жигит колум менин кармалап,

Келдиң неге биздин жайга, жүрөгүңдө барбы азап?

Бактым менин тоодой болгон баш катырма табылат,

Бара турган бийик жериң андан ары арылап.

Баамды билип сыйга тартты, барктады ал бир убак,

Бараандуу күч кең ааламда – жерге келсе чуулдак.

Ошол жигит али эсимде. Андан бери күн өттү,

Хайям менен болгон кезден тарттым ушул сүрөттү.

Атын атап турган жигит адамдардын мыктысы,

Маралдай күч, токтоолуктун эң алдуусу, чыктуусу.

Чар-тараптын баары карайт. Кайдан келген азамат?

Баркы күчтүү бул жигиттен көөнүм суудай тазармак.

Коноктошуп ошол жайдан Хайям чыгып узатты,

Бийиктиктин алды жагы дале алыс, узакпы?

Күтүп турган жарым жолдон Фирдоуси чоң акын,

Чочулабай жеткен кезде көрдүм анын ызатын.  

Даанышмандык алган кезде тагдыр жолун тосмолоп,

Торолгондон жер бетине ар бир сабы коштолот.

Фирдоуси, муңуң кайда? Тарткан азап жылдарың,

Тагдырыңдын бийиктиги - кең ааламда турмагың.

Омар Хайям узатканда Фирдоуси турган жай,

Андан дагы бийик экен, өзөн менен сууга бай.

Бакыт тапкан, белес ашкан Фирдоуси – даанышман,

Жер бетинде турган кезде аны дагы сайышкан.

Күткүн белек. Тагдыр демек... таалайлуусу адамдын,

Даанышманым, сен керексиң, айтам сырдын далайын.

Биз экөөбүз бастык ары кең ааламды чалгындап,

Кедерги жок. Кандай сонун. Кандай сулуу табышмак.

Фирдоуси сүйүп беттен жетеледи алдыга,

Биз экөөбүз көпкө болдук, о окурман дарбыба.

Айтты мага асыл сырлар – даанышмандык нурларды,

Тагдыр деген өтө татаал - билбейт адам жыргалды.

Сезимиңде нелер турат? Карап көргүн жан-жагың,

Капаланбай жер бетинде эмгектенгин, бил дагын!

Чырак болуп жанып келген адамзаттын тазасы,

Эң акылман адам бүгүн жер бетинин азасы.

Жүрөк салып адамдарга жер бетинде үн берсе,

Үйүр-үйүр жылкы айдап жашай билүү чоң нерсе.

Бактылуулук... камдан дагы, камдан нурдуу бийикке,

Жазгын коштоп аалам сырын тирилте бер, иритпе!

Үндү уктум. Шумкар окшойт. Фирдоуси карады,

Чочубагын, бул шумкардын жерде болгон жарагы.

О, даанышман! Жер  бетинен күткөн элем мен сени,

Бийиктикке алып келдиң, тагдырымдын бар деми.

Фирдоуси көпкө карап, чачтарымдан сылады,

Чакыргам,-дейт ушул кечке, келди кетээр убагың.

Кайрадан биз жолугабыз, атказайын, узатам,

Адамдарга айткын сырды жердин бетин тазарткан.

Фирдоуси узак жолго мени кайра аттантты,

Бийиктикке барган кезде өмүр жолум катталды.

* * * tc "* * * "
Кубанамын, кубанамын, сүйүнөмүн көргөндө,

Мухаммеддин жүргөн жайын, кең өзөндү өзгөчө.

Күлүп жайнайм, ашык жарым, сыймыктанам табылгам,

Куураттың го.  Жерде жүрүп дайым сени сагынам.

Көпкө карап Мухан турду. Күлбөдү да сүйлөбөйт,

Мен жылмайсам жылмаят ал, бирок неге үндөбөйт?

Унуткарып калдың бекен же башкага бардыңбы,

Башка гүлдү таптың бекен же көңүлүң калдыбы?

Сурайм андан: кабагыңды чытасың не жарыгым,

Же калдым бекен каарыңа, эмне мынча талыдың?

Мухан анда сүрдүү тиктеп айтты мага буларды:

– Адам деген жер бетинде азыткыны кубабы?

Көңүлүмдө бүлүк турат. Карап көпкө түңүлдүм,

Көөдөнүңдү бурдуң кайда? Мен үчүн да күйүнгүн.

– Кубаттанам жарык жаным, жакшы көргөн чырайым,

Көкүрөгүм бастым сага неге бүгүн муңайдың?

Күттүң бекен, күттүң бекен, күттүң бекен турагым,

Кумарым ай, сени сүйөм, эмне минтип сурадың?

– Жер бетинде азезил бар жайын анын билемин,

Мээрим чачкын жер бетине, Кудайдан көп тилегин.

– Кумар отум жанып барат кайталачы сүйүүңдү,

Карманаарым жалгыз сенсиң кең ааламдын күлгүнү.

Турак-жайым сенде болсун тагдыр, сага табыштайт,

Таарынычың катпа ичке  – эки жүрөк кабышпайт.

Тилегиңди берсин Кудай, жомок болгон Ак Мөөрүң,

Келди мына кең ааламга, неге мынча түнөрдүң?

Түнөрбөгүн асыл жарым, тамагымдан аймала,

Таарынычтын кереги жок жамандыкты кармаба.

Канаатташым, жарым менин, о түгөйүм, чырагым,

Бир өзүңө жалынайын жерди неге сурадың?

Жер бетинде тагдырым бар адамдарга коошпогон,

Колум менин кыска тура бар го кээси тоотпогон.

Мухан менин колум кармап басты төмөн булакка,

Ыргалганы эңсеп мени көөнүндөгү чырак да.

Таарынгансып турат мага бирок неге билбедим,

Сезимимде жалгыз сени көп ичинен иргедим.

Ыңаалаган наристенин үнүн уксам не болот?

Калтаарыбай айткын эрте жерде тагдыр колдомок.

Жумурай-журт билет баары Мухамеддин саптарын,

Куран кылып жерде жазган ыйык анын каттарын.

Булак болуп агып келген Мухаммеддин саптары,

Наркы бийик болсун дайым жазган ыйык каттары.

Күттүң бекен, күттүң бекен, күттүң бекен турагым,

Кумарым ай, сени сүйөм, эмне минтип сурадың?

– Жер бетинде азезил бар жайын анын билемин,

Мээрим чачкын жер бетине, Кудайдан көп тилегин.

– Кумар отум жанып барат кайталачы сүйүүңдү,

Карманаарым жалгыз сенсиң кең ааламдын күлгүнү.

Турак-жайым сенде болсун тагдыр, сага табыштайт,

Таарынычың катпа ичке  – эки жүрөк кабышпайт.

Тилегиңди берсин Кудай, жомок болгон Ак Мөөрүң,

Келди мына кең ааламга, неге мынча түнөрдүң?

Түнөрбөгүн асыл жарым, тамагымдан аймала,

Таарынычтын кереги жок жамандыкты кармаба.

Канаатташым, жарым менин, о түгөйүм, чырагым,

Бир өзүңө жалынайын жерди неге сурадың?

Жер бетинде тагдырым бар адамдарга коошпогон,

Колум менин кыска тура бар го кээси тоотпогон.

Мухан менин колум кармап басты төмөн булакка,

Ыргалганы эңсеп мени көөнүндөгү чырак да.

Таарынгансып турат мага бирок неге билбедим,

Сезимимде жалгыз сени көп ичинен иргедим.

Ыңаалаган наристенин үнүн уксам не болот?

Калтаарыбай айткын эрте жерде тагдыр колдомок.

Жумурай-журт билет баары Мухамеддин саптарын,

Куран кылып жерде жазган ыйык анын каттарын.

Булак болуп агып келген Мухаммеддин саптары,

Наркы бийик болсун дайым жазган ыйык каттары.

Мухаммеддин капаланган жүзүн көрүп ан сайын,

Эмне сага болду?-дедим. Эмне муңдуу чарпайың?

Үстүндөгү кийиминен жыпар жыттын урганы,

Жагымдуулук берди мага кубаттантып ал дагы.

Сулуу жүздүү Мухаммедден сырдуу болгон нур тамат,

Балбылдаган кара көздөн мага арналган ыр барат.

Кубанды ал колум кармап, жүзүм барды аймалап,

Жүрөгүнүн түрс-түрс соккон тушу мени далдалайт.

Жылга бойлоп ал экөөбүз булак четин таптадык,

Буруксуган жыпар жыттуу махабаттан качпадык.

Канааттанып ак сүйүүгө андан ары жол улап,

Жогортодон келген үндү боолголодук арылап.

Мухаммедим о жарыгым, мүнөзүңдү катпачы,

Мурункудай күлө багып менден такыр качпачы.

Кубанамын ак сүйүүгө, кубанамын ырыңа,

Кучактачы, дагы кысчы. Алгын мени торуңа.

Добуш чыкты... биз экөөбүз артка карап кылчайдык.

Уулум турат... Кулунум ай , кичинекей секетим,

Кең ааламда турган кезде кантип жүрөт экенсиң?

Апа! - деди. Бек кучактайт. Кое бербейт колумду,

Мен да аны жыттайм көпкө көпөлөгүм, туурумду.

Колдон алып кулунчагым жетеледим, көп бастык,

Мухан болуп жылга бойлоп суу өрдөдүк, шашпадык.

Мээрими күч таттуу сүйүү келген кезде аруулап,

Мухан үчүн жаным сабайм көргөн сайын саруулап.

Мухаммедим, асыл жарым айланчыктап бек кысат,

Силер мында калгыла,-дейт, бара жатып бат узап.

Бара турган жерлерим көп, сени дагы кыдыртам,

Сенсиз мага жашоо жогун сездиртемин ушундан.

Келечегиң кең болсун деп айтам сага сырларды,

Азгырыкка алдырбагын сезип андан жыргалды.

Башым ийип макул болом, сен да мени кармангын,

Сезимимди алдырганда бергин мага жардамың.

Узап жатып шашылгансып, келем,-деди заматта,

Өз иштерин бүткөргөнгө башка жакка бармакка.

Өз алдымча муңайдым мен Мухан кетип калганга,

Жашоо мага тунук эмес жалгыз өзүм турганда.

Уулум менен эрмектештим. Эсеп жеткис санаалар,

Тунуктуктун, аруулуктун, жаркындыктын 







эң ыйыгы бул балдар.

Азга көзүм ирмелдиби? Алды-артымды карандым,

Караан жокпу жан жагымда эмне болуп турамын.

Ошол тапта бирөө келип мага казык көргөзөт,

– Көрчү баамдап ушул нерсе эмнени көп билгизет?

Дүр-дүйнөлөр көзгө урунган ак сарайга кабылдым,

Азаптанткан жер үстүнө ошол маалда таарындым.

Кең ааламдын сыры башка – кандай гана ырахат,

Жашоо анда бал жыттанган кереметтүү саякат.

Казык деген не болот? – дейт, жерге кагып койгондо,

– Андан сезим тарап чыгат адам көөнү ойгонсо.

Ушу сырды айтты дагы бастык көпкө буйдалбай,

Ак сарайдан узап ары ар нерсеге чырмалбай.

Ошол жайдан көрдүм кимди? Мен кимдерге жолуктум?

Көөнүм бөксө болуп азга өз алдымча оолуктум.

Атаганат, арман күн ай! Эмне деген сыйлар бар,

Сырдуу сарай көз алдымда ошол жайда тургандар...

* * * tc "* * * "
Ак булутту араладык. Тарттык сапар далайга,

Санжыралуу Мухаммеддин барар жерин бу жайда.

Күттүк сенден аалам сени? Күттүк сенден туракту,

Улуу Кудай айткан бизге мына мындай сыпатты:

Көөнүң таза назик жансың жандырмагын табалган,

«Аалам» деген бийиктиктин чокусуна баралган.

Чар-тарабың нурга толуп тагдыр болот табышмак,

Таалайыңдын бийиктиги кең ааламдан жабышмак.

Хан сарайлар жайгашыптыр ак пардалар тартылган,

Аршен менен ченелгени билинет го жакындан.

Кулпурушкан гүлдүүү бактар жыпар жыты аңкыган,

Бархат гүлдөр, татыналык, керемет го жаркыган.

Ал аңгыча Мухан келет. Мени колдон жетелейт,

Алды  жакка басты эми ал да өзүнчө энтелеп.

Үйрөтөм,-дейт далай сырды. Көргөзөм,-дейт жыргалды,

Көөнүң мага бурчу жаным сүйүү ырын ырдайлы.

Арфа күүсүн ойноп жатып бир жылмайып алганда,

Сүрдүүлүгү жалтантты го кумар оту жанганда.

Жакын барып сүйдүм аны, көңүлүн ак уладым,

Көөнүм барат гүлдөй жаркып жан жыргатаар турагым.

Мухаммеддин – тактыгы,

Мухаммеддин – ыйыктыгы

Анын баскан актыгы...

Аңтар-төңтөр бул дүйнөдө эмнелерди көрбөгөн,

Көңүлүнө нурлар тарап махабатты көздөгөн.

Арфа күүсүн ойноп болуп Мухан дагы жылмайды,

Чекемден өөп бир убакта, жүрчү, – деп ал турганы.

Хан сарайга кирип барам. Ак өргөөнүн ыраңы...

Жер үстүнөн келген мени күтүп бирөө турабы?

Аппак чепкен, тунук көздүү адам мени карайбы,

Татына жүз, кабак-кашы – бийик экен маанайы.

Аздек карап тааныдым мен. Жерге келген. Көргөмүн,

Ийса ушул... өзү тура. Билем кантип өлгөнүн.

Кең ааламда турак-жайы укмуш экен кубанткан,

Улуулуктун сырын берип көөнүн адам сугарткан.

Күттүм, – деди. Күттүм көпкө, келээриңди билгемин,

Салгам сенин ак жолуңа жакшылыктын издерин.

Мына мындай олтурчу, – деп орундукту көргөздү,

Алтындалган орундуктан кысылганым жүдөттү.

Көңүлүмдү салсам ага Мухан карап жылмаят,

Чочуба, – деп секин карап өз ичинен жалбарат.

Көөнүм ырдап карайм бакты, карайм нарктуу сарайды,

Чылк алтындан ак сарайдын керемет туш-тарабы.

Кандай сулуу, кооз жай, – деп карап-карап кубандым,

Сунган мага суусундуктун ар тамчысын жутаармын.

Ийса мени көпкө тиктеп күрсүндү да жылмайды,

Жер бетинде кандай кабар? Уккум келет сыягы.

Кобурашып көпкө олтуруп алды-жайды сурадык,

Мухаммеддин -  тазалыгы,

Ахвалыбыз оңолсун, – деп жолду кайра уладык.

Маектештим. Акыл салды. Канат-бутак болгондор,

Даанышмандар, периштелер – окуяга толгон зор.

Заңгыраган ак сарайлар кең ааламдан кезикти,

Канчалаган периштелер сөзүбүздү эшитти.

* * * tc "* * * "
...Сулеймандын ак сарайы. Кабар алган бүт баары,

Периштелер ийилишип алды-жайды сурады.

Билем сенин акылыңды –даанышмандык ырларын,

Жогортодон Кудай берген пайгамбарлык сырларың.

Кооздолгон жай...Көпкө отурдук. Баары келип чогулду,

Бактым менин ушул экен – Кудай сөзү тооруду.

Андан аркы аңгемеден окуялар табышты,

Канчалаган сыр чечишкен пайгамбарлар багыты.

Муса мага сөзүн айтат: кор болбогун, бар болгун,

Даанышмандык алдың бүгүн, ачкын адам тар жолун.

Муса менен сыр чечишип, баарлаштым мен көпкө,

Улукманга акылдашып кеп салыштык таң-кечке.

Улукмандын улуулугу – адамзаттын жыргалы,

Акылмандык жер бетине желек болуп турмагы.

Аалам сырын жерге берип айкалышса бүт баары,

Кең ааламдан кезигишип акылдашып туралы.

Үндөбөдүм. Угуп жаттым. Кеп-кеңешин айтышты,

Көңүлүндө нелер турса саймедиреп жатышты.

Жерде жашап турган кезде дүйнө-мүлккө суктанба,

Баатырдыкты алалганың айкын болду дапдаана.

Даанышмандык жер бетинде ар адамга берилбейт,

Пайгамбардык жолун алдың – нурлар неге сезилбейт?

Баргын өйдө, чапкын кылыч, жандырмагын тапкының,

Чаалыкпагын, Кудай жолун көргөзгүнүң, ачкының.

Андан-ары пайгамбарлар бирден-бирден сөз айтып,

Баарлаштык ошол күнү бет маңдайлаш жанашып.

Кутман журттун ыйыктыгы – ал ааламдын сөздөрү,

Кутман журттун ыйыктыгы – Жараткандын эмгеги.

Күлүп турган ал даанышман атактуубу? Ким билет?

Азыткыны жерден кууган Мухаммедге тил кирет:

–  Жусуп менен Муса келсе жандырмагын тапчы сен,

Ийса сага сөзүн берсе калтырбастан айткын дейм.

Авраам сага нур жиберет күнү-түнү талбастан,

Мыйзамдарды айтып жатат жер бетине барбастан.

Калтырбастан кабыл алдың. Бирок, жазгын дагы да,

Жандырмагын айткын элге жерде жаның барында.

Жер бетинде адамдар бар кабыл алчу тезирээк,

Каран калган дүйнө бети неге терең тешилет?

Кудай сага куттук айтты, каалаганча сырды айт,

Камарабай жүрбө бүгүн күйсүн жалын күчтөп бат.

Чырак болуп жана билгин нуру калкка чачылган,

Азаматтын жүгүн алдың болгун мыкты баатырдан.

Тилегибиз бир болсун деп таарынтпадык биз сени,

Тагдырыңа шак толуучу кабыл алгын издерди.

Авраам сага сырлар айтып көп нерсеге үйрөтөт,

Ийса менен жакын болгун өмүрүңдү гүлдөтөт.

Күткүн бизден көп-көп кабар камдап жерге жиберген,

Жогортодон Кудай айткан ар бир сөзү иргелген.

Учуп барат периштелер. Улукмандан сыр чыгат,

Улукмандын айткандары жер бетинде улуу зат.

Күтөм сенден о жарыгым, күтөм сенден ак жолду,

Тазалагын жолдоруңду – ыйыктыкты колдогу.

Пайгамбарлар чогулушуп ары-бери калчады,

Айткан сырлар бийик болуп көкүрөккө таркады.

Ошол кезде алтымыш күн мен ааламда кармалгам,

Аалам сырын кармай алчу айырмам бар адамдан.

Ошол кечтен кабар келген жер бетине чуулдак,

Пайгамбарлык алган адам эл ичине угулмак.

Андан бери жылдар өттү, өзгөрүлдүм болжолу,

Денем нурга толгон сайын айттым нурду колдогу.

Кең ааламдан тектир-тектир алып жатам сырларды,

Азыткынын жолун буучу жер бетинде ыр барбы?

Куран жазып калтырышкан – кубулжуган ыр дагы,

Эң керектүү асыл курал – азезилдин душманы.

Булак болуп агып келип куюлат ал дайрага,

Мухаммеддин айткан сырлар жер үстүнө жар сала.

Башым ийдим о жарыгым, башым ийдим мен сага,

Даярмын мен жарың болуп кең ааламда турганга.

Мына ушинтип кең ааламда болуп келдим мен дагы,

Укканыңар бийиктиктин көптөп берген сырлары.

Жер бетине кайткан кезде жаздым жомок-ырларды,

Адамзатка эң керектүү мыйзам жолу – сырларды.

Адашпадым, ак жолдомун. Арт жагымда бараткан,

Азыткынын жолун буучу кутман сөздү таратам.

Бийик болот барган жолдор, бийик болот тагдырлар,

Тике басып түштүм кайра сөз айтылчу жайга угаар.

Андан бери мезгил өттү, кайталанды көп жолу,

Карапайым калк ичинде катаал жолдун болмогу.

Муңканбадым кыйналсам да айттым далай сырларды,

Адалдыктын бийиктиги – ал адамдын жыргалы.

16.01.1999-ж.

ВЕЛИКИЙ УМ ВСЕЛЕННОЙ МНЕ ПОМОГ
c ""
Закрой  глаза – нет пустоты на небесах,

Торопись, приближайся, и узнаешь о чудесах.

Не моргнув, шире открой свои глаза,

О, любимый, приди ко мне на небеса.

Иисус дает силы с высоких небес,

Принимаю всегда, сколько их взвесь.

Соломон, о мудрый царь – мой государь,

Помоги мне! Вокруг меня безумная тварь.

Авраам, Авраам! На встречу идешь сам,

И от Мухаммеда получаю яркий храм.

Адам и Ева — отец и мать всех людей,

Проникают в душу, вызывая ярких дней.

Благородство охватывает мир, как всегда,

А счастье окружает человека навсегда.

Земля, земля мой очаг и очарованье,

Желаю тебе –  счастье и дарование.

Могущество – в один миг прекрасно –      

Это рай. Наслаждайся  на земле вечно.

Когда-нибудь узнаешь ты обо мне,

Пока я дышу тобою и пишу о тебе.

Забудь дорогу, закрывающую твой путь,

Живи и будь со мною – это здравая суть.
Говори правду, не закрывая глаза,

В один миг приходит чистота.

Забудь, забудь, что ты не прекрасен,

Твой мир передо мною – песен и басен.

Не ухмыляйся, жизнь твоя впереди,

Красота – если рядом, не повреди.

Ищи дорогу и знай, где твой путь,

Не заблудись в темноте – это жизненная  суть.
О милый, любимый приди ко мне на заре,

Не забывай, что любовь уже в твоем дворе.

В завтрашний день что ждет тебя впереди,  
– Узнаешь, приди ко мне и меня береги!

Могущественная сила, если подаст сигнал,

Это твоя судьба, останавливайся, и в ней причал.

Закрыв глаза, не ищи  дорогу.

Умом найдешь свой путь понемногу.

Жизнь человека прекрасна любовью,

Хочу тонуть в любви только с тобою.

Открой глаза, твой путь недалек,

Великий ум Вселенной мне помог.

Июль 1997 года

ПРОСТРАНСТВЕННОЕ ПОЛЕ И МЛЕЧНЫЙ ПУТЬ
О, мой милый, дорогой! В моем сердце огонь и бой,

Не угасая ни на миг, сверкает в душе облик твой.

Сила любви на земле – продолжение доброты,

Встреча наша с тобою – бурная река красоты,

Мир доброты и красоты – закон любви и чистоты,

Отсутствие ее на планете – первый признак темноты.

Быстротечный огонь, гори, не угасая никогда,

Сокровиңе любяңего сердце – благоухаюңая красота.

Лунный свет и человек среди ночи горят вовек,

Встретились двое, пламя и звезды – ослепительный след.

Звонкий голос колокол не оставляет в тишине,

Шаг вперед, шаг назад – бродят мысли о тебе.

Тогдашний день в первый раз – встреча наша, пламя и газ,

Сегодня вижу яснее, горит любовь выше нас.

Не замыкая, открой себя, готовься к бою навсегда,

Знак любви – великий пир и рядом царяңая доброта.

Странствуя по земле, встретила тебя где?

Бушует сердце день и ночь, послушай ты о себе:

- Шел человек, тосковал, иногда себя забывал,

Встретив любовь на пороге, сразу понял, чего ждал.

Дождись, дождись не улетай, любовь пламенную встречай,

Звездное небо шлет привет: Любимую не забывай!

Пространственное поле и млечный путь встретились у порога,

Люби ее, не оставляй, она – твоя дорога.

На шелковом пути заметил ты огненную любовь,

Королева любви загадочно появилась вновь.

Звонкий звук любви с ранней зари стучал в сердце,

Эти двое искали на земле божественное счастье.

Нашли любовь, нашли дорогу и людям били тревогу,

Не отступая от жизни, шли вперед понемногу.

Он настояңий красавец, и имя ему – Элес,

Спокойный голос и чистый ум, как ангелочек с небес.

7 июля 1997 г.

II БӨЛҮК
«МЕНИН ӨЛКӨМ» поэмалар циклы

1. Теңир Кайрылуусу

Баатырдык жайын айткан ушул заман,

Байрагың колго алаарсың кылып арман.

Аскар тоо урамактан кулап түшсүн, 

Чындыкты уга билгин чуулган салган.

Башталды байыркынын ата салты, 

Кылычты колго алып жааны тартчу. 

Дайрадай агып келген бул баянды,

Баштайлык угуп турчу күтүп наркты.

Чагылган оту түшүп алды-артынан,

Алаамат от чачылткан кандай заман.

Сарпайы жамынчысын таштап артка, 

Алдыда  келе жатты муңдуу арстан.

Буркурап ыйлап турган эли-журтун, 

Куткарып  барсам деген элдин бугун.

Буйругу Жараткандын эки болбой, 

Бир  баштан аян келет калкы үчүн.

Үстүнөн үстөмөндөп ал ан сайын,

Каарданган үндөр келет чоочун дагын.

Бырыксып көккө учкан опурталдуу,

Очогу тууган элдин чачылганын.

Таш коргон табышмагы таңдан кечке,

Өз сырын чечпей келет болуп кексе.

Кайгыга кайгы кошкон окуялар –

Ооматты жок кылабы тепсеп кетсе.

Эртеңки боло турган заман сыры,

Салкындык алып келип кайгы кууду.

Кабатыр болбой тургун о шер  Манас,

Дүйнөгө канча адамдар кайра туулду.

Туурдукту  өйдө түрүп ачып көрсөк, 

Алачык, боз үйлөрдөн шоола өчөт.

Өркөнү өссө экен деп ар бир жолу,

Тиленген тилегиме жетпес эсеп.

Өзөрүп барат жүрөк таппай жолду,

Дайрасы бул дүйнөнүн кайра соолду.

Соо эмес, оору эмес көргөн түштөр,

Дүйнөгө түркүк эмес ажаан болду.

Бойлогон турмуш жолун кайра бассак,

Эсепсиз тагдырлардын сырын ачсак.

Дүйнөдө эмне болуп не жазылмак?

Кыйналып карап турам баарын байкап.

Бапестеп турган өнөр болуп дайра, 

Чагылган чартылдаса кирип канга –

Кайрадан денди ээлеп, жанды ээлеп, 

Бир бүтүн болуп барат ар бир саамга.

Сапарлаш болуп барса ар бир күнүм,

Өткөндүн, келечектин жүгүн түйдүм.

Түйшөлтүп турган турмуш таңдан-кечке, 

Бир болуп барсын деген үнүң бүгүн.

Үстүртөн үндөр келет. Чуулдайт кулак, 

Кайрадан-кайра угам, кылат сурак.

Булуттун ар жагынан сырлар түшүп, 

Дүйнөгө таркатуучу келди убак.

Жогортон соккон шамал ыргагына,

Бет буруп түйшөлө бер сырларына.

Алдыда жаза турган окуялар,

Адамзат тагдырынын жыргалына.

Жардамды берген Кудай өзү үн салат:

– Чырагым! Уккун, Ак Мөөр! Аалам –  санат.

Асмандан түшкөн саптар ырга айланып,

Мөлтүлдөк бермет болуп жерге барат.

Айтылчу ойлор тунук – аалам сыры,

Жердеги адамдардын болчу куну.

Кеч да эмес, эрте да эмес ушул кезде,

Алдыга баштап барчу асыл нуру.

Таңды-кеч талыкпагын жазгын сапты,

Кудайдын айтканы деп болуп катчы.

Боюңа оорлоп тарап зилдей болгон,

Даанышман толгон ойлор – тагдыр, бакты.

Байкагын, баштан-аяк калтырбай жаз,

Өткөрбө убактыңды, шашылгын шаш.

Жетишет эки жылдай эркин болдуң,

Айтылчу ойлорум көп, а убактың аз.

Азабың мына ушунда: эркин басчу,

Шатыра-шатман болуп көңүл аччу,

Тагдырды сага энчилеп бөлбөгөн соң,

Аткаргын милдетиңди келчү бакты.

Чар-тарап сурак салат: эмне себеп?

– Кудайдын мыйзамдарын жазат, демек,

Ай-аалам бирге болуп ар бир күнү,

Дүйнөгө түгөл арнайт акыл-бермет.

Үстүртөн карап туруп ар бир жолу,

Камдадым далай сырды, эчен жолду.

Эсине келер бекен адамзат деп,

Жөнөтүп катты карайм оңду-солду.

Көп бекен, аз бекен деп ичи тарлар, 

Тырмагын матырышкан арамзалар.

Асылдык эмне экенин сезе албаган, 

Кемпайлар, алдым-жуттум бир шумпайлар.

Бар экен, жок экен деп айтам жомок,

Илгери жер бетинде пирлер болмок.

Боюна толтурушуп наркты, баркты,

Адамзат тагдырларын тең колдомок.

Чыгарып кээси барды тополоң тоз,

Тоюнуп алган кезде көңүлү кош.

Бапестеп алчу ырыс өмүр жолун,

Куюнга алмаштырып ага окшош.

Айтылган сөздү угушпай ачты көңүл,

Ошентип өчүрүштү кайран өмүр.

Баш бербей турмуш жолун катаалданткан,

Пирлердин жок болушкан өлүмүн бил.

Сайрандап барды бири чачып ырыс,

Токойлор талкаланып ач кырылыш.

Бир чырпык сая албаган ошол пирлер

Акыры жок болушкан болуп уруш.

Өзөгүм өрттөнгөндөн айткам анда:

– Ачкылды токтоткула, кыл камылга.

Бир-бириң талап тоноп жок кылбастан,

Биримдик кылгыла да чебиң чыңда.

Чагылган түшүрсөм да албай элес,

Чардашкан болчу пирлер кеп жедирбес.

Кабыргам сыздап-сыздап салгам буйрук:

Тукуму болсун курут изи эмес!

Сунулган колум сууган эчен жолу,

Эсирген пирлер болгон эң оболу.

Ойношкон арсыз ыкты колдонушуп,

Эркеги канчык болуп, бири долу.

Тополоң тоз түшүрүп салган сүрөөн,

Үйлөрдө көбөйгөнүн көргөм нечен.

Эзелки унутулуп ата салты,

Ургаачы күткөн очок кеткен элден.

Күчтүүсү алсыздарын баскан сайын,

Адилдик кан буугандай токтойт дайым.

Тагдырдын ай балтасын салып орго,

Бийликке умтулгандар кичик дагын.

Ичинде акылманы тарткан азап,

Бийликти алсам деген сансыз казат.

Кирпигин көтөрө албай журту турса

Дүйнөгө чалкалашып кээси басат.

Көбөйүп сойкулуктун башаттары,

Жер үстүн каптап келет кайгы ташы.

Кападар болбой уккун кийинки сөз,

Пирлердин жолу бүгүн каптап жатты.

Жан-жагың угуп көрчү кандай сөздөр,

Сөгүнгөн сагынгандар ачуу көздөр.

Көр ичин тынч койбостон кээси барып,

Шимшилеп тытып чыгат о шүмшүктөр!

Нашааны чегет көбү жашы-кары,

Картайып алдан тайып сыйбай багы.

Балталап өз өмүрүн чапкан кээси,

Акылын токтотпосо кимге убалы?

Курмандык чалбайт эч ким жардам сурап,

Зарылып бала эңсеп элин курап,

Ой-кырдын баарын курчап коргон кураар, 

Баатырлар туулса деп ар бир жылдап.

Жомокто болгон пирлер чаң-тополоң,

Ээнбаштык, акмакчылык кылган тозоң.

Аргасыз эскертемин уккунуң журт,

Жолуңду оңдогунуң, корккун оттон.

Кээ бири эсиргенден үйдүн астын,

Толтуруп ок-дарыга эшик ачтың.

Чарпая кылган сымал гүл айдатып,

Журттун да, өзүңдүн да көрүң каздың.

Кумарга батып барат кээси арам,

Араккка тойгон кезде баспай кадам.

Эй, катын! Кел берилеп сабап калат,

Кем акыл болгондугуң кандай жаман.

Жардылык, жакырлыктан тарткан азап,

Мүшкүлдү салгандыгын көбү жазат.

А бирок андан чыгуу жолу неде,

Табалбай журт башчылар көңүл ачат.

Супура курук эмес – адал мээнет,

Эмгекти уюштурсак келмек дөөлөт.

Калкы да эл башчысы тез арада,

Өйдөлөп жердин үстү гүлдөйт демек.

Себепсиз иштер жасап жанын жеген,

Чирээндер көбөйгөнгө үшүйт денем.

Үркөрдөй бир ууч элди башкара албай,

Канчалар араңарда жүрөт дегем.

Сак-сактап териштирем баскан жолун,

Эл башчы, башкалардын оңду-солун.

Сүйлөгөн сөзү мыкты. Чындыгында,

Бир тобу чык татырбас «иттер жолбун».

Калк үчүн, эл үчүн деп чекпейт азап,

Билгени өз даңкына гана шашат.

Канткенде дүйнө жыйнап калтырсам деп,

Кайсактап мойсоп келет жалгыз ашап.

Жакырдык мына ушундан чыкты билсең,

Чар-тарап чаңкагандан сүйлөйт бирден:

– Жараткан! Жардам бер деп ыйлап-зарлап,

Ааламга үндөр келет муңдуу Жерден.

Ырыскы кетип турган ушул чагың,

Нан сурап боздоп калды жаш балдарың.

Бириси көрдө турат бири жерде,

Аракка сугарылган жашы-карың.

Жанбагуу айла-амалын табалбаган,

Адамдар күдөр үзөт менден дагын.

Максаты бул жашоонун неде экенин,

Билалбай жан кыйууда дубан сайын.

Көпүрө салуу жашоо максатына,

Биринчи – дил тазартуу эл башына.

Чогултсаң эң биринчи акыл кенчин,

Артынан ээрчийт дүйнө тез шашыла.

Табылган дүйнө-мүлктү жумша ырга,

Чыгаргын китептерди ар жылыга.

Калкыңа жарыяла асыл дилди,

Ошондо элден барат муң арыла.

Жакырлык болсо дагы арылат муң,

Алдыга умтулушат чыгышып тың.

Аларга алтын чачпа, дилде чачпа,

Бир үзүм нан жесе да угулат үн.

Дилдерин адамзаттын тазарт баштан,

Акылман, даанышмандын сөзүн айткан.

Миң түркүн өнөр сырын тарат тездеп,

Калк өзү нукка түшөт Кудай жазган.

Жакыр бол, бирок дилди кармай билсең,

Дүйнө эмес көкүрөккө сүйүү бүрккөн -

Башаты бекем болот ар бир жолдун,

Өнөргө чачкан дүйнө сыр төгүлткөн.

Айтылган бийик ойго сугарылса,

Бүтүн калк катышышып ар нугуна.

Ошондо калкың өсөт дили жаркып,

Негизги дары ошо – эл багына.

Элиңди тарбиялайт китеп, акыл,

Эң бийик идеялуу турмуш асыл.

Жарыя кылуу керек асылдыкты,

Акчаны чачсаң ага – калкың баатыр.

Жакырлык неден келет билдиң бекен?

Ачкалык жер бетине келген нечен.

Адамдын жан дүйнөсү толгон кезде,

Дүйнөсү түгөл болуп күлөт экен.

Канчалык байлык бөлгүн тойбойт адам,

Баарысын мыкчыса да ар бир кадам.

Кампасы ашып-ташып турса дагы,

Башкага бөлүшүшпөйт бу жалгандан.

Андыктан көтөрөм деп чарба-чакты,

Акчаны чачканыңдан эмне артты.

Азыр да кеч эмесин эскертемин,

Көтөргүн эл ичинде асыл наркты.

Жакшы ойду тараткыла ар бир кечтен,

Эртеден калк ичинде нурлар өпкөн.

Ошондо жарды өзүн бай сезгени,

Тазартып дилин анын жебе өткөн.

Жардыны жарды деп көп басынтканың,

Жокчулук эл ичине чакыртканың.

Калкыңа таралта бил улуу ойду:

«Бийиктик – элде болгон асыл наркың»

Асыл нарк – ал адамдын акыл кенчи.

Байлыкка эч алмашкыс улуу эмчи.

Жарды бол, а бирок сен нарктуу болсоң,

Баарынан өйдөлүгүң – улуу энчи.

Эсиңе ал: эсеп жеткис дүйнө мүлкүң,

Өмүргө түркүк болбойт жок сүйкүмүң.

Чындыктын жүзү болот эсиңе тут:

Уурдаган дүйнө-мүлкүң, ал – бүгүнкүң.

Бекемдеп дилде катсаң оозуң – кермек,

Кыйналып жаның турат. Ага себеп:

Азезил үнүн тыңшап айрым учур,

Башканын ырыскысын алдың демек.

Алдыңа таш төшөлөт жолуң чаңдайт,

Эң жакын тууганыңа өлүм камдайт.

Каттыңбы ырыскысын өз элиңдин,

А демек баш бересиң, жанды кармайт.

Уурдалган ырыскынын куну катуу,

Сен үчүн жакыныңдан дүйнө таттуу.

Уурдагын, уурдай бергин, энчилегин,

Тукумуң курут болот аттуу-баштуу.

Бак сурап кайрылганда укпайт Кудай,

Курмандык чалсаң дагы эчен курдай.

Андыктан ойлонгула тазарт дилди,

Тукумун адамзаттын баргын сыйлай.

Кайрылуу – бул, Кудайдын белеги де,

Ал – элдин ай-ааламга кереги де.

Жоголуп кетпегиле ал пирлердей,

Эске алгын кайрылуунун себеби не?

05.09.2000-жыл.  21.30-24.30.

* * *

Өчтү от, өчтү жарык,

Жан дүйнөм барат тарып.

Калк ичи кыйналганын –

Көргөндө
Мен дагы болом карып,

Бийликти колго алгандар,

Элине душман болгон

Бул учур,

Кимге эми берет жарык???

Ушинтип,

Кабылан кыргыз саны.

Азая береби,

Багы тайып?

14.12.02
2. ЖЫЛААНДАР ЭРДИГИ

tc "ЖЫЛААНДАР ЭРДИГИ"
Тоолору кыргыз... желпинткен шамал ыргагы...

Ырыскы тилейм ар убак, кыйла... Сый дагы –

Артылса экен, абадай керек учурда,

Кебелбей турган бийликтин толуп ыр-даны.

Ылаачын куштун конгону кокус болгону.

Ырыскы дедим. Ырымдап консо болжолу.

Боюма тарап боор тарткан улуу сырлардын,

Сырттанын айтсам бири да карап койбоду.

Козголуу ичтен – коомайлуу кездин издери,

Иргелген журттун көкүрөк көйүн сезгени.

Көөнөрбөс болуп бой салып барат шамалга,

Айтайын баян бийликтин кайда кем жери?

Керилип басчу кербези өчкөн калк ичи,

Кечиксе дагы кемтигин сезген кез ушу.

Журттун да журту жукарып турган жон терин-

Билгизбей  көпкө араба тартып кетишти.

Бийликти карап карандай сөздү калп айтпай,

Каарылып турган турмушун бир да байкатпай-

Барганы эрдик. Эмдиги жылы буюрса,

Оңолсок десе ачылат көзү умачтай.

Бакылдап турчу карынын кеби түшкөнү,

Өзөгү өрттөп, алдынча болуп түш көрдү:

Көңүлү калып дүйнөдөн көчө качкандын,

Даргөйүн неге бийликтин бири сезбеди?

Секелек кыз да серүүндү билбей кечтеги,

Кыдырып базар чай сатып өмүр кечкени.

Мектепке барбай окуусу калып, бак качып,

Жарытып тамак тоюна бир күн ичпеди.

Иңир да кирип илмийип араң баратса,

Алдынан чыкты кумарпоз жигит Канат да.

Какмаардын ою ордунан чыгат окшойбу,

Оозго алгыс сөздөр чыкты го анда заматта.

Сенделип басып секелек бир сөз катпады,

Обу жок Канат ыпылас сөздү айтканы:

Аймээри сенин тапканың кимге жетет деп,

Желкеден кармап сүйрөдү бакка шап аны.

Теребел тыптынч, айлана көшүйт бир жансыз,

Чыңырды Мээри, бечара кыздын үнү алсыз.

Чычыркан тикен чыртылдап барып сынганда,

Сойлогон жылан чыкканын көрдү байкуш кыз.

Чанагы чыккан көздөрү анын канталап,

Карагай-черден чакырды жылаан чар тарап.

Апачык бетте толкундар сойлоп жөнөштү,

Жылаандар сезет кордугу кайсы, а махабат...

Маалкатпай тездеп жетишти кыздын жанына,

Баарысы даяр Канатты бирден чагууга.

Уулантса эмне, заматта өлүм даяр да,

Андыктан макул болушту кысып салууга.

Тушалды буттар жыландын түшүп салмагы,

Ак жылаан анда оролуп колго барганы.

Мээримсиз көзү Канаттын эпсиз чакчайса,

Кармаган колу карышып кызга калганы.

Чыңырды Мээри чакырып элди жардамга,

Тумчукту аттиң. Табылбайт бир жан мындайда.

Калтырак баскан кыз сезбей эмне кылышты,

Түшкөнсүп барат түпкүрү түптүү капканга.

Апаке! - деди, апкаарып буулду үнү да,

Жабышкан колдон кутулуу өзү чынында –
Кыйынга турду. Кыймылга келбей денеси –
Титиреп барат, тырышат эсин жыйууга.

Тектирден келди башкача болгон ак жылаан,

Абайлап карап сойлоду буту жагынан.

Карышкан колго сойлотсо тилин кыпкызыл,

Ачылды бармак жабылгыс болуп абыдан.

Ачакей тили сөөмөйдү ийлеп көтөрдү,

Көмөкөй менен ортонду үйлөп көшөрдү.

Аты жок жана чыпалак чыкпай калганда,

Куйругун ороп кысканда бекем экөөнү –
Түйдөктөй болуп түйүлдү сүрдүү ак жылаан,

Сүпсүйрү жылан тоголок болду абыдан.
Башкасын коюп айталык ошол мезгилде,

Ышкырып учту ак жылаан огу дагы ылдам.

Канаттуу куштай кайратын топтоп денеге,

Кабылан болуп алгансып сызат дегеле.

Бир кезде анын денеси окко айланып,

Мээледи ичке. Мерчемдүү жери эң эле.

Мелжеген жылаан сайылды жаадай атылып,

Көзөдү киндик, көрүнбөй барат чачылып.

Жан ачый турган окуя болду шумдугу,

Ак жылаан ичке тирелип калса асылып.

Абада каалгыйт куйругу жаанын учундай,

Көрдү го муну асманда турган сулуу ай.

Каармандык дебей эмине дейбиз көрүнүш,

Баатырдык шунтип жаралат тура байма-бай.

Бурулуп Мээри булкунду артка чегинип,

Нес болуп барат, түшүнө бербей элирип.

Энеңди сенин!- деген сөз чыкты айкырган,

Денеси Канат ок жеген кезде эң ирик.

Онтоду Канат, оңойбу жылаан киргени,

Эси жок айбан оозго алгыс сөздөн тилдеди.

Буттары зилдей басалбайт артка, алдыга,

Орогон кезде беш-алты жылаан эң бери.

Таңылуу колдор... кайрышты алар канатын,

Жыгырма толгон тердеди жону Канаттын.

Какмардын кылчу арамза оюн сезгендер,

Көбөйтүп жатты денеде болчу жаратын.

Тунарып көздөр... атылды каны тынбады,

Тырышкан Канат... сыздады ар бир тырмагы.

Шорголоп жашы, шор эмне эми сезгени,

Алсырап көпкө, айкырып кайра ыйлады.

Ылаачын келип ырыскы нурун сепкени,

Жылаанга айтып окуя ишти кеткени.
Жакшылык болуп, мүдөөсү арам Канаттын,

Ойлогон максат ашпады ишке кеп жөнү.

Аймээри көпкө басалбай туруп ордунан,

Айланып башы, окшуду, кусту соңунан.

Ыргагы шамал жүзүнөн сылап өтсө да,

Ачалбай көзүн эсинен танды дагы ылдам.

Бапестеп жылаан коруду кызды балапан,

Энеси эртең жумшайт го ишке таң азан.

Даргөйү кыздын түгөнбөй турган окшоду,

Көрбөсөм экен Мээрини күндө кайгырган.

Кантейин, - деди, билишсе эмне бул чындык,

Жалпыга маалым журт ичин басты каатчылык.

Кымбаттык эмне билбесе адам баласы,

Башына түшөт баарыга келчү тарчылык.

Кыргыздын сыны- кызматы болуп башында,

Жашачу эле бир-бирден болуп ашына.

Түйшүгү күчөп эмне эле болуп баратат,

Карысы баш-көз болалбай бүгүн жашына?

Жардылык каптап жандалбас кылып бүт баары,

Учту го колдон каалгыган бийик кут дагы.

Кумарпоз кээси кенедей кызды туздаса,

Тикенге толсун кийилчү анын ыштаны.

Ыргалып жылаан көтөрдү башын акырын,

Мээрини карап айланган көзгө жашынын-

Тамчысын жерге бир бүркүп салды кайрадан,

Капырай, неге адамча ыйлап, жашыдым?

Учурбу андай? Умтулуп дагы карайын,

Эссиздер көп го алайын колго жарагым.

Жардамга жетип алсыздын шорун курутпай,

Барайын, – деди, жардамга дагы барайын.

Жылаандар башка Канаттын колун бошотту,

Коштум го мен да төмөнкү ыйды-кошокту:

- Кокуй күн алат! Арманы күчтүү адамзат,

Арсыздык кылып үйбөчү башка тозокту!

Тополоң-тозду башыңа үйүп заматта,

Адамдык жолду апачык эле карайтпа!

Кабагым түшүп кайгырып күндө турамын,

Көнбөсөк экен ыпылас арсыз адатка!

Ач болду кары, жылаңач жүрөт балдары,

Багалбай калды кээ бири сүйүп алганын.

Ашың жок болуп турсаң да кыйын учурда,

Адамдык насил сактасак экен, калганы.

Аракет кылып аз-аздан оңоор болот чак,

Ажайып дүйнө береке берсе тынчыраак.

Тың чыгып жаштар тыңданса экен тирилик,

Бейкапар өсүп чоңойсо экен кыз бурак.

Аңгыча Мээри ачты го көзүн акырын,

Аз-аздан ага киргизип кайра акылын.

Аптыккан кызды башынан сүйөп бир жылаан,

Бириси септи денеден чыккан атырын.

Көңүлү сергип, шооласын көрдү толгон ай,

Токтотуп көңүл баамдады ишти жайма-жай.

Күн жылуу эле, жапырып салган шиберден,

Обдулуп өйдө ишарат кылып турду жай.

Тикенек кирип, канаптыр буттун кетмени,

Көйнөгү арттан айрылып, кирдеп кеткени.

Камтама болгон Аймээри турду кайгырып,

Тапканы бүгүн нанга да эки жетпеди.

Жылаандар баамдап, салышып төмөн баштарын-

Шылкыйып барат. Ойлошту жетпейт аш дагын.

Үйүндө калган энеси менен бөбөгүн,

Багайын деген мээнети неген кайтпадың???

Тытылган көйнөк... Жүрөктүн тагы башкача...

Ыргалган кыздын дүйнөсү аруу, таптаза.

Абийир ченсиз арамза Канат арт жактан,

Кышылдап сүйлөйт дагы эле кызга касташа:

- Арамды сендей алдыма басып жатаарда,

Алкымың туздап, мөөрүмдү сага басаарда-

Катылды жылаан, карап тур сени элеби,

Жанчыймын келлең, оемун көзүң кашайта.

Обдулду бери, тыбырап барды буттары,

Аймээри, бирок арсыздын сөзүн укпады.

Адалдык эмне, абийир эмне сезбеген,

Канаттын үнү абага толук чыкпады.

Чындыгы ушул: жылаандар тешип өпкөсүн,

Өңгөчүн кыркып, өзөртүп салган үн безин.

Кыркырап жаткан Канатты карап Аймээри,

Калтырак басып тиледи жылып келбешин.

Жан үрөп Канат жасады ишти жанкечти,

Кыймылга келип жылгансып барат денеси.

Ичинен аккан коюу кан абдан саңырсыйт,

Тунарган көзү тилейби тирүү элести?

Сөгүндү кайра, өңгөчтөн акты кара кан,

Ичеги зили эзилип чыккан карасаң.

Өлүмү канкор жакындап азыр барса да,

Кекенип ичтен Мээриге жылып бараткан.

Мээледи жылаан, ышкырык чыкты кайрадан,

От болуп бийик шырылдап күйдү дагы анан.

Ойлонуп турбай ойду го канкор көздөрүн,

Чуңкурун карек кароого жүрөк даабаган.

Оюлуп көзү, ооруду дене дагы да,

Эселек кыздын чыкты го эси баарына.

Чаңырган бойдон титиреп жатты тулаңда,

Айтышты дуба, сооротуп жылаан багына.

Багы жок Мээри бактысы тарбы дүйнөдө?

Батканы жок го жалганда эч бир күнөөгө.

Күбүлгөн дүйнө күйүтү күчтүү болду го,

Толбоду неге бул дүйнө таза сүйүүгө?

Тигилип карап асманда аппак ай турат,

Коңгуроо кагып айтканы анын угулат:

– Урпактар неге кыйналды ушул учурда?

Сурашса боло Кудайдан дайым улуу бак!

Эсепсиз дүйнө! Эрдиги болбой бабанын,

Эртеңки муундар күмөн го жолду табаарың?

Талыкпас дүйнө! Тар жолду салбай адамга,

Кынаптап тагдыр ордуна койгун барагын!

Баланын баары балалык доорун өтөсө,

Жаш-кары сыздап болбосо экен өлөсө.

Өңгөчү сыздап, азапты чындап тарткандар,

Кыйнала бербей бейишке чындап жөнөшсө.

Окуя ушул ойлонтор бекен бүт баарын,

Бийликтин куну качканы ошол, кут дагын -

Орнойт дейт элде башчылар болсо ариет,

Бактыга ороп, арылтса элдин ич дартын.

Ириңге толуп, ириген ойдун кусуру,

Каптады илдет шүйкүмдүү жүрүш-жосуну.

Жылаандар элге ак кызмат өтөп жатканы,

Бузулду журттун илгертен келген кошуну.

Камырап койбой бийлиги туруп башында,

Тарбия берип баралбай турса жашына.

Жоруксуз жосун көбөйө берет ан сайын,

Ойлоруң болсун туптунук жана жакшына.

Адамзат неге арманды куйдуң жолуңда,

Арамза илдет толтура берсең бооруңа-

Бозала болуп каларсың бир күн жарылып,

Ач болгон заман айланып барат ооруга.

2002-жыл

Түгөлбай, Түкөм дешип ээрчип баскан...tc "Тїгєлбай, Тїкєм дешип 
ээрчип баскан..."
(Т. Сыдыбековдун токсон жылдыгына)
Көлкөйгөн...

Көңүлүнөн нурлар өпкөн,

Өзгөчө абал келип жеткен кезде,

Ойлору 

Кайдыгерлик жаратпастан,

Жүрөктөрдү ээлеп өткөн.

Шамалдын улуганын

Тыңшачу кыш-бороондо,

Койнуна кирсе ызгаар

Айдачу тыш короого

Тымызын дуба айтчу:

«Жамандык түк жолобо!»

Толкуган...

Ашып-ташкан,

Мээнети эшик ачып,

Өз изин жерден тапкан.

Түгөлбай, Түкөм дешип.

Канчалар ээрчип баскан.

...Заман нугу...

Токсонго чыккан тушу...

Эскерип барат журту.

Аңгыча сүйлөйт асман.

«Анткорлук бетке кармап,

Жүргөн бар араңарда.

Түгөлбай

Тартынбастан

Чындыкты айткан, жазган.»

3. КӨКСУЛУУ, ЖЕҢИЖОК БАЯНЫtc "КЄКСУЛУУ, ЖЕЎИЖОК БАЯНЫ"
Толкуса көңүл токтоолук кармап сапары,

Тоолуктун үнүн аалам да бүгүн атады.

Аскалуу тоолор койнуна тартып ар жолу,

Көкөнүн уулу Өтөгө берип батаны.

Баштасам баян акындын сыры айтылган,

Аркыттын гүлү, кооздугу көзгө тартылган.

Көксулуу менен ээрчишип жүрчү Өтөдө,

Өзгөчө сүйүү болгонун айтам артынан.

Ак маңдай нурдуу керилген бермет Көксулуу,

Көркөмдүк үчүн карманар эле бүт уруу.

Үлбүрөк, назик гүл сымал жыпар махабат,

Сезимди ээлеп турганда болор кулпуруу.

Бапестеп турчу махабат нурдун дээринен,

Аксыдан чыккан асылкеч селки керилген.

Жеңижок атка конгону Өтө акындын,

Көксулуу үчүн сүйүүсүн арнайт берилген.

Жолунда тагдыр жалпыга кетип атагы,

Артынан канча адамдар атын атады.

Аксыдан чыккан Көкөнүн уулу Өтө деп,

Накылдуу кептен көөдөнү кыргыз тазарды.

Берилген ойлор даанышман эмей эмине,

Карабайт Өтө адамдын түсү, тегине.

Теңдемел кылып адилет жолдун сапарын,

Аруулук чачып тазартты дилди жеримде.

Айланып учту акылман сөздүн катары,

Канаттуу куштай Өтөгө берип батаны.

Өмгөктөп келген наадандын сырын сезгенде,

Тартынбай таамай ал анын атын атады.

Көңүлдө кармап тазалык нурду ирденткен,

Агартып дилди арсыздар барып кирдеткен.

Калкында Өтө акылман жолду баштаган,

Сөздөрдү курап табылгыс асыл берметтен.

Мекени Талас, өркөнү өсүп Аксыдан,

Авлетим зоосу, аралап тоосун жактырган.

Улуулук кылып урматтап келген Аркытты,

Таяныч, жөлөк таап алып анда жакшыдан.

Сулайман болуш бел болуп анын белине,

Берешен, марттык көрсөткөн эле элинде.

Эзелки ыза, ачуунун тагын кетирип,

Ташкара манап көргөзгөн Талас жеринде.

Элимде бол деп сарпайы чепкен жаптырып,

Сулууну арнап эзелтен келген салт кылып.

Көкөнүн уулу Өтөнү сыйлап  баркташып,

Аксынын эли келгенин айтам жактырып.

Чындыгы: турмуш катаалдык кылып башында,

Тагдыр да барган Өтөгө катуу таш ура.

Таалайы бийик адамга арга жок экен,

Кулпуруп чыкты жыйырмага чыккан жашында.

Жараткан арнап акылдын бийик өзөгүн,

Төгүлтүп турду ырлардын тунук нөшөрүн.

Түгөнбөс дастан куюлуп турса дилинен,

Жер, суу да билген акылман жашап өтөөрүн.

14.12.2000-ж. 17.50 –18.30 с. 

4. Бекмамат шер баяны

Жараткан жаркын нурун бүгүн чачса, 

Жазайын бул дастанды кырдан аша.

Кылчайып карап көрсөм арт жагымды,

Бекмамат кеткен тура эрте шаша.

Кылчалык  жамандыкты жасабаган, 

Кылымга аты калчу болчу арстан.

Аттиң ай, өйдө-ылдый дүйнө сыры,

Жолугуп сыр чечалбай болдум арман.

Боюна токтоолуктун нуру толгон,

Керилген кут агылып кирген бойдон –  

Баш-оту бак-таалайды камдап келген, 

Журтуна тийчү нуру топтолгондон.

Кыргыз эл белес ашып барган чакта, 

Бекмамат чыккан эле аста-аста. 

Айтылып жаткан баян кечээги эле, 

Бекмамат агабызга болсун бакча!

Башталып байыркынын белги тагы,

Бараандуу көрүнгөндө көркү-шаңы. 

Көңүлдү көккө учуруп турчу эле, 

Бекмамат бел болот деп элге дагы.

Тилеги тунук  болуп Бекмаматтын, 

Марттыгың өбөлгөсү  даңазанын.

Чалкалап баскан эссиз арамзага,

Айталдың тике карап чындык жайын:

– Абайла, алды-артыңды кылба кесир,

Атактуу болсоң дагы карап эсир. 

Этегиң эбеленип калбасын деп, 

Далайга чыгардың сыр болуп өткүр.

Ишиңдин өтөсүнө чыккан сайын, 

Эл ичи көлкүп турду сезип баарын.

Байкалып алп мүнөздүн уюткусу,

Кыргызга таанылдың го чыгып дайның.

Чындыктын талуу жерин таап айткан,

Бекмамат атың эми болсун дастан.

Бел элең кыргыз элге, кыйла журтка, 

Калкымдан чыккан сүрдүү  муңдуу арстан.

Алапай таппай турган кыйын чакта,

Кыйлага көрсөттүң жол башка-башка.

Байкалып турган өнөр өмүрүңдү,

Өзгөчө көрсөттү го бир башкача.

Кабарың алган элем эсте али,

Кабак-каш, келбетиңдин бүтүн баары.

Буюгуп жазып жатам бул дастанды, 

Көзүңдүн өткөнүнө капа-зарды.

Келбетиң баатыр элдин ар-намысы,

Сүрүңдөн арамзалар жалтанышты. 

Жылмайган элесиңдин өзү эле, 

Канчага болуп келген от-тамызгы.

Тандамал тагдырыңдын сересинде, 

Кун нуру курчап алган желесине.

Жемиштүү  Ала-Тоонун баатыр уулу, 

Айтылат баян сенин элесиңе.

Эсиңе ал эсеп жеткис түйшүк-зарын, 

Асмандан түшкөн ырдын ар ыргагын.

Угулат тээ алыстан калың дүбүрт, 

Мынакей келе жатат Манас дагын.

Маңдайы жаркып кирип келди Манас, 

Келбеттүү, шер белгиси, бирге, мундаш.

Капаңды коюп мага кеңеш салчы, 

Баатырлар кандай болот түк жалтанбас?

Узаттым бул суроону, күттүм жоопту, 

Манастын жанындагы көрдүм отту. 

Ойноктоп алга-артка сүрөп турган, 

Бул оттун түркүн сыры – жалын-шокту.

Шоктукту оттон алган баатыр болгон,

Деп айтып баштады ал оңдон-солдон.

Капталдап келип жаткан түркүн ойлор,

Жылоолоп баатырдыкка шык топтогон.

Боюна токтоолуктун нуру толгон,

Керилген кут агылып кирген бойдон -

Баш-оту бак-таалайды камдап келген, 

Журтуна тийчү нуру топтолгондон.

Кыргыз эл белес ашып барган чакта, 

Бекмамат чыккан эле аста-аста. 

Айтылып жаткан баян кечээги эле, 

Бекмамат агабызга болсун бакча!

Башталып байыркынын белги тагы,

Бараандуу көрүнгөндө көркү-шаңы. 

Көңүлдү көккө учуруп турчу эле, 

Бекмамат бел болот деп элге дагы.

Тилеги тунук  болуп Бекмаматтын, 

Марттыгың өбөлгөсү  даңазанын.

Чалкалап баскан эссиз арамзага,

Айталдың тике карап чындык жайын:

– Абайла, алды-артыңды кылба кесир,

Атактуу болсоң дагы карап эсир. 

Этегиң эбеленип калбасын деп, 

Чыгарып сыр айталат бир гана өткүр.

Ишиңдин өтөсүнө чыккан сайын, 

Эл ичи көлкүп турду сезип баарын.

Байкалып алп мүнөздүн уюткусу,

Кыргызга таанылдың го чыгып дайның.

Чындыктын талуу жерин таап айткан,

Бекмамат атың эми болсун дастан.

Бел элең кыргыз элге, кыйла журтка, 

Калкымдан чыккан сүрдүү  муңдуу арстан.

Алапай таппай турган кыйын чакта,

Кыйлага көрсөттүң жол башка-башка.

Байкалып турган өнөр өмүрүңдү,

Өзгөчө көрсөттү го бир башкача.

Кабарың алган элем эсте али,

Кабак-каш, келбетиңдин бүтүн баары.

Буюгуп жазып жатам бул дастанды, 

Көзүңдүн өткөнүнө капа-зарды.

Келбетиң баатыр элдин ар-намысы,

Сүрүңдөн арамзалар жалтанышты. 

Жылмайган элесиңдин өзү эле, 

Канчага болуп келген от-тамызгы.

Тандамал тагдырыңдын сересинде, 

Кун нуру курчап алган желесине.

Жемиштүү  Ала-Тоонун баатыр уулу, 

Айтылат баян сенин элесиңе.

Эсиңе ал эсеп жеткис түйшүк-зарын, 

Асмандан түшкөн ырдын ар ыргагын.

Угулат тээ алыстан калың дүбүрт, 

Мынакей келе жатат Манас дагын.

Маңдайы жаркып кирип келди Манас, 

Келбеттүү, шер белгиси, бирге, мундаш.

Капаңды коюп мага кеңеш салчы, 

Баатырлар кандай болот түк жалтанбас?

Узаттым бул суроону, күттүм жоопту, 

Манастын жанындагы көрдүм отту. 

Ойноктоп алга-артка сүрөп турган, 

Бул оттун түркүн сыры – жалын-шокту.

Шоктукту оттон алган баатыр болгон,

Деп айтып баштады ал оңдон-солдон.

Капталдап келип жаткан түркүн ойлор,

Жылоолоп баатырдыкка шык топтогон.

Шыралгы болот түмөн айткан сөздөр,

Баатырда күйүп турат муңдуу көздөр. 

Көпчүлүк тике багып карай албай,

Жалыны шер адамдын болот өткөөл.

Жылдыздар тандап келет барчу жайын, 

Жалындуу кабагынын сүрүн, дайнын. 

Сезилет баатыр сыны бир көргөндө, 

Жалпыны жалт каратып барган сайын.

Үнү  да сүрдүү келип сүрөөн берет,

Каш-кабак ортосунда ачылат чеп. 

Күймөнүү болбойт мындай баатырларда, 

Ачуусу келет бирок сактабайт кек.
Кедерги болбойт жылас болгон чакта,

Жалпыга арнап сырын айтат аста:

– Калайык калкка арналган арзуу тилек,

Карыга, жашка дагы сакталат да.

Салмагы болот анын — саябан бак,

Санжыра болчу адамдын атын уксак. 

Урматтап карап туруу өзүнчө шер,

Басыгы арстан болсо — жолу узак.

Жайлоонун шаңы чыгып жаркыйт таңда,

Тигилет адамдардын баары аста. 

Баатырдык сырын алган азаматтын,

Артынан санжыралар ээрчийт бат да.

Зар заман, кор замандын тозогу тоз.

Тоңдоосун адамдардын жолун болжош –

Кыйындык, азаптарга алып келген.

Андыктан шерлер чыккан түк да коркпос.

Тигилип адамзаттын баласына, 

Асмандан жылдыз сурайт санагына:

– Бекмамат шер болгонбу же арстанбы, 

Жараса тууган элдин жарагына?

Таберик сөздөр толуп чыгат арттан:

– Бекмамат эр болгон де журт караткан.

Калайык калк ичинде баатыр демек, 

Намысын кыргыз элдин бек талашкан.

Тандамал атка минип алыс чапчу, 

Шер болгон Бекмаматтын сыны-заты.

Астыртан аста карап Манас баатыр,

Төмөнкү саптарды ал мага айтты:

– Алдың сырын ааламдын улуу белден,

Ук, Ак Мөөр! Уккун мени ушул жерден.

Жергеңде жетимиш жаш ашкан барбы?

– Демек ал өмүрүнө өзү мерген.

Өмүрү өргө тартып барган адам,

Бакытты бапестеген жарандардан.

Жакшылык өз журтуна арнагандар,

Тагдырын арнап элге кошо салган.

Салмактуу сүйлөп сөздү чечсе тагдыр,

Чынында өз элинин алпы-баатыр.

Бекмамат ошондойдун бири болгон, 

Андыктан анын дагы аты баатыр.

Жарыя кылгын элге айтты Манас, 

Бекмамат бел болгонун тануу далбас. 

Тагдырдын дарыясы агар дайым, 

Чынында шер эле го эч жалтанбас.

Жүктү алып жүрөк сырын ачкан сайын, 

Санаасы сан бөлүнчү, журттун дайнын -

Ойлонуп, күнү-түнү жан сергитпей,

 Жүргөнүн билген эле аалам дагын.

Алешем жарыш болгон ал мезгилде, 

Журт ичи чаңдаганда кадыресе.

Эстүүлөр аздап-аздап баш көтөрүп, 

Байракты колго алганы бүт эсимде.

Эсирген эссиздер да баштап жолду,

Башкарып жаткан кезде оңду-солду. 

Байкадым кең ааламдан карап туруп,

Бекмамат башкача эле ар бир жолу.

Түйшүктөн баш көтөрбөй таңдан-кечке, 

Иш менен алектенген, дале эсимде, 

Эртеңки күндү ойлоп баш көтөрөөр,

Башында иштин далай болгону эсте.

Элеттен келди кийин баш калаага, 

Баарыга дайын болду ой санаа да.

Салмагын көрүп ойлойм ар жыйында,

Кетпептир эмгегим деп кур талаага.

Калп эле жан үрөбөй кыргыз элге, 

Кайратын көрсөттү ал ар бир жерде. 

Желаргы эмес эле көп ойлору, 

Жемиштүү болсо экен деп ар бир пенде.

Пейилин кенен чачып айтып ачык, 

Арстандай чапчычу эле сырды казып.

Кайран эл – кыргызым деп өрттөнгөндөн, 

Жалынга оролчу эле кызып басып.

Байкадым баскан жолун, кылган ишин,

Иликтеп жүрдүм көпкө эмне үчүн?

Билсеңер, урпактарым айтаарым көп,

Берилчү бул ойлорум силер үчүн!

Сиңирди акыл-сырым өз боюна, 

Берилген багыттамам өз мойнунда.

Акылга айланганы ар бир мүнөт, 

Милдетин сезер эле журт койнунда.

Колуна  байрак алып чапты алыс, 

Текирең-таскак эмес бирдей арыш.

Тереңдеп улам yзaп барган чакта, 

Кыйды да өмүр жашын арсыз камыш.

Кайталап айтам дагы таптаганым,

Эртелеп өтсө да үмүт актаганың.

Алсыздык кылбады ал бир да жолу,

Алыска, узак жолго аттанаарым.

Көгүлтүр байрак колго алган болсо,

Боюна ыйык сырлар толмок жолдо.

Калк ичин кыйла өйдө көтөргөндө, 

Катары болмок эле улуу олжо.

Ойго алдым анын мага кайрылганын,

Чынында күйүп-жанып кайгырганын.

Калп эле ичтен тынган бирөө эмес, 

Кыргыздар бир алпынан айрылганын.

Дилинде тилек кылса улуу ордо, 

Оюна орток элем оңдо-солдо.

Күркүрөп сүрдүү сүйлөп турган чакта, 

Жанында турчу элем ал ортодо.

Оозуна салып ойдун берметтерин,

Кубанып карачу элем келбет-кебин. 

Бешене терин аарчып күрсүнгөндө,

Өзүмдүн кубатымды бергем дедим.

Дайрадай калбаат эле көлкүп басса,

Жолборстой чамынганы мага жакса.

Каныкей энеңер да суктанчу эле, 

Бекмамат салмак менен сүйлөп жатса.

Сүрдүүнүн сүрдүүлүгү ошол демек, 

Анткени Кудай ага белек бермек. 

Керилген Ала-Тоонун чокусуна,

Түгөнгүс берметтерди алып келмек.

Келерки жазда кайра кезигишип, 

Аткарган ишин көрдүм эзилишип. 

Ал мени сезе албады, антсе дагы, 

Оюмду салган элем эшип-эшип.

Эзелки салтты коргоп баатыр делген,

Башынан аяк таптап камды көргөм. 

Көөнүмдө турса сырлар ашып-ташып,

Арнаган элем ага улуу белден.

Илгертен кыргыз элдин салты болгон,

Баатырлар чыгып турган улуу жолдон.

Жолдогон саламымды уксун калкым, 

Бекмамат Осмон уулун көп колдогом.
Коркунуч ойлору жок кыялында, 

Кол сермеп барар эле туйганында. 

Тың чыкма кыргыз элдин кулунунун, 

Атагы таш жармак го чындыгында.

Кейитти мени дагы элин сансыз, 

Табасы кана түштү кээнин арсыз. 

Алсырап дене барып үзүлгөндө, 

Калкыган ойлор учту жансыз-жансыз.

Жан жагын карап коюп айтты анда,

Элимди таштап эми барам кайда?

Таттуулук, тазалыктын жыты урган,

Бейишке кирип барды ошол жайда.

Бекмамат бел болоор бир адам эле,

Эр жеткен алп денелүү кайран неме. 

Эстүүлүк кылып далай жыйындарда,

Калкына арнай билген куттуу кеме.

Керилген бермет ойлуу баркын сезе, 

Тоолордун чокусунан ашкан эле. 

Эңсеген максатына жете албастан, 

Дүйнөдөн кетти көчүп куттуу дене.

Күбүлбөс сыры калды арт жагында, 

Алп дене Бекмаматтын асманында. 

Ай, жылдыз бирдей карап үн салышат,

Манастын айткандары күбө буга:

– Бекмамат чындыгында болгон баатыр,

Калк сырын кастарлаган арстан алптыр.

Андыктан аста басып секин келген,

Каныкей энеңердин сөзү салттыр:

– Көптөгөн кыргыз элдин бир нурдуусу,

Туу тутуп кастарлачу мыкты уулу.

Бекмамат бел болор деп журт ичинде,

Калайык калк да күткөн ыйык тууну.

Тигилип Манас бабаң айткан сөзү:

– Баарыга сыймык болор адам өттү.

Өргөөсү көтөрүлүп кыргыз элдин,

Көч бүгүн келечектин нурун сезди.

Сеңселген бийик тоолор ыраңында,

Ыйыктык жарашкансып тулаңына.

Тигилип турам карап ар бир жолу,

Байланыш кылган аалам сурагына.

Супсунду суутпасын турмуш көчү,

Бекмамат араңардан өттү, кетти.

Өзгөчө жаралганын айталык деп, 

Асманда жылдыздар да нурун септи.

Жашоонун себеби бар өмүр делген,

Көңүлдөр болсо экен ыйык, кенен.

Жылоолоп турган тагдыр шарты ошол,

Эмгектин эң барктуусу элиң менен.

Эсендик болсун дайым арабызда, 

Жамандык болбосунчу санаабызда. 

Сай бойлоп карап келем кыргыздарды,

Дарылар табылса деп жарабызга.

Жайнаган роза гүлдүн тилеги бар,

Туулсун көп сандаган мыкты уулдар.

 Максаты адамзаттын ишке ашып,

 Бийикке умтулушсун ыйык туулар!

08.09.2001-ж.  21.00 - 23.20 саат.

5. Карегим – калкым

Жан-жагым карайм… ишиме жакын гүл бак бар

Кар түшкөн кезде ийилет ар кыл бутактар.

Сейилдеп азга берилеп кайра басканда,

Чагылат көзгө жайкалып жаткан аппак кар.

Урунттуу сырлар сүйлөшчү бактын катары,

Бириге түшүп болду го ушул айтаары:

– Тардыгы мезгил таш-талкан кылган учурда,

Кыйналган калктын тартылат көзгө азабы.

Чоң жомок келет. Чогулат кыргыз алдыртан,

Чоочулап турган көздөрдө сырлар катылган.

Калаада туруп кабарын алсаң тоо-таштын,

Оттору бүлбүл, табы жок көмүр жагылган.

Жамалы учкан жаштарды муунтуп көз жашы,

Калканыч издеп көбөйүп барат ызасы.

Кемиген дүйнө... Кемтиги артып күнүгө,

Түгөнүп барат ырыска шерик батасы.

Өчөйгөн кемпир… коломто турат оту жок,

Обу жок көпкөн үйүндө башчы көңүл ток.

Токтоолук кылып карасаң боло жан-жакты,

Өрттөнүп, быкшып ичимен болом «күйдүм чок».

Эзилген калктын катмары кара тамандар,

Жакшылар башка, а алар жалаң «жамандар».

Көңүлүм ооруп, алсырап турам алым чак,

Айланам тегиз чочкодой чалган камандар.

Барбагын кайда кабырга сөөгү кайрылган,

Каарманым – кыргыз, канаты сынган, каарылган.

Кабагым бүркөп кан жутуп келем дагы да,

Каптаган коюу, жөткүрткөн кара жалындан.

Күлүк ат минип алдыга озуп чыккандар,

Казына-мүлктү жок кылып тоноп-тыткандар!

Эсиңе келгин кусуру урат калкыңдын,

Соолуттуң булак чет элге күндө учкандар!

Урматты билген улукман калкым чыдады,

Ууну да ичти, жоголду көчтүн улагы.

Убара тарткан калк ичин көрүп сыздаган,

Жакшылар неге билбеди мындай убалды.  

Тың сүйлөп чыккан тыптыйпыл болгон чагында,

Чындыкты айтуу атылган ок го баарына.

Күйүттү жүрөк жүгүрө берип чарчаган –

Учурда кээси кошомат кылат жагына.

Бааладым сени батымдуу болчу жарыгым,

Мүңгүрөп турган көрдүң го калктын арымын.

Кыйсапыр кылчу кылыгы өттү башчынын,

Жараткан өзү көргөзсө экен жарыгын.

Жан биргем менин жан дүйнөм ыйлайт, жалдырайт,

Жаз, - деди катты, кыйналган калктын муңу – дат.

Жегеним-желим, ичкеним-ириң болгон чак,

Элимдин муңу – жүрөккө кирген азап, так.

Айтпасам чындык азабын сезип кыйланын,

Муунтуп барат көз жашы элдин, ызанын.

Ыргалдым бүгүн ырыскы качып жергемден,

Кыйналса калкым өзүмө батпай кыйналдым.

Кагылам калкым, капамын уккан кабарга,

Кантейин, айла табылар бекен сапарга.

Санаага баткан кызыңдын сөзүн тыңдачы,

Чөмүлсөң экен Кудайдан келген батага.

Алганда кабар жан-дүйнөм өксөп ыйлагам,

Бөксөрүп көңүл жан арга таппай кыйналам.

Тигилем көккө суранчым укчу Жараткан,

Токтотчу кайгы көкүрөк толо жыйналган.

Жаңы жыл келет, жалдырап турам дагы да,

Кайталап эле болбоду камдуу камылга.

Карааны калктын кабылан болуп туралчу,

Күндөрдү эңсеп көз жашым төгөм сагына.

Көңүлүм арнайм, сырымды арнайм калкыма,

Бөксөрбөй дүйнө күн тийсе экен жалпыга.

Жарыбай калкым турганда кантип мас болом,

Жалгыздап келген жан дүйнөм толгон багыма.

Багалбай калкты, бералбай толук жардамым,

Зил болуп келет ичтеги улуу арманым.

Атаңдын көрү! Алсыздык ушул турбайбы,

Кечирчи мени, кечирчи калкым – ардагым.

Башатын азап кыйналган – каарман эл туят,

Абийири болсо сезишээр эле бул уят.

Болбоду андай бири кем ушул көр дүйнө,

Эссиздер дайым тоношуп калкты туйтунат.

Тууганым калкым, тууруңдан чыккан секелек,

Себепсиз жерден башыңды аттап өтө элек.

Тилегим ушул азаптан башың куткарсак,

Жан сырым менен жардамга келип экөөлөп.

Өбөктөш болор өмүргө сырды тапканга,

Кубанып барат жер суу да, бийик асман да.

Азамат жигит азуусун бүлөп турганы,

Кордогон калкты түшөт го бекем капканга.

Карайлап турган күндөрүң сезем ар күнү,

Тартылып күлкүң таалайың качып күн-түнү.

Күбө го аалам, жылдыздуу асман, тунук ай,

Качканын көрдүм жеримдин куттуу сүйкүмү.

Сүрдөнбө калкым! Агылат  көздөн ысык жаш,

Ыргалган кейпиң салалбай турат добулбас.

Таманың тилген «чогойно» бүгүн чоңойду,

Ач көздүк баскан «бөрүлөр» болуп танапташ.

Талыган жүрөк табалбай сырдын түйүнүн,

Кыйналдың көпкө, ичиңден чыдап күйүндүң.

Арманың күчөп азапка башың малганда,

Жан-алым калбай өлүгү болдум тирүүнүн.

«Тигилер» айтаар: тикенек болуп сөздөрү,

Баратат дешип көзүнө илбей өзгөнү.

Өмгөктөп калгыр! - өзөртө бербе башканы,

Көз жашы элдин кылбасын сени «көк бөрү».

Көңүлүм чөктү… Көөдөндөн чыкты ыр булак,

Ырыскы качкан эл ичин көрсөм үч убак.

Илдиреп калам тарталбай алга бутумду,

Тиленем күндө жашасак экен тынчыраак.

Таалайым калкым! Жан дүйнөм өрттөп чагылган,

Чарпылган сайын чаалыгып барам абыдан.

Азабы көптүн алдында оту болчу эле,

Сагаалап барып отуна Теңир табынган.

Жамалың өчүп калбачы ушул тузакта,

Кападар кылган узабайт кыйла, узакка.

Убалга калган убайым тартчу кез келди,

Көп кайрай берсең кескилеп салат бычак да.

Угулуп кылык, бырыксып барат чаңдары,

Кыйналган калкты тепселеп жерде бармагы.

Эзелтен эле баш мыйзам болуп келген го,

Азайып аздан жок болот арам салмагы.

Алкынтып дүйнө аткарып элдин тилегин,

Жашартсак деймин ичирип өмүр мүрөгүн.

Мээримдүү калктын мекени ыйык болсун деп,

Ала-Тоо сенин атыңды атай беремин.

14.12.2002

Ишемби  21-23 с.

6. МАНАСТЫН ЧЫңГЫЗГА НААРАЗЫЛЫГЫ

tc "МАНАСТЫН ЧЫўГЫЗГА НААРАЗЫЛЫГЫ"
30.08.03 г. Ишемби, саат 13.00 – 18.30.

Жан дүйнөм көпкө кыйналат  көңүл чөгөөрдө,

Өзүмө айтам: табылаар айла демөөргө.

Көпөлөк кууган жылдарым артта калганы,

Баатырдык чептен өтчүлөр менен теңөөдө.

Теңирден келген сырлардын күчү ушунча:

– Чыккының! - деди, майданга, бийик эрөөлгө.

Эр Манас чапкан жолдордун узун сабында,

Барар чеп бийик кылымга калчу табылга.

Дарбыган элдин эртеңин көздөп тургандар,

Көбөйүп барса ойлойсуң: мына камылга.

Каныкей айткан сапардын учу түгөнбөйт,

Кыргыздар өзүн тааныта алат дагы да.

Тагдырда кечээ көзүңдөн аккан ысык жаш,

Азайып аздан, тамылжыйт жүзүң башма-баш.

Сүйүнчүм калкым, сырттаны болсоң дүйнөнүн,

Садага чабам жанымды сага замандаш!

Сан жылдыз берген жазуулар тынбай жазылсын,

Өзүңө болдум бир тууган жана тагдырлаш!

Таш-талкан болгон дүйнөнүн чеги турганда,

Ааламдын жүзү кыргызга көңүл бурганда.

Буулуккан жаным сырларды айтып калкыма,

Тилеген элем жашасак экен тың жана...

Тигилсе жүзүм көгүлтүр асман нуруна,

Шоолалар айтат: сүйкүмүң кыргыз – дүрдана.

Ачылып шарты калкайып турса Ала-Тоо,

Куралып барат бузулбас чептер, бийик зоо.

Кайрадан байкап барбайып турган карылар,

Бириксе кыргыз кире албайт шойкум кылчу жоо.

Жайкалган төрлүү Ала-Тоо ичи кубансын,

Гүлдөсө дейбиз калбастан тегиз кокту-коо.

Көңүлүм неге сыздады менин кайрадан,

Көп эле жолу айтылчу сырды камдагам.

Кабатыр болуп турамын анда неге мен,

Сарсанаа басып кыйналчу болдум сандаган.

Элейип карайм жан-жагым эмне болду деп,

Баратып жолдо Кудайым өзү тандаган.

Аңгыча эле бийиктен сызып үн келет,

Айланам каалгып ыргалып денем теңселет.

Теңирдин сыры, айтылчу ойлор топтолсо,

Кубатым ташып жазайын баарын эртелеп.

Эсирген адам эсире берет акырын,

Эстүүлөр жайын айтуунун өзү эр демек.

Элеттен келип, элине арнап ырысын,

Эртеден кечке иш жасап жүргөн тымызын.

Адамдын атын атаса улуу Теңирим,

Билсин дейт бүгүн асылдын жайын кыргызым,

Кыйналган күндөр күлүктү таптап ар убак,

Издеген эле асманда жанчу жылдызын.

Жакыптын уулу эр Манас салып кызыкты,

Чийдирген эле Каныкей келип сызыкты.

Билинбей сырттан майрамдап күндө жатканда,

Ичтеги кайрык жүрөктү жакын ысытты.

Чынжырга байлап, колуман, буттан тушаган,

Бийиктин күчү жетелеп алга чыныкты.

Чиркин ай көңүл! Буулугам сырлар жазганда,

Кайгырам ичтен: эмнени айтат асманда?

Аңдабай турам сөз кылат кимди Кудай деп,

Жөө туман келип көкүрөк ылдый басканда.

Кайратман элем арт жагын тыңшап угайын,

Жазылчу сөздөр бийиктен келип жатканда.
Атандын көрү төгүлөт сырлар четинен, 

Илгери басып байкадым баарын секинден.

Дендароо болбой уккунуң калкым чындыкты,

Адамдар бар го арада биздин эсирген.

Кечээги, бүгүн окуя турат артында, 

Ошентип калктын ырысы аздан кетилген.

Кереги жоктур жамандык сырдын чатагы.

Айтылчу сөздүн жакшылык болсун аягы.

Асманда, жерде ачылчу чындык сандыгы,

Өзөгү күчтүү түгөнбөс болгон баяны.

Байкагын адам, алп мүнөз адам арада,

Жүргөнү өзү түгөнгүс жолдун санагы.

Сүйкүмүм кыргыз, сүрүңдү билем ар качан,

Эргиген сезим эритип барат таңма-таң.

Агылган дайра ташкындай берсин нугунда,

Эпчилдер бүгүн эртеңин сезбей калбаган.

Өңүтү заман өкчөгөн мезгил тушунда,

Кыргыздар журтка башчыны кимден шайлаган? 

Чалкыса көңүл сапары алыс угулчу, 

Сырттаны болчу адамдар аздан туулчу.

Туурадан чыккан эр жолборс мүнөз Чыңгызды,

Ааламдан атап жазылчу сырын угузду.

Урматты билген улуттун ырыс-кешиги,

Чалкыган баатыр баарыга тегиз жылдызды.

Мезгилди карап сарсанаа болсо мүнөзү,

Ааламдан карайт иликтеп турчу күбөсү.

Жылмайган жүзү, үмүтү болуп жеринде,

Түшүмө кирчү кубулуп түркүн түндөөсү.

Түңүлбөй келем түркүгүн табар Чыңгыз деп,

Элинин дагы ушу го бийик эңсөөсү.

Эрезе жетип, теңелип эрге турганда,

Бийиктен Манас жол тандап ага сунганда,

Сүлөөсүн чепкен жаптырган эле Каныкей,

Чыңгызды башчы элине кыргыз кылганга.

Кылымдын туусу, бийиктеп барчу ал күндөр,

Айланып нурга чачылды журтка, тууганга.

Тилеги журттун, тикелеп басчу басыгы,

Түгөнбөс болуп берилген эле азыгы.

Айланам калкым... айтайын бүгүн сырларды,

Кагылган кезде кыргызга аалам казыгы.

Кабылан кыргыз кабардар болгун дагы да,

Азайсын элдин азабы, шору, жазыгы.

Жан далбас кылган жароокер элдин уланы,

Аз-аздап жүрүп чептерди бекем курады.

Баатырлар, шерлер алдынан кыя басалбай,

Болду го Чыңгыз кыргыздын акыл, куралы.

Айланып учкан Алтын Куш айтат кабарды:

– Бекерден бекер айтышат начар кыялы.

Чындыгы сөздүн Чыңгыздын сыры ичинде,

Көйкөлгөн көңүл, көөнөрбөс сүйүү күчүндө.

Өрөпкүп Чыңгыз бак-шактуу болуп турган чак,

Салсаңчы аны аз-аздап кыргыз ичине.

Баш ийкеп барам: - Баамыңда жокко калет сөз,

Алтын Куш, бүгүн, байкачы дагы кечинде.

– Келерки жылы кемибес болуп сапары,

Чыңгыздын чыгат дешет го кайра атагы.

Ай сымал Чыңгыз абайлап азыр байкаса,

Артынан келет кастарлап жолборс Шапагы.

Арада жүргөн арзыбас эмес чынында,

Ааламдан атын төгүнсүз бийик атады.

Аксакал болуп, алдыртан байкап баарысын,

Түшүрбөй келет жаш кезден алган намысын.

Абайлап карап аңдасаң боло кыргызым,

Төлөсүн Чыңгыз кыргыздан алган карызын.

Элине сиңген эмгеги көп деп ойлосоң,

Жаңылдың анда, берелек карыз жармысын.

Жалтактап Чыңгыз, чалынып турса сөздөрү,

Байкоос албай калганы ошол өзгөнү.

Өрөпкүп көңүл, кайрадан кайрыр кайрыгын,

Негедир көпкө милдетин бийик сезбеди.

Сезимтал элең, сезимиң кайда калган?-дейт,

Эр Манас сенден эмнени издеп, көксөдү:

– Көңүлгө салчу өрттөнгөн сырдын өзөгүн,

Өзүңө арнап кыйлага чейин көшөрдүм.

Көкөтөй ашын көзүңө аздап көргөзүп,

Жүрөгүң сайып, тызылдап тур деп көзөдүм.

Көтөрүм болуп калгансып бүгүн турасың,

Эмесе чындап сөзүмө кулак төшөгүн.

Төбөдөн урган калмактын кунун куугандар,

Арада болуп, козутту элди туугандар.

Тилекти айтып, дайындап турсак жолдорун,

Тосушту аны төбөңдөн Кудай ургандар.

Урпактын улуу салтына барып такасам,

Чын сүйгөн сени арада жүрөт буудандар.

Буулукпа, уккун! Улуттун алтын сапары,

Угулуп дүйнө, өссө экен бийик катары.

Капалык ушу, калкыңда болбой көп жылдар,

Жер кезип жүрсөң кыргыздын кантсин атагы?

Кайталап айтам, карааны болсоң кыргыздын,

Басылбайт беле түгөнгүс болгон чатагы!

Чын сүйүүм сага чыгарма болуп баралса,

Чындыгы эле кыргызга Чыңгыз тараза.

А бирок, аттиң артыңда калды көп жылдар,

Жүрдүң го четте бекерден-бекер араса.

Арманым ушул, ойлогон элин мырза көп,

Бүткөрөт иштер керекке чындап жараса.

Чыгарма жазып чынында болду атагың.

Ошентсе дагы өзүңө чындап капамын.

Калк ичин карап, каймана сөздү чыгарып,

Бөлүнүп элден алыстап барат карааның.

Каныкей энең алсырай түштү далай күн,

Сезбедиң бирин ал тарткан азап санаанын.

Саргайып күткөн чырагым болгон чагында,

Ойлодум эле кыргызга келген табылга.

Тандаган элем хан таажы кийчү ушул деп,

Башкарып кыргыз кыйналып турган маалында.

Маңдайым жаркып кубана албай турамын,

Өрөпкүп ичтен кусалык эзип сагына.

Саамайың сылап бешикте жаткан кезиңде,

Жаныңа барчум кайрадан-кайра эзиле.

Энеңдин сүтүн эмгениң карап турганда,

Ордумду басар жылдызым болуп сезиле...

Билбедиң аны, колуңа бийлик албадың,

Желеги кыргыз калды го бир топ кетиле.

Кемтигиң билгин: кенебей койдуң чынында,

Кемиген элең бал куйган кезде чыныга.

Чыңгызга сунуп насибин турчу ар бир үй,

Кыргызга келген ырыскы жана сыны да.

Тереңди сезген адамдын деми күч болот,

Жол карап күттүк баштайбы иш деп жылыга.

Тешилип көздөр санааркап сени карашып,

Тутушуп караан издешип сени баратып.

Канчалар кетти дүйнөнү кезип арадан,

Көрүнбөй жүрдүң жүрөгүн кыргыз саматып.

Кабарын айтам калкыңдын сырын билип ал,

Чөктүрүп салдың көңүлүн кыргыз канатып.

Калкалап турчу карааның Манас мен болсом,

Мекендеш элиң кыйналган кезде тойлосоң...

Тобокел кылып айтайын сөздүн аркысын.

Өз жаның ойлоп барасың ары тим койсом.

Тигилген аалам, тизилген Кудай сөздөрү,

Бекерден бекер кетпесин өзүң ойлонсоң!?

Онтоду жүрөк элиңден кетип калганда,

Калышты көбү ичинде болуп арманда.

Азамат Чыңгыз айыбың бийик болду го,

Келбедиң басып калкыңдын каны тамганда.

Тебелеп-тепсеп журтуңа чатак салганды,

Токтотсоң эмне? Албадың  кабар анда да!

Карайлап Аскар айласын таппай ар убак,

Жалынчу эле жабыгып күндө саруулап.

Сарсанаа тарткан Аскардын алы курганда,

Көргөзүп жолду жүрбөдүң неге баарылап.

Байкагын Чыңгыз башыңа конгон алтын бак,

Майышпас болуп бел болмок эле ошол чак.

Чаңкаттың элди, чар-тарап сурап, салды үн,

Алаамат болгон ал күнгө сурак салчу ким?

Келгиле баштан баарысын тактап чечелик,

Күбөгө тартып кең аалам, Кудай, улуу күн.

Күдөрүм үздүм, сен үчүн жаным берчү элем,

Көпүрөм кулап, ылдыйлай түштү жан дилим.

Жан сырым айтчу калкыма чагым келди бейм,

Кедерги болуп кемчилик күчөп кайтып шем.

Эселек эмес эр жигит кезиң эле го,

Укпадың сөздү кат жазсам дагы дембе-дем.

Делбээрип турдуң теңиңе албай элиңди,

Жылдызга сени айланткан элиң кыргыз дейм!

Туу тутуп Чыңгыз кыргыздар барган чагында,

Кудай да ага жасаган эле камылга:

– «Камчысын үйрүп башкарсын элин кылымга,

Чынында Чыңгыз кыргызга келген жалын да!»

Ураса Союз, айласын таппай кыргыздар,

Карааның эңсеп, издешкен  эле жабыла.

«Жан бакты» болуп, жарабай ачуу намыска,

Жагамын,- деди, дүйнөгө өзүм жарышта.

Дайны жок ойлор ээлесе анын жүрөгүн,

Алыстап кетти чаңыган заман чагында.

Чар-тарап карап чаңырып турду жетимдей.

Элиңе Ата боло албай койдуң маалында.

Жаздырдым каттар жаныма жакын алам деп,

Ансыз да жерде артылып турчу санаам көп.

Көкөйгө тийди көктүккө салып турганың,

Өзүмчө болуп дүйнөгө чыгып барам деп. 

Баамымда сенин баатырдык жайың бар эле,

Бийлендиң кимге чет жерде эле калам деп?

Каныкей энең канчалап барды артыңдан,

Кыргыздын Көлү аз-аздап анда тартылган.

Таалайын издеп жат жерде жүргөн жарандар,

Башынан эле оокатты оңой артынган.

Айла жок анда шайлаган элиң Аскарды,

Артыңдан ээрчип күн туткан сени жалпыдан.

Жападан-жалгыз шумкар куш болсоң элиңде,

Элиңдин көөнү түшчү эле сенин дээриңе.

Тегирмен ташын оорлоттуң ошол мезгилде,

Бузулган ойлор, азгырык келсе бериле.

Береке толгон кыргызды анда колдосоң,

Бири да калбай угушат эле элиңде.

Эселек болдуң, элиңдин билгин атагын,

Баспадың бир да ич ара болгон чатагын.

Чамынып далай, жөн болдум ошол арада,

Кошулуп элге тартпадың бир да азабын.

Айлана карап, үшкүрүп бирден тим болду,

Билбесең баркын колуңан түшөт жарагың.

Жандалбас кылдым ойлорум салып: Садага!

Бириксең калкка, ажоңор болгон бала да,

Жыйынды куруп, чарбасын жыйып алат деп,

Тилеген тилек чачылды бекер талаага.

Таалайдын кушу бытырап бирден кетти го,

Таланып кыргыз четтиктер келген арада.  

Апачык айттым ичимде каткан бугумду,

Жан чыкса чыксын кыламын талап угууңду!

Эсимден танып, өзүмө келбей турам мен,

Сыдырып карап кыргыздан чыккан тыңымды.

Каалаба, каала артыңдан келген жаш балдар,

Иликтеп көрсүн зырылдап айткан сырымды.

Эл ичин байкап калкыңа салам айтпадың,

Кыдырып көрүп чайынан ичип кайтпадың.

Кабарын алсаң, калкыңдын көөнү бөксөрүп,

Атыңды атап артыңан сенин айтканы:

– Атаңдын көрү, Чыңгыз деп жүрсө бүт кыргыз,

Кыйналган кезде бир ооз да сөзүн айтпады!!

Көңүлү калып турса да кыргыз баары бир,

Эңсешет көбү түшүнө албай дили-дил.

Тээк болчу адам Чыңгыз деп турган бир даары,

Түңүлүп калган. Ачыгын элден сурап бил.

Элеттин эли элжирейт бекен бул күндө,

Ишеним кетип илкиген калкта көңүл зил.

Ишенген эле, ишенген эле бир даары,

Берилип сага, айтышпайт арсыз сын дагы.

Жылдызга теңеп, бир боорум деген элиңдин,

Ахвалын сурап койбодуң неге айтчы аны?

Алыстан туруп кат жазсаң деле болмок го,

Карыган карып, жетилген жетим суз баары.

Улгайган кары көзүнүн жашы акканда,

Түндүгү түшүп, кыйчалыш иштер басканда,

Балапан жашы баш катар жайын табалбай,

Кайрылам кимге?-деп, ыйлап сыздап жатканда,

Көйкөлүп неге элиңден кетип калдың сен,

Көкүрөк муңдуу түндөрү узак ак таңда!

Жараткан элек. Кыйындык  башка түшкөндө,

Жарык нур болуп чачыла берсин бүт элге.

Эсинен танган элиңди сүйөп-таябай,

Өзүнө-өзү каранган болдуң бир пенде.

Чет жерде жүрүп элчилик кылган  сапарың,

Турбады азыр чынында эле бир теңге.

Темирден бекем ширетип сенин жаныңды,

Бербедик беле кыргыздан ачып багыңды.

Таң калба, азыр тикенек болуп сүйлөйүн,

Билбедим көпкө жогуңду же барыңды.

Бак конгон адам батымдуу болот дечү эле,

Айтпасаң чындык кыргыз эл сага таарынды.

Сөөлөтү бийик, сезимтал кылып берген соң,

Жан арнап элге баатырдык кылып келген оң.

Кенебес болсоң кемтигиң бетке айталык,

Калкалап элиң токтотпой койдуң тополоң.

Тоолуктар сени туу кылып далай тутту го:

– Чыңгыздын баскан, турганы, сөзү – орошон!

Омоктуу сөзгө кыргыздар муктаж болгондо,

Унчукпай койдуң боюңа күчүң толгондо.

Тоголок жетим, топурап турган кыргыз эл,

Сүйүүсүн жалгыз бир сага арнап койгондо,

Жардамдаш болуп, байракты бийик көтөрүп –

Дем болоор кезде кыдырып кеттиң ой-тоого!

Иликтеп көрдүм Үзөнгү- Кууштун кабарын,

Кан өтүп ичтен кер-сары болгон абалым –

Билбедиң неге, билимиң тайкы эмес го,

Кыргызды Кытай жиликтеп бирден чагаарын.

Чамамдын чаркын сезгенде көңүл өзөрдү,

Ошондон баштап алыстап барат карааның.

Калкымдан чыккан шумкарым детип ар дамам,

Иштерге өткөн дилимден чындап мактанам.

Кыргыздар эркин мамлекет болгон чагында,

Эмне үчүн сага бийликтен орун артпаган?

Билбесең билгин ордумду басчу адам деп,

Өзүмдөн кийин мен сени мыктап таптагам.

Таңдайым тешип акылды салып оюңа,

Мартаба кылчу бийиктик калчап боюңа.

Туу тутуп сени артыңдан далай жүрсүн деп,

Катышкан элем ийгилик сайын тоюңа.

Тоо ичин мекен кылышкан кыргыз элине,

Башчылык кылып кетсе экен дегем доорунда.

Ырасы эле токтоолук кылдың ар жолу, 

Опкоолжуп  жүрөк турганда коюп жасоолду –

Караттым эле тумшуктуу кушка чокутпай,

Кайраттуу кылып таптадым эле оболу.

Ийгилик сайын ийгилик артып жолуңа,

Толтуруп  гүлгө сугарткан элем корооңду.

Мээнетим жанбай жанбакты болуп барганың,

Жагымсыз болду. Керектүү кезде жардамың –

Тийбесе калкка аракет текке кеткени,

Кантсе да сага каалабайм ойдун арамын.

Капалуу кылып алсам да чындык айтайын,

Азыр да сенин талашып турам таламың.

Келечек иштен кабардар болгон адамдар –

Арада жүрөт. Алдыда күтчү заман бар.

Саймалуу төрдүн салкынын издеп жатпадым,

Жан далбас кылып жүгүрүп жүрөм, жарандар!

Улгайып, карып аксакал боло калышат,

Көөдөнү туюк алысты көрбөс жамандар!

Жүрөгүң үшүп бүгүлүп артта калгандай,

Кыйчалыш жолдор көрбөгөн элең ар кандай.

Балакат жетип баамдаган кезден өзүңдү,

Атаган элем экинчи атың Сапарбай.

Сапарың бийик салават болду ар жолуң,

Жүрбөдүң беле карк болуп сыйга көңүл жай.

Жүгүңдү артып жүрбөдүң бир да адамга,

Амалга салып барбадың арам кадамга.

Кабагың ачык болгону ошол жолдордо,

Жогортон Кудай батасын берип барган да.

Көтөрүү милдет элине келген азапты,

Жоругуң шумдук болду го журтуң багаарда.

Чыңгыз! - деп сүйүп, калкыңда баары самады,

Карыбы, жашпы өзүнө жакын санады.

Санааркап турчу мезгилдер каптап келгенде,

Баатыры элдин көрүнбөй кетти карааны.

«Кап, аттиң!»-дешип, түшүнө албай көпчүлүк,

Дагы эле сени калкалайт кетип амалы.

«Жарабайт!-дешет, башкарып элди барганга,

Арамдык келсе токтотуп аны калганга».

Өзү да айтат: «Колумдан келбейт эч нерсе,

Жараймын жалаң каламды алып жазганга».

Жараткан анда эмне үчүн берди акылды.

Бөлүшпөй турган болгон соң аны башкага?

Бөлөгүн айтпайм: кечээки болгон окуя,

Аксынын калкы кан жутуп турса толтура –

Тоготпой койдуң тоолуктан көөнүң калгансып,

Уялсаң боло элдерден болгон кошуна.

Койнуңда жаткан аялың билбес болгон соң,

Таң эртең туруп келбедиң неге озуна?

Оолуккан менен оозуңдан сөзүң чыкпаса,

Тынч алып жаның мамыкка көөшүп уктаса,

Улуттун улук адамы сендей болобу,

Артыңда жаштар бир жылуу сөзүң укпаса?

Ушунча болоду урушпай эми коелу,

Эр Манас, баатыр калкыңда башка чыкпаса!

Чырпыгың сайып, чынарым менин болот деп,

Күтпөдүм беле кадырым жанга толот деп.

Аттиң, ай, арман! Алсырап калды жүрөгүм,

Анда эмне жыйынтык болчу чыкпайт кеп.

Келегей сүйлөп кесирди баштан ашырган,

Калмакты чындап арадан эле жойгон эп.

Кыйналган жаным сурадым көпкө кабарың,

Көөнүмдөн чыкпас эң жакын эле адамым.

Атаңдын көрү! Азгырып сени ким барды,

Аткарбай койдуң көөнүңө салган талабым.

Тандалма болгон кыргызда чыгаан жигит бар,

Ашпады ишке арнаган сага амалым.

Аргасыз айттым бармагым тиштеп арманда,

Милдетиң толук өтөбөй койдуң жалганда.

Жамандык жолго кыйбадым сени ар жолу,

Кол шилтеп ичтен унчукпай кетип калганда.

Кудайдан улук эч нерсе жогун билесиң,

Айттырган элек эң ыйык, жарык таңдарда.

Таңында  туруп дайраны бойлоп жөнөсөң,

Акмалап арттан жөнөөчү элем көлөшчөн.

Көңүлүм чөктү дээриңе албай койгонго,

Башканы кантип өзүңө эми кылам тең?

Тепселеп салдың чалкыган айкөл сырымды,

Табалбай койсом карааның сенин элеттен.

Элеттин элин эмгиче барып көрбөдүң,

Дуба да кылып сурабай койдуң өлгөнүн.

Элине камкор мамиле кыла билбеген,

Дүйнөнү кантип каратып алат билбедим?

Бекерден бекер чарпылган экем мен сага,

Ушунча болуп биринчи өзүм тилдедим.

Өлкөнүн ичи бырыксып турган ушул чак,

Аягы, башы билинбей калган көп чатак.

Колдооңо сенин зар болгон эле кыргыздар,

Тилеги эле жашасак дешип тынчыраак.

Терезе тышты карасаң эле баш багып,

Күтүшөт жанды көч баштап барчу курчураак.

Ичинде кыргыз курчу да, акыл кенчи элең,

Баарысы даяр турса да терең, кепкенен.

Жүргөнүң ушу жаныңды багып ар жолу,

Эт менен челдин ортосун тандап бепбелен.

Береке тапкыр, мертинтип салдың белимди,

Кереги барбы айтылган сөзүм, көп жемем?

Билишпейт көптөр, башкаруу өлкө тармагын-

Даанышман, аалым, элчиден кийин калганын.

Баатырдык ошол акылга салып калчасаң,

Өзүнөн өзү бүтүрүп барат балдарым.

Балакат жеткен кыргыздар эми из салат,

Калганын өзүң түшүнгүн Чыңгыз – ардагым.

Коргодум сени, коргодум далай арамдан,

Калкыңда ойлойт бу Чыңгыз шундай жаралган.

Кыргызга жөлөк, таяныч бирөө болсун деп,

Бийиктен келген акылды салган адалдан.

Карызың ошо колдонбой берген акылды,

Өзүнөн өзү бекинип чепке камалган.

Чыңгыз деп кыргыз тартылып сага барчу эле,

Жылдызга теңеп өзүңө суроо салчу эле.

Аттиң ай арман! Калкыңдын сыйын көргөн соң,

Азабын анын бөлүшпөйт белең теңме-тең.

Эмне үчүн сени жаратты эле Жараткан,

Кыйындык күндө күйүтүн журттун бөлбөсөң???

Бөлөктөр бөлөк, билесиң анын арт жагын,

Ырыскы бекер келбеген жөнүн байкадың.

Кыйындык келсе көтөрө алсын жүктү деп,

Билгиниң таалай, бакытты, күчтү артканын.

Менчиктеп баарын ошончо акыл, ырыскы,

Калкыңа кайра керектүү кезде чачпадың!

Актанба бекер, айталсаң чындык жайларын,

Каршылык кылчу адам жок болчу дапдайын.

Табышмак сыры ачылды бүгүн эсиңе ал,

Мен дагы эми бул жолдон толук кайтайын.

Кабарың болот, дайының болот, мен кеттим,

Келечек жолдун алды-артын билип байкайын.

30.08.03 ж. 20с.45мин.

Улуу Манас рухунун Чыңгыз Айтматовго нааразылыгын жазып бүтүп көңүлүм чөккөндө:

...Хан Манас,  баатыр, кайрадан келе жатабы,

Айтабы дагы көөнүндө турган капаны ?

Маанайың бузба, берешен болор кыргыздын,

Дүйнөгө аздап чыгабы эми атагы?

Асманда жылдыз, жердеги кыргыз көбөйсүн,

Жок болсо экен кайнаган ичте азабы.

...Жыкжыйма ойлор... Жылганы бойлоп таң азан -

Бараткан кезде айтты го мага Жараткан:

– Жан жагың карап жадырап турчу күн болчу,

Мезгил да келип бойлоорсуң сууну шар аккан.

Салтанат куруп оңолуп кыргыз баштаса,

Мекениң Талас сайратат сүйлөп баратсаң.

Жазышат сөзүң, калтырбай сырдын бирин да,

Соолубас булак болорсуң тоонун нугунда.

Тартынба, жазгын! Тарата бергин ар сапты,

Урпакка калат жазылган саптар кылымга.

Кудайдын мээри түшкөнүн билсин адамзат,

Экиден китеп чыгарып тургун жылыга.

Чындыгы сырлар табылга – алтын катары,

Жойгунуң тездеп көөнүңө толгон капаны.

Барктабай элиң, көңүлгө албай турганын,

Үстүртөн көрүп кылчайып бердим батаны:

Бакыттын жолу, даңктуулук мына ушунда,

Кыргызга эмес ааламга кетсин атагы!

Кош колдоп кыргыз колтуктап сени барбаса,

Кылышат анда бекерден-бекер далбаса.

Тандамал кыздын дайынын уккан бар чыгар,

Кыргыздар чындап Кудайдын жолун карманса.

Кыйналса көңүл кайрадан мага кайрылгын,

Жан дүйнөң ооруп турганын көрдүм бир канча.

Асылым кызым, кымбатым менин жакутум,

Жолуна эми түшөөрсүң толук бакыттын.

Мелжеген мейкин мээрман түштөр көргөнүң,

Мен сени бүгүн өзүмө кайра чакырттым.

Экинчи катым жиберген кыргыз калкына,

Бөлүгү болот жергеңе келген азыктын.

Сүйлөштүң бүгүн Чыңгыздын жайын, сыйларын,

Калкында бир топ калпыстык иштин кылганын.

Каарына келген Манастан уктуң бир топ сөз,

Кебимди эми ошондон ары тыңдагын.

Берилген даңктын, атактын баары жөн эмес,

Көрдүң го өзүң Чыңгыздын даңктуу ургаалын.

Эркелеп жүрдү, көңүлү өстү көп жылдар,

Көтөрүп кушун учурган эле кыргыздар.

Кыйналып эли кыл чайнап турган кезинде,

Баш тартуу элден жосунсуз жорук болгон дал.

Боюна тарап даанышман сырлар толгондо,

Кылчайып койбой алыстап турчу жосун тар.

Таанылды элге, алыска кетти атагы,

Сый урмат көрүп болгон соң жокпу чатагы?

Чаң жутуп кыргыз кезерип ачка болсо да,

Чыңгызга жанын берчүнүн көп го катары.

Чындыктын жайын айтууну туура көрдүк биз,

Актабай койду ай-аалам берген батаны.

Таң калып азыр турасың сөздөр болгонго,

Кетирген ката Чыңгызга кеп-сөз толгондо.

Кейибе ага кемчилик өтө орунттуу,

Урпактар билсин. Күбөлөр  бар го оң-солдо.

Оюна койсо жыргалын жашоо көрсөм дейт,

Баарысы болуп көңүлү сыйга толгондо.

Топурап карап журт дагы тарайт акырын,

Тандамал чыккан адамдын ачсак айыбын.

Дүнүйөң түшкүр эмнеге минтип булганат?

Ирээнжип көңүл ылдыйлап барат басыгым.

Бара гой! - деген Кудайдын үнүн укканда,

Өзүмдөн өзүм мынчалык неге басындым?

...Кыйналган көңүл... кымбаттык жокпу арада?

Каректен аккан көз жашым калды талаада.

Үйүмө келип күрсүнүп көпкө олтурдум,

Калгансып өзүм кутулбас мындай балаага.

Байкасам карап жан-жагым шоола чачкансыйт,

Төгүлтүп мээрим ачылып турган жарага.

Көңүлүм чөктү. Чөктү го көңүл кайрадан,

Болгонум азап сайраган булбул талбаган.

Кымбаттык нуру! Чөгөрбө көңүл сапарын,

Жанымда болуп сылачы жүзүм таңдардан.

Табышмак сырын таап алып элге айтайын,

Жаңырат кайра Кудайдын үнү: бар, балам! tc ""

Өлкө сыры… өктөм сүйлөп чар тарап,

Чалкалашып чет элдиктер тарсаят.

Татынакай тай буурулдай жергебиз-

Чаң басканы, жолдор кайда алпарат!

Журт ичинде бийлик колго алгандар,

Курушабы өз алдынча салтанат?

Сай боюнда калган кыргыз куруса,

Жан жүрөктөр калбас бекен канталап?

Калк баштаган кадырмандар чатагы –
Арбыгандан калды журтта азабы.

Ала-Тоону жердегендер чогулса,

Үндөр чыгат: cаясатың баягы!

Байкатпастан башка чапчу жакшылар,

Алардын да өз алдынча таягы.

Ыркка келбей жоголгон соң ынтымак,

Эмне менен бүтмөк эле аягы?           

Тебеленген телпек калып жаныңда,

Башканыкын жула каччу чагыңда.

Эмне айтам, эрмек ишти таптыңар,

Эмгек кылып ирденгиле дагы да.

Калктын мүлкүн уурдаганга жан таслим,

Туз ургурлар көбөйдү го багыңа.

Кудай үнүн уга билген калк болсоң,

Жек көрүнбөй келгиле дейм арыңа

Азаматтар калк аралап сабыла,

Жакшы тилек айталышса жабыла.

Оттуу учкун, аруу жүрөк бир жолдо,

Кээси бирок калптан барат жагына.

Шашылгандын шамал-бороон сапары, 

Кесирлиги тийбесинчи багыңа.

Элин-жерин чындап сүйгөн азамат,

Эбелектей ойлор айтпайт баарыга.

Бал каймактан жеп алганы билинип,

Кенебестен күпүл сөзгө биригип.

Беш-алтыны кайраштырган эргулдар,

Ойлосоңчу кандай болот тирилик.

Тилдин чаңын чыгаргандан не пайда,

Эң ириде зарылдык го биримдик.

Элдин эсин эки кылып калп сүйлөө,

Жексур мүнөз ошол го жандемилик.

Аткан таңдын азабы көп болгон соң,

Же жашабай, ууртап-татпай койгон оң.

Кокуйлабай тирлик кылсаң болбойбу.

Күнүгө эле жасай бербей тополоң.

Тирилигин тыңдабаган эр кыргыз,

Уялсаңчы жапырт коңшу-колоңдон.

Койлор багып, үйүр-үйүр жылкы айдап,

Толуп турса кандай сонун мал корооң.

Иликтебей басар жолдун кадамын,

Түк түгөнбөс болуп барат арманың.

Аттигиниң курган күн ай жигиттер,

Кур кыйкырык сүрөөн болду салганың.

Сайда санын таппай жүргөн андан көп,

Калк да сезет айткан сөздүн жалганын,

Жанкечтилик жакшы жолго алпарбайт,

Өз калкыңды курут кылып албагын.

Көпчүлүк калк кара таман болгончо,

Четтиктерге алдандыңар топтошо.

Азаматтар айткылачы сан колго,

Кимиң баштык кылаласың оң-солго.

Дарбыбастан кур кыялга алданып,

Гүлдөткүнүң мекениңди баш кошо.

Көрүнгөнгө сата бербей четинен,

Ээлик кылсаң эл-жериңе даңк ошо.

Калк ичинде кадырмандар канча ирет,

Жакшылыкты баштайбыз дейт, биригет.

Бирок, майнап чыкпаган соң анчалык,

Жактырышпай бири-бирин түн кирет.

Келечектен шоола издөө татаал жол.

Арамзалар тополоңдон семирет.

Алсыздары табалбастан көрөңгө,

Ээси жоктой ар кай жакка элирет.

Башчысынын шайы кеткен жылыңар,

Көпчүлүктүн көңүлүндө муңдуу зар.

Тегирмендин  ташын төмөн оорлотту.

Ансыз деле татаалдык көп зырылдаар.

Бирин-бири түшүнүшүү жок болгон,

Толуп кетти куру сүрөөн жыйындар.

Бакытыңды ак эмгектен табасың, -

Деп айтылган байыртадан сыйың бар.

Айткылачы, барбы чеги капалык,

Шайлайбызбы жылыга эле аталык.

Кой ордуна кошоматтык толду го,

Жүрөктөрдү ээлей албай тазалык.

Атаң көрү майдаланган кыргыз эл,

Таппадыңар бир азамат – жакалык.

Жамы журттан бириң баштап барбасаң,

Жүрөсүңөр неге кыраан аталып.

Араңарда бар го дээрлик мыктылар,

Чындыгында бийик жолго чыкчулар.

Чымырканып эмгек кылган көп алат,

Бирок, бүгүн «арзан жолдо» ыктуулар.

Бириң жөлөк, бириң өбөк болбосоң,

Кайдан дөөлөт конмок эле сыйы бал.

Кыл чылбырды колго алгандар эсирсе.

Азаматтар кыйналышат бир аз саал.

Билимдүүлөр артын салып турбаса,

Саңырсыган  арам дүйнө куубаса.

Кан жөткүрткөн мылтык оозу ачылып,

Өмүрлөрдү бекер жерден кыйбаса.

Кылымдарга  барбас беле кайран эл,

Теги түптүү эл эле го чындаса.

Чагымчылдык чар-тарапты басканы,

Көз көрүнөө ишти барат ырбата.

Чындык сыры мына ушунда угарың,

Өчүп барат күндөн-күнгө ыраңың.

Чырпык сайсаң чынар болчу кез келээр,

Кесирленбей турмуш көчүн улагын.

Унутулбайт, унутулбайт бул жылдар.

Алып кеткен өмүрлөрдүн бир даарын.

Сайда санын таппай калган кыргыз эл.

Чогулушуп ачат көздүү булагын.

«Бултактаткан бурула албай барат», - дейт,

Кыйын жолдо бул азапка чыдагын»!

8. Карыянын аккан жашы – чачылганы элдин ашы

Ырыс-кешик ылдыйланып турганда,

Тилемчилик кылгандарга барбы айла?

Сый жарашкан бир карыя пул сурайт,

· Акчаң болсо кайрылышкын жардамга?

Өлүп тынып кесел болгон кемпирим,

Жол кире жок кете албадым Алайга.

Издесем да Абдыганы депутат,

Бул Бишкектен табалбадым далайга.

Ооба, кызым!

Түшүнгүнүң менде болгон абалга,

Акча сурап келдим мына сага да.

Түбүң түшкүр больницадан чыкканда,

Майышкандан карайласаң карайла. 

Капчыгымды шыпкап бүтсө догдурлар,

Моргуна да төлөтүштү бир топ сом,

Кемпиримди андан сууруп алганга.

Кандай белги! Кимдер көрдү мындай элди,

Карыялар кайырчынын жемин жеди.

«Жеңилбестер» бул учурда куштай учуп,

Дүйнө кезип кампайышат эми.

Көрчү бүгүн мейкиндиктен келген демди,

Мындай жашоо туура эмес деги.

Баш-көз болчу өз журтуна,

Кайда калган мамлекет ысык деми?

Топтогону аз-аз акча жетти бекен Алайга,

Өлүк жүктөп кеткен кары карманабы далайга?

Ай, ким билет? Азап жүгү шунчалык!!!

Ойлой берип түшөм мен да санаага.

Мекенинде бел болчунун бири жок,

Болгон учур жок болсо экен арада.

Сансыз түйшүк баштан байлап алса да,

Таштабагын бир-бириңди талаага!

Мекен бели – Ала-Тоонун нагыз эли, 

Ата Мекен энчилеген улуу деми.

Боор толгогон ыйык, ысык кол сунуулар,

Жалпыбызга аба сымал керек деги.

Кебелбеген бул сезимдер, айтылбаган аруулук.

Мекениңдин сага арнаган ыйык себи.

Ыргалганда жөлөк болсо адамдар,

Ал элиңдин кемибеген түптүү кени.

Тирүүлүктө алдан тайса бир кары,

Жөлөмөлөп барчу киши ким аны?

· Көңүл кушун салган баатыр, жаш келин,

Жолоочулап келген индус, бир даары.

Биригүүлөр сактап калса дүйнөнү,

Адам жаны баатыр дагы, тың дагы.

Тебелетпей барсак көңүл сапарын,

Ачылат го адамзаттын гүл багы.

Бул поэманын өзөгүн болгон окуя түзөт. Тилеккке каршы Алайдан келген карыянын ысмын сурабаптырмын. Ал жөнүндө жазуу оюмда болгон эмес. Окуя поэмага айланып ааламдан түштү. Абдыганы –  алайлык депутат Абдыганы Эркебаев.

9. Каныкейдин кайраты жана А. Акаев

Жыйындар көп… Беш-алты жыл ичинде,

Канчалаган тойлор өттү кичине.

Кээ бирлери ныксырашып май чайнап,

Букара журт кызмат кылат кечинде.

Боз үйлөрдү тектирлерге тиктирип,

Шаң-салтанат кура берет эсире.

Эртеңкисин ойлоп койгон бир жан жок,

Ушул жыргал берилгенсип ээсине.

Элеттиктер эрмек кылып карашып,

Кызмат кылып жүрүшкөнү жарашып.

Хан өргөөгө бет алышса бешөөсү,

Калгандары кол куушуруп жанашып.

Жандай баскан жан сакчылар арада,

Өз жеринен душман издеп баратып,

Байкабастан, өр тарапта аксаган,

Жөн адамды шектүү дешип санашып…

Сеңселген, төрдө илинген сүлөөсүн,

Саймаланган шөкүлөнү көрөсүң.

Көрпөчөлөр көркүн ачса өргөөнүн,

Кыргыз наркын мына ошондо билесиң.

Байбичелер тосуп алып конокту,

Сунган кымыз тамшандырат бир өзүн.

Элпек башчы манчыркабайт, сый сурайт:

· О байбиче! Кандай  жашап жүрөсүң?

- Шүгүрчүлүк, мал-жаныбыз баары аман,

Жакшылыктан үмүт кылсак ар заман.

Берекеси келер деген ниетте.

Күнү-түнү күткөнүбүз бак заман.

Заманбап деп айтышат го карылар,

Теребелде бири калбай таңшыган-

Тегиз күлкү той болсо го калкымда,

Ыр-күүлөргө толгон эмгек шаңшыган.

Уккан сөзгө ойго батты Президент,

Кебелбеген байбичеге тил кирет:

· Тилек кылып отурганым ар күнү,

Бакыт кушу консо экен деп миң ирет.

Жыл жаңырып талпынсак да ириде,

Бийигирээк сапар жолу кемирээк.

Чачылганды жыйып-терген жок адам.

Кыргыз ичи жиниккенден жинигет.

Жандемилер көбөйдү го арада,

Жалган сүйлөп убадалар салаада.

Сан жылдыздар канча болсо, убада –

· Ошончолук болуп барат арада. 

Ай балтасын колго алган каракчы,

Адамдар да батпай барат талаага.

Далдоо жерден көрүп калып аларды,

Айтсам сырды  калдым кайра балаага.

Той тойлогон кыргыз дүйнө куралбайт,

Алды-арты жешилгенден улам бат.

Азыркынын алды болуп турасың.

Кызмат кылган адамдарга муну айт:

Кыргызстанды гүлдөтүүдө, өнүүдө,

Ким эмнени жасата алат күнүгө?

Кирешени алып келчү азамат,

Өз калкына баатыр болот тирүүндө.

Ишке салып завод-фабрик, техника,

Кененчилик алып келсин кылымга.

Башын кошуп мына ошондо айтасың,

Сыйлансын деп нак азамат жыйында.

Жылуу орун-эмеректе олтурган,

Түк арзыбайт деп айтасың тыйынга.

Чын ниеттен сыйлоо керек эмгекчил –

Дан багышкан дыйкандарды жылыга.

Мал баккандар, мээнет изин тапкандар,

Калк ичинен чыгышат го ак таңдар.

Аларды да унутпастан ар жылы,

Сыйлоо керек – нак мээнеттүү ак шамдар.

Журт ичинде кабыландын издери,

Калса экен деп ойлоп келем биздеги –

Өндүрүштү көтөрчүлөр эң чоң күч,

Жардам берип колдоо керек бүт деги.

Тартылганда көз алдыга келечек,  

Менин дагы кийгим келет элечек.

Эртеңкиден үмүт кылган адамга,

Мээнет гана алып келет улуу сеп,

Жан далбастап эмгек кылган калктардын,

Короосунда толуп турат берекет.

Белден тарткан берекебиз кеткени,

Нарксыз багыт алганында мамлекет.

Кендир кескен жокчулуктун басканы,

Эл ичинен ырыскынын качканы.

Калктын багын байлап турган шойкондор,

Кайда экенин сезе алдыңбы, айтчы аны?

Абийирин сатып кеткен айбандар,

Өлкө ичин неге мынча каптады.

Калк каргышы катуу болот дечү эле,

Мөмөлөсүн өрүк гүлү, шабдаалы.

Жандим болгон жасакерлер көбөйсө,

Калптан эле мактап турса өлөсө.

Көңүл бурбай көпчүлүктү карасаң,

Билээр элең бардыгынан көп эсе.

Калкка күйгөн азаматтар ар качан,

Калк башкарган бул чөйрөгө теңелсе –

Теңчиликтин келишине шарт түзөт,

Кыйгап баарын жок кылбагын төрөчө.

Азаматтар эл эмгегин актаса,

Элин, жерин ууч алтынга сатпаса.

Улуулугум сыйлар болсоң айтайын,

Кир көөнүңдү гүлдөй кылып ач таза.

Андан кийин акыретте кезигем,

Жасалган иш айтылат го башкача.

Гүл бакчалуу Кыргыз Ордо көралсак,

Мен өзүңдү конок кылам аш баса.

Кайран Манас майкан болгон калааны,

Көргөн сайын өрттөнөт го карааны.

Калкаласаң калкаладың бөтөн журт,

Бирок, алар эминеңе жарады?

Көкбөрүдөй тарттырганың кайран эл,

Сенин ар бир жүрүшүңөн жадады.

Жарга такап барганыңа курсантсың,

Аксы элинин эт-жүрөгү канады.

Байкатпадым мында келген жылдарым,

Сайын өрдөп, суусун ичип жылганын.

Баш көтөрүп карап көрчү сен мени,

Эр Манастын бир кылганын кылбадың!

Сак-сактаган кыргыз элдин катарын,

Тозоң кылып көбөйдү го чатагың.

Чалчактатпай жан кечтилер жок кылгын,

Кайпактатпай атын бирден атаймын...

Баш көтөрдү Президент мына ошондо,

Айып салган байбичени тосоорго.

Эки жигит жан жагында селейди,

Кыймылдатпай салган окшоп босого.

Бойго тарап айтылган сөз сырлары,

Чертилгенсийт комуз күүнүн ырлары.

Улагада турган жигит сөз таппай,

Кашын серпип Президентке ымдады.

Күттү буйрук, бирок башчы салбайт үн,

Эмне болду? Мында эч ким калбайт тим.

Тигилгени байбиченин өттү го,

Көп кырданган бул байбиче деги ким?

Баары ойлойт: эңсейт нени байбиче?

Нени башка алып келет ушул түн.

Унутулгус сабак болот окшоду.

Кантип актайм бул байбиче үмүтүн?

Улутунуп башчы оозго алды сөз:

· Неге мынча кектедиңиз, кейийсиз?

Кенедей да кемтик таппайт элиңиз,

Эми аздап жумшак сөзгө келиңиз.

Келечектен үмүт кылып турабыз,

Аманчылык болсо экен дей бериңиз.

Безилдеген кандай адам дээр элем,

Бирок, чындык болду окшойт кебиңиз.

Байбичелер болсо эгер камтама,

Анда жерди тоногон го кантала.

Кабагына кар жаап турду Президент,

Айтты анда ушул сөздү шар гана:

Айтылган сөз түнөк тапты төрүмдөн,

Жакшылыктар болсо экен жеримден.

Аздан-аздан байкап көрүп арамза –

Кызматчылар жок кыламын элирген.

Эсеп жеткис байлык келер жалпыга,

Түк түгөнгүс бак консо экен калкыма.

Канат байлап учкан куштай учармын,

Бекем болуп туралсам мен антыма.

Апакебай, бата кылып коюуңуз,

Сиз ортоктош болсоңуз дейм бактыга.

Бойго тарап айткан кептен сыр толсун,

Берген акыл мага тегиз жакты да.

Жергемде мен болуп келип өйдөдөн,

Негедир бир мындай сырды көрбөгөм.

Кайратыңыз катуу бекем жансыз го,

Ак сөз, ак сөз, ак сөз дедим дембе-дем.

Тирүүлүктүн сапарында кезиксем,

Демек бизде кутман кары өлбөгөн.

Өйдө тартып өбөк болчу карылар,

Көбөйсө экен деп тилеймин, эмне дейм.

Байбиче Каныкейдин болчу өзү,

Кашайгыр сезе албады Аскар көзү.

Сыр бербей байбиче да салды жолго.

Түндөсү Каныкейдин кетти көчү.

Ошол сыр болуп өткөн ошол кечте,

Президент бир башкача ойду сезди.

Сезимин ээлеп алып «жакшылыктар».

«Калк үчүн иштесем» деп касам ичти.

Референдум күнү жазылган. Саат  13.30.

2003-жыл

…Селейип турам… Селейип турам өзүмчө,

Сезимди неге булгашат тирүү кезинде.

Кейишке түшкөн, жан дүйнө нуру ураган,

Далбаса кылган учурум дале эсимде.

Күргүштөп аккан, дарыя болгон бул жылдар,

Ташкындайт шашып токтобой күнү-кечинде.

Селейдим дагы… Сезбедим дене бардыгын,

Билбепмин мынча дүйнөнүн ыксыз тардыгын.

Мелмилдеп турчу жан сырым кайда кетти дейм,

Издедим нени, мынчалык неге дарбыдым?

Күтпөдүм беле жомокко толгон окуя,

Ачкансып энем бекиткен сырдуу сандыгын.

Дүйүм жол барат. Жан дүйнө неге кыйналат,

Канткенде гүлгүн нур толуп жаным ырдамак.

Ырыскы чачкан ынтымак келсин дагы да,

Чындыкты издеп бул дүйнө чексиз чырланат.

Кыйырга чыгып жол карап келчү чак экен,

Түйүлүп кабак алсырап турса чар-тарап.
2003-ж.

10. Жамалы өчкөн жаштык

11:50:24 – 16.30, ишемби, 8 ноябрь 2004 г.

Чар-тарап сынап чакырат кайра сапарга,

Кыйналдым кечте эс алып бир аз жатаарда.

Чагылган тийип чартылдап барып басылды,

Калбады окшойт тешик да башым катаарга.

Калаанын сыры белгилүү болду баарыга,

Эмне иштер бүтөт элетте, айыл-апада.

Зарыгып сурап саргайып күткөн жолдоруң,

Жолоочу болуп сүйөйбү сенин ойлоруң.

Онтоткон оору мертинтип белиң салбасын,

Билсеңчи бүгүн кыргызда кимди колдооруң.

Коюну толо убада берчү айрымды,

Тизгиндей албай башканы кордоп койбогун.

Келечек иштин кемтиги кайсы аңдасаң,

Ааламдан келген сырларды камдайм ар качан.

Кабагың ачык болгону белек биз үчүн,

Андыктан сага бар күчүм арнап ыр жазам.

Жамгырдан кийин борошо кардын күчөшү,

Дүйнөгө келчү табигат берген каргашаң.

Кабары аалам алдыма келип турганда,

Кудайым арнап белекке ырлар сунганда.

Сунулган колум суубасын дүйнө карачы,

Кор болуп кээде барбайын айрым урганга.

Убадам бекем мээримим арнайм баарыңа,

Колумдан келген жардамым жасайм тууганга.

Жадырап-жайнап күн чыккан кезде татына,

Жылынып азга жылмайа бастым шашыла.

Кабагы жарык келинчек барат бөбөктүү,

Окшошуп турган дүйнөнүн күйгөн шамына.

Ызгаары шамал колуңан-беттен аймалап,

Барганы өзү батканы ыза жаныңа.

Байкасаң карап ылдыйлап турган кабагын,

Алганың ошол ишпалда чыккан кабарын.

Кан-жанын соргон мите курт ичтен иритип,

Айласы куруп ойлонот: тойсун балдарым.

Баарыга айтам аргасыз ушул бүлөнүн,

Балдары жапжаш, атасы өлүп калганын.

Капырай карып болгону курсун адамдын,

Сурашат ар ким сар-санаа болгон абалын.

Алынча болуп аргасыз кээде сыр айтат,

Кечээги бала көтөргөн келин кабарын.

Кайнатам карган ал дагы турат жетилип,

Билбедим, кантем жөтөлөт мобу жаманым.

Жан далбас кылган карыптын көрүп иреңин,

Артынан бастым байкайын кайда кирерин.

Ылдыйкы көчө, өйүздөн агат чоң дайра,

Баш багып үйгө ахвалын чындап билейин.

Белгисиз сырлар белгилүү болор ачылып,

Ырыскы кирип, оңолсун иши тилээрим.

Теребел жымжырт… буруксуйт түтүн издери,

Бейкапар жаткан айылдын супсак кечтери.

Кенендик кайда, жылтырап оттор жагылат,

Жүрөктү булкуп апкаартат айыл суз дээри.

Тереңдеп келген Теңирдин сыры таралсын,

Кечтери айыл кайгыга батпай күт мени.

Арылып ойдон көтөрсөм башым кайрадан,

Ачылды эшик туткасы бийик кармалган.

Күңгөйү-тескей күн тийип эле турат го,

Көрүнгөн сырты биппийик эле тамдардан.

Бөлмөнүн ичи шыбагы турат майланбай,

Нымдуу да муздак жагылбай оту калгандан.

Капырай! - дедим. Эшикте кыштын турганы,

Үй ичи муздак келиндин эмне кылганы?

– Эмине кылам жагарга отун табалбай,

Өчөшүп дагы жарыктын өчүп калганы.

Кабагы түшүп көзүнүн жашы куюлган,

Келинди карап кыйнадым жүрөк курганды.

Кыйналдык, - деди, жарык да өчөт күнүгө,

Далбастап эле кыламын ишти  күнүндө.

Өчөйүп бүттүк оожалып кете албастан,

Тырмалап минтип жүрөмүн басып тирүүмдө.

Телени көрүп, гезитти окуу бизде жок,

Өчкөндө жарык жатабыз үрүл-бүрүлдө.

Кулумбек өлүп, өлүгү болдум тирүүнүн,

Ансыз да өзүм алсыздын толгон биримин.

Билимим он жыл билбеймин кандай кылышты,

Кыйнала берип өзүмчө ичтен иридим.

Ийинге салар жакшы да кийим калбаптыр,

Иштебейт мончо, өгүнү үйдө кириндим.

Талаага айдап койгонум бир аз буурчагым,

Жыйналбай бир топ кууратып алып сыздадым.

Жыйылбай калса дандары калат чачылып,

Кабатыр болуп ага да канча чуркадым.

Жыйнаган-терген түшүмдөн алдым  беш миң сом.

Келерки түшүм болгончо аздап жумшайын.

Жарыбас акча антсе да жоктон жогору,

Аш катык кылбай отурсак курсак тоёбу?

Кайнатам карып алынча болуп ал жатат,

Эжеке, бизге жардамдаш бирөө болобу?

Бооруна тарткан боорукер адам табылбайт,

Бечара болуп отурсак бирөө тоноду.

А дагы жакшы таппаптыр каткам акчамы,

Үйүмө кирсем чачыптыр сандык, катканды.

Капырай десең кайдагы байлык биздеги,

Алыптыр үйгө калтырган күмүш чакчаны.

Кайнатам аны аземдеп көзүн алчу эмес,

Атамдан калган белек деп насвай сакталчы.

Эсиме келип жан-жагым аздап карасам,

Алыптыр дагы жоолугум мага жарашкан.

Оймогум, жибим балдарга түймө түймөкмүн,

Кечээ эле сатып алганмын Жамбыл тараптан.

Картошка сатып базардан алган чай-майым,

Уурдаптыр баарын ашкана жакты карасам.

Кабатыр болдум канчага чыдайм эми деп,

Кайнатам дагы кеселдеп калып суук жеп.

Жаткырган элем бапестеп кеселканага,

Алсынчы эми бизден да бир аз серүүндөп.

Жугумсуз журттун колдору туткак болгону,

Жарамсыз жолду чакырып турат келгин деп.

Кенендик болуп колубуз жетип оокатка,

Оожалып алсак кор болбой ушу азапка.

Узарып уучум уулдарым жетер эрезе,

Үмүтүм үзбөй караймын жолду узакка.

Ушунча эмне кыйындык кычап зарлантты,

Түшкөнсүп кетем кор болгон кушдай тузакка.

Үй ичи кирдеп, аңгырап турат ичи бош,

Ойлоймун ичтен болгонго келин көңүл кош.

Арманын сезип секинден аны карасам,

Огород, талаа үлгүрбөй калдым,-деди бош.

Боортоктоп уулум көчүгүн жерден көтөрсө,

Ирээттеп үйдү алармын деди таап жолдош.

Жагымдуу экен сүйлөгөн сөзү келиндин,

Көңүлүм каалап мен ага абдан берилдим.

Мертинип бели турганын кара дүнүйө!

Оңолсо экен илеби тийип Теңирдин.

Тентиген кыргыз темселеп кетип жок болду,

Айтайын эми негизги сөзүн кебимдин.

Кемиген турмуш көр дүйнө жыйнап келүүгө,

Кулумбек дагы дарбыган эле тирүүндө.

Үйдөгү каткан тыйынын түйүп белине,

Бел болуп эми тура көр деген келинге.

Кемеге тамда ороодо калган картөшкө,

Жетеби жазга деп ойлоп алды сөгүнө.

Себелеп келген ак карды карап таң азан,

Аптыккан эле керекке аздап жаратам.

Жаныма салган акчама алып дүр-дүйнө,

Ызгаары күчтүү Сибирге кетип баратам.

Атаңдын көрү таппадым башка арганы,

Жокчулук болуп ачкадан өлдү кайнатам.

Башыма түшкөн мүшкүлдү көрөм тушумда,

Ишенип аздан барайын кончу кушума.

Колумда жоктон жасаган ушу кадамды,

Жакшылап айтып жеткиздим окшойт Умсунга.

Умсунуп карап бечара ыйлап турганын,

Көрүптүр кечээ өйүздө турган кошуна.

Кудайым эптеп жол берсе келип калармын,

Анык го андан аз-аздап акча табарым.

Атаңдын көрү табылбай койду башка арга,

Отунга деген акчаны кайдан табамын?

Тагдырга айла жок тура биздин жазылган,

Түштүм го минтип түбүнө чексиз санаанын.

Чабарман болуп чакыра алсам жакшылык,

Кетпесим чындык балдарым жалгыз калтырып.

Каалаба, каала жан багуу кыйын абалда,

Барышым керек жер кезип үйдөн шашылып.

Бапырап келер алдыда бир күн тургандыр,

Ошондо чыгар үйүмдөн сүйкүм каткырык.

Капалуу болгон Умсунга эмне айтаарым,

Алдыртан карап мээримин анын байкадым.

Балээнин баары белиңден баскан жокчулук,

Сагынып эмне турдумбу Сибирь караанын.

Таалайым болсо таңгактап дүйнө апкелем,

Ошондо анан атама дагы жагаармын.

Жалжылдап карап жанымда болбой алганым,

Каткырып ойноп мойнума минбей балдарым.

Башымды сайып алыска кетип барамын,

Тагдырым эми көрсөтөр жолдун калганын.

Капалуу болуп турамын бүгүн негедир.

Сезгенсип барам жашоонун ушул жалганын.

Жанымдай көргөн балдарым менин секелек,

Бири да али чоңоюп бийик өселек.

Мертинип кокус дүйнөдөн көчүп калсам мен,

Багышар деймин атакем, Умсун экөөлөп.

Оюмдан неге кетпеди ушул  түмөн ой.

Жүрөгүм булкуп баргансыйт ченсиз энтелеп.

Карасам секин серептеп мейкин талааны,

Сезилип турат олбурлуу түздүн карааны.

Капалуу турмуш тентитет бизди кайда деп,

Түрмөктөп келген үзбөдүм түрдүү санааны.

Сагызган неге шакылдайт бүгүн түрлөнтүп,

Өлүм го мунун суранчы, издеп табаары.

Кулумбек сыздай эч кимге ачпайт жараны,

Азаптуу ойлор узатпайт кетчү караанды.

Азаптын түбү коломто оту өчкөнү,

Калбады көмүр мешине эптеп жагаары.

Турмушу дурус адамдар бар го арада,

Алардын деле бейпайы күчтөп барабы?

Баратат сыздап башынан тайып бакыты,

Дүйнөсү муздап бөтөндөн издеп жакутту.

Астында турган Ала Тоо анда унчукту:

Көргүнүң карап башчылар сенден артыкпы?

Букара эли жер кезип күн-түн тентисе,

Кеңседе туруп башкарган элин арсызды.

Элеттин эли энтигип эңги-деңгиден,

Эмгиче билбейт кайсысы кайсы белгиден.

Чамгарак атат бирөөлөр түрлүү кубулуп,

Бүлөсү менен көңүлү абдан сергиген.

Букара калктын бут суна албай турганын,

Байкабайт, көрбөйт көпкөндөр түркүн эсирген.

Чыныгы сырлар катылып ичте жатканы,

Алтынды, жерди башкага ачык сатканы.

Санаасы жоктун саргая бербейт кабагы,

Сезалбай калат өзүнөн бөлөк башканы.

Кабагы ачык үйүндө башчы май-талкан,

Букара журтка жардамга эч бир шашпады.

Улуттун уулу көтөргүн башың кыйналба,

Бөксөңөр толбойт жаныңды бөөдө кыйганда.

Бел болор адам элиңде болбой турганы,

Чындыкты айткан түштү го терең зынданга.

Арка бел болор адамдар калбай калганы,

Жакырдык келди белдүүгө, жалпы тууганга.

Тургунуң өйдө кебимди салгын ортого,

Тоёрсуң бир күн сен дагы ысык шорпого.

Шордуулар бүгүн шоонаны эшпей калганы,

Акылсыз кээси барганы бүгүн торсоё.

Тобокел кылып тоолукка айткын саламды,

Кырылып эми калбагын түшүп чордонго.

Кулумбек аздан эшитти ушул сөздөрдү,

Болгонсуп барат өзү да арсыз көкбөрү.

Көңүлү муздап чалыштап барса буттары,

Көкүрөк ыйлайт, ай атаңдын көрү!

Келечек сапар белгисиз болуп турганы,

Бейпайга толгон күйүттүн күйдүм чок төрү!

Арсыздык басып эл ичин бүгүн турганы,

Эссиздер бийлеп эрмектеп элди тынганы.

Таалайын тепкен такырбаш кээ бир адамдар,

Тилегин элдин көңүлгө терең куйбады.

Кымбаттык кетип кылычтын изи мокогон,

Калк ичин бүгүн каптады зилдин муң-зары.

Кулумбек кетти. Муңайган жүзү сапсары,

Кыламык жааган кар бети салды из дагы.

Ыркырап шамал шаштыны турса кетирип,

Учалбай түздө ылдыйлап калат куш дагы.

Санаага баткан Кулумбек таңда жөнөдү,

Тоолордо калды жаңырып турчу кыш шаңы.

Поездде барат жөнөгөн Тараз шаарынан,

Шарактай поезд жарышат күш-күш арыдан.

Шаабайы сууган Кулумбек турат бүрүшүп,

Айрылып бүгүн тууган жер сунган таңынан.

Таңыркап болбойт тагдырга айла жок тура,

Бир топ күн жүрүп дем алды Россия шаарынан.

Табышмак жолдор… жердештер алды колдоого,

Ушуга шүгүр дареги жээндин болгонго.

Олтуруп, туруп ойлонот батпай өзүнө,

Кыргыздар мында чын эле абдан толгон го.

Тобокел кылып келгендер андан көп экен,

Оорчулук турмуш каптаган кезде оң-солго.

Чочкону жеген оруска айтып санатын,

Айыгаар дешип ириңге толгон жаратын.

Жан далбас кылып буттарын суукка алдырган,

Адамдар менен бир жашап жайып канатын.

Ичинен муңуп ырк алып башка чөйрөгө,

Тааныды азга жүргөндүн агы карасын.

Капага баткан Кулумбек келет акырын,

Сөзүндө анын жок болду эки ажырым.

Ак санап турган адамга ичи жылыса,

Митаамды көрүп басайтат жүрүш арышын.

Баарынан жанга батканы ушу болду го,

Жакында эле жоготту эки таанышын.

Башкалар аны мууздаптыр түндө басканда,

Базардан чыгып үй издеп бара жатканда.

Жанына салган акчасын бүтүн алыптыр,

Кол сааты калып калыптар бир топ шашканда.

Канкорлор мууздап салышса тоңуп денеси,

Күңгүрөп асман, учту го жылдыз батканда.

Байкатпай эле баарыга келген каатчылык,

Кабарын берип сулатты элди шаштырып.

Онтогон элдин убалы деген болобу,

Жаныма батты башкалар баткан масчылык.

Макала жазып буларды айткан адам бар,

Ошентсе дагы жазгандар муну – азчылык.

Деп ойлоп ичтен кайрылам сага окурман,

Сезе алдың бекен мен сезген ушул шоокумдан.

Шоруң бир курган кыргызым алың кандай деп,

Тунжурайм ойго кимиңде болду бүгүн шаң?

Шашылба али алдыда далай сыр турат,

Айтамын баян умтулуп алга озунсаң.

Кулумбек барат кеселден аздап арылып,

Көксөөсү көңүл азайбай барат тарыгып.

Таамайлап айтсам тапканы аздан чогулса,

Акчалар калат белине бекем таңылып.

Кулумбек ойлойт боломун кантип  табарман,

Барсам деп үйгө баарысын абдан таң кылып.

Кабатыр болот арылбайт күндө санаасы,

Алайып көзү агарып барат карасы.

Алтооно барып аз-аздан карыз сураса,

Карашат кээси кангансып ичте табасы.

Кулумбек дагы умтулат ишти аткарып,

Чачырайт көзү жабам деп көөндө жаратты.

…Сай-сөөгү сыздап умсунат ооруп турганга,

Алсырап барат шайы да алы курганда.

Канатбек карайт эмнеге жөөлүп калат деп,

Жөтөлүп түндө жөлөнүп тамга турганда.

Жөткүрүп кээде жөөлүгөн кезде сүйлөнүп,

Арактан куюп берчи дейт Ысак, урганга.

Ооруса түндө, эртеси барат базарга,

Аз-аздап сатат отуруп алып катарга.

Кабылдап кеткен кесели салса түйшүккө,

Айтышты  ооруң өпкөңдө дешип жатаарда.

Айткандай эле кабылдап өпкө кетиптир,

Кыйналды абдан таң чыгып аппак атаарда.

Аттиң ай арман таңга жуук салып кабарды,

Кулумбек онтойт салалбай эч бир арганы.

Карангүн дүйнө ай! Кесири баштан ашкандар,

Сезишпей турат кыргыздын кандай абалы.

Аттиң ай арман! Кулумбек жөөлүп үзүлдү,

Айталбай күнгө, желге да ысык саламды.

Сарпайы чепкен жамынып алга баскандар,

Уккула бүгүн үстүдө тунук асман бар.

Апаппак булут алпарып ысык саламды,

Жардамга келсин табышмак болгон ак таңдар.

Кулумбек кетти жумулуп көзү жалдырап,

Жайнаган кезде бүлбүлдөп турган ак шамдар.

Эскерүү жазып эсиңе салам адамзат,

Тентиген калктан Теңирге жеткен улуу дат.

Урпактар билсин тентиреп кеткен кыргыздар,

Айласын таппай куруган ушул арсыз чак.

Сабаалап учкан каркыра күбө, таң күбө,

Окуя ушул Кудайдан келген Улуу Кат!

11. Манастын А. Акаевге Кайрылуусу жана 
Курманбек Бакиевдин бийликке келүүсү тууралуу

Бул Кайрылуу  22 октябрь 2004-жылы түнкү саат 23.00 дөн  түнкү саат  01.00 чейин жазылган.

Жазганда ырды баяндап түрүн ар заман,

Өзүмө айтам ичиме нени катпагам.

Капалуу болуп таңында жана кечинде,

Турсам да кесир болчу сөз эч бир айтпагам.

Аттиң ай арман азаптуу дүйнө башаты,

Коогалуу сансыз түйшүктү алга баштаган.

Бапырап турчу баалуулук келчү жолдорум,

Көңүлгө түйгөн жолдорду дагы колдогун.

Кер сары болгон абалым аздан оңолсун,

Күн нуру тийип күлмүңдөп турсун тоолоруң.

Токою, талаа түйшүктөн аздап кутулсун,

Илебин сезип жакшылык жолдун болмогун.

Боюма тарап акылман сырлар топтоло,

Барамын алга тайманбай мен да октоло.

Оңойбу анан калк ичи турса түйшөлүп,

Санаасы, сыры, багыты бүгүн кош жолдо.

Жомоктун башы жазылган мындан эртерээк,

Салалык жардык жарыя кылып оң-солго.

Ойлору тунук оо берме эмес жигиттер,

Ойлонуп көрчү кириптер болдуң кимиңер?

Келечек сыры кендирди кесип турганы,

Бүгүнкү жашоо болду го буга себепкер.

«Сенектик» эмес сенделип турса кыргыз эл,

Чыкпайбы эч ким кыргызды чындап сүйүнтөөр?

Сөөлөтү бийик сөзүндө эми барларды,

Күтүшө берип эли да бүгүн саргайды.

Саканы өкчөп өлкөнүн ичин карасак,

Өзөрүп көңүл кыйналып барат балдары.

Байкачы, көрчү келечек кандай болот деп,

Бүгүнкү күндө ичинен тынат чалдары.

Чамасын байкап куралбай журтта салтанат,

Кыргыздар келет: «болдук го арсыз кем тамак».

Кайратман кыргыз канчаңа бүгүн кайрылам,

Жалтайлап турган мүнөздөн аздап арылсак.

Тагдырдын ташын оорлотпой калуу колдобу?

Ойлонгун журтум, көтөрсүн башын чар-тарап.

«Чагылган тийип» чартылдап өрттөп баарысын,

Азайтып салган өңдөнөт басчу арышын.

Чакалап куюп чаалыккан кезде сыр айтам,

Кудайым өзү камдаган кыргыз багытын.

Даанышман болсоң тыңдагын муңдуу шоокумду,

Кыргыздар сезсин Манастын сүрдүү дабышын:

- От жүрөк ойноп кыргызды колдоп дагы да,

Кылымга барчу жолдорун түзөп тагдырда.

Танапташ болуп кайрадан колду сунабыз,

Айтылчу ойлор туптунук болгон дарыя.

Дарымдап калкты ириген дартты алалык,

Чуулган салчу так талаш турган чагында.

Келерки жылы кенендик кылып багыңа,

Бапырап калчу башчыны шайлап алгыла.

Аксакал болчу Чыңгызды төргө өткөргүн,

Күтүшөт кыргыз Чыңгызды эңсеп сабыла.

Санааркап күндө ал дагы чүнчүп бүтүптүр,

Нааразы болбой баралык ушу тагдырга.

Тагыңды кара капалык кетсин сабыңдан,

Шайланган Аскар ишинен абдан жаңылган.

Жаңырып барат тоо-таштын ичи, талаада:

- Канакей кыргыз эртеңки күнгө камылгаң?

Каалаба, каала качанга чейин мокойсуң,

Болсунчу бүгүн тагдырга мыкты табылгаң.

Теңирден келген сөздөрдү кабыл алганың,

Арага чындап жакшылык ала барганың.

Анткордук менен азапты артка таштайлы,

Урпакка бүгүн тиет го кылган залалың.

Сабаалап учкан жылдыздан келет улук сөз:

- Шайлоодо эми башчыны башка шайлагын!

Шаар ичи көрктүү, зарлады элет ичинде,

Байкасаң барып көрөсүң ар бир кечинде.

Тушунда очок казаны калат какырап,

Алсаңчы бүгүн айтылган сөздү эсиңе.

Эмнеге эле керкейип кайра басасың,

Көз салсаң боло кыйналып турган селкиге

Селейип турат тажашкан зилден жаш балдар,

Тектирче кылып жыйнадың мүлктү азбы алар?

Теребел каалгып калпакты баса кийгизсе,

Ойлойсуң минтип айлана-чөйрөм жакшы алар.

Чар-тарап сурайт: чамаңды эми билсеңчи,

Сыйрысаң чүмбөт сезесиң кайда башкалар?

Кетирбей баркың кеткиниң тактын башынан,

Жеп-ичкен адам күнүгө күнгө ашынган.

Акмалап карап артыңдан келем ар күнү,

Үй-бүлөң мынча байлыкты кайда ташынган…

Талкалап элдин энчисин алдың,  бүттү эми,

Өткөргүн такты, көргөздүң жүзүң жашынган.

Көңүлдү сурап көөнүңө салдык бүлүктү,

Кантсе да ушу келечек үчүн үмүттү.

Бурулуп азга карасаң боло айлана,

Сезбедиң неге буркурап буккан күйүттү.

Көңүлү чөккөн жарандар салат суракты,

Акаев Аскар мынчалык паспы, күңүртпү?

Кесерген кыргыз капасын айтса укпасаң,

Кендирди кескен жокчулук жайын бузбасаң.

Балапан балдар зар болуп калат жакында,

Бийликтен бүгүн башыңды алып чыкпасаң.

Атаңдын көрү сөздөрүн Манас уксаңчы,

Жок болсо кыргыз кимге мен барып учкашам?

Тилимди алгын тилегиң берсин Кудайым,

Мен дагы сенин сөзүңдү тыңшап угайын.

Таалайы тайкы кыргызды эптеп сактап кал,

Ошондо сага алкышым айтып турайын.

Тапылдап эле кубанып турсаң жылмайып,

Ойлойсуң го дейм бир укмуш менин чырайым.

Уулум Аскар! Аттанар кезиң келди бейм,

Кебимди эки кылбагын бүгүн эмне дейм.

Элеттин эли эмнеге зарын билесиң,

Кыргыздар тегиз жаралган эмес темирден.

Тебелеп салдың тентитип бир ууч кыргызды,

Ансыз да алар аз-аздап эле эгилген.

Каныкей энең канчалап айтты кабарды,

Мен дагы айтам буркурап туруп саламды.

Сан жылдыз күбө келечек өзү көргөзөт,

Түшүнгүн өзүң кыргызда болгон абалды.

Апаппак  таңда сезесиң менин келгеним,

Көргүм бир келбейт мындан да жаман заманды.

Ахывал оорлоп кыргызды кырсык баспасын,

Зарлатпа бүгүн кыргыздын кары ак чачын.

Чамаңды сезип өзүң да ойлоп турасың,

Камандар бүгүн чачты го элдин акчасын.

Карагым Аскар айланам сенден каралдым,

Башкалар сага мылтыктын огун ачпасын.

Каныкей айтат: карманар досуң жок сенин,

Ойлоно бербей кабыл ал сөздүн от-демин.

Тегерек-четтин чептери бүтүн бузулду,

Көрдүң го өзүң жүрөккө жиксиз ок жедиң.

Жомоктой болгон окуя өзү келбеди,

Бүлүнүп бирден таланып кетти эл-жериң.

Жөнөгүн сыртка көрсөңчү эрлер кайратын,

Азуусун бүлөп сыр бере билчү айбатын.

Анда эле сенин артыңда изиң жок калат,

Куткара албай каласың анда бир башың.

Баарынан сага кыйындык келет унутпа,

Эмнеге мынча жарасын элдин ырбаттың?

Желекти алгын желбирет кайра көкөлөт,

Баралык бирге көтөрүп кыргыз экөөлөп.

Өрөпкүп көңүл турганда кайрыл элиңе,

Оюмда болгон максатым ишке өтелек.

Карааным калкым капалык жоюп карайлы,

Иштерим арбын максатым менин бүтелек.

Келерки жылы башчыны шайлап жаңыдан,

Баралык алга көтөрүп жүктү дагы ылдам.

Ырыскы кешик кыргызга келсин төгүлүп,

Береке болсун толгонуп келген тагдырдан.

Табышмак күндөн баарылап ишке өтөлүк,

Күтөмүн акыл жашынан дагы карыдан.

Кабылан кыргыз калкынын бийик атагы,

Чыкса деп ойлоп узатам ушул сапарды.

Санаамды басып мен дагы бирге узанам.

Атабыз Манас башчыны эмки атады:

Кыргыздын жүгүн биргелеп ары көтөрчү,

Курманбек бүгүн алсын дейт ыйык батаны.

Урпагы Ыраман ырчы уулу болгон кыргыздын,

Бу дагы эми эстелик элге тургузсун.

Дилинде турат баштаса кыргыз балдарын,

Таап алса болот арнаган элге жылдызын.

Жыйынды куруп бийликти ага өткөрөм,

Көкөлөп учсун бийиктен алган ыр-кушум.

Элеттин эли эсине алсын жакшылык,

Күйбөйүн мен да бекерден-бекер ак туруп.

Ак таңдар айтсын, аба да айтсын, суу айтсын,

Тиледим эле кыргызга берем Бак куруп.

Коомайлык келип тургансыйт мекен ичине,

Узатып эми койгула мени ак сунуп.

Курманбек – Курманбек Бакиев, эр Манастын айтуусу боюнча Ырамандын ырчы уулунун урпагы.

12. Эр Манастын качкан калк башчысына талабы

Курманбек – Курманбек Бакиев

Аскар – Аскар Акаев

Азимбек – Азимбек Бекназаров

Майрам – Майрам Акаева

Санат – Санатгүл Майрамдын сиңдиси

Адил – Адил Тойгонбаев

Балдыздар – Аязгүл, Санатгүл ж.б.

Токтоолук кылган тоолуктар алга чакырат,

Негизи эле дүйнөдө кыргыз азыраак.

Асмандан келген сырлардын алды-артында,

Ынтымак-ырыс шериктеш болуп ашыгат.

Айлана жаркып жака-бел толук жандансын,

Жоо күлүк аттар жулунуп алга азынайт.

Арка бел болот кыргыздар ушул жарышта,

Сүрөөнчү болуп көпчүлүк келсе сайышка.

Каныкей айтат: Курманбек, бүгүн бата алдың,

Башкалар калсын бири да калбай алыста.

Азамат жигит элине жасайт жакшылык,

Колдоочу менен бир кырдан туура табышса.

Курманбек, кубан калк ичи айтат акырын,

Көрөлүк дешет алдыда болчу басыгын.

Байкашып көрүп бир даары айтты калыс сөз:

- Ичинде кири жок экен дешип жашырын.

Жамандык элге апкелбейт, - дешип жатышат,

Тууралап эми бөлсө экен берчү азыгын.

Айкындык менен таап айтса сөздүн ыраатын,

Абайлап карап сыпаттап жаттым, эл башын –

Башкарган адам батымдуу сөздү айтканы:

- Арамдык качып, келсин дейт калкка зыйнатым.

Оңолуп кыргыз оожалып эми кетсе экен,

Тилеги арам адашып кетип таш катсын.

Байкадык азга баа берсе болот түзүк деп,

Укпадык арсыз арнаган ага үзүк кеп.

Күнүмдүк эмес түбөлүк жолун ойлогон,

Азамат болуп ар-намыс сактап турса эп.

Таалайы тайкы кыргыздын иши оңолсун,

Мурунку башчы кетти го бизден бузуп чеп.

Маанайы пастын жүзүнө сереп салганы,

Адалдык нурдун ачкычын бекем алганы.

Адашып калган бийлиги кыргыз тушунда,

Оңдоочу жолдун ой-кырын билип барганы.

Бактыңды таптың, кыргызым кубан, кубангын,

Оңолот эми аз-аздап кыргыз балдары.

Элеттин эли калбастан тойлоп кубанат,

Бирине-бири калышат эркин кудалап.

Куйругун түйгөн Аскардын жайын көп айттык,

Акчаны, алтын алды го басып думбалап.

Тукумуң курут болбосун кайра кайтаргын,

Эмнеге эле ташыркап туруп чырланат.

Чанды го элин, бакты го бөтөн журттарды,

Чалкалап жатып капарсыз канча уктады.

Кайын-журт калбай ташынды калктын ырысын,

Көргөндө менин жүрөгүм канча сыздады.

Арсыз, - деп атап эр Манас канча кат жазды,

Эңишке түшпөй эрөөлдү канча бузганды.

Бырыксып дүйнө, бузулуп барса жарандар,

Көйкөлүп басты доңуздай болгон арамдар.

Асылдык жайын сезе албай койду кантелик,

Чочкодой челип башкарып турган камандар.

Канакей кыргыз кайталап айтам дагы да:

Тебелеп сени таш-талкан кылган адамдар!

Кабагы ачык калкында шапар тепкени,

Калыстык кетип сатылып кетти көп жери.

Каалаба, каала кайратың тайды кыргызым,

Мертинтип сени белиңден тээп өткөнү.

Өпкөңдү сууруп алды го керек болгондо,

Жылмайган Аскар пейилин бузуп көпкөнү.

Мелжеген мейкин көк асман айтып сырларды,

Канчалап анын алдына ырды сунбады.

Ылаажы жоктон алдыртан ырлар жаздырдык,

Жеринде кыргыз ырыскы кетип турганды.

Тебелеп-тепсеп түлкүдөй жойлоп кутурду,

Айталык, элди кол жоолук кылган урганды!

Жылмаңдап сурап убада алып акырын,

Буйтатып барды жанына алып катынын.

Канайым дешип арсыздар жатты жагынып,

Сын айтсаң бир сөз: угушат, кокуй, акырын!

Алсыздык ээлеп кесерип кыргыз барды го,

Таба албай элден журт башы болчу асылын.

Кошомат кылып кой союп сыйлап тургандар,

Сыздатып калкты барышты далай ургандар!

Кабарын аалам айтсак да бири укпады,

Жабылып карап жалдырап сөзүн уккандар!

Урматты, сыйды насыя алып кетти го,

Улукман сезип өздөрүн бийик туткандар.

Байлыгы артып казына батпай турса да,

Бийликти мыкчып каалаган журтту тутса да,

Тоюнбас болгон арсыздын алды жар болот,

Баралбайт эми уурдаган мүлктөн кут таба.

Кунарсыз Аскар куулдуң кыргыз жеринен,

Окшошуп калдың дезертир өңдүү ышмана.

Ыйлаттың калкты ырыскы келбейт башыңа,

Кыргыздар сүйүп болбостур сага ашына.

Ырысын калктын уурдаган адам оңбосун,

Жок кылдың тоноп толтура болчу казына.

Кайының-журтуң алгандын баарын төлөгүн,

Манастын жаны барганын көрчү ачына.

Алганың Майрам алдыртан билип айтпады,

Көз жашы элдин муунтса дагы башканы –

Эңседи күндө көр дүйнө үчүн күрөшүп,

Байлыгын кыргыз алпарып сыртка катканы.

Канайым болбой какшап бир эле калсачы,

Чалчактап эссиз капчыктап акча чачканы.

Каралдым калкты сыздатып неге муунттуң,

Көз жашын элдин чыгарып эстен унуттуң.

Убалы элдин уктатпай салат кайтаргын,

Уурдалган, тозгон байлыгын кайры улуттун.

Уулдарың, кызың кымындай элес албады,

Тапканы жетпей иймеңдеп турса кыргыздын.

Сүйкүмдүү сүйлөп кырааттап айтып сөздөрүң,

Албадың элес айтканын сага өзгөнүн.

Жер тырмап жүргөн кыргыздын кандай абалы,

Бийликте бириң алдыртан сурап сезбедиң.

Себепсиз жерден кызматтан турдуң кетирип,

Кул кылып кыргыз мансабың менен чектедиң.

Кырдаалын билип өлкөнүн турган абалын,

Адалдык менен башкарып ишти барбадың.

Байракты алып батылдык кылып өткөргөн,

Иштердин арам арсыздык жайын танбагын. 

Тандамал болгон арада калкың турса да,

Өзүңө жаккан чөйрөңдү жакын кармадың.

Капалуу кыргыз кайрылып барса канаты,

Алдыртан шилтеп жумшачуң балдыз Санатты.

Балтаңдап аның обу жок эссиз жан эле,

Былкылдак сазга сорулуп күндө баратты.

Баамсыз дагы ушундай бүлө болобу,

Ачты го далай айыккыс кылып жаратты.

Жан далбас кылып дагы эле неге келесиң,

Кыргызга Кара Так болот сенин элесиң.

Айтышат кээси тарыхтан ордун табат деп,

Көрүнбөй калган капкачан сенин белесиң.

Жабыркап калган калайык эми кечирбейт,

Угасың эми түгөнбөс кыргыз жемесин.

Ачыла берет күн санап кылган кылыгың,

Айлакер, арсыз аталып шоруң куругун!

Билгиң бир келсе артыңда жакшы сөз калбайт,

Ааламга качкын, ууру аттуу болуп угулдуң.

Темтеңдеп эми үй сурап нени кыласың,

Күйсүнчү сенин үстүңдө турган туурдугуң.

Тууганым, - дедиң калкыңды жедиң кемирип,

Эл үчүн, - дедиң үй-бүлөң барды семирип.

Сенделтип кыргыз тентитип салдың тентитип,

Билбестен аны жүрдүңөр бирден элирип.

Эл-жерин сүйгөн сенчелик болсо карк болдук,

Жылмакай жүздүү, качкынга сендей берилип.

Мертинтпей белин кайтаргын кыргыз байлыгын,

Жарандар эми көбөйтүп алсын айлыгын.

Капчыгың толуп семирип пулга турсаң да,

Тууган эл үчүн кереги жоктур дайныңын.

Эл-жерин саткан кан ичер сендей болобу,

Аксыдан өлгөн убалын элдин кайрыгын.

Буйрукту берип аттырттың элдин кайратын,

Ач арстан болгон жок кылдың элдин айбатын.

Арамдык сага албарсты болуп жабышса,

Эмнеге анда баатырын элдин карматтың.

Аксынын эли Азимбек үчүн күрөшсө,

Жибердиң каршы бир тобун милийса-солдаттын.

Эпкинин сезип ичине элет барбасаң,

Алдына барып көңүлүн эне албасаң. 

Эмнеге элге кайрылып дагы келесиң,

Көрдүңбү сенин катылган кайда каргашаң?

Капалуу калктын сезимин туя албасаң,

Кереги кимге бүгүнкү күнкү далбасаң?

Кымбаты кыргыз жок болуп күндө барганда,

Сайрадың сансыз билмексен болуп жалганда.

Өлөсө кылып канчанын көзүн тазалап,

Сырларың сенин болсунчу калкка шардана.

Шапалак алчу күндөрүң өтүп кетиптир,

Кийинки жолуң бүдөмүк турат тар жана.

Таалайы тайкы кыргызды бирден жок кылсаң,

Ызасы муунтуп канчасы ичтен кыл жуткан.

Жанар тоо болуп алгансып күндө аялың,

Мактатып өзүн гезиттен түшпөй куруткан.

Кылчалык акыл жок тура ушул аялда,

Күйөөсүн күндө кол жоолук кылып урунткан.

Унутсаң эгер айталык анын баянын,

Майрамдын күндө ачылып турган араанын.

Атаңдын көрү көп эле көргөм аялды,

Күйөөгө кантип гүл болуп жагып бараарын.

Балакет басып бул катын канчык чыкты го,

Көпчүлүк билет жүрүшүн ыксыз, кабарын.

Айттырган кабар бастырбай гезит бетине,

Карабай койдуң албадың бирин эсиңе.

Эртеңки күндүн талабын айтып туралы,

Келе албай калдың кыргыздын эми четине.

Кордодуң калкты, коомайлык кетпейт сабыңдан,

Үй-бүлөң менен жүрдүңөр эле эсире.

Көкүрөк муздап ачылбай менин кабагым,

Арманып күчөп өрттөнүп ичтен барганым.

Билбедиң бирин эми айткан менен пайда жок,

Аткаргын бүгүн алдыга койгон талабым:

Кайтаргын мүлктү, алтынды, акча кыргызга,

Тоногон калкын билбедим кимге жагаарын.

Жагымсыз иштер жалгыздап келет башыңа,

Билгиниң эми түкүрдүң ичкен ашыңа.

Таалайы тайкы кыргыздар жүрсө кезерип,

Башкартып койдуң акылы тайкы катынга.

Кабагың түшүп турса да чындык айталык,

Жарабайт атың мыкты деп кыргыз атуулга.

Манчыркап жүрдүң марага келип акырын,

Акылың тайып жорголоп калды басыгың.

«Урматтуу» деген сөздөрдү угуп кубанып,

Ойлодуң көпкө кыргызда жалгыз асылмын.

Күйөөлүү болот кыргыздын далай кыздары,

Тоногон калкты Адилди бизге батырдың?

Алданып кыргыз Адилге күндө барганда,

Баарысы болгон ичинен күйүп арманда.

Азезил болуп шыпырып кыргыз байлыгын,

Тоюнбай койду бир келген ушул жалганда.

Кабагың салба төлөсүн уурдап алганын,

Уккунуң Манас айтканын улуу таңдарда!

Келечек ушу - кеткениң болду ырыскы,

Бүгүндөн-эртең оңдошот элди, улутту.

Укпадым дебе! Кайтаргын мүлктү-казына,

Калтырбай ныпым шыпырып кеттиң угутту.

Пастыгың сенин жоюлбай такыр койду го,

Жүрөккө салдың айыкпас болгон тырыкты.

Кылчалык сенин кыргызда калган акың жок,

Ала-Тоо ичи кетирип сени көөнү ток.

Ток этер жери тоолуктар сени КАЧКЫН дейт,

Келечек кепте УУРУ деп атың калганы эп.

Канчыгың, кызың, балаңдан болду көп залал,

Айыкпас жарат жүрөктү барат жара тээп.

Келбесин кызың, келбесин кыргыз башына,

Келечек жолдо болбосун бизге ашына.

Арсыздын жайын айттык го далай артыңан,

Тоготпос болсоң каласың таман астында.

Чырлашып эле эмнеге кайра келишет,

Түшүнбөс болсоң коёлу өрттү чачына.

Текирең-таскак баскандын жолун билесиң,

Тегиңди айтсак эсиңе шондо келерсиң.

Делегат кылып кызыңды неге жибердиң,

Угузгуң келсе уга бер кыргыз жемесин.

Джентельмен болуп Адилиң дагы келгенде

Тытмалап кыргыз көмбөсүн ыкшоо денесин.

Тил алгын аздап кайрыгын кызың артына,

Бузулбай өңү турганда азыр татына.

Табакташ болуп барам деп ойлоп келгенин,

Көргөндө көөндөн үшкүрүк чыкты ачына.

Арсызга айла жок экен Аскар угуп ал,

Чыгалбай азыр барасың бийик шатыга.

Балдыздар менен Майрамдын кылган кылыгы,

Кайнатып канды турганда улам утуру.

Кылчактап кызың кыргызга келип не кылат,

Баарысы турат: кыйшаңдап турган ушуну!

Келтирип эске артынан Аскар айдайлы,

Эмнеге эле тарабайт турат кызыгы?

Кылчалык элге апкелбейт кыпым жакшылык,

Эмнеге эле жүрсөм дейт кайкып каткырып?

Канчыгың бүтүп кызыңды башка урабы,

Кыргызды бүгүн кыйындык турат шаштырып.

Самолет менен учуптур Бишкек тарапка,

Бермети бүгүн башкарам го деп аптыгып.

Байкадың бекен баарыга айтам саламды,

Бүркөлдү кабак укканда ушул арамды.

Аба да ыйлайт, асман да ыйлайт, баары ыйлайт,

Эшитсе кыргыз бомбадан жаман кабарды.

Жараткан айтат жабыкпай кыргыз уккула;

Акаев Аскар күнөөсүн сезбей барганбы?

Суусаткан далай тагдыры тайкы кыргызды,

Акаев Аскар тепти го далай ырыскы.

Таба эмес тоба токтоолук кылгын кыргыздар,

Баштаба эми алдыда турган урушту.

Эси жок эрке кыз менен жүрбө теңелип,

Чакыргын сөзгө карыя болгон Чынгызды.

Журт башы болуп аралап элди барбады,

Өзүнөн-өзү окчундап элден карманды.

Канайым менен бир бүтүн болуп алгансып,

Эркелеп анын колунан далай кармады.

Канчыкты даңктап далбаса кылган Чынгыздын,

Бул күндө алсыз турат го баккан мал-жаны.

Маңыроо тартып тургандар ушу арада,

Кол кабыш кылып элине иштин жара да.

Жан далбас кылып күнүгө өзүң ойлобой,

Чыгаргын эми азамат-эрди марага.

Маңдайы жарык жарандар турат эл үчүн,

Болсунчу калкың баарыга өзү тараза.
Бейшемби, 14-Апрель 2005-ж. 18:30.
Мекеним Кыргызстан алганда сүйкүм Эркиндик 

Кабылан кыргыз кааласа бүгүн Эркиндик,

Калканыч издеп барганда келет биримдик.

Тоолору, талаа, аскасы бийик Ала-Тоо,

Албырган күндөн жанданып барат тирилик.

Телмире тиктеп көк асман турса ар дайым,

Кыргызга түшүп келет го нурлар үңүлүп.

Мекеним мейкин мерчемдүү жерде турганда,

Мелмилдеп турган Ысык Көл колун сунганда,

Аблетим зоосу, Аркыттын ичи, Арстанбап,

Токою Талас толгон го түпсүз сырларга.

Мээрман жерим мекеним Кыргызстаным,

Сагынчка толгон жүрөгүм сунам тууганга.

Кабылан Манас баштаса баян сапарын,

Кыргыздын күндө чыгарып барат атагын.

Айланам жаркып жайнаса гүлдөр, мүрөк суу,

Чалкыган түпсүз дүйнөмдү кайда катамын.

Тунуктук тынбай жаралса экен жеримде,

Калкыбыз көрүп мекендин сыйын, жыргалын.

Азапка түшкөн шорунан барса арылып,

Жашарып элим жок боло экен карылык.

Калканыч издеп кай жерге гана барбадың,

Эркиндик алып келсе экен улуу жаңылык.

Жайыттуу жерлер мал-келге толуп заматта,

Жериме кымбат топтолсун сулуу аруулук.

Тоолору бийик толкутуп көңүл башатын,

Түбөлүк түркүк боло алчу элдин азабын -

Азайтып барсак алдыда турат чоң жомок,

Чыгарсак болот кыргыздын бийик ажарын.

Ай жүздүү кыргыз кылымга калчу сырларың,

Бийиктеп барып чыгат го улуу атагың.

Кыргыз кыраандарынын гимни
Көтөрүп эл түйшүгүн барган бүгүн,

Кыргыздын кыраандары сенде үмүтүм.

Өлкөнү оңдоо үчүн баш көтөрсөң,

Мекеним Кыргызстандын алгын жүгүн.

Жөлөнгүч, таяныч бол кыргызыма,

Кыл чайнап турган кезде чыккан күнүм.

Кайырма:

Армандуу күндөр алыс, артта калсын,

Жок кылгын арсыздыктын ар бир түнүн.

Кылкылдап кыргыз барса жарып чепти,

Камандар элди алдаган качып кетти.

Азабын кыргыз элдин көтөрө бил,

Аруулук, чындык келчү мезгил жетти.

Ала-Тоо асылдыгын арттыра алсаң,

Кыйналган кыргыз кайтып угат кепти.

Кайырма:

Эл ичи эртеңкисин түзөп барсын,

Кыргыздын кыраандары башта көчтү!

Мелжиген аска, зоосу асман бузган,

Тоолору көк тиреген Кыргызстан.

Мекеним мээрманым мейкиндикте,

Куш сымал ээ жаа бербей бийик учкан.

Адилдик, аруу заман келип жеткен,

Дүйнөнүн башаты бол Кыргызстан!

Кайырма:

Эр Манас тээ бийиктен колун сунат,

Кыргыздын кыраандары куштай учсаң.
13. Манастын Кара Буура калкына Кайрылуусу

Кабар кылып турамын 

Жабыркаган кыргызга

Атаң Манас сабынан.

Карабуура элинин,

Тилеги бар, тагы бар,

Алдыңа келген бул кызды,

Депутат шайлап алыңар.

Жерде жашоо барында

Жок болсун дейт зарыңар.

Саламат болсун кыргызым,

Алдыга чыкчу багыңар,

Асман жердин ортосу,

Кудайдан келет коштоосу,

Куру эмес сөздөрүм,

Ал адамдын токтоосу.

Топуратпай элиңди,

Калыс сөзүн айтат дейт,

Кыйналганга жакшылык,

Кудайдан келип кайтат дейт.

Тилегиңер ак болсун,

Айткан сөздөр так болсун.

Тегеректин бүт баары 

Ушул кызга баш койсун.

Келечекте жолунда,

Кенендиги көп болот,

Бул кызды шайлап алсаңар,

Бабаңар Манас от коёт.

Мына ошондо байракты,

Колума мыктап аламын,

Башкарып кыргыз балдарын

Алдыга чыгып барамын.

Алакандай кыргызды,

Бийикке алып барамын.

Бийликке келсе кызыңар,

Манас болуп каламын.

Караламан кыргыздар,

Кантип кетер экенсиң,

Келечегиң сезбесең,

Түгөнөр бирден бекенсиң.

Шоруң каткан кырыздар,

Шорпо-шилең эт болот,

Мыйзамды туура алганда,

Курсагың анан ток болот.

Токтоолук кылып кыргыздар,

Кызыңды шайлап алгыла,

Манастын айткан ою деп,

Туура жолго баргыла.

Шайлап алсаң Ак Мөөрдү,

Жолуңар ачык шыр болот.

Карабуура калкынын,

Байрагы бийик тың болот.

Кыз астында мен болом,

Белги кылып туу коём,

Оозуна салып сөздөрүм,

Айтып турам өзгөнүн,

Арамдыгын, чатагын,

Барар жолдун тазасын.

Чарчаткан жолдун тереңин,

Адамдардын кереңин,

Келечектин алды-артын,

Кемитип турган кашатын.

Кагылайын кыргызым,

Билгиле иштин тазасын.

Таң калбагын таасын сөз,

Айтып келем алдыңа,

Байкап кабыл алгыла.

Калам алып жазып ал,

Кыз оозунан дагы да.

Кыргызга айтар кебим көп,

Жараштырам эми деп

Касташканды токтоткун.

Каратаман кыргыздар,

Өзүңдү кимге окшоттум.

Өктөм сүйлөп баргандар,

Бийлик мага келет деп,

Оюна жаман алгандар,

Алды-артыңды карагын,

Эр Манас элге барарын,

Бакыбат кылып кыргызды,

Байракты сайып каларын.

Баш-аламан кылгандар,

Баш оту менен киришип,

Байлыкты бөлүп алгандар

Тыңдагыла сөзүмдү,

Көргүлө менин көзүмдү,

Ак Мөөргө аны салгамын,

Дээрине салып көй-көйүм,

Бир бүтүн болуп алганым.

Алакандай кыргыз эл

Жарышка бүгүн чыккандар,

Чындык үчүн чыркырап,

Сөзүмдү менин уккандар,

Улуу журттун батасын, 

Арнадык ушул кызыңа.

Азаматтык кылгыла,

Аңдап менин сөздөрүм,

Колдоп муну тургула.

Туурдугуңда күн болот,

Төгүлгөн жыттуу гүл болот,

Арамзалык жок кылган,

Араңарда нур болот.

Алабарман кыргызды 

Алдыга баштап баруучу,

Эң азамат пир болот.

Кыргыздар аны кабыл ал,

Түбөлүктүү нуруң ал,

Тагдырында кыргыздын,

Тийип турган күнү ал.

Чакчалекей заманды

Оңдой турган түрү бар.

Алдына келген душманды,

Капшыра кармап балкалайт.

Эр эңишке келгенде,

Быт-чыт кылып талкалайт.

Тааныбаган кыргызда 

Бул кызды эч ким калбады.

Далай-далай жигиттер,

Олтуруп бирден талдады:

Эр жигиттин сүрү бар,

Жалтайлаткан нуру ал.

Күлмүңдөп карап турганы,

Күн чыккандай сулуу ал.

Колун сурап баргандын,

Кабыл албайт тилегин,

Али күнчө жапжалгыз 

Өмүр сүрөт билемин.

Мекендештер ичинде

Кимди сүйөт билбедим?

Мерес эмес мээрман,

Жылмайганы улуу шаң,.

Жаркылдап сени караса,

Аткансып турат улуу таң.

Оозунан шекер куюлат,

Чоң акылман туюлат.

Иштеген иши жарамдуу,

Эл ичине угулат.

Бакыт аттуу уулу бар,

Ал да бийик суурулар,

Сөз сүйлөсө ойлойсуң,

Көбөйсө экен тың уулдар.

Дарбазасы кең ачык,

Сүйүнсө барат жарашып,

Кагылайын Бакыт да,

Кубантсын журтун каратып,

Колунан көөрү төгүлгөн,

Кудай берген мээримден,

Жасай алат эстелик,

Чоподон да темирден.

Акылы артык жаралган,

Көп жигиттер жанынан,

Чыгалбай аны каранган.

Кааласа чабат кылычты,

Сезими оттой таралган.

Жанар тоодой ал жигит,

Үмтөтөм ушул баламдан.

Кыргызга келет жакшылык,

Мына ушундай баладан,

Баарылап элди көтөрсөк,

Бакыты кыргыз болот де,

Байрагын сайып коёт де.

Телегейи тең болуп,

Жакшылыкка тоёт де.

Теңирден келген сөздөрдү,

Кыргыз эми угуп ал.

Улуу тоолор ичинде,

Туюкталган жолуң саал.

Жанардай жанган кыз келет,

Эл алдында сөз берет.

Эртеңкисин кыргыздын,

Айталган кыздан күч өнөт.

Күбүлүп калган жалбырак,

Кайрадан жашыл болот дейт.

Кыргыз ичи жашарып,

 Бийиктеп жолун коёт дейт.

Кыргыздар эми карап тур,

Кудайдан келген мыйзамдар,

Жазып жаткан кызың бар,

Ак мөөр аты аталган,

Угууга аны дүйнө зар.

Таң калтырат каратат,

Жазылган Мыйзам таралса,

Куттуктап дүйнө баратат.

Кут келди кыргыз ичине,

Катын жазган Кудайдын,

Кыргызда кызың барат дейт.

Манастын айткан сөздөрүн 

Эл ичине тарат дейт

Таап ал кыргыз бактыңды,

Кетирейин шаштыңды.

Келе жаткан шайлоодо

Шайланып Ак Мөөр барсын дейт.

Көрсөтүп барат жолдоруң,

Канткенде аны оңдоорун.

Орошон болот сөздөрү 

Күйүп турат көздөрү.

Көңүлүндө турат дейт,

Бары-жоктун бардыгы.

Канткенде элди гүлдөтөт,

Мамлекетти бүрдөтөт.

Салган Кудай дээрине,

Өз жеринде, элинде.

Кызды Кудай колдоду,

Ой-боюна койбоду.

Барасың деди жериңе,

Карабуура элине.

Кошой Коргон кош болот,

Жүрүшү Манас коштолот.

Кыргыздан чыкты эр кыз деп,

Кыйрына кыргыз сөз толот.

Мойнуңа алгын кыргыздар,

Кудай дээри салынган,

Акылга башы малынган,

Араңарда Жан барбы?

Арманыңар зарлады.

Атаңдын көрү дүнүйө,

Баатырдыкты алганды

Көрөрман болсоң көргүнүң,

Угарман болсоң уккунуң,

Улутунуп турбастан,

Кыргызга келген бул Кутту,

Алдыга алып чыккының!

Чогулсун бирден чар-тарап,

Калкын барсын калкалап.

Карапайым кыргыздар,

Пул бергенге алданба,

Пейилиң бузба жалганда.

Жалданма кыргыз болбогун,

Айтканын Кудай колдогун,

Пайганбарын кыргыздын,

Кор кылып эми койбогун.

Колуңда барың топук кыл,

Токтоолук кыл ушул жыл.

Жалпыңа айтам бир салам,

Манастын сөзүн угуп тур.

Тууганым деп келгеним,

Буураны Кара жердедим.

Үч жылдай болду келгеним,

Айыл-апа термедим.

Бириңди дагы калтырбай,

Кыдырып келем элдерим.

Эсиңди эки кылбагын,

Сөзүмдү менин тыңдагын.

Тиричилик  түйшүктүн,

Алды-арты түгөнбөйт.

Көр-дүйнөнүн залалы,

Көөдөнүңдү үзөм дейт.

Ойго арам алдырба,

Акча берсе алданып,

Түбөлүгүң зар кылба.

Зар замандын турганы,

Арамзалык коштолду,

Бийликтин сөзүн сүйлөгөн,

Жамандарың көп болду.

Күмөн салба сөзүмө,

Уккунуң Манас айтканын,

Кудайдын кызы турганда,

Кереги жок башканын,

Кемитпе Кудай таштарын.

Кагылайын кыргызым,

Кызды алып келемин,

Башында туруп шайлоонун,

Катыштырам жөлөгүм.

Капталында нур турат,

Көөдөнүнөн сыр сунат,

Салынган анын жанына,

Кудайдын сөзү угулат.

Өсө турган калк болсоң,

Шайлагын кыргыз тазасын,

Кудайдын алгын батасын.

Баштап барам чоң жолго,

Жолуң минтип ачасың.

Кыргызга келип сын айткан,

Адилеттен чын айткан,

Аткарып Кудай мүдөөсүн,

Келечекти караткан

Кемитпе кыргыз тазасын,

Кемтигиң айтып жатамын.

Акча сунган арсыздын,

Сөзүн сүйлөп жатпагын.

Билгиниң калкым каралдым,

Сени сатып алгандар,

Эртеси кайра сатаарын.

Сатылып дайым келесиң,

Качан чындык көрөсүң?

Оңолом десең чынында,

Көңүлүң мага бөлөсүң!

Ак Мөөрдү таптап бакканбыз,

Шайлоого бар деп айтканбыз.

Кыргыздар келет саткын деп,

Айтканында шашканбыз.

Шагы сынып кыргыздан,

Капалуу болгон чагы көп.

Кагылайын кыргызым,

Шоруң сенин дагы көп.

Көпчүлүккө айтаарым:

Көкөлөткүн көңүлдү,

Шайлагын Ак Мөөр-Өмүрдү.

Каныкей энең кыйналып,

Кайгыга ал да чөмүлдү.

Хан болуп келчү кызыңар,

Кайрат айтат баарыңа,

Каадалуу болсоң кыргыздар,

Аны шайлап алгыла.

Артынан келет жакшылык,

Мен бийик барам бастырып.

Дээрине салып жол-жобо

Башкарам кыргыз каткырып.

Ак мөөр болсо ханыңар,

Аткарылат тилегиң,

Сезгиле аалам жүрөгүн,

Бийлиги Кудай орнолот,

Кыргызда бактуу жол болот,

Жомоктой болот тагдырың,

Билгиле Кудай бардыгын.

Билбесеңер билгиле,

Укпасаңар уккула,

Ушул кыз келсе баш болуп

Кабарың аалам таралат,

Кыргыздар чалкып дүйнөгө,

Жол баштап анан баралат.

Жаныңар болот жаннатта,

Дүң кылып дүйнө баратса.

Түбөлүктүү жолуңар,

Ушул кыз турган тарапта.

Ишенбей турсаң айтайын,

Илимин көрүп байкагын.

Мамлекеттүүлүк эмне деп,

Талдап көргүн жазганын.

Тандалып келген Кудайдан,

Табышмагы уланган.

Даанышмандык салынган,

Мээрими кенен баарынан.

Бары-жокту байкагыч,

Сезе алат мезгил абыдан.

Алдында турган душманы,

Калтаарыган баарынан.

Башында турат акылы,

Жүрөгү анын жакыны.

Түндөөсү уктайт созулуп,

Периште келет озунуп,

Ойлору адам тилеги

Берилет түндө кошулуп.

Аткарат ишин ааламдын

Андыктан анын сөзү улук.

Башкарып элди барганда,

Бири да болбойт арманда.

Аптыкпай элин сурайт дейт,

Мындайлар болбойт жалганда.

Баарыга көңүл буралат,

Орундуу сөзү дамамат.

Адилет болот басканы,

Чыгат дейт катуу таскагы.

Таалайы кыргыз ушунда

Ачылат гүлдөп бак-шагы.

Баарыга айтам жаңылык,

Жоголот элдин аксагы.

Адилет бийлик орнолот,

Баарысы барат колмолоп,

Чар-тарап чалкыйт күлмүңдөп,

Кыргызда бийик жол болот.

Болоттой бекем жүрөгү,

Кыргыздын нурдуу чүрөгү,

Ааламга кетчү атагы,

Кудайдан мыктап бата алды.

Майышпас кыргыз болгон соң,

Келечек сырын катабы?

Кабагың салба кыргызым,

Билгиниң нурдуу сапарды.

Шайлансын кызмат өтөсүн,

Бошоткун ага катарды.

Каалаба, каала жол ушул,

Болбосун кыргыз чатагы!

14. Түркмөнбашы Сапармурат - ал Дөөлөс

Келген нурлар кемитпесин сапарың,

Сен түркменге чындап эле атасың.

Ойлоп-ойлоп ой сапары түгөнбөй,

Таазим кылдым Рухнамага, атадым:

- Акылдуунун акылдуусу туулган бейм,

Азайталчу Туркменстандын азабын.

Сенден таптым ой-санаанын күлүгүн,

Козгойт сезим себепчиси тирүүнүн. 

Тилегиңди берсин Кудай аткарсын,

Ашып-ташсын берекеси Үйүңүн.

Көңүлүмдүн толкуганы чексиздик,

Таңы атты каптап келген үрүлдүн.

Үстүмдө үй, астымда аш турса да,

Толкуп-ташып чалкыбадым тууганга.

Турпатыңдын сөөлөтүнө мас болдум,

Манас сындуу баатыр келип турганга.

Тоолор ичи мүңкүрөнүп турчу эле,

Көңүл толкуйт окуп жатсам Рухнама.

Сүйүнчүмдү кантип ичке катамын,

Рухнамага таазим го бул жазаарым.

Жан дүйнөмдүн ташкындоосу ченемсиз,

Айтам азыр эмне сезип жатамын:

Эч баалуулук тең келе албайт өзүңө,

Бастың жалгыз эл-журтуңдун чатагын.

Жабыркаган далбас кылган кезинде,

Жаадай атып кезигесиң өзүнө.

Жаманчылык болбосо деп элимде,

Жалт карайсың карайлаган кишиге.

Жараткандан жакшылыкты суранып,

Жандай көрүп элин сүйген эзиле.

Эне тилин, элин сүйгөн арыстан,

Эл-жер үчүн башын сайган жарыштан.

Баалуулугуң, баркың сенин ченемсиз,

Баатырдыгың кунсуз болуп табышкан.

Таалайлуу эл – түркмөн эли турбайбы,

Түбөлүктүү жолун издеп барышкан.

Баштап барса баалулуктун башаты,

Эли үчүн күйгөн Дөөлөс атасы.

Дүнүйөң кургур тегеретсе башыңды,

Бар экен го Башчынын да тазасы.

Баш териси бекем тура түпкүрдө,

Жазганында жок экен го катасы.

Сездим, көрдүм көөнүндө бар сүйүүсү,

Ичте турат айталбаган күйүтү.

Айдың көл да мындан артык боло албайт,

Жакты мага насили да жүрүшү.

Жүрөк оту табында экен карап тур,

Таамай айткан сөздөрүндө үмүтү.

Үркөр жылдыз ойду топтоп акырын,

Салган тура таап алсын деп асылын.

Ашыгы да асылы да журту экен,

Байкап көрдүм андан аркы басыгын.

Баамдуу тура дүйнө өңүтүн сезе алгыч,

Ишинде да сөзүндө жок ажырым.

Аппак тилек, арстан жүрөк Дөөлөстү,

Сүйөт дешти журту дагы үмөтү.

Көктөн түшкөн Кут турбайбы бул Дөөлөс,

Көз алдыма келди мына сүрөтү:

Оттой жанган, нурлар тамган жүзүнөн,

Эми ачылат бекиткен ак чүмбөтү.

Жүзү нурлуу жүрөктө от тутанат,

Жүз жылдарга бул кубаты узарат.

Улуу жомок болчу Адам туулуптур,

Ал дүйнөнү зор кубатка сугарат.

Ар бир элдин башатында от турат,

Түркмөн жолу ушу Адамдан уланат.

Унуткарбайт урпак туулуп жатканын,

Жергесине улуу таңдын атканын.

Учук улап узун жолго алпарат,

Түркмөнбашы гүлдөткөн бак-шактарын.

Байлык, дүйнө уланышы башка сөз,

Жалпы журттун рухун алга баштадың.

Баамдуу Адам барктап карап дүйнөнү,

Жан үрөдү өндүрөм деп гүлдөрдү.

Күүгүм кирбейт шоолаланып нур чачат,

Ишке ашат ак тилеги дилдеги.

Дайра күчү жирегенде ташкындап,

Жууп барат көңүлдөгү кирлерди.

Мөмө байлап мөөнөтүнө жарашып,

Турган кези бүт дүйнөнү каратып.

Канга сиңген аксымдыкты жок кылчу,

Бир башчыны Кудай минтип жаратып.

Баалай билсең башчы эмес аппак нур,

Алып келчү өз элине азаттык.

Аздектеген өз элинин сапатын,

Өмүрлөргө аччу булак башатын.

Алапайын таппай турган кыргыздар,

Үйрөнсөчү ушул жолдун казатын.

Каман, чочко толуп кеткен заманда,

Көрдүм чептүү мамлекеттин тазасын.

Кабыргасы ката элегин карашкан,

Бул жүрүшү заманына жарашкан.

Жатыркабай эли барат бул жолдо,

Ошентсе да кээси ишенбей бараткан.

Байлык эмес бал сүйкөгөн жүрөккө,

Багыт алган жолу туура арашан.

Асман асты жер үстүндө тургандар,

Кеңеш айтам бул дүйнөдө тууган бар.

Түркмөнбашы Сапармурат - ал Дөөлөс,

Көбөйсө экен мына ушундай чыгаандар.

Акыйкаттан эл-журтуна кам көргөн,

Бизде дагы көбөйсө экен уландар.

Урмат кылсам ушул ырлар жаратып,

Айтты Кудай: барат көрчү таң атып.

Аздектеген эл-журтунун басыгын,

Берет минтип бул дүйнөгө жарашык.

Улут сыйын, түбөлүгүн сезе алган -

Адам элин коргойт дүйнө каратып.

18.10.04. саат 11.11.

15. Ат дүбүртү угулат.  Алыстан келе жаткан ким?

(Президенттик Шайлоо астында Топчуке менен Түштүктү түрө кыдырып…)

Кабырга сөөгүм майышып сыздап ар таңда,

Кыргыздын көбү турганда болуп арманда.

Азайып саны араңдан топтоп ойлорун,

Кымбаттык сыры кетилип элден калганда,

Баамдаган элек Курманбек элге келет деп,

Ааламдан Манас кабарды салып барганда.

Марага жетип эл ичи сүрөп тандоодо,

Курманбек чындап жеңүүчү болуп койгондо.

Коломто оту өчпөстөн жанып барар деп,

Кыргыздар түптөп бирдиктүү болгон жолдордо.

Жайнаган жылдыз топтоду бир топ сөздөрдү,

Кабарды айтып кыйлага барып оң-солго.

Соңунан келет Манастын кабар айтканы,

Кош колдоп сунуп бакытты келе жатканы.

Жан-жагым карап жалпыга айттым бир салам,

Жоголсун элден кыргыздын арсыз какшаалы.

Канжыга ойлор катарга келсин тизилип,

 Кылымга кетчү кыргыздын чыгып атагы.

Аксынын эли артынан берип кабарын,

Акыйкат издеп чындыкты колдоп бараарын.

Аксакал кары кайрылат жашка ээк калчап:

Бүгүндөн баштап  калк башчы жаңы шайлаарын.

Шалакы келин жоолугун оңдойт шашылып,

Кеч курун айтып шайлоого добуш салаарын.

Шаңданып карап шаар ичи барат жанданып,

Ойлогон ойлор ишке ашып күндө шам жагып.

Шамалды-Сайдын элинен белек болду го,

Шайлоого барган адамдар  турса барбайып.

Байкаган адам тез эле сезет таасирин,

Ойлору арам калды го артта калтаарып.

Канчага айтам кайнаса канын кошпогон,

Адамдар бирге от жакса журтта кош колдойм.

Коюнга толо коомайлык кетип алыска,

Сунушту ыкчам добушун берген кош жолдон.

Оштуктар эстүү жан келет дайым турбайбы,

Сулайман тоонун сүрөөсү күчтүү коштогон.

Боюма тарап жылуулук келип катардан,

Баткенге барып баштадык ишти сапардан.

Кадамжай тарап калчады далай эстүүнү,

Арылдым анда жык толгон көөнгө кападан.

Кайратман калктын күжүрмөн болуп турганы,

Ыңкылап берген жергеме келген шападан.

Жан-жагым карап Ноокаттын узун жолунда,

Ашына өзбек палоону басып озуна.

Жол карап күндө дасторкон жайса чекеден,

Жолугуп келдим Шавкатга, Акбар досума,

Сомодой болгон жигиттер тосуп сөз чалды,

Колдойбуз дешип Курманбек чыкса чокуга.

Топчуке туйду кыраандын барчу сапарын,

Кыр-кырдан келген адамдар жообун айтаарын.

Аңдабай эле ой салса Рахат эжебиз,

Кыйналган жүрөк билбеди кайда качаарын.

Кайратман айым канчага жактайт арамды,

Өмүрбек жайын өзүнчө элге айтаармын.

Кадамжай жери тирдигин айтып калкынын,

Тигиле карап колдоду таасын барчынын.

Байрагы бийик Бакиев келет жарышта,

Билди го эли уулунун мыкты артыгын.

Аттанган Манас байракты алып жаңыртты:

- Чыгаргын эми Аскардын кунсуз тамтыгын.

Жаңырып талаа, тоо-таштын баары баратты,

Кыргыз эл эми жаңыча баскыч жаратты.

Коон-дарбыз эккен керилген Ноокен келбети,

Акмалап карап баяндайт улуу санатты.

Таасындүү сүйлөп тирлигин мыкты өтөгөн,

Кыргыздар бүгүн токтотсун ичпей аракты.

Кара-Суу калкы канатташ болуп заматта,

Агылып эңсеп чындыкты издеп баратса.

Топчуке дагы толукшуп бир топ сөз айтты:

Жакшылык келет биз турган ушул тарапка.

Таң калып укту айрымдар айкын адил сөз,

Эзелтен келген чындыкка түркүн таң атса.

Калдайган калктын ачылып аздан капасы,

Тийди го бүгүн Кудайдын берген Батасы.

Баамдаган бардыр баарыга айтам жаңылык,

Кыргыздын бүгүн башынан түштү азасы.

Аксынын эли, ак Бакай келди жаныңа,

Тийгенде жерге  ааламдын нурдуу шапасы.

Жумулган колдор ачылып аздан жазылып,

Байлаган жүзүм, шабдаалы турат татты, улук.

Тандамал дарбыз, коондору ширин жергебиз,

Дүйнөгө бүгүн апкелсин дедик жаңылык.

Ыңкылап болгон жеринде Жалалабаттын,

Жайнаса экен түгөнгүс сулуу аруулук.

Каңгайга кеткен кабарын алып Манастын,

Кыргыздар эми көз салып дүйнө карашсын.

Өзгөндүн жери өзбекке толуп турса да,

Кылымга кеткен себебин издеп бараттым.

Мунарет деген маанилүү жайы турганда,

Жолунан кантип Өзгөндүн эли адашсын.

Булагы оргуп өзөндү суулар басканы,

Сузактын эли сугарып дүйнө баштады.

Суурулуп алга Курманбек чыга келгенде,

Дүйнөгө түркүм килемди жайып таштады.

Айран, сүт, кымыз сунулуп көрпө төшөлсө,

Айтылат арттан Манастын улуу дастаны.

Майга да сүткө жуурулган кыргыз балдары,

Ичинде өзбек, кыйчалыш салган калмагы.

Танапташ болуп даңкандап барса дүйнөгө,

Алдыда болот өр тартып элдин бармагы.

Мекендин ичи мээримге толук бөлөнсүн,

Бийиктей берсин азайган кыргыз салмагы.

Марага жеткен Курманбек Сузак жеринен,

Кадимки эли уруусу  тейит эли бейм.

Тентиген кыргыз теңдемел таппай турганда,

Кудайдан ага Ак Бата улуу берилген.

Атадан жетөө болгону ырыс турбайбы,

Жетөөсү чыкса сайышкан жоосу жеңилген.

Ыңкылап чыгып кыргызды баштап барганда,

Жетөөсү жетип кыр-кырдан сайып калганда.

Калканыч издеп карайлап качты эл башчы,

Көргөн да муну көрбөгөн журтта арманда.

Атаңдын көрү артыңда турса  алты шер,

Курманбек баатыр болду го ушул жалганда.

Жан-жагын карап жетөөсү беттеп барганы,

Уулдары кыргыз колдоду жалпы калганы.

Каныкей турду кайратты берип арада,

Ыңкылап кезде баарысы ишке жарады.

Жетөөсү жетик эр жетип бүгүн толгону,

Кыргызга башчы болду го улуу багбаны.

Атасы Саалы артына изин калтырган,

Иш билги эрлер өнүптүр бирдей калкынан.

Абайлап карап байкасаң болот бир-бирден,

Баарысы жүгүн кыргыздын бүгүн артынган.

Адалдык сүйгөн жигиттер өсүп чыгыптыр,

Качырып кирген бүркүттөй болуп шаңшыган.

Баатырлар, шерлер белдерин бекем бууганда,

Артынан келген душманга каршы турганда,

Кыргыз эл жапырт колдоду бипбир туугандай,

Акаев Аскар кетсин! - деп, толду муң-зарга.

Айлана жаркып алдыга чыкты Курманбек,

Ийбестен башын карабай кыйын ургаалга.

Ахывал оорлоп кайгыга батып кетип ал,

Боздогон үндөн мунарык болуп толсо зар

Кайратман калкты алдыга сүрөп баштаган,

Бир тууган болгон жетөөсү эле, адамдар!

Жергемде болгон окуя унут калбайт го,

Апачык айтып баштайлы кылбай дүйнө тар.

Теңирден келген сөздөрдү угуп баштагы,

Ошондо туруп Курманбек муну айтканы:

- Жусупбек, Марат арсыздык каптап барат го,

Кийиктей кылып кыргызды Аскар атканы.

Аттандык анда, айлакер башчы ойт бере,

Кылчалык көрбөй чүнчүтүп кыргыз таштады.

Тукуму калмак басынтып элди барабы,

Тийбейт го бүгүн колуна кыргыз жарагы.

Каалаба, каала башка арга бүгүн калбады,

Эсепке кирбей калды го калктын талабы.

Жугумдуу башчы жуктабайт кыргыз табагын,

Сыйрылып тери көрүнүп калды аягы.

Инилер барсың баштадык ишти, сапарды,

Толуктай бергин жоокердик жарак, катарды.

Канчага чейин чыдайбыз түгөт калгырлар,

Кыргызды чанган Аскардын өттү азабы.

Сандалган кыргыз тентиген ушул заманда,

Түгөнбөс болду Аскардын салган амалы.

Жусупбек чыкты көтөрүп сунуш кош колдоп,

Антпесе кыргыз дүйнөсү көпкө тоз болмок.

Таалайы тайкы кыргыздар сабын бузганда,

Кудай да карап бийиктен барды колмолоп.

Кокуйлап кыргыз канчасы турду тар жолдо,

Адилет сүйлөп көтөргөн башын соттолмок.

Жок болду далай, өрттөлдү капас ичинде,

Өлтүртүп тынды байкатпай дээрлик кечинде.

Жакырлык каптап жар басып турса далайды,

Салбады Аскар бирисин дагы эсине.

Энтеңдеп эле ээрчитип жүрдү Майрамды,

Кыдырып дүйнө акчаны чачып эсирте.

Эндиктен сүртүп эрине жасап чачтарын,

Элирип жүрчү теңине албай жаштарын.

Кеңешчи болгон кемчонтой жалаң чоң болду,

Арактан согуп баш жазчу далай ачкарын.

Эсирген Майрам эрине эрмек болду го,

Эсине албай сыздаган ыйын башканын.

Кынаптап тандап кымбатын кийип кийимдин,

Жеп-ичкен сайын түбүнө түшүп иримдин.

Элирген Майрам эркектен эркек тандады,

Эсине албай айтканын сөзүн Теңирдин.

Тентитип кыргыз теңиңе албай жүрдүң го,

Жашырып сырын жарамсыз ата-тегиңдин.

Кылыгың ашып кыйналып кыргыз барганда,

Нааразы болуп Каныкей болгон арманда.

Ала-Тоо ичи акыйкат издеп сабылды,

Залдарың тийип кетти го далай балдарга.

Батасын берип эр Манас арттан чапты эле,

Курманбек келсин тактыга дешип жалганда.

Кайраты тайган кыргызга башчы болсун деп,

Кабылан Манас тандаган жоокер турса эп.

Элеттин эли кыйналып бүгүн барганы,

Талдана турган зээниңе баткан далай кеп.

Кенженин бири Адылбек бизге жакты го,

Кыргызга күйгөн кайратман жигит болор чеп.

Чакырды Манас Адылга берип батаны,

Жоелук деди үйүлгөн сансыз капаны.

Адыке, Адыл артыңда болот бир топ сөз,

Анын да болот алыска кеткен атагы.

Канжарды байлап кайратман болуп барганы,

Абалды оңдоп, жаңыртсак дешет абаны.

Адылбек келет кемитпей жолдун сапарын,

Дилинде сезет ай-аалам берген атагын.

Анткордук эмес адилдик дилин сугарган,

Жигиттин нуру элине жаркып тараарын.

Тандамал жигит таап алат келген улуу сыр,

Ал дагы билет топтолгон элдин абалын.

Адашпай жолдон колуңа алгын чоң сынак,

Келечек ишке кең дүйнө үчүн бол чырак.

Келтирип келме шилтегин эки кылычты,

Иштериң турат алдыда бийик курчураак.

Кылымга калчу атагың андан уланат,

Айныксыз күрөш баштасаң ишиң кулпурат.

Эсепсиз дүйнө эрдигиң айтып жарандар,

Барышат баары алдыда болчу заман бар.

Санжыра-баян жасалган ишке такалат,

Эрдикти жасайт баатырдык алган адамдар.

Адылбек, ишиң алдыга жыла берсин дейт,

Мээнетиң күчтүү болгонун эстейт замандар.

Өрт болуп күндө келебиз ушул сапарда,

Кечээги күнү шайладык башчы жатаарда.

Курманбек күчтүү калк башчы болот элинде,

Басылсын көөнү күйүккөн айыл-апада,

Асылдык сыры тарала берсин элимде,

Салбаса экен кыргызды бир да капага.

Кыдырып кыргыз жердедик мекен караанын,

Калк башчы болгон аткарсын элдин талабын.

Азапты жеген эл ичи турат жалтактап,

Күйүткө толгон жүрөгүн элдин аядым.

Келечек иште кемчилик артта калса экен,

Бакиев келди кыргыздын билген абалын.

Билерман кыргыз оңдогун пейил баркыңды,

Катпагын жалгыз кыргызга берген алтынды.

Бекерден бекер күнөөгө батып не керек,

Уккунуң ушул бийиктен келген кабарды.

Жардамчы болуп аттангын баарың оңошко,

Пейили бузук арамдар билбейт саламды.

Курманбек келди санаага батып ал дагы,

Бир тууган журту, Саалынын жети балдары.

Атадан артык туулуптур бири калбастан,

Ааламдан карап ар бирин бирден талдады.

Көтөрсүн кыргыз алтоосу бирдей калбастан,

Абийир, намыс, калыстык менен ар жанды.

Ишенгин кыргыз элиңде болот жаңылык,

Алтоосу барат колмокол колдоп сабылып.

Сан жылдыз айтат: санаага батпа кыргызым,

Алтоодон бирдей жакшылык келет агылып.

Адалдык менен калкына кызмат кылышат,

Баарысы бирдей жылдыздан мончок тагынып.

Эңишке түшөт эр болот жети бир тууган,

Желкелеп турат жамандык жолго умтулсаң.

Уурулук жолдун сайлары бирдей жабылат,

Кармалат анда калк мүлкүн уурдап туйтунган.

Думбалап салып казына-мүлктү алгандар,

Соттолот калбай эл мүлкүн тоноп жутунган.

Жогортон айтат жоокерлер келип турганда,

Жомоктой жолуң башталат дегин тууганга.

Оңолсун турмуш адилдик жолун туталы,

Окшошпой эми Акаев өңдүү урганга,

Бийиктеп максат шамдарын кыргыз жагалы,

Ээлетпей жүрөк жык толгон арсыз муң-зарга.

Мекеним сүйкүм энчиси болсун кыргыздын,

Биригип жалпы эстелик коомго тургузсун.

Тунуктук ээлеп жан-дүйнө улуу ырыскы,

Тазасы келсин алдыга адил турмуштун.

Тегиңди билгин тепсенди кылбай өзүңдү,

Жазасын бергин кыргызга келген кылмыштын.

Манас – Кадырман Эр Манас

Каныкей – Эр Манастын жубайы

Курманбек – Курманбек Бакиев

Топчуке – Топчубек Тургуналиев

Рахат эже – Рахат Ачылова

Өмүрбек - Өмүрбек Текебаев

Жусупбек - Жусупбек Бакиев 

Марат – Марат Бакиев

Адылбек , Адыке – Адылбек Бакиев

Аскар –Аскар Акаев

Майрам – Майрам Акаева 

Шавкат, Акбар – Ноокаттык жигиттер, «Эркиндик» партиясынын мүчөлөрү
Дүйшөмбү, 11-Июль 2005-ж., 20:04
Шейшемби, 2-Август 2005-ж..

16. Бийликтин жаңы багында

Адамдар келсе алдыга коюп талабын,

Айныксыз максат марага алып бараарын -

Байымдуу болуп барк алып карап турабыз:

Курманбек баатыр алар деп ыктуу жарагын.

Жан далбас кылып жакшылык жолду ачкандар,

Күтүшөт калбай: - Оңосок кыргыз абалын.

Аптаптуу август… аксынын эли баштагы,

Ойлорун таптап кыргызды алга баштады.

Баамдасак карап Манастын айтып турганы:

- Мамлекет сыры маанайы ысык бак-шагы.

Шашылыш чара көргүлө бүгүн калбастан,

Өтпөсүн алга кыргыздын кечээ акмагы.

Арада жүргөн арамза бийлик албасын,

Курманбек баатыр мыктыны гана тандасын.

Санжыра болгон кыргыздын асыл уул-кызы,

Чынында эми башталат жолдуу кармашың.

Табакташ болгон арамдар артка чегинсин,

Көрдүңөр көпкө алардын торгой сайрашын.

Манчыркап кээси кенебей барат дагы да,

Курманбек, алар кызыгат мүлкөм тагыңа.

Тагдырдын ташын оорлоткон далай эл бузар,

Дагы эле жүрөт жагынып бийлик багында.

Санааркап турган адалдар жакын баралбай,

Турганы кызык болду го бийлик жагына.

Магдырап турган маанайы учуп кесирдин,

Кемиген сайын кемтикти билбей эсирдиң.

Эртеңки күнү эне тил кемип калбасын,

Бүгүндөн баштап оңогун анын кетигин.

Келечек иште кемчилик тегиз жоюлсун,

Ичкендер көп го Майрамдын, Аскар кешигин.

Кебелип койбой тоногон мүлктү калбасын,

Көрдүк го көптүн  Данияр менен кармашын.

Токойлуу талаа аптабы тийип турганда,

Көпчүлүк эл да бийликтин туурун тандасын.

Данияр көпкө түйшөлө бербей ачык айт,

Кыргыздар тегиз мырзаны баатыр жандасын.

Жан бакты болгон бералбайт калкка жакшылык,

Азимбек мырза негизи түбү аксылык.

Шылтоолоп нени турасың көрсөт жолдорун,

Ишенбей барат көбүндө бүгүн шак сынып.

Самандай дүйнө шаштырып сени барбасын,

Барасың окшойт күнүгө күнгө аптыгып.

Асманың ачык, айтпасаң сөздүн чындыгын,

Казына-мүлккө түшпөсө дүйнө чын-сырың –

Жоготуп алба элиңден келген ишеним,

Эмнеге эле көбөйүп барат ыр-чырың.

Сапары чындык сынбасын алгын эсиңе,

Бурагын чындап куйругун качкан куйтунун.

Кубаттап барат Манастын сага айтканы,

Катпагын бекер арамдан келген акчаны.

Азезил оозу ачылып анда барбасын,

Ачалсаң чындык өнөт дейт кыргыз бак-шагы.

Байталды минип бапырап жатып албагын,

Өнсүн дейт данек өсалбай калган таштагы.

Өрөпкүп көңүл өзөндү бойлоп баратсаң,

Уккунуң сөзүн Манастын жолдон адашсаң.

Арамза журттун ууртунан күлкү чыкпасын,

Мал-мүлкүн элдин колунан жулуп талашкан.

Тандамал болуп кыргызга кылгын жакшылык,

Сени да Кудай ак эмгек үчүн жараткан!

Жаңылып жазба таба бил коопсуз жолдорун,

Кыргызды бүгүн кыйналган кезде колдогун.

Коломто оту өчкөндөр кайра торолсун,

Ороңдоп кээде сындырып шагын койбогун.

Жүрөгү үшүп тургандар ыйлап калбасын,

Кокуй күн алат Азимбек атка конбогун!

Данияр мырза шашылба элге бараарда,

Ойлонгун мыктап жарыя салсаң арада.

Байлыктын сырын баамдаган сендей жок чыгар,

Пулуңду бекер чачпагын кээде талаага.

Кезерип ачка жүргөндөр бизде толтура,

Айрыкча алар топтолуп алган калаада.

Компоюп кээде коркпойсуң жалгыз баратсаң,

Атаңдын көрү Акаев Аскар талашкан –

Тактынын бүгүн башында турган Курманбек,

Данияр иштеп бералат детип көп айткан.

Катарың сенин бийиктей берсин Данияр,

Чындыкты айтсаң жүзүңө сүйкүм жарашкан.

Жалбырттап турган Данияр салып кадамды,

Азимбек тергөө ишине абдан кадалды.

Калкынын жүгүн көтөрө алчу мырзалар,

Ааламдан айтат бел болчу элге саламды:

- Мерчемдүү иштер алдыга али жылбады,

Камакка албайт эмгиче бир да каманды!

Ачылбай келет кайратман калктын тагдыры,

Азимбек тергеп казбады кайда тактыгы?

Көңүлүн алып келгендер болду арада,

Башынан ашып баргансып кылган актыгы.

Жабылган аяк жабылуу бойдон калбасын,

Аскардан бүгүн келбеди тыйын баштыгы.

Айлана толкуп айталбай турат ызасын,

Көргүлө бүгүн паралуу жолдун кычашын.

Бийлиги Аскар уланып бүгүн жаткандай,

Көпчүлүк ичке каталбай турат көз жашын.

Ырыскы кешик артылчу заман болобу,

Арамдын жолун ачкалык басып тушасын.

Туулдуң, келдиң мойнуңа алгын акчылык,

Барбагын кээде байкоостон эле аптыгып.

Мүңкүрөп калган мүдөөсүн элдин аткаргын,

Милдетиң өтөп жасагын элге жакшылык.

Бакиев мырза көбүңдөн шуну үмтөтөт,

Мезгилиң турат алдыга күндө шаштырып.

Адилет заман келгенин сезип баргандар,

Ошентсе дагы калкымда калган арман бар.

Арамза тукур айрымдар турса арада,

Өнүгө албай барган го улуу замандар.

Саамайым сылап келген жел мага нени айтат:

Адилет жолду сезе албайт арам-жамандар.

Жайнаган роза жанында болуп акырын,

Бет алып бастым тарапка Ак Үй аттуунун.

Барбайып тосуп алчудан Үсөн абабыз,

Далайдын берген эле го шүйкүм катыгын.

Капаска түшүп ал дагы далай кыйналган,

Акаев Аскар куугунга алып басыгын.

Чындыкты айтып чыркырап турган чагында,

Чаңкаган элем айтылган сөзгө зарыга.

Жойпулук кылса көшөкөр арсыз арамдар,

Депутат кезде ачты го көздү калкымда.

Далайды сезген көөдөнү анын өтүмдүү,

Келди окшойт мезгил көргөзчү кайрат жалпыга.

Күбүлүп гүлү сынды го далай шактары,

Абабыз Үсөн, гүлдөсүн эмки бак-шагы.

Баамдуурак болуп башкарып туура тургансыйт,

Чайкалбайт мээси өтсө да арам аптабы.

Айныксыз болуп калкыңа кызмат кыла көр,

Эсиңе алып муунткан заман баштагы.

Батасын алып эр Манас узун сабында,

Келечек үчүн кыргызга кылган камылга –

Курманбек баатыр президент болгон кез ушул,

Ойлонуп сүйлөйт орундуу сөздөр маалында.

Марага келип манчыркап эми калбасын,

Асмандын сөзүн кайталап айтам дагы да.

Мекеним кыргыз, Ала-тоо атыр абасы,

Көйкөлүп курчап турат го сырдуу карашы.

Ордолуу калаа мелмилдеп ысып турганы,

Түгөнбөс жолдун айлана берет барасы.

Март айы бизге тартуулап берген ыйык жол,

Көкүрөк-көөдөн, ысытып жүрөк баратты.

Байкерлик келип, адилет заман орносо,

Бийлиги кыргыз өз элин дайым коргосо,

Коомайлык кетип орнойт го дөөлөт, ырыс, бак,

Арсыздар дагы алдашып элди койбосо.

Төө буурчак эккен Таластын эли эсиңе ал,

Аракты ичкен токтоткун кусуп тойгончо.

Тобокел кылып тобуңа айттым бир топ сөз,

Топчубек агай акталып турган ушул кез.

Ишендим ага адилет жолун чакырган,

Айныксыз адам белендеп барат чоң белес.

Ашуудан ашып алганча бир топ кыйналган –

Келечек жолду чабат го болчу кебелбес.

Айтканы арбын, жактырбай барат кээ бири,

Көкүрөк тушка салган го Теңир кеңири:

«- Адилет заман келбесе каршы чыгасың!»

Күрөшүү анын тагдыры экен эң ири.

Карабайт экен бийликке кимдин келгенин,

Адилдик үчүн күрөшө берет өмүрү.

Топчукең айтса кабылда сүйлөп жатканын,

Сындаса демек тескери жолго басканың.

Токмоктоп салгын, түрмөгө алпар, отургуз,

Адалдык үчүн жолуңан тагдыр кайтпадың.

Айткыла кимиң Топчубек болуп чыгасың,

Адашса ажо калк үчүн чындык баштаарың.

Байлык да, бийлик баралбайт аны жазгырып,

Тилеги ичте келсе экен журтка жакшылык.

Мамлекет куну башымдан бийик турат дейт,

Эмнеге дайым башкарат  калкты азгырык.

Майрам да ошол, жакшылык ошол жарандар,

Көөдөнү калктын өзөрбөй барсын каткырып!

Издеген адам көөнүндө адил сапарды,

Болгону жакшы толуктап биздин катарды.

Топчубек сындуу келечек үчүн күрөшкөн,

Жарандар бүгүн көбөйтсүн биздин ашарды.

Адилет бийлик орносо деген ак тилек,

Топчукең менен түбөлүк бирге жашады.

Карама-каршы пикирлер калса айтылып,

Түшүнбөй калат, кимиңде жалбырт жакшылык.

Кайрылам калкка Топчуке сыры ушунда:

Бийлиги кыргыз берсе дейт калкка Бак куруп.

Кээ бири ойлойт унчукпай эми калбайбы,

Бакиев ага берет го бийлик-башчылык.

Беришсин, туура, Топчуке алсын бийликти,

Ошентип баары оңдошо берсин тирдикти.

Адалдык сыры аптыгып аттап калганы,

Бийлиги кыргыз белсемдүү болсо чындыкты –

 Таап алып бүгүн оңдойлу жолун тагдырдын,

Абийирди сатпай жабалы ачык киндикти.

Кемиген кыргыз баспагын арам кадамга,

Тоюнган каман болбосун ушул заманда.

Топчуке турса адашкан көзгө атылат,

Ыйлаактап анан барбагын кээ бир арамга.

Санжыра болор кыргыздын уул-кыздары,

Жан тарта бербе абийирсиз агаң, тагаңа.

Каратып дүйнө кыргыздар салса кадамды,

Жоготсо ачык жеп-ичкен ичте арамды.

Аброю кыргыз артылат Манас турганда,

Бийиктен карап изилдеп барат жаманды.

Азыркы бийлик аңдасын келген бул Кутту,

Асмандан туруп айтылган ушул саламды.

Санжыра ушул: айтабыз кыргыз катарын,

Эртели кечтир бийликтин болгон чатагын.

Чыгарып ачык жаманды жаман деп айтыш,

Оңолтуп жолду, жок кылат келчү азабын.

Кемтигин түзөп барганда даңгыр жол болот,

Айтканда чындык эсиңе алгын айтаарым.

Эртеңки күнү элеттин эли оңолсо,

Түзөлүп жолдор, жыртыгын бүтөп торолто.

Ысырап кылбай колдо бар байлык сактап кал,

Колдоно билгин бар байлык - кыргыз коломто.

Тоолору, талаа байлыкты өзү апкелет,

Ач көздүк басып казына-мүлктү тонолтпо!

Айныксыз тагдыр көпчүлүк колдоп жатканы,

Чынында бүгүн кыргыздын атты ак таңы.

Асмандан келген апачык сырлар ушунда:

Жазылып жатат Кудайдын айткан саптары.

Самоорду коюп ысык чай бирге ичели,

Бир белес аштык адилдик жолду чапканы.

Чар-тарап карап акырын салат суракты:

- Акаев Аскар Феликс менен ынакпы?

Ыркырап турган экөөнө бүгүн жол болсо,

Өчүрүп салат жаңы эле жаккан чыракты!

Чындыгы: жолу, мүдөөсү бирге болгондон,

Феликс бүгүн көралбай турат ыраакты.

Ырыскы келип кыргызды каптап турганда,

Ачпагын колтук арамза Аскар душманга.

Анда эле кайра мурунку ыйлар башталат,

Феликс мырза барбастыр ыплас кадамга.

Кайратман элең капаска кайра кабылба,

Милдетиң өтө адилет менен жалганда.

Тунарып көзүң арамдык басса көөдөндү,

Эсиңе алгын башыңан өтүп көргөндү.

Пейилиң оңдо кыргызга кылба кыянат,

Чакырба бизге пейлинен танып өлгөндү.

Өмүрүң өтөт өлөсө болуп анда эле,

Козгобо кайра тырмалап кыргыз көмгөндү.

Билебиз сырың бийликти барсаң тутмалап,

Оңго да солго шилтеген кадам ыкмаң бат.

Баш бакан болуп бакыйып көпкө барбайсың,

Талкандап кайра баштайсың баарын тытмалап.

Тыптыйпыл кылып талкалап өлкө таштаган,

Акаев жайган башаты кылмыш сенде ка-ап!

Кабырга сөөгүң  майышпайт сенин кыргызга,

Теңебе бүгүн өзүңдү бийик жылдызга.

Чынжырдын сырын билесиң өлкө ичинде,

Мүнөзүң кээ бир окшошуп турат Чынгызга.

Чындыгы эле ишенич сага азыраак,

Антсе да эми жакшылык апкел турмушка.

Туугандар айтат: Таластын эли колдогон,

Феликс мырза дегеле кимди коргогон?

Ыңкылап чыгып ыргалган элге күн чыкса,

Феликс келип талабы элдин кордолгон.

Калк ичи жетип жеңишке турса таңында,

Ажыдаар Жыйын калсын деп чыкты чаң жолдон.

Жогорку Кеңеш кендирин кесип далайдын,

Эссиздик кылып жайлайт го элдин маанайын.

Жабыркап турган өтүнчүн элдин колдобой,

Түрмөдөн келип өзүңчө эмне карайдың?

Элеттин эли жактырбай сени турса да,

Бакиев сенин аткарып турду талабың.

Ыңкылап чыгып беришсе сага боштондук,

Тескери ишиң далайлар болуп коштодук.

Жогорку Кеңеш калсын деп ырыс тепкенде

Кокуй күн! Түшүн, Шералы ханга окшодук.

Ойлонгун Феликс жарабай калды кадамың,

Баатырга, шерге биз сени такыр кошподук!

Коомайлык келер азыркы өлкө башына,

Байлыгын Аскар сактаган болсо Баш Мырза!

Жосунсуз жорук… Калк ичи турат түйшөлүп,

Бири да ачык айталбай барат батына.

Билгениң дурус, көзүрүн Аскар жактасаң,

Душмандар турат сынашып баары каткыра.

Караңгүн дүйнө, канчага жашайт арамдык!

Эмнеге тездеп келбеди бизге адалдык?

Баш бакан болуп баралсаң анда уга тур,

Чогулуп кыргыз эмнеге кайра тарадык?

Өктөмдүү сүйлөп турганың менен боюңда -

Көкүрөк тушуң агарбай турат карарып.

Баш бакан болуп барганда эмне табаарың,

Сен качан күйүп кыргызга бийик карадың?

Бүдөмүк турат башталчу ушул иш башы,

Сен андан көрө жарачу ишке жарагын.

Сабырды тутуп эсиңе алгын айткан сөз,

Келечек ишин алдыртан айтып барамын.

Келбетиң көркөм, табитиң түзүк, кеп мында,

Кейите бербе кыргызды бүгүн чынында.

Чындыкты айткан ааламдын сырын сезе алсаң,

Анда эле сенин атыңды атайм кылымга.

Эл мүлкүн жеген арамды жактап колдосоң,

Бүгүнкү иштер арзыбай калат тыйынга.

Баатырлар турат байкагын оңу, солуңда,

Кыргыздар жөн-жай карматпайт тизгин колуңа.

Кандектей үргөн канчасы келет жазгырып,

Кошулба анда арамдар турган тобуна.

Токтоолук менен айтылган сөздү эсиңе ал,

Калбагын сен да кыргыздын эмки шоруна.

Чогойно баскан жолдоруң айтып жатпадым,

Эске алып турмуш ичиңде сырың катпагын.

Эсиңе келсең ааламдан келет бир кабар,

Акыйкат үчүн айтышат бийик саптарын.

Санаага батып жазганым ушул каттарды,

Жоготсок деймин арамдык жолдун капканын.

Кайберен келет, ал дагы айтат билгенин,

Бир кезде сени айрымдар абдан сүйгөнүн.

Сөөлөтү күчтүү эр жигит дешип жүргөндөр,

Билишпейт көбү мырзанын Феликс кем жерин.

Билимдүү эле жансың го түшүн, түшүнгүн,

Арамдык жолго барбагын, алба тилдерин.

Таап алсаң сырды бакубат ээлеп кылымды,

Анда эле сага сый кылып барам ырымды.

Ынтымак болуп ырыскы кешик артылса,

Кыргызга бир топ апкелсек болот тыйынды.

Дүйнөдө жалган азгырык жолдон алыс бол,

Мына эми айттым ымандай сага сырымды.

Сындырык кылба, сыпаттан бийик калбагын,

Туйгунуң кээде кыргыздын бийик арманын.

Тил билбей турган дилиңди көрүп зериктим,

Баш бакан элге барганда тилчи алганын.

Улутум кыргыз эмес деп жазып койсоңчу,

Тийгизе бербей башкага тилдин залалын.

Эр кыргыз болсоң ойномок анда каныңда,

Кыргыздын тили тереңдеп сиңип жаныңа.

Жаа бою качып кыргыздан неге турасың,

Боло албай эми калдың го бизге табылга.

Үмтөтүп кыргыз барбасын күндө эсиңе ал,

Кирген бир жансың куюлган Улуу Агымга.

Азамат жигит артылып элин сатпаган,

Жигиттер менин чынында эле мактанам.

Ай десе аркы, күн десе көркү жок алар,

Бүгүнкү күндө барышат көчтү баштаган.

Баш паанек издеп бийликтен оокат сурабайт,

Сугарып дилин канына элин таштаган.

Адахан келет кемтигин таппай барамын,

Көрөмүн кээде колунда мыкты жарагын.

Бай кылып өлкө барчунун бири Данияр,

Жүрүшөт кээси таба албай ичкен табагын.

Тандоого бизде адашкыс улуу жолдор бар,

Феликс мырза жигиттер турат карагын.

Менчиктеп бийлик алуунун барбы кереги?

Башканын бүгүн бийиктеп барат тереги.

Капастан чыккан камандай болуп челгендер,

Ойлогун, билгин калктын да бар го элеги.

Эсиңе алгын Данияр мыкты башкармак,

Ал дагы бүгүн кыргыздын мыкты тиреги.

Тебелеп салба  эсиңе алгын жакшылык,

Жаныңда турат Азимбек баатыр аксылык.

Күркүрөп кирсе баш оту менен абийирге,

Барбасын кайра кылмышты козгоп шаштырып.

Билесиң мыйзам, күнөөлүү элең чынында,

Күнөөкөр адам башкарса чыгат каткырык.

Феликс мырза ачык сөз болот элимде, 

Жазылган ырлар чыгарбайт эч ким төгүнгө.

Төбөдөн ары бир коем десең өзүң бил,

Чындыкты айтуу тагдырдын жолу өмүрдө.

Көктөгү жылдыз жазуусу жолго чакырат,

Алдымда турат адалдык, арам көрүнө.

Эс алып азга баштайын сырды кайрадан,

Элимде болдум сайраган булбул талбаган.

Дарыя болуп сүйлөсө чаңын чыгарган,

Дастакең бүгүн айталат ойду баптаган.

Саймалуу төрдүн жайытын жакшы билгенден,

Өңүтүн кыргыз эгерим жатка ачпаган.

Кыл чайнап кыргыз кылымга калган атагын,

Дастакең менен калтырбай бийик атадым.

Атаңдын көрү дүнүйө ушул турбайбы,

Билемин анын кыялы кээде чатагын.

Кекселик жагын айтпасак эми болбостур,

Бир тууган Дастан агамдан кантип качамын.

Каалабайт такыр айтканда ага каяша,

Жылдыздар өзү сөзүмө менин тараза.

Чындыгы кептин, ишмердик жагы бийикте,

Томкоруп тоону, жайдактайт талаа кааласа.

Дарыя агып турса да аны токтотот,

Албетте айткан акыркы сөзүм тамаша.

Дастакең келет күймөнүп күйшөп акырын,

Жоготпой жүргүн арнаган элге басыгың.

Эбактан эли кыргыздар сизди билишет,

Кыргызга күйгөн адам деп аты жашыруун.

Угуту күчтүү Дастакең даана сөз айтат,

Жашырбай эле элине кыргыз ашыгын.

Кыргызды сүйгөн, дилине күйгөн бар адам,

Талбаган иштен эртеден кечке сандаган.

Сапары алыс сабырдуу адам Дастаке,

Мактоодон бирок азыраак алыс карманам.

Кабагың түйбө айтканда аруу ачык сөз,

Ошентсе дагы кызматың кылгын ар дамам.

Телефон чалып сурасам билип ал-жайын,

Нур уулу Досбол күрөштүн айтчу жайларын:

- Акаев Аскар ардантып жаман барат го,

Кейиткен ойлор оордотуп салчу салмагын.

Ириде тилек, багыттар бирге болгон соң,

Эртедир-кечтир кошуна болду чарбагың.

Чоо-жайын билип замандын өткөн жолдорун,

Кудайым бизди ардактап дайым коргоорун.

Кеп салып кээде аңгеме куруп калчу элек,

Ачуунун зары аз-аздап барып толмогун.

Жакшылык издеп түйшөлүп жүрдүк канчага,

Министр болуп тармакты чындап оңдогун.

Кеп жебес башчы болгондор болсо кетиргин,

Иштерин арам көптөрдүн көрдүм, кепилмин.

Сугунуп акча окутпай барат балдарды,

Жогорку окуу жайларда көбүң эсирдиң.

Этектеп алып акчаны бурдап тургандар,

Көкүрөк тушта көөдөнүң чексиз тешилсин.

Текирең-таскак болгондо коомдун арманы,

Уланбай иши чыгып бир калчу чалбары.

Чар-жайыт болгон мамлекет иши оңолсун,

Билимди күчтөп алсынчы кыргыз балдары.

Нур уулу Досбол, арманы кыргыз абдан көп,

Өзүңө деле белгилүү иштин ал-жайы.

Жадырап-жайнап кабыл ал мени барганда,

Көөнүмө менин топтолгон ырлар арманда.

Айтылуу акын азабы бир аз арылсын,

Көтөрүп көккө кыргыздар барсын шаңдана.

Нур уулу Досбол, тилеги кыргыз ак экен,

Ачылды окшойт жылдызы айлуу таңдарда.

Тигилдим карап танбадым көпкөк асмандан,

Айтышат сырды бал китеп жазып жаткандан.

Жанар тоо болгон азамат журтум бириксе,

Ишке ашат арман, айтылат чындык кашкайган.

Карааны кыргыз кабылан болуп көрүнсө,

Адилет нуру таркайт го ушул ак шамдан.

Башканы коюп палванды Султан айтайын,

Дос элек биз да айныксыз болуп ан сайын.

Ээлеген ордуң кызматың ушу кут болсун,

Дайындап койдум арнаган сага чай-пайым.

Чатыр-Көл, Соң-Көл куулары турса чайпалып,

Адашып кетпей көзүңдү кара, байкагын.

Досторум келди баарыга айтам жаңылык,

Үлпүлдөк үкү башыма барам тагынып.

Байкатпай кирген бакыттын нуру кыргызга,

Турсунчу эми оңдо да солдо агылып.

Азабы кетип аркырап кыргыз жол салсын,

Ошондо келет асмандан бийик жаңырык.

Жекшемби, 7-Август 2005-ж.

Манас – кадырман Эр Манас

Курманбек баатыр – Курманбек Бакиев

Данияр мырза – Данияр Үсөнов

Азимбек мырза – Азимбек Бекназаров

Үсөн аба – Үсөн Сыдыков

Феликс мырза, баш бакан - Феликс Кулов

Адахан – Адахан Мадумаров

Чынгыз – Чынгыз Айтматов

Топчуке – Топчубек Тургуналиев

Дастаке – Дастан Сарыгулов

Нур уулу Досбол – Нур уулу Досбол

Султан – Султан Раев

17. Бүгүнкү кыргыз абалы

Бийиктен келет жазуулар – дайра агылып,

Белеги кыргыз болгондор барат жаңырып.

Жарашык берип жардамга келет асмандан –

Бал китеп жазган бүгүнкү күнкү жаңырык.

Соодасы бүткөн айрымдар барар түшүнбөй,

Өздөрүн сезип айрыкча бийик, багы улук.

Санаага баткан кыргыздын айтып тагдырын,

Жарыя кылам чынында Кудай бардыгын.

Кенедей чырдын кереги жогун айтайын,

Керилтип көөдөн жоготкун пейил тардыгын.

Белестен белес ашалган адам жолукса,

Көөнүңдө турган айткының капа бардыгын.

Баратып жолдо, бак-шактуу калаа четинде,

Эсиме түштү төмөнкү баян кечинде.

Келеке кылып кетишкен айрым кемдердин,

Келечек иши кемиирин салам эсиңе.

Эшиктен кирип төрүңө өткөн жамандын,

Сыйлыкты баптап такканын көрдүм төшүнө.

Тигилип карап эсиңе салам кабарды,

Бүгүнкү күндө кыргызда болгон абалды.

Аптыгып турган айрымдар ээрге минишип,

Сезишпей барат эртеңки келчи санааны.

Саламат болуп сабырдуу болгун кыргызым,

Бүгүнкү бийлик өлкөнү сүйөп барабы?

Эсиме келет эскерем жолдун сапарын,

Толуктап барсам деп ойлойм өсүү катарын.

Кабатыр болуп чүнчүдүм кээде  санааркап,

Оңолбой кыргыз турганга чындап капамын.

Кабылан Манас көрсөткөн жолдун чокусун,

Мелжеген сайын мекенге көөнүм ачамын.

Алсырап келет айныксыз жолдун жүрүшү,

Бүгүнкү бийлик салбасын башка чүлүктү.

Чын сырым айтып алдыга баштап барсам дейм,

Көргөндө кээси тебишсе келген ырыскы.

Ыр менен жазган саясий жолдун жүрүшү,

Көөдөнгө батпай камданып алыс чыныкты.

Чыгындым карап, жан жагым абдан капабы?

Өзгөртүп тагдыр адамдар бара жатабы?

Жабыркап карап тургандар бүгүн көбөйсө,

Айрымдын арам дагы эле чыгат атагы.

Азаптуу жолдор өңүтүн бурса болбойбу,

Түгөнбөс бүгүн болду го кыргыз чатагы.

Асмандан карап эр Манас салып кабарды,

Жакабыз аздап бүгүнкү күнү агарды.

Аткан таң айтат алдыда турат кабарлар,

Кыргыздар дагы жайышты жайма базарды.

Байрагын алган кыргыз эл бир аз тыңысын,

Билгилө бүгүн өлкөдө болгон абалды.

Өзөрүп көңүл зыркырап кыргыз жатканда,

Айттырган эле Кудай да ырын асманда.

Ала-Тоо ичин абайлап бүгүн карасаң,

Мыктылар айрым билинбей барат чапканда.

Баалашса боло  байыркы кыргыз чарбасын,

Алдыга чыксын мыктысы азап тартканда.

Чабалдар толуп түшүшсө бүгүн кайыкка,

Чабарман келет тартсын деп кээсин айыпка.

Апаппак таңдан ааламдан келип кабарлар,

Сүйлөнүп барат сүйлөбөй турган балык да.

Бааланбай эми айталык жолдун жосунун,

Антпесек бүгүн кыргыздын жону арык да.

Айлана толкуп алдына салып Манасты,

Тоолордун бийик үстүнөн чыгып карашты.

Чоочундар жүрөт чоросу болуп башчынын,

Акаев менен ичишкен чогуу шарапты.

Кандаган оозун аарчууга али үлгүрбөй,

Калышкан тура… Айтышат толгон санатты.

Сагызган болуп шакылдап кирип алгандар,

Шаабайын суутуп кыргыздын бүгүн барган бар.

Байкасаң боло байкерлик келбейт анда эле,

Өчүрөт отту куйругун музга салгандар.

Сабаалап учкан каркыра буга күбө го,

Анда эле дагы толот го кайра армандар.

Азабы элдин аз-аздап кетсе арадан,

Анда эле бүгүн Курманбек ишке жараган –

Эл башчы болуп алдыга чыгып барат го,

Чынында кыргыз башчыны мыкты самаган.

Саймалуу топу өзүбек ойлойт: кыргыздар –

Тыңыраак болуп чыкты го биздин арадан.

Эрдемсип кыргыз сайышып жазда барганда,

Кылычты шилтеп колуна бийлик алганда.

Оозунан түшүп келмеси Аскар барды го,

Окуя өткөн кыргызга келген жардам да.

Жан алгыч болгон жарандар дале турушат,

Кыпымга элес алышпай бүгүн далдаада.

Тагдырын кыргыз айтышат бийик ааламдан,

Айтканын Кудай андыктан дайым карманам.

Тапкычы болсом элине келген кыргыздын,

Ачыгын айтып чыгаалы шойкум далдаадан.

Тоюнуп эле калгансып турат чоюлган,

Турсундун кызы Чолпонай бүгүн жалгандан.

Жагымдуу сүйлөп алдыртан кысып көздөрүн,

Эсине албай жүрдү го сөзүн өзгөнүн.

Эсиңде чыгар чымындай жаны чыркырап,

Кат жазып сурап алдыңа келген көптөрүн:

– Акайдын уулу кайрадан башчы болот деп,

Тескери сүйлөп кесирлик кылган кездериң.

Жан далбас кылып жаныңа барып акырын,

Ойлошту көбү аялдын чыккан асылын –

Албууттук менен ардантып алып жүрбөйлү,

Сыпайы сүйлөп кундуздай болгон батылын.

Баяман менен келишкен жайың көп эле,

Берди го аның далайдын бүгүн катыгын.

Байкабай сыйды кыргыздын алын куруткан,

Баамдабай өмүр кол жоолук кылып урунткан.

Төрайым болдуң тагдырын кыргыз талкалап,

Колдоруң менен канчанын жолун муунткан.

Аскарды жактап узартып турдуң сапарын,

Ойлойсуң го дейм кыргыздар муну унуткан.

Убалын билбей жалдырап турган балдардын,

Сыйлабай койдуң алдыңа келген чалдарын.

Жарпыңды жазып далайга жүрдүң чалкалап,

Тийгиздиң неге кыргызга мынча залдарың?

Убакыт өтүп артыңда калат жагымсыз –

Кылмыштуу жана арамдык жолго барганың.

Канатын кайрып кыргыздын жолун ачпадың,

Колдодуң дайым жойпунун жолун какшаалдын.

Танапташ болуп тай союп жеген чагыңда,

Сордуң го далай миллионун кыргыз акчанын.

Азаптуу кыргыз тагдырын сезип койбостон,

Көтөрдүң баасын кызматка турчу таксанын.

Талкалап өмүр, таберик кылган Аскардын,

Артынан неге кечээги күнү качпадың?

Абалын туюп арбасын артка айдаган,

Аскардан өйдө эмес го сенин «асманың».

Кыргызды муунтуп бардың го далай жылдары,

Узартып мөөнөт арманын укпай башканын.

Сайраган тилиң апкелсе кана жакшылык,

Турасың азыр ичиңден салып каткырык.

Качанга чейин түшпөс хан болуп келесиң,

Бербесиң анык кыргызга бүгүн бак куруп.

Жөнөгүн жөнө артынан бүгүн Аскардын,

Кылмышың тоодой экенин билгин бастырып.

Балапан жаштар арманын айтып таңдарда,

Каңгышып көбү табалбай тагдыр калганда –

Колуңду сунуп жасабай койсоң дурус иш,

Бармагын тиштеп болушту көбү арманда.

Аймаарек сезип жүрөсүң бийлик багында,

Жамандык дале кыларсың артта калганга.

Кабарың билем түшөсүң эми капканга,

Кылмышың чындап башыңан далай ашкан да.

Себепсиз жерден узартып мөөнөт ар беш жыл,

Сыйланып дале жүрөм деп ойлойт шашканда.

Сындырып шагың кыргыздар барат жакында,

Айтышты бүгүн арсыздык жайың асманда.

Атаңдын көрү калпыстык басып кыргызды,

Табалбай койду аялдан бир да жылдызды.

Чооруңду тартып жайкалып басып серүүндөп,

Чыгарбай ачык жаптың го далай кылмышты.

Кыйналган адам алдыңа келсе баш уруп,

Көрмөксөн болуп алдына капкан тургузду.

Чабарман келет, туйгузат сенин затыңды,

Жок кылсын деди кутурган ушу катынды!

Карайлап кыргыз каарманын таппай турганда,

Жосунсуз жорук таратып мыйзам сатылды.

Кудайдын айткан Буйругу эки болбосун,

Экинчи кыргыз укпасын Чолпон атыңды!

Куюлган кымыз шаңдантып дүйнө сапарын,

Кайрадан эле кабарын кыргыз атадым.

Канчага дейре карайлап кайра барабыз.

Күнүгө күнгө көрөбүз кыргыз чатагын.

Сайраган булбул шагына консо кыргыздын,

Анда эле кайра чыгарат улуу атагын.

Асманда жылдыз көрсөтсө барчу жолубуз,

Бал китеп жазып айттык го далай оюбуз.

Ош тарап бүгүн тынчыбай койду кан төгүп,

Түптөлө албай турат го түзгөн корубуз.

Коогалаң салган Баяман болдуң журт бузар,

Жайылат сага арнаган бекем торубуз.

Токтоолук кылып токтоткун кандуу сапарды,

Арнайбыз ансыз тескери болгон батаны.

Башыңды сайып баа берсең боло башкага,

Ааламдан атың канкор деп сенин атады.

Өпкөңдү үзүп өлөсө кылып салбайлы,

Агызып канды көбөйтүп жатсаң капаны.

Кокуй күн алат! Эрезе жетип калганда,

Эмнеге эле саласың элге арманда.

Жеринде Баткен иниңе эки жолуккам,

Кыргызга башчы шайлоого элге барганда.

Экөөнө бирдей ыраазы болуп кайтты элем,

Капамын бүгүн адамдын каны тамганга.

Тарбия алып талыкпай кызмат кылбасаң,

Күнүгө күнгө көбөйө берет каргашаң.

Каныкей айтат; Баяман уулум кайт жолдон,

Кыргызга жакпай баратат кылган далбасаң.

Тагдырың тайкы эмес го бизди угуп тур,

Жүрүшүң калпыс Кудайды дагы алдасаң.

Жамандык кылган зар болот кайра жардамга,

Көпөлөк болуп барбагын чындап парвана.

Таянып кимге турасың бүгүн билбедик,

Айымпоз болсоң Чолпонуң болду шардана.

Чот, керки камдап турганың эсеп болбойт го,

Арамдык жолго оогондун өзү арманда.

Карагат көздүү кыздарды алдап басканың,

Боетуп оозун чийгиздиң далай каштарын.

Катынпоз жигит жийиркенсең боло сойкудан,

Алардын дагы агызып жашын таштадың.

Тагдырың сенин ооду го арам жагына,

Токтотсок болбой кайра эле шойком баштадың.

Боюңа таркап арамдык жолдун залдары,

Оңолбос болсоң кыйналат бардык балдары.

Байкатпай эле тагдырдын ташы оорлошуп,

Өзүнөн өзү ылдыйлап калат калганы.

Качанга чейин чыр салып жүрүп өтөсүң,

Анткенден көрө жасасаң боло жардамды.

Килемди төшөп, башыңа коюп жаздыкты,

Көбөйтсөң эгер кыргызга келчү аштыкты.

Баяман барктуу болмоксуң кыргыз ичинде,

Укпадың кээде айтылган туура какшыкты.

Кыл чайнап турган кыргыздын муунтпа жолдорун,

Колдоно бербе арамдык жолдо пастыкты.

Бааланып кээде барк албай журтту келесиң,

Чындыкты айтсаң жөткүртө чабат төбөсүн.

Төөнөдүң оозун далайдын бүгүн сүйлөтпөй,

Кыйнасаң калкты ит өлүм менен өлөсүң.

Укпадым дебе асмандан турат карашып,

Арамдык жолдун аштың го далай белесин.

Мекеним кыргыз – мертинтип барсаң белимди,

Мизине бычак койгомун мен да өмүрдү.

Баяман уккун жойгунуң шойкум сапарды,

Укканың чындык же баарысы калппы, төгүнбү?

Баалагын өмүр өрттөнө бербе бекерге,

Алдыда алсыз адамдар көзгө көрүндү.

Көөдөндү керип жойгунуң кеткен каталык,

Ансыз да кыргыз ирдене албай апарык.

Келечек үчүн кечелик куру намыстан,

Арага сен да апкелсең боло тазалык.

Жашыңда ушу талкалап барсаң тагдырың,

Баяман атың өчпөсүн такыр кашайып.

Таалайдын багы –  тагдырда жаса жакшылык,

Ошондо түптүү келет го сүйкүм каткырык.

Ырыскы качып турганда кыргыз жергемде,

Жакшылар түзөт дайыма бизде азчылык.

Ойлонуп көрүп кошулгун тездеп жакшыга,

Ошондо Кудай түбөлүк турат Бак сунуп.

Байкасам кээде өлүмгө байлап башымды,

Кыл чылбыр кылып моюнга оройм чачымды.

Чатакты жоюп, чопо чоор угуп жайлоодо,

Кыргыздар жүрсө чогултуп чыккан алтынды.

Баймана ташып баарыга келсе аруулук,

Жазмакмын анда жакшылык жолдоп катымды.

Бал китеп жазып баарыга айтам жаңылык,

Ааламдан сырлар келгенде көркөм агылып.

Көлөкө түшүп барабы бийлик ичине,

Кээ бири барса алданып пулга багынып.

Байкагын, байка асмандан турат карашып,

Калбагын кийин булганып атың тарыгып.

Табасы канып душмандын анда барбасын,

Көрдүң го өзүң кылымдын чыктуу кармашын.

Каалаба, каала Каныкей айтат бир топ сөз:

–  Кайгынын ташын азыркы бийлик салбасын.

Сагаалап көбү жылдырып пулду жатышат,

Мыктылар тегиз аруулук жолду тандасын!

Жабыккан кыргыз капалык кетсин тобуңдан,

Кутулсаң боло пул сунган ушул оорудан.

Кай жакка барба адаты болду кыргыздын,

Бүткөрүп жумуш барышат пулдун сообунан.

Соболду салам эсиңди жыйсаң боло деп,

Чыкпадың бүгүн сатылган пулга торуңан.

Айталбай оюң кул болуп дайым калганың,

Эртеңки күнү кантишет урпак-балдарың?

Арыңа келип ойлонсоң боло кыргызым,

Тийгизбе кийин урпакка мунун залдарын.

Санаага батып ойлоном чындык табалбай,

Кудайым дагы берсинчи бийик жардамын.

Сезилип азыр алдыга бара жатканым,

Тоготпой турам кан жолдун турган аптабын.

Эрезе жеткен экиге журтун бөлбөйт дейт,

Бүлүнтүп тоноп кеңейип калган бак-шагын.

Баатырлар баскан байыркы жомок ушундай,

Анда эле бүгүн арамдык жолго шашпагын.

Сындууну карап сыр айтып жатсак кечинде,

Купулга толчу ырыскы келет бешимде.

Берешен болсоң пейилиң анда оңолсун,

Түшөлү бирге алдыда турчу эңишке.

Эстеген сайын эрөөлдү каным удургуйт,

Сайышсак болот бекерден түшпөй кейишке.

Келечек багыт алдыга барат ашыгып,

Кыйналган кезде күрсүнүп ичтен жашыдык.

Билгизбей келем алсыздык менде болбойт деп,

Өрттөсө дагы өмүрдү бүгүн арсыздык.

Ала-Тоо ичи арданып турат кайрадан,

Кыянат салган адамдар турса таш шуруп.

Тигилип карап Баяман барат алдыда,

Эмнеге эле таш урат каршы тагдырга.

Табагың таппай калбагын уккун Баяман,

Эл-журттун сүрү бийиктен келип жаңырса.

Жан далбас кылып кутулуп кете албайсың,

Өмүрү адам өлкөгө болот табылга.

Өлтүрдүң неге өнгөчүң калат кысылып,

Жакшы эмес өзү келгенде кирип ысуулук.

Урматка бөлөп барбасаң тууган эл-журтту,

Анда эле сенин тагдырың турат бычылып.

Бырыксып өлкө жол таба албай турганда,

Токтотсоң болмок колдоно бербей кызуулук.

Кыйнадың калкты тебелеп бардың ырыскы,

Көрсөттүң далай көөнүңдө турган кылыкты.

Кыл чылбыр чайнап кырчылдап турган кыргыздар,

Бир тобу бүгүн жакшылык эмне унутту.

Арамдык басып көөдөнүң турса Баяман,

Салбасаң болмок жүрөккө чексиз тырыкты.

9 сентябрь 2005 г

Жусупбек аке, дүйнөдөн неге көчтүңүз?..

Кырчылдап турган кыргыздын болуп тиреги,

Көтөргөн элең көпчүлүк элди береги.

Белестен ашып белиңди неге мертинттиң,

Азыркы күндө бар эле калкка кереги.

Кенендик кылып майышып калдың аттиң ай,

Соккуну терең алдың го жоодон себеби.

Беймаза калктын алдында болуп тагдырың,

Тыңшаган дайым ичинде калктын зар-муңун.

Байламта күндөр башыңа түшкөн түн болду,

Элес да албай жүрдүң го дүйнө байлыгын.

Баш-паанек кылып адамдар далай келишти,

Жүрөгүн өрттөп турганда кээнин кайгы-муң.

Кылдаттык менен карадың кабак-каштарын,

Тыңшадың уктуң менин да далай айтканым.

Жусупбек аке муун-жүүнүм бошоп майыштым,

Укканда сенин дүйнөдөн көчкөн бак-шагың
Катыгүн, өмүр, ушинтип көчө береби,

Жараткан, неге кетерин анын айтпадың?

Адамга арнап актыкты, аруу, тазалык,

Кетпесин деди туугандан бир да каталык.

Кайгыга батып турса да күйүп талыкшып,

Жигердүү кадам жасасам деди зарыгып.

Арман күн дүйнө алдыңда өмүр тар беле,

Турганда жолу кыргыздын бир топ талыгып.

Майышып барды Курманбек баатыр таңында,

Жан далбас кылып элине жасап камылга.

Картайтып кеттиң, сыздатып салдың арман ай,

Жусупбек агай кыргызга элең табылга.

Тагдыры тайкы кыргыздын күнү ачылсын,

Жардамың тиймек кыргызга кыйын маалында.

Майга да, сүткө аярлап колуң салбадың 

Уурдамак түгүл бирөөнүн тузун албадың.

Туугандан тууган чыгат деп айтат мына мындайды,

Курманбек үчүн башыңды сайып барганың.

Баатырдык чептен өткөнчө караан болгонуң,

Асмандан айтып баяндап турат Ай дагын.

Баамымда менин жүрөгүң абдан сыздаган,

Элине кызмат кылчуда абдан ышкы адам.

Арамдар барса айкырып торун жайышып,

Жасачу кызмат-орундун баарын тыштаган.

Тибиртке чыккан тилдердин зары өттү го,

Төшүнөн түртүп жүрөктөн ары муштаган.

Мекендеш сыры – мээримге толгон кыялың,

Мен эми кайдан үнүңдү муңдуу угайын.

Ааламдын сырын айтканда кулак төшөгөн,

Жапакеч адам билбедим кайдан чыгаарын.

Жусупбек аке, жан-дүйнөм абдан кыйналды,

Жоголо түшүп бүлбүлдөп күйгөн чырагым.

Жанар тоо болчу жардамың керек кез эле,

Кыргызга бүгүн өзгөрүү керек кезинде.

Темирдей тартип орнотуу, журтту көтөрүү,

Алдыда болчу айныгыз биздин сөз эле.

Бөлүнүп бизден кеткениң арман болду го,

Кунт коюп сөздү укканың дале эсимде.

Келечек иште кенендик кылып баарыга,

Тараза салып кемитпей ташын дагы да -

Барчунун бири Жусупбек байке жок эми,

Кетти окшойт сыздап дүйнөнүн тиги жагына.

Жай тапкын андан жагымдуу болсун күндөрүң,

Коносуң деди Бейиштин гүлдүү багына.

Жамандык жасап жагымсыз ишке барбадың,

Артыңда калды балдарың жана алганың.

Байыртан келген салт экен агай эсиңе ал,

Дүйнөдөн өткөн адамдын айтуу салмагын.

Түбөлүк жайың түн эмес бактуу гүл болот,

Жашоодо жалган аруулук жолун тандадың.

Курманбек – Курманбек Бакиев

Жусупбек – Жусупбек Бакиев

Бегалиева Өмүрбүбү
ЮСУП  АБДРАХМАНОВ – БОРЕЦ И МИРОТВОРЕЦ

Юсуп Абдрахманов был лучшим организатором каждого дела – грандиозные проблемы, которые приводят к тому, где человеческое общество по состоянию обстоятельств организованно продвигает свое мероприятие. 

Мир велик, разнообразен, сложен. Поэтому, начиная наш разговор, мы хотим показать правоту состоявшегося мира. Однозначно нас привлекает единство мировоззренческих точек, приглашая к себе определенные мысли. Орбита нашего окружения отдает отчет в том, что человеческое существо неограниченно может мыслить, творить в своем суңествовании. Привлекательный ход в этом направлении имел место, и будет продолжать свой путь. Единство борцов за величие этого мира всегда побеждает. Мир воспринимает наш взгляд таким, каким есть человеческий разум. Соглашайтесь со мной, миротворческие процессы на этом пути всегда занимают особое место. Организаторская способность некоторых деятельных людей, повышая общий интерес к народному делу, одновременно привлекает определенный разум. Мир в своем суңествовании со своей сложностью сохраняет единство миротворческих процессов. Единичное изменение сложного мира в лучшую сторону некоторыми миротворцами называется победой.  Сохранение победы на этом пути преждевременно может обратить внимание на то, где человеческое общество повлияет на общечеловеческий  прогресс. Самостоятельность каждого человека независимо от структуры власти и общества дает великий шанс к революционным поступкам. Самый подходящий момент, в таких случаях может быть тот, когда человек подчиняясь Разуму Вселенной, одновременно становится творцом своей эпохи.

Революционные величайшие похождения определенных людей зависят от того, что миротворческий процесс человеческого разума всегда имел бурный ход в человеческой жизни. Процесс является приличным, когда человек, имея самостоятельность в своем обществе, продвигает некоторые мысли вперед. Это  продвижение может стать даже революционного характера. Поэтому мы, называя имя Юсупа Абдрахманова, можем сказать о нем нижеследующее:

1. Юсуп Абдрахманов – человек открытого типа, всегда обоснованно мог рассмотреть все происходящее вопросы вокруг себя. Однозначно его действие на окружаюңий мир, на структуру власти определенно привел к тому пути, где шел процесс развития. Миротворческий процесс в его окружении всегда нормализовался и имел более одержимый характер. Некоторые неопределенные вопросы для него становились ясными, после того как он обңался со своим внутренним миром. Его внутренний мир долгосрочно конкретно и преждевременно мог определить все происходящие события своей эпохи. Совершенно правильно. Его душевное состояние постоянно помогало ему во всех случаях. Душа подсказывала каждое событие и своевременно его предупреждала. Да! Быть или не быть в отдельных случаях.

Кропотливый труд и его самоусовершенствование, во все времена деликатно основываясь на происходяңие события, продвигали его по пути развития. Совершенно верно, он был человеком очень способным на все случаи жизни.

Крупнейший ход после Октябрьской Революции в Автономной Кара-Кыргызской области имел многочисленные вопросы. Эти вопросы не были доступными для работников той эпохи. Организованность разума и душевное состояние этого человека могли выделить его. Он многогранно отличался от своих сверстников и современников. Все его действия были приближенными к высокоразумному человеку. Мы согласны, что он действительно был высокосовершенным человеком. Его путь развития в личном становлении всегда был связан со своим народом. Его преждевременный уход из жизни печалить всех нас, так как, он был впереди, служил и жил для своего народа.

2. Организованный характер каждой личности всегда имеет место в жизни общества. Путь очень далекий, современный, кропотливый и надо иметь свое место в своем обществе. Юсуп Абдрахманов стремился к тому, чтобы в его народе было торжество, его народ был счастлив. Его стремление всегда имело место к лучшему. Крупный подход к каждому делу и огромное действие этого человека к росту миротворческих процессов, постепенно могли помочь всем трудящимся в Автономной области Киргизии.

Современный ход  нашей системы говорит о том, что Юсуп Абдрахманов в свое время перед народом отчетливо поднимал многочисленные вопросы, переживание его внутреннего мира всегда терпеливо и активно действовало на происходящие события. Исторический момент в судьбе этого человека доступно показывает свой блеск. Прежде, чем ставить его имя на первое место в истории Кыргызской Республики, мы хотим остановиться на этом:

· Общие революционные вопросы всегда имели место в развитии человеческого рода. Сохранение многочисленных положительных вопросов, сохранение деятельности определенных людей приведут к тому пути, где может быть рост высокого прогресса. Созданное положение в то время нам всем говорило о том, что человек усовершенствовав себя, может определить свое состояние и одновременно состояние целого народа.

· Деятельность Юсупа Абдрахманова сохранила многочисленные подходы к своему обществу. Мир был согласен с его мнением, характером и взглядами. Почему? Потому, что он имел прогрессивный подход в своем взгляде, и он мог остановить всякое отрицательное действие в своем окружении. Но он был, слаб в том случае, когда агрессивность человеческого характера определяет человеческую судьбу и остановить такое действие не под силу определенным прогрессивным людям.

Современный мир говорит о том, что человеческая агрессивность приведет к тому пути, что самые передовые люди могут иметь аналогичное положение, что произошло в истории Советского государства в годы репрессий. История показала, что люди могут стать агрессивными диктаторами и губить, уничтожать свои правильные действия. Гуманность человеческого подхода ко всем вопросам имеет свое место. Мир создан для счастья!

10.12.2001.

© Өмүрбүбү Бегалиева, 2006. Бардык укуктар корголгон

Чыгарма автордун жазуу түрүндөгү уруксаты менен жайгаштырылган

� 1996-жылы жарык көргөн «Теңир, Аалам жан Мен» көлөмдүү жыйнагына киргизилген (2000 экз.).


� 2004-жылы чыккан “Ааламдан келген каттар” китебине киргизилген  (1000 экз.).


� 2004-жылы чыккан “Ааламдан келген каттар” китебине киргизилген  (1000 экз.).


� 2004-жылы чыккан “Ааламдан келген каттар” китебине киргизилген  (1000 экз.).


� 2004-жылы чыккан “Ааламдан келген каттар” китебине киргизилген  (1000 экз.). 2005-жылы “Карегим – калкым” 5000 экз.


� 2004-жылы чыккан “ Ааламдан келген каттар” китебине киргизилген  (1000 экз.). “Карегим – калкым” 5000 экз.


� 2004-жылы чыккан “ Ааламдан келген каттар” китебине киргизилген  (1000 экз.). “Карегим – калкым” 5000 экз.


� 2004-жылы чыккан “ Ааламдан келген каттар” китебине киргизилген  (1000 экз.). “Карегим – калкым” 5000 экз.


� 2004-жылы “ Ааламдан келген каттар” (1000 экз.). 2005-ж. КР парламенттик шайлоого карата чыгарылган «Карегим – калкым» китебине китептерине киргизилген (5000 тираж).


� 2004-ж. КР парламенттик шайлоого карата чыгарылган «Карегим – калкым» китебине китебине киргизилген (5000 экз.).


� 2005-жылы февралда болуп өткөн КР парламенттик шайлоолоруна карата чыгарылган  «Карегим – калкым» (5000 тираж) жана «Госпожа – Кыргызская Революция» (5000 тираж) китептерине киргизилген.


� «Госпожа – Кыргызская Революция» (5000 тираж) китебине киргизилген.


� 2005-жылы февралда болуп өькөн КР парламенттик шайлоолоруна карата чыгарылган  «Карегим – калкым» китебине киргизилген.

